
Ахадемик Бўрибой АҲМЕДОВ билан суҳбат
—  М уҳтарам  домла, биз узоқ йиллар  

мобайнида отасидан  ор этган  ноқобил 
ф арзанд каби Соҳибқирон бобомиздан  
ётсираб  келдик. Бу — қаттол сиёсат оқи- 
бати, албатта. М устақиллик ўзи билан 
адолат тарозисини-да ола келди. Ҳур- 
матли Президентимизнинг саъй-ҳаракат- 
лари билан бобомизнинг муборак номи  
қайтадан дилимизга жо бўлди. Не бахт- 
ки, халқимиз ўзлигини таний бош лади...

Бугун ул зот шарафига ўтказилаётган тад- 
бир-тадорикларни ўйлаб фахрдан қувончим 
ичимга сиғмай кетади. Буюк бобомиз тавап- 
лудининг 660 йиллиги жаҳон маданияти пой- 
тахтларидан саналмиш Парижда, нуфузли 
ташкилот ЮНЕСКО ҳомийлигида нишонла- 
ниши ҳазил гапми?! Бу - башарият ўзбек 
халқини, унинг буюк аждодлари ва мустақил 
тараққиёт йўлини тутган бугунги жасур ав- 
лодини ҳам танигани, тан олганидан дало- 
лат эмасми? Ана шу анжуман иштирокчиси 
сифатида таассуротларингизни биз-ла ба- 
ҳам кўрсангиз...

—  М устаби д  тузум  давридаги  нотўғри

си ё сат  ҳақида гап очдингиз. Дарҳақи- 
қат, у си ё сат  халқимизга кўп қимматга  
туш ди. Коммунистик мафкура, шовинис- 
тик қарашлар ўзбекни кечаги кунидан кўз 
ю миш га мажбурлади, натижада халқи- 
м из орасидан  етиш иб чиққан улуғ ин- 
сонлар ф аолияти яхши ўрганилмади ёки 
бу зотлар  номини ёд  этиш  учун улар 
ҳаётини сохталаш тириш га тўғри келди. 
Х уллас, м аф кура ш ундай  эдики, биз 
ўтмиш дан воз кечишимиз талаб қилинар- 
ди. Ш авкатли туркий саркардаларимиз 
қолиб, Дзерж инский, Ф рунзе, Вороши- 
лов сингари қўмондонлар ҳаёти ва фао- 
лиятини ўргандик, келажак авлодни шу- 
ларнинг ж асорати билан тарбияламоқчи  
бўлдик.

Соҳибқирон Амир Темур номига ҳам худ- 
ди ана шу сиёсат қора чизиқ тортди. Ул 
зотнинг руҳи ўз Ватанида тазйиққа учради, 
маломат тошларига дучор бўлди. Оврупо 
мамлакатларида эса буюк аждодимизга тўгри 
баҳо берилиб, фаолиятига холисона ёнда- 
шилди. Амир Темур ҳақида йирик-йирик

асарлар яратилди, тадқиқотлар юритилди. 
Бугунги кунда дунё тилларидаги мингдан 
зиёд асар Соҳибқиронга бағишланади. 
Францияда у кишининг шарафига олтиндан 
ҳайкап ясалган бўлиб, унга “Оврупо хапос- 
корига" деган ёзув битилган, ул зот ҳақида 
учта опера яратилган; Англияда неча йил- 
ларки, бобомиз ҳаётидан ҳикоя қилувчи дра- 
матик асар саҳнадан тушмай келади.

Ер юзи маданиятининг пойтахтларидан 
ҳисобланмиш Париж файзиёб апрель кун-

лари ўзбекистонлик меҳмонларни эҳтиром- 
ла кутиб олди. Ўзбек хапқининг буюк фар- 
занди Амир Темур таваплудининг 660 йил- 
лигига бағишланган “Темурййлар даврида 
илм-фан, маданият ва маорифнинг гуллаб- 
яшнаши" ҳафталиги ЮНЕСКО ташкилоти 
ҳомийлигида иш бошлади. Халқаро илмий 
конференцияда 17 маъруза тингланди, шун- 
дан саккизтаси ўзбекистонликларники бўлса, 
қолган тўққиз маърузани хорижпик биродар- 
ларимиз тайёрлаган экан. Овруполик, осиё- 
лик темуршунос олимлар Соҳибқирон ҳақи- 
да, унинг жаҳон миқёсида тутган ўрни хусу- 
сида фикр-мулоҳазаларини билдирдилар. 
Мен “Амир Темурнинг тарихдаги роли” мав- 
зуида маъруза қилдим.

Конференция ғоят қизиқарли ўтди, унда 
Амир Темурнинг ҳаёти ва фаолиятига оид 
муҳим ва мароқли маълумотлар тилга олин- 
ди. Соҳибқироннинг китобат, миниатюра, 
меъморлик, шаҳарсозлик, ҳунармандчилик 
соҳаларига кўрсатган зўр эътиборини темур- 
шунослар мамнуният билан қайд этдилар 
Деярли ҳар маърузада буюк зотнинг тарих- 
даги улкан ижобий, яратувчилик ўрни хусу- 
сида фикр юритилди.

Президентимиз Ислом Каримов бошчи- 
лигидаги икки юзга яқин кишилик делега- 
ция аъзоларининг барчаси Амир Темур ҳақи- 
даги бундай илиқ гапларни эшитиб, фахр- 
ифтихордан боши кўкка етди.

Шуни зўр қувонч билан таъкидлашим ке- 
ракки, ЮНЕСКО қароргоҳида Амир Темур 
ҳамда темурийлар даврининг беқиёс мада- 
ний ютуқларини намойиш этувчи кўргазма 
ташкил этилди. Кўргазмага Соҳибқирон за- 
монига оид либослар, Амир Темур салтана- 
тида зарб этилган тангалар, қурол-яроғ, меъ-

морий топилмалар қўйилган эди. Кўргазма- 
га Франция Республикаси Президенти Жак 
Ширак рафиқаси билан ташриф буюрди.

Анжуманнинг кечки дастурида истеъдод- 
% ли санъаткорларимиз бадиий маҳоратлари- 

ни намойиш қилдилар. Улуғбек давридан 
то шоира Нодира замонигача бўлган мил- 
лий кийимларда саҳнага чиққан созанда, хо- 
нанда ва раққосапаримиз ўзбек мумтоз куй 
ва қўшиқларини, рақсларини жаҳон аҳлига 
кўз-кўз этдилар. Мени ҳайратга солган нарса 
шу бўлдики, машҳур француз актёри биз- 
нинг миллий кийимимизда чиқиб, қўшиқ, 
шеър мазмунини ўзбекчадан французчага 
ўгириб турди.

Рухсат этсангиз, яна бир гапни айтиб 
ўтай. Президентимиз қайси мамлакатга бор- 
масин, албатта Ўзбекистонда воқе бўлган 
экологик аҳволга тўхтапиб, жаҳон эътибори- 
ни жалб этишга ҳаракат қилади. Францияда 
ҳам мана шу масала ўртага қўйилди...

Ислом Каримов ЮНЕСКО Бош директо- 
ри Федерико Майорга мамлакатимизнинг 
"Дўстлик” орденини, Франциянинг таниқли 
темуршунос олими, профессор Люсьен Ке- 

I рэнга эса "Шуҳрат” медалини тантанапи ра- 
вишда топширди.

Умуман, Париждаги бу анжуман ҳамма 
қатнашчилар сингари менда ҳам бир дунё 
таассурот қолдирди. Ўзбек элининг жаҳон- 
га танила бошлаши қай биримизни қувон- 
тирмайди дейсиз!

—  Амир Темур  —  оламш умул тарихий 
ш ахс. Айтинг-чи, бугун яратилаётган  
асарлар, илмий тадқиқотлар ул зотнинг 
фаолияти ва инсоний ф азилатлари ҳақи- 
д а  тўлиқ тасаввур бера оладим и?

— Саволингизга қисқача “йўқ” деб жа- 
воб бермоқчиман. Бугунги асарлару тадқи- 
қотлардан шахсан менинг кўнглим тўлмай- 
ди. Тўгри, Амир Темурнинг ҳаёти ва фаоли- 
ятига доир мавзулар билан шуғулланадиган- 
лар оз эмас. Аммо ҳануз темуршунос эмас, 
“темирчи" кўп. Ёзувчиларимиздан бири 
ўхшатиб айтганидек, Амир Темур ҳақида би- 
либ-билмай гапирувчилар ул зотнинг лаш- 
кари сонидан ҳам кўпайиб кетди Айримла- 
ри хапқни, ҳатто ҳақиқий темуршуносларни 
ҳам юзаки изланишлари билан чалғитмоқ- 
да.Масалан, ойнаи жаҳондаги бир кўрсатув 
"Амир Темур — етти иқлим ҳукмдори” деб 
номланибди. Ахир, бу муболаға-ку!

Мен ҳеч ким Соҳибқирон ҳақида тўғри 
ёзмаган, демоқчи эмасман, мутлақо! Айтмоқ- 
чиманки, то шу кунга қадар Соҳибқирон бо- 
бомиз ҳақида чин маънодаги мукаммал асар 
йўқ. Сабаби — эски манбаларни биладиган 
олимларимиз жуда кам.

—  Д ом ла, сиз Ам ир Темур ҳаёти ва 
ф аолиятининг тадқиқотчиси  сиф атида  
кўп заҳмат чекдингиз, умрингизнинг асо- 
сий қисмини ш у иш га бахш этдингиз. 
Темурш унослик борасидаги  фаолиятин- 
гиздан ўзингиз қониқасизм и? Бобомиз 
ҳақидаги ҳамма ф икрларингизни айтиб  
бўлдингизми? Агар  а ср а б  қўйган гапла- 
рингиз бўлса, илтимос, “тафаккур”хон- 
лардан аям асангиз...

— Мустақиллик туфайли Амир Темур 
ҳаётини ўрганиш борасида мислсиз имко- 
ният вужудга келди. Аммо илгари ҳам, ил- 
мий ишимга тааллуқли бўлгани учун, мен 
бу соҳада изланишлар қилган эдим, бироқ 
барчаси ғападонда қолиб кетди. Шу пайт- 
гача яратган асарларимдан қониқмайман. 
Амир Темур ҳақидаги иккинчи романим чоп 
этилиш арафасида. Соҳибқирон ҳақидаги 
қолган гапларимни ёзганман.

Тарих — муқаддас, унга ёлғон аралашти- 
риш — гуноҳ. Эл ўз ўтмиши билангина эл- 
ку! Зеро, ўтмиши йўқ миллатнинг келажаги 
ҳам йўқ.

Клара ТОЖ ИБОЕВА суҳбатлашди.

Таҳрир ҳайъати:
БОБОЕВ 

— *Л ДАВР01

* ; , Ааамат ЗИЕ 

5 ОЛИМБОЕВ 
СУЛТОН 

Муҳаммая ЮСУФ

ҚАРШИБОЙ 

Раҳима ҲАКИМОВА

-Рвспублика “Маънавият ва 
ат* жамоатчилик маркази
_ _  фойдаланилган мисол, 

,>тп,. ва маълумотлар аниҳлиги 
1 муаллифлар жавобгардир. 

„лшпдан кўчириб босилганда ман- 
|| фйД дтилиши шарт.

56-86-79 
р  56-55- 89

комлькэтер бўлимида тайёрланди.

—- — —    --
"Шарқ" нашриёт-матбаа концерни 
босмахонаси. 700029, Тошкент шаҳ- 

БуюкТурон кўчаси, 41-уи.

1996 йил 23 июль куни босмахо- 
нага топширилди. Қоғоз бичими 
70x100’/,,. 8 босма тобоқ. 372-бу- 

Бойназар БОЙМУРОД

■

| ц ш д л ш а ш ш и м ш

Самарқанд тумани ҳокими, 
Ўзбекистон Олий Мажлиси депутати 

Раҳима Ҳ А КИ М О В А  билан
суҳбат

Бу м уборак зам ин сари талпинган сайёхҳи бор азал- 
азалдан бир удумга амал қил иб  келади. Карвон Самар- 
қанд остонасига етгач, ҳоргин йўловчи қадим ий Кўҳак 
тепалигида бир оз тин олм оқни ихтиёр этади. А ммо у 
ю ксакликка  чик,май турибоқ йўл  чарчогини буткул эсдан  
чиқаради  — кўз ўнгида м ислсиз бир гўзаллик чирой  
очади. Ҳа, “Рубъи маскунда Самарқандча латиф шаҳар  
кам рокд ур ” (З а ҳири д д и н  М уҳам м ад Б обур  таъриф и).

Ер — яшил, кўк — яшил, еру осмон ораси — м инор- 
лар яшил.

Саф аримиз табиат яш ил сеп ёйган авжи баҳор кунла- 
рига  тўғри келди. Кўҳна анъаналар йўлини тутиб, айни  
Кўҳак тепалигига етган зам он наъракор тулпор — авто- 
бусдан тушиб, Самарқанди ф ирдавсм онанднинг азалий  
маф тункор жамолини кўргани ош икдик. Ана, м ислсиз  
сиру синоатга ош но ш аҳар! Бундай фурсатда ижодкор  
м ардум нинг ин ж иқ руҳида эски  бир дард  сурон кўтариб  
қолади ва у  қиёсси з мўъжизага м уносиб  қиёс  излаш

Раҳима Ҳ А К И М О В А  билан суҳбат

таш виш ига тушади. Йўк,, бундай ф урсат- 
да қиёс  ва ташбех, д еганингиз табиий  
завқ туйғусидан беихтиёр туғилаверади. 
Ш а ҳа р  т е гр а с и н и  қу р ш а га н  бо ғлар , 
айниқса, эътиборим изни тортди. Ш оир  
дўстим изнинг “Ташбехга ҳолим булдурур, 
ўзга қи ё с  й ў қ ” деган  сатри хотирга  кел- 
д ию  кўп ўйлаб ўтирмай, “яш ил белбоғли  
ш а ҳа р ” д е га н  ўхш атиш н и  тасаввурга  
муҳрлаб қўяқолдик. Қиёс ҳақиқатни анг- 
лаш воситаси бўлгани туфайли ҳикоя- 
м изни ҳам ш у боғлар тарихидан бош - 
лашга ж азм  этдик.

Боғлар Самарқанд туманига тегишли. 
Б оғнинг таърифини, табиийки, боғбон- 
дан ош ириб  айтм оқ муш кул. Ш у  боис  
туман ҳоким и, таъбир ж оиз бўлса, бу 
боғларнинг бош боғбони Раҳима опа Ҳа- 
кимова ҳузурига йўл олдик.

— Б иласиз, қа д им -қад им д ан  Са- 
марқанд шаҳрининг теварак-атрофидаги 
қасаба ва кентлар боғ-роғлар билан қоп- 
ланган,— дея гап бошладилар опа.— 
Айниқса, Соҳибқирон Амир Темур ҳукм- 
ронлик қилган замонда доруссалтанат —■ 
Самарқанд мисли кўрилмагн даражада 
обод ва фаровон бир гўшага айланган. 
Темур ва темурийлар даврида шаҳар ич- 
кариси ва ташқарисида ўндан зиёд боғ 
барпо этилган. Тарихдан маълум, халқи- 
миз азалдан ота-боболар анъанасига юк- 
сак эътибор билан қарайди ва имкон 
қадар уларни ривожлантиришга ҳаракат 
қилади. Ватанимиз истиқлолга юз тут- 
гач, халқнинг дилида анъаналар, қад- 
риятлар руҳи қайта тирилди. Президен- 
тимиз Ислом Каримовнинг буюк аждод- 
ларимиз, қутлуғ анъана ва қадриятла- 
римизни эъзозлашга қаратилган сиёса- 
ти туманимиз аҳлининг ҳам ғайратини 
жўштириб юборди. Биз Самарқанд шаҳ- 
ри теварагидаги Соҳибқирон боғларини 
тиклашга қарор қилдик. Президентимиз 
Самарқандда бўлганларида туман аҳли- 
нинг бу ниятини қўллаб-қувватладилар, 
зарур маслаҳатлар бердилар.

Кўзингиз тушгандир, Самарқанд шаҳ- 
рига кираверишда Амир Темур боғлари- 
нинг туманимиз ҳудудлари бўйлаб жой- 
лашуви акс эттирилган рамзий харита 
ўрнатилган.

Опанинг гапларини тинглар эканмиз,

беихтиёр хаёлга чўмамиз. Амир Темур 
боғларининг қайтадан самога бўй чўзаёт- 
гани Ватанимизда миллий давлатчилик 
асослари, Сох^бқирон ва бошқа буюк до- 
нишманд боболаримиз тажрибалари, 
орзу-ҳавасларига монанд тарзда тикла- 
наётганидан нишона эмасми?

— Шарқда боғ яратишнинг ўзига хос 
анъаналари бўлган,— дея давом этади- 
лар опа,— Аввало, дарахт экиладиган 
жой, майдон, у ернинг ҳавоси, шамол ва 
сув йўли эътиборга олинган.Шу боис ак- 
сари боғлар сарбаланд ва хушҳаво ман- 
зилларда барпо этилган. Уларнинг саҳ- 
нида ёзлик ҳордиқ чиқарар кўшк ва ший- 
пончалар бино қилинган. Туманимиз 
ҳудудида қад ростлаётган боғлар мисо- 
лида ҳам ана шу хусусиятларни кўриш 
мумкин.

— С ам а р қанд  — А м ир Тем ур  ва 
барча тем урийл арга  хос  анъаналар 
азалд ан  кам ол  то п и б  ке л ган  ю рт. 
С изнингча , тум ан м иқёсид а  кечаёт- 
ган ислохотларда  тем урий  рух., тем у- 
рий ш иж оат кай тарзд а  кўзга  таш - 
л анм окд а?— дея дабдурустдан савол 
ташлаймиз.

— Аслида, мамлакатимизнинг ҳар бир 
фуқароси, демакки, барчамиз — тему- 
риймиз. Ватанимизда темурий шижоат 
билан барчага намуна бўлган, юртдош- 
ларим из қалбида буюк боболаримиз 
анъаналарига садоқатни қайта жонлан- 
тирган инсон Президентимиз Ислом Ка- 
римовдир. У киши халқимизни қудратли 
империя истибдодидан халос этиш ва 
мустақил тараққиёт сари бошлаш каби 
ғоят масъулиятли ишда ташаббускор 
бўлдилар. Эски жамиятни ислоҳ этиб, 
янги муносабатларни қарор топтириш, 
бир сўз билан айтганда, бугунги замо- 
навий тараққиёт талабларига жавоб бе- 
радиган дунёвий ўзбек давлатини барпо 
этиш, шубҳасиз, юртбошимизнинг номи 
билан боғлиқ. Бинобарин, мамлакатамиз- 
да темурий анъаналарнинг давомчиси, 
аввало, у кишидир.

Таъкидлаш жоизки, Президентимиз 
юритаётган сиёсатга мос тарзда, исло- 
ҳотлар стратегиясига мувофиқ ҳолда те- 
мурий анъаналар бугун мамлакатимиз- 
нинг ҳамма ерида янгича шакл ва маз-

мунда давом этмокда. Энди айнан биз- 
нинг туманимиз мисолида фикр юрита- 
диган бўлсак, гапингиз тўғри, темурий 
анъаналар чўғи аҳли Самарқанд қалбида 
асло сўнган эмас. Бунинг боиси — тума- 
нимиз Соҳибқирон бобомиз пойтахт тут- 
ган муборак шаҳарга — Самарқандга ту- 
таш экани ва ул зотнинг руҳи поклари 
бизга мудом мададкор бўлиб тургани- 
дир.

Тарихдан маълум, буюк жаҳонгир за- 
монида Самарқанд теварагидаги киш- 
лоқларда аҳли ҳунар, аҳли тижорат, аҳли 
зироат жам бўлиб яшаган. Бу анъана то 
бугунги кунга қадар яшаб келмокда. Ту- 
манимиз аҳолиси шаҳар ҳунармандчили- 
ги, тижорат ва меъморлиги ривожига му- 
носиб ҳисса қўшиб келмокда.

Амир Темур буюк ислоҳотчи эдилар. У 
кишининг бу борадаги тажрибаси мам- 
лакатимизда кечаётган ўзгаришлар жа- 
раёнида акс этмокда. Табиийки, бизнинг 
туманимиз ҳам бу жараён ичида ўзига

хос суръат билан бормокда. Таъкидла- 
мок керакки, айни шу ислоҳотлар шаро- 
фатидан бугунги кунга қадар туман аҳо- 
лисининг 99,9 фоизи газ билан, 99,8 
фоизи чучук сув билан таъминланган. 
Ўзингизга маълум, Президентимиз мус- 
тақилликнинг илк кунлариданоқ тинчлик, 
барқарорлик, аҳиллик каби омилларга 
ғоят зўр эътибор бердилар. Амир Темур 
бобомиз ҳам бу масалани муваффакият- 
лар омили деб билганлар. Самарқанд ту- 
манида 19 миллатга мансуб 220 минг- 
дан зиёд халқ истиқомат қилади. Аҳил- 
лик, ҳамжиҳатлик, биродарлик туфайли 
одамларнинг турмуши файзли, топган- 
тутганига барака кирмокда.

Туманда 216 дан зиёд кичик корхона, 
59 дан ортиқ деҳқон-фермер хўжалиги 
фаолият кўрсатмокда. Буларнинг барча- 
си — истиқлол самараси.

Кейинги йилларда туманда ободон- 
лаштириш, қурилиш-меъморлик ишлари 
ҳам ж онланд и . Чунончи, “ Гул обод ”

Туман марказида фашизмга қарши урушда ииггирок этганлар шарафига б^рпо
этилган обида.

қўрғонида фашизмга қарши урушда ҳалок 
бўлганлар хотирасига  ёдгорлик барпо 
этилди. Халқимиз унга мос ном топиб, 
“Тожмаҳал” деб атай бошлади. Бу ҳам, 
эҳтимол, темурий анъаналарга иш тиёқ- 
нинг зўрлигидан нишсЛадир. “Ғалабанинг 
50 йиллиги” жамоа хўжалиги ҳудудида 
лицей биноси қад кўтармокда...

— Туманда зам онабоп янгича анъа- 
налар қам  ш аклланаётган бўлса ке- 
рак?

— Янги анъана, менимча, аввало ин- 
сонл араро  м ун о са б а тн и н г ў з га р га н и , 
м ехр-оқибатнинг кучайганидир. Асосий 
масала — ана шу. Бугунги кунда одам- 
лар анча серғайрат, ишчан бўлиб қолган. 
Ишга муносабат яхшими, бас, турмуш 
ҳам, ўзаро  муносабатлар ҳам д уруст 
бўлади. Умуман, мамлакатимиз истиқло- 
лидан сўнг инсонни ижтимоий муҳофаза 
этиш , унинг ҳис-туйғуларини қадрлаш 
сиёсий мақомда ҳам катта аҳамият касб 
этди.

Соғлом авлодни тарбиялаш , ёшларни 
*  камол топти риш  б орасида  йўл га  қў - 

йилган бир янги анъанани тилга олай. 
Ҳар йили мактабларда ўқиш мавсуми ту- 
гагач, 1 июнь — Болаларни ҳимоя этиш 
кунида болалар байрамини ўтказа бош- 
ладик. Туман марказидаги энг баҳаво те- 
паликка барча мактаб ўқувчиларидан ва- 
киллар таклиф этилади. Республика, ви- 
лоят миқёсидаги таниқли санъаткор- 
лар уларга атаб томошалар кўрсатади. 
Ў йин-кулги  бўлади, лаззатли таомлар 
тортилади.

Яна бир янгилик — мактабларни таъ- 
мирлаш борасида. Биласиз, ёз келиши 
билан бу масала жиддий муаммога айла- 
нади: ҳали бўёқ, ҳали цемент йўқ ва ҳока- 
зо. Биз туман халқ таълими бўлими қо- 
шида махсус дўкон очганмиз. У мактаб- 
лар таъмири учун зарур бўладиган бар- 
ча ашёларни вақтида арзон баҳода ет- 

I  казиб беради. Халқ таълими ходимлари 
о р ти қча  ю гур -ю гур л а р д а н  анча холи 
бўлиб қолдилар.

И қтисодиётда, ишлаб чиқариш да ҳам 
янгича муносабатлар бўй кўрсата бош - 
лади. Бу, аввало, мулкка эгалик ҳисси- 
нинг ортганида ёрқин намоён бўлади. 
М улкдорлик яхши-да, киш ида тадбиркор-

ликни ош иради. Туманимиздаги айрим 
хусусий корхоналарда ишлаб чиқарилаёт- 
ган маҳсулотлар истеъмолчилар эътибо- 
рини торта бошлади.

О панинг хузуридан чиқиб, туман би- 
лан таниш иш ни давом  эттириш га қарор  
килдик. Туман ҳоким лиги  биноси олди- 
даги  гулзор  сураткаш им из Рихситилла 
Нуринбоевни мафтун этиб  к,ўйди. У киш и  
р анго-ранг гулларни к,айта-к,айта сурат- 
га ола бошлади.

— Қаранг,— дея  гап бошлади Рихси- 
тилла ака завқини яширолмай, — аёл ки- 
ш ининг раҳбарлиги сезилиб  турибди-да! 
Ҳаммаёқ ораста, ш инам, хуш чирой!

Рихситилла аканинг гапи бежиз эмас  
эди. Тум аннинг қа й си  бир кўчасидан  
ўтмайлик, мудом ана шундай ораста ман- 
зарани кўрдик.

Туманнинг Зараф ш он тизма тоғлари- 
га туташиб кетган боғлари дафъатан чек- 
сиз-че га р а си зд е к туюлади киш ига. Бу 
ердаги дарахтларнинг сон-саноғи бор- 
м и ка н , д е га н  хаёл га  б о р а си з . А м м о  
одамлар билан муомала-муносабат қилиб  
кўр гач , бу яш ил са л та н а тн и н г ҳу км -  
дорлари ҳар бир дарахтнинг сир-асро- 
ридан бохабар эканига  иш онч ҳосил қи -  
ласиз.

Дарвоқе, одамлар ҳақида. Туман кўча- 
ларида бекорчи одам кўзга  ташланмай- 
ди. Ҳамма иш  билан банд. Айниқса, имо- 
рат қуриш да самарқандликлардан ўрган- 
са арзи р  экан.

Сафар давомида Сохрбкррон Амир Те- 
м ур бобом из ном и такрор ва такрор ёд 
этилди. Зеро, бу ердаги ҳаёт, янгила- 
ниш  ф ақат тем урий  м езонл ар  билан  
ёндаш иш га арзийдигандек эди назари- 
мизда.

Боғлар оғуш идаги бир тепаликка чиқ- 
қан маҳал беихтиёр кўкка  термулдим: 
осмон бағоят м овий ва кўркам ! Эҳтимол, 
ҳамма жойда ҳам бир хилдир, аммо Са- 
м арқанд осм онининг шаффоф ва тиниқ 
суратига тараф йўқ эди. Қайтиб  келга- 
ним издан буён самога қайта-қайта на- 
зар  таш лайман: мовий, беғубор. Ва ш у  
онда хаёлни бир ўй кесиб  ўтади: Самар- 
қандда осмон бошқача!

Полвон ОТАБЕК

Соҳибқпрон Лмир 'Гемур 
нпнг муборак снймосн аср- 
ларкп олам аҳлннп қпзнқ- 
тирпб келади. Шарқ ва Ғарб 
мусаввпрлари турли даврлар- 
да буюк жаҳопгпрнпнг сура- 
тп н и  узпча тасвпрлаб , 
портретлар яратдплар. Собпқ 
СССР замопида рус олимп 
Гераснмов Соҳибқпроининг 
бош чаногп асосида ул зот- 
нинг қиефасинп акс эттп- 
рпшга урпнпб курдп. Аммо 
ҳукмрон спеспй мафкуравий 
қарашлар таъсири ва тарих 
ҳақпқатига холис ендашмас- 
лик оқибатада бу хил саъй- 
ҳаракатларнпнг барчасн ку- 
тилгап натижапп бермадп — 
Амир Темурнпнг ҳақпқий 
қиефаси сирлигича қола- 
вердп. Ватанпмиз пстпқлол- 
га эрпшпб, Соҳибқпроннпнг 
бугунги бахтиер авлодп буюк 
аждодлари ҳақпда эмпн-эр- 
кин уйлаш ва гаппрпш им- 
конига эга бўлгач, суз соз- 
га, қалам тасвпрга тушди, 
дилдагп тугунлар очилди. 
Халқ эҳтироми рамзи ула- 
роқ, мусаввпр Малпк Набп- 
ев қаламидап буюк шижоат 
соҳпбпнинг тарнхпй асосли 
портрети яралдп. Бу асар- 
нинг рангларп истпқлол ну- 
ридан, чизпқлари озодлпк 
шукуҳидап нур олди. Амир 
Темур спймоси тахминпй 
чизилган бошқа суратлар 
билан солиш тпрганда бу 
ҳолни янада теран ҳпс эт- 
моқ мумкпн...

БУЮ КЛИК ТИМСОЛЛАРИ
<$олгаН олис яо-

Л и р л ...

В Л т и Н г и  сиНф+л $К“ б мр.ган

кс-улАримуа. ш схр  ^ оралай  бош ла-

у и м . Ал*лго (уН и  ҳа< нмаў.ая си ў

тф м аруим . Ъир. куНи сирмм ошклр 

бўлўи —  мсНуа кшнобга, хусусан, 

шсъриўикга •нсцр уйго&ган аўабиЬй 

ффимубшси @убу%а яомин ( О м о*  

Ў кишиНи р а р и аЛ  цилсин) эЯииьн- 

НиНг ла&аги остига ўииириб юрга- 

Ни*н —  буъланган когоумрНи Яо- 

киб оииб, бу Нима бфлса зкан ўС- 

гаНўаЛ к$?ўан ксгириб АургаНиНи  

к^риб, ^&иргаН ф ойимуа ^отиб  

цолўим . “& ўН и  фўиНг СуфиНики?" усб 
с^рауи яолам. /КсН лом л*им ўМл- 

люй срга чарауилг. @а6ол £На т а к -  

рорлануи. 'Холам а^&олижНи & у -  

исуНфи шекилли, оҳисЛа филлса&ўи. 

вўНг бошилча згилиб, Нил»а угуН- 

ўир “'Жоир О л Л о й Г  ўе* слкамНи 

силауи. /КеН ҳалюН Нилия қилиш- 

Ни биллгасрил*. “Х о л а м  қ-ўлиуаги 

к&гоўларуаН бириНи к^рсамиб: /1с-

киН <нана 6<ўНа<$а шсхрлар 1} м а ", 

ўсфи ф тўўвЛ  рабишуа. /КсН қаЛси 

шсгр зкан, ўгганга  д о ор-га мшкил 

рилг. Т^ри /Кирга багишлЛНгаНи 

зка н . Цну-ан лгана бу с а Л р л а р  

ясимуа чолган:

Тфри /К и р  гфнбау* бор 
@ ал»аркаНў ^ рм асира,

"Цлўа А лсир ТКслк+р ешар 
Ъ олалари ўр& асиуа...

ЪугуН ўш а ш слр нак& уар ф $н, 
иб&иуоий бўлиб Аф олау и . >4лслю ф иа 
кай& ларф а... /КсН уНуа А лиср ТКе- 
л<ур фи$иуа 1уаи лсулисиН злсаслиги- 
Ни ҳалс биллгас эуилг. И л к  ш сгрла- 
рилс валгарцаНф , “РсгисЛаН, 7Ко*и- 
уиН ўа ҳациу а  9ўи. /КсН с^ралсага- 
Нилс уИўНлси, яолалс ҳалг “ЪуНа!$а 
ш сгрлар Сулса", усуи-м , биро*} саба-

ю

Хуршид ДАВРОН

Кўпгина машхур шахслар тақдирини қалам- 
га олган буюк олмон адиби Стефан Цвейг 
қахрамонларидан бири ҳақида бундай ҳикоя 
қилади: “Унинг ҳаёти тафсили ва умри жум- 
боғининг таҳлили нечоғлиқ кўп бўлмасин, шун- 
чалик чигал ҳамдир: уни гоҳ қаттол, гоҳ фа- 
ришта қилиб тасвирлайдилар. Энг қизиғи, бу 
инсон қиёфасига хос тасвирдаги турли-туман- 
лик тарихий маълумотлар тақчиллигидан эмас, 
аксинча, уларнинг ҳаддан зиёд мўл экани би- 
лан изоҳланади. Ўтган узоқ вақт мобайнида ян- 
гидан-янги кишилар бу шахсни ё қорапаб, ё 
оқлаб қоғоз тўлдирган — сақланиб қолган ҳуж- 
жатлар, солномалар, мактублару ахборотлар 
сони беҳисобдир... Бу шахс ҳаётидаги биргина 
воқеа мисолида гувоҳ ва муаллифлар турли 
хулосалар чиқарганини кўриб ҳайратга туша- 
сиз. Бирорта тарихий хужжатга асосланган “Ҳа” 
бошқа бир тарихий ҳужжатдаги “Йўқ” билан 
рад этилади, ҳар бир айбномага албатта оқлов 
қарама-қарши турганини кўрасиз. Боз устига, 
тарихий маълумотлардаги чалкашликка муай- 
ян сиёсий мойиллик ёки миллий ватанпарвар- 
лик туйғуларига йўғрилган баҳолар ҳам қўши- 
лади ва бундан қарама-қаршилик ортса орта- 
дики, асло камаймайди. Инсон табиати ўзи шу- 
нақа бўлса на илож? Биз бир-бири билан баҳс- 
га киришган ҳар икки одам, икки ғоя ёки икки 
дунёқараш қаршисида қолганимизда албатта 
бир тарафга ўтамиз. Бир тарафни ҳақ, иккинчи 
томонни ноҳақ ҳисоблаймиз, бир томонни қо- 
ралаб, қарши тарафни олқишлаймиз” .

Ҳар гал ушбу сатрларни ўқисам, онгимда

ялт этиб Амир Темур сиймоси гавдаланади, 
унинг кечмиши ҳақида сўз юритилган битик- 
ларни, солномаларни эслайман, уларнинг не- 
чоғлиқ қарама-қарши эканини кўриб ҳайратга 
тушаман.

Амир Темур таваллуди, ҳаёти ва фаолияти, 
ҳарбий салоҳияти ва жаҳонгирлик юришлари 
ҳақидаги ривоятларнинг хилма-хиллиги боис, 
Шарқу Ғарб муаррихларининг ул зотнинг та- 
рих саҳнасига чиқиши, умумжаҳон тараққиёти 
ва маданиятида тутган ўрни ҳақидаги фикр- 
мулоҳазалари ҳам зидциятлидир. Аммо бу қа- 
рама-қарши фикр-мулоҳазаларнинг ҳар бири 
тарихий ҳақиқатни тўғри англаш учун хизмат 
қилади. Аниқроғи, зидциятда тарихий ҳақиқат 
мавжудлигини англатади.

Буюк араб файласуфи ва муаррихи Валиуд- 
дин ибн Халдун Дамашкда Амир Темур билан 
бўлган учрашувидан сўнг ҳайратланиб бундай 
ёзган: “Темур уларнинг (туркларнинг) энг куч- 
ли ва буюк подшоҳларидандир... У ўта ақлли, 
билимдон, кўп баҳслашадиган, билса ҳам, 
билмаса ҳам, сўзида қаттиқ турадиган қиши- 
дир” .

Амир Темурнинг саркардалик салоҳияти 
ҳақида усмонли туркларнинг XX асрдаги буюк 

^  вакили Мустафо Камол Отатурк бундай деган 
экан: “Менимча, жаҳонда ўтган саркардалар- 
нинг энг улуғи Амир Темурдир. Ул зот ҳеч қачон 
бирор урушни кўр-кўрона, фақат ҳарбий омад- 
га ишониб бошламаган. У ҳар бир ҳарбий 
юришга жиддий, пухта, аниқ ҳисоб-китоб асо- 
сида узоқ йиллар давомида ҳозирлик кўрган.

биНи еиинмауи... @а£а£иЯи м а н а  энуи  

мариуЯиб с&ўиж . “Х ам ьм  (л  аНлм 

НиНг каулри  буурфсблри, бобом ‘В а - 

ф ьгўф А /К а гсу м  'Ис&србур.гуа Аа%- 

сил алган, уаАриЯиЯг м а ъ р и ф а Я ж  

кишимЦшуан бўлган зкан. Ъабом %ам 
кфл ухиммар. қамари 3 О-йилл&руа 
камаганга уграгаг, 6у4им •'[а&асрат 

биби, хамг (а  Логалармм  кўлўан-кф* 

ауабларга уугар б^лган. Омгс аф ўл- 

фимиу бфлмиш мубоўак унн  — накш - 

бануи* та р и к а м и  неш&олариуан бири, 

гЖируа Ъобцр (а  шайбоНий сумнан- 

л а р га  н и р л и к  қилгаН  /И а х у ц м и  

А х у и н  цаура&лари %акифа ҳам  м лн а  

эн<?и (илфнман...

@у6уҳл халам кфлимга кайЛариб 
бсрган машкларимНи ^на аМалги 
файига —  э/нигимНиНг намаги ос- 
тига дииирўим. 'Шц шу, халам ҳар 
■риноН-цар уиноНуа “Ҳа, шоир Ол- 
тоЛ / "  ^  эркалаЛўиган бўлўи. 7(ил- 
лар <рни6, шегриА китобларим ги 
Киб, аўми-кфнлеи злу мртга таНила 
бошлаганимфл %ам “‘КСоир Олтой' 
усб аташНи кануа килмауи. Ауаш- 
масам, холам “ Олтой ’ каўим Ацрк 
уаблатларифан бириНиНг Номи эка- 
НиНи, йигирманги йилларуа зса иир 
НомНи Аахаллус килиб шегрлар бшн- 
ган, с^Нгра к-атаганга уграган шоир 
ўтгаНиНи £хши билган.

'^ ш ануа халам  Тфри /К ирга  бл- 

гиш ланган “ш спр"нинг Сўилиши саба- 

биНи сфрагууск бфлса, туш уН тири б  

бсра алармифим-йфьми  —  бир Нарса 

фсйиш кийиН. ЛскиН  бир Нарса аНиц: 

@о%и6кироН бобоми} НомиНи ф  зти ш  

т а к иклаНгаН <ўша уалюНўа цам  халц 

у  кишиНи у н у тм а га н  эуи. @ амар- 

кану ъабоси 6у бфвк иНсоНга бфлган 

меър-м4ца6ба& билан тўйиН гаН  эуи. 

гКсн ана шу ҳаАоўан  Нафас олиб 

ўертл.
"Ҳамон ш у ъабоуан наф ас ола- 

м а я ...

/ К ф Л Л Ъ ф

«Менким, танфининг қули Темур...»

Масалан, у Боязид Йилдирим билан 
унинг вассаллари ўртасига ихтилоф со- 
либ, Анқара жангида қозонган ғалаба- 
сини олдиндан таъминлаган эди. У ға- 
лабага ақли билан эришди” .

Мажор Ҳерман Вамбери ҳам Турон 
султони даҳосига нечоғлиқ мафтун эка- 
нини асло яширмайди: “Амир Темурни 
Чингиз ила бир сафга қўйиб.уни ваҳший, 
золим, қароқчи деб атаган кишиларнинг 
фикрлари икки бор хатодир. У, аввало, 
Осиё саркардаси эди. У ғолиб аскарла- 
ри ва қуролларидан замонасининг тао- 
милича фойдаланган. Унинг фаолияти, 
хусусан, душманлари тарафидан гуноҳ 
ҳисобланган ишлари ва урушлари, те- 
ранроқ қаралса, доимо бирор жиноятга 
жазо тарзида рўй берган. Жазо шафқат- 
сиз, лекин адолатли бўлган... Осиёнинг 
ярмини титратиб турган, пойтахтида ким- 
неча шоҳлик хонадонларини яксон қил- 
ган бу зот ўз сиёсий ахдларини жуда 
содца иборалар билан бошлар эди: “Мен, 
тангрининг қули Темур, шуни айтаман- 
ки ...”

Тарихий солномалардан даҳшатли бир 
нақлни ўқиганман. Унга асос бўлган 
воқеа мўғул қўшини забт этган навбат- 
даги шаҳар гувиллаб ёнаётган, қурбон- 
лар оҳу фарёди кўкка ўрлаган, Чингиз- 
хон қароргоҳида камонбозлик машқи би- 
лан машғул бўлган бир пайтда содир 
бўлган.

...Олтмиш олти ёшни қоралаган Чин- 
гизхон қаерда бўлмасин, камонбозлик 
машқини канда қилмас, қариб-қовжираб 
бораётганига қарамасдан ҳамон мўлжал- 
га бехато урар эди. Ҳар гал отган ўқи 
нишонга тегар экан, хондан кўра унинг 
машқини кузатиб турган амиру умаро- 
лар кўпроқ мароқланардилар.

Чингизхон тўсатдан камонини пастга 
тушириб, амиру умароларга ўгирилди. 
Хон уларга бир зум диққат билан тики- 
либ турди-да, чодир айвонидагиларга 
яқинлашди. Сўнг қисиқ кўзларини Хуро- 
сон забтмдан сўнг шаҳзода Тўлуй билан 
қароргоҳга келган Қозий Ваҳиддин Ф у- 
шанжийга қадаб, сўради:

— Кдни, айт-чи, ўлимимдан сўнг одам- 
лар мени эслашадими?

Ранги бўздек оқариб кетган Фушан-

жий бир лаҳза нима дейишини билмай 
саросимага тушди-ю, кейин ҳаяжонини 
босиб олди ва салладор бошини эгган 
кўйи гап очди :

— Агар ҳазрати хоқон бир қошиқ қо- 
нимдан кечсалар, мен бу ҳакда сўз айтай...

— Кечдим, гапир!
— Ҳазрати хоқон, ўлган одамнинг номи 

тирик одамлар бор жойда эсланади,— 
дея гап бошлади Фушанжий.— Навкар- 
ларингиз қиличи жабридан сизнинг но- 
мингизни эслайдиган одам қолармикан? 
Бу қон дарёсида тирик одамлар била 
баробар аларнинг хотираси ҳам чўкаё- 
тир-ку!

Ф уш анжийнинг сўнгги сўзи оғзида 
қолди — Чингизхон қўлидаги камон ва 
ўқни жаҳл билан четга улоқтирди-да, бе- 
лидаги қиличига қўл узатди. Аммо бир 
дам ёнаётган шаҳарга қараб турдию сўнг 
ке с ки н  ў ги р и л и б , Ф уш а н ж и й ни  еб 
қўйгудай, кўзларидан даҳшатли ўт чақ- 
наб, вишиллади:

— Шу пайтгача мен сени фаросатли 
ва оқил киши деб билардим. Аммо бу 
айтган сўзларингдан англадимки, хато 
ўйлабм ан. Ҳа, ғи р т  нодон экансан! 
Шуни билгинки, навкарларимнинг қи- 
личлари тўкилган қонлар билан менинг 
номимни абадият дафтарига битмокда- 
лар. Бу қиличлардан омон қолган ви- 
лояту мамлакатлар одамлари мени ҳеч 
қачон унутм аслар! Ўлганимдан сўнг 
минг йиллар ўттач ҳам уларнинг авлод- 
лари. менинг номимни қўрқув билан эс- 
лагайлар...

Гиббонс ёзганидек, “авлодлар ёди ва 
эъзозида яшаб қолишни орзу қилган” 
Амир Темур бу улуғ ният қон тўкиш эва- 
зига эмас, олижаноблик ва яратувчилик 
воситасида амалга ошажагини теран анг- 
лар эди. Шу сабаб у Оқсарой деворига 
“Мин шакка фи валоятино ва каромати- 
но фанзур ило иморатино” , яъни: агар 
қудратимиз ва кароматпмизга шубҳа қил- 
санг, шак келтирсанг, биз тиклаган имо- 
ратга боққил, деган сўзларни нақшлат- 
ди ва пири комили бўлмиш шайхулис- 
лом Зайнудцин Абубакр Таёбодийнинг 
“Мамлакат куфр билан туриши мумкин, 
лекин зулм бор ерда туролмайди” деган 
ҳикматага бир умр қаттиқ амал қилди.

www.ziyouz.com kutubxonasi



«Менким, танфининг қули Темур...»

Тарихий манбалардан ҳам маълумки, 
Амир Темур қўл остидаги амалдорлар- 
дан ҳар қандай шароитда ҳам қонун ва 
адолат мезонида иш кўришни талаб қил- 
ган. Қзмчи ва таёқ ишлатишни қатъиян 
тақиқлаб, буни бажармаганларни ўлимга 
ҳукм этган. “Қамчи ва таёкдан обрў топ- 
ган одам ҳукмдор бўлишга арзимайди” , 
дея такрорлашни хуш кўрган Соҳибқи- 
рон.

Дмитрий Лагофет “Бухоро тоғлари ва 
текисликларида” асарида қаҳрамони ти- 
лидан бундай сўзларни айтади: “У (Те- 
мур) ярим дунёни забт этди. Овруполик 
муаррихлар ваҳджй, жоҳил деб тасвир- 
лаган бу зот аслида бундай эмас эди. 
Овруполиклар Темурнинг Ўрта Осиёда 
давлат арбоби сифатидаги фаолияти би- 
лан умуман танишмасдан, унинг ҳоким- 
лигини ўта адолатсизлик билан тасвир- 
лаганлар... Ахир, у халқини тараққиёт- 
нинг юқори босқичига олиб чиққан, дав- 
рининг ўта маданиятли вакили эди... Ов- 
рупо конституция ҳақида оддий тушун- 
чага ҳам эга бўлмаган кезларда ана шу 
“ваҳший”нинг давлатида конституциявий 
қонунлар мажмуаси — тузуклар мавжуд 
бўлган ва амалда қўлланилган... Жанг- 
дан сўнг қўлга олинган ўлжаларнинг энг 
қимматбаҳоси ва қадрлиси — мусаввир- 
лар ва олимлар деб ҳисоблаган одамни 
ваҳший дейиш мумкинми?! У дунёда би- 
ринчи бўлиб хат-хабар етказишни — поч- 
та хизматини йўлга қўйган. Жангда асов 
ва қўрқмас бу одам бош эгиб келган душ- 
манларига нисбатан кечиримли, шафқат- 
ли бўлган. Унинг қўшини мукаммал ҳар- 
бий тузилишга эга бўлиб, ўша даврда 
дунёда энг кучли эди” .

“Темур жаҳонни забт этган энг маш- 
ҳур фотиҳлардан биридир,— деб айтади 
Жюль Верн қаҳрамонларидан бири.— 
Агар қўли остидаги иқлимларни жам эт- 
гудек бўлсак, унга тенг келадиган хоқон 
бўлган эмас. Бутун қитъа унинг юриш- 
лари саҳнасига айланган эди. У биз бил- 
ган Гензерик, Шекспир, Байрон, Валь- 
тер Скотт, Талейранлар каби оқсоқ эди. 
Аммо унинг чўлоқ оёғи ҳарбий юришла- 
рида ҳечам панд берган эмас” .

Тарихий ва бадиий асарларда Амир 
Темурга баҳо берилган бундай ўринлар

жуда кўп. Муаллифларнинг айримлари 
Сох^бқиронни ҳадцан зиёд мақтаса, баъ- 
зилари бу борада меъёрни сақлашга им- 
кон қадар уринган, бошқалари Турон 
султони номига фақат таъна ва мало- 
мат тошларини ёғдирган. Қизиғи шун- 
даки, уни энг қора бўёқлару сўзлар би- 
лан тасвирлаган айрим муаррихлар, жа- 
ҳо н ги р н и н г бую клиги  олдида ож из 
қолиб, уни ўз миллатларига мансуб киши 
тарзида кўрсатишдан ҳам қайтмаган. Чу- 
нончи, арман муаррихи Хачатур Жугае- 
ци “Ф орс тарихи” асарининг тўққизинчи 
бобида ул зотга нисбатан бундай маъ- 
лумотларни тиқиштиради: «У Катта Ар- 
манистоннинг Масис тоғига яқин Каго- 
вит вилоятида жойлашган Сартандан ке- 
либ чиққан».

Бошқа бир арман муаррихи Товма Ме- 
цопеци ҳам”Темур ва унинг авлодлари” 
китобида айнан ана шу даъвони такрор- 
лайди.

Хуллас, буюк Соҳибқирон ҳақидаги 
бундай зиддиятли мулоҳазаларни I ўплаб 
қайд этиш мумкин.

Бундан юз йилча бурун — 1898 йил- 
да С анкт-П ете рб ургд а  чоп этилган 
“Икки тўлқин” асарининг Амир Темурга 
бағишланган иккинчи китобида Влади- 
мир Череванский бундай сўзларни бит- 
ган эди: “Бўлажак ҳаммерлар, шлоссер- 
лар, гибонлар ва нуфузли тарихнавис- 
ларнинг гултожи бўлмиш олимлар ҳам 
Темур ҳақидаги қарашларни тартибга 
солажагини башорат қилишга асос йўқ” . 
Ўтган юз йиллик вақт бу ф икрнинг 
тўғрилигини исботлади. Юз йилдан ке- 
йин ҳам бу сўзлар яна такрорланса 
ажаб эмас.

Нима бўлганда ҳам, энг аввало, биз — 
буюк Соҳибқирон авлодлари машҳури 
жаҳон ватандошимизнинг мураккаб шах- 
сияти ва беқиёс фаолияти хусусида 
ўзимизнинг холис ва одил фикримизга, 
нуқтаи назаримизга эга бўлишимиэ ло- 
зим.Буни биздан янги давр — истиқлол 
даври, миллий тикланиш ва ўзликни анг- 
лаш замони талаб қилмоқда.

★ *  *

Амир Темур туркий ҳисобга кўра, сич- 
қон йилида, ҳижрий 736 йил шаъбон ойи-

нинг 25 куни — сешанбада, мелодий 1336 
йилнинг 9 апрелида Қашқадарё воҳаси- 
даги Кеш мавзесида оламга келди. Унинг 
отаси барлос уруғи амирларидан Му- 
ҳаммад Тарағай, онаси, ривоятга кўра, 
Бухоро садрлари хонадонига мансуб Та- 
кина Хотун эди. Унинг амакиси Ҳожи 
Барлос ҳам нуфузли амирлардан бўлиб, 
ўша пайтда ғарбий вилоятларни қамраб 
олган Чиғатой улуси тахтининг хизмат- 
чиси эди.

Амир Темур мансуб бўлган барлос 
уруғи қадимий турк қавмларидан бўлиб, 
кўҳна луғатларнинг бирида ёзилишича,” 
барлос” калимаси “бургут” маъносини 
англатган. “Темурнома” муаллифининг 
ёзишича, “барлос деб қиличини қинга 
солмаганни айтурлар” .Кўҳна асотирлару 
бир талай тадқиқотчиларнинг “турк” ка- 
лимасини қиличли одам маъносида 
шарҳлаганини эътиборга олсак, барлос- 
ларнинг туркий қавмга мансублиги яна 
бир карра ойдинлашади. XVI асрда яша- 
ган муаррих Рашидиддин Фазлуллоҳ 
Кэзвиний “Жомеут-таворих” асарида тур- 
кий уруғлар хусусида сўз юритиб.бун- 
дай ёзади: “Ҳозирги вақтда кўпгина уруғ- 
лар ўзини насабдор ва улуғ эканини 
кўрсатиш учун Чингиз ва унинг уруғи 
мўғул бўлганига қараб, ўзини мўғуллар- 
дан қилиб кўрсатадилар. Жалойир, то- 
тор, уйрот, унгут, кераит.найман, тангут 
каби қабилалар ҳам, қадимги вақтда 
мўғулларни тан олмаганига қарамасдан, 
қайсидир омилларга асосланиб ўзини 
мўғулларданмиз, дейди. Ҳолбуки, қадим- 
ги замонларда мўғулларнинг ўзи ҳам 
чўлларда яшовчи туркий халқларнинг 
бир бўлаги бўлган, холос” . Бу мулоҳаза 
барлос уруғига ҳам бевосита тегишли- 
дир.

Туркий халқларнинг насл-насаби, ке- 
либ чиқиши ҳақида фикр юритган улуғ 
боболаримиз Абдулғозий ( “ Ш ажараи 
турк” , “Шажараи тарокима” ), Мирзо Улуғ- 
бек (“Тарихи арбаъи улус” ) асарларида 
мўғулларнинг туркий қавмга мансублиги 
хусусидаги қайдларга эътмбор берайлик. 
Ҳар икки муаллиф ҳам мўғуллар Абу Турк 
авлодидан эканини бир неча бор таъ- 
кидлайди. Кейинги мутафаккирлардан 
Ҳасан Ато Абуший “Туркий қавмлар та-

рихи” асарида бундай ёзади: “Шарқ то- 
рихлари манғул қавмини Тотор исмли 
шахс ила бир туғишғон Мўғул бир (Абу 
Турк наслидан бўлмиш) Олинчахон нас- 
лидин келмиш, демишлар. Аммо сўнгги 
уруғ, булғор-можорлар ва усмонли турк- 
лар каби, икки турли қавм орасиндин 
ҳосил ўлмишдир, дейдилар” . Ушбу сўнгги 
фикрга таяниб айтиш мумкинки, мўғул- 
лар аслан туркий уруғдир, аммо кейинги 
асрларда уларнинг таркибига Чин сарҳа- 
дида яшовчи халқларнинг келиб қўши- 
луви, Чингиз салтанатининг емирилиши- 
дан кейин бошланган таназзул оқибати- 
да манжурлар таъсирининг кучайиши 
мўғулларнинг туркийликдан узоқлашуви- 
ни тезлаштирган. Бу ҳолнинг кейинча- 
лик рўй берганини билмаган ёки тан 
олмаган овруполик олимларнинг саъй- 
ҳаракати билан мўғуллар ва туркийлар- 
ни бир-бири билан қондош бўлмаган 
халқлар деб кўрсатиш тамойили кучай- 
ди.

Тарихдан маълумки, бугунги Мўғулис- 
тон ҳудуди қадимги замонларда туркий 
уруғлар шаклланган, кейинчалик илк тур- 
кий давлатлар — турк қоғонотлари ҳукм- 
ронлик қилган ҳудудда жойлашган.

Яна бир гап. Қадимда туркийлар 
бошқа халқлардан аввалроқ темирни эри- 
тиш, уни қайта ишлаш сирини эгаллаган 
ва шу боис “темирчилар” деган ном ол- 
ган. Агар Чингизхоннинг тахтга чиқиш- 
дан олдинги исми “Темучин” , яъни те- 
мирчи бўлганини эътиборга олсак, у асос 
солган салтанатда қадимий туркий одат 
ва маросимлар амалда бўлганини назар- 
дан қочирмасак, фикримиз янада ойдин- 
лашади.

Хуллас, бу фикр-мулоҳазаларга диқ- 
қатни тортишдан кўзланган мақсад ов- 
руполик олимларнинг тарих илмига Амир 
Темурнинг мўғул қавмига мансублиги 
ҳақидаги чўпчакни тадбиқ этиб, аксинча, 
Чингизнинг туркий қавмга мансублиги 
ҳақидаги тарихий далилларга кўпроқ 
эътибор бермагани ва бу — ҳақиқатга 
зид эканини айтишдир. Бу мулоҳаза ян- 
гилик эмас, уни жаҳондаги талайгина 
олимлар ҳам таъкидлагани яхши маълум- 
дир.

Амир Темур дунёга келган йилда Чиға-

той улуси тахтида — Чангшихон; усмон- 
ли турклар тахтида давлат асосчиси Ус- 
моннинг ўғли — Ўрхон; Қорақурумдаги 
Чингизхоннинг олий тахтида — Туған Те- 
мур; Эрондаги мўғуллар — хулакулар тах- 
тида — Арпахон; Русиянинг жануби ва 
Сибириянинг ғарбини қамраган Олтин 
Ўрда тахтида — Ўзбекхон; Қипчоқ даш- 
тидаги Оқ Ўрда тахтида — Муборакхўжа; 
Жанубий Эрондаги музаффарийлар дав- 
лати тахтида — Муборизиддин Муҳам- 
мад; Ироқ, Курдистон ва Озарбойжонни 
ўз ичига олган янги салтанат — Жалоир- 
лар давлати тахтида сулоланинг бирин- 
чи ҳукмдори — Тожиддин Ҳасан Бузург; 
Деҳли султонлари тахтида — Ғиёсиддин 
Муҳэммадшоҳ Иккинчи; Қоҳирадаги ха- 
лифалик тахтида — халифа ал-Мустақ- 
фий; Миср ва Суриядаги мамлуклар дав- 
лати тахтида — Ан-Носир Носириддин 
Муҳаммад; Сейистондаги саффорийлар 
тахтида — Қутбиддин Муҳаммад; шакл- 
ланиш жараёнидаги Рус давлатининг 

к #рамзий марказига айланаётган Москва 
князлиги тахтида — Иван Калита; тарих- 
да “юз йиллик уруш” деб номланган 
ўзаро жангу жадалга тайёргарлик кўраёт- 
ган Франция тахтида — Филипп Олтинчи 
Валуа; Англия тахтида Эдуард Учинчи 
ўтирарди.

Амир Темур болалигиданоқ барлос 
уруғи анъаналари руҳида тарбияланди, 
унинг табиати ўша давр жанговарлиги 
иқлимида шаклланди: бўлажак жангларга 
тайёрланиб, жисмоний машқлар билан 
шуғулланиб, ўзини чиниқтирди; отда 
юриш, қилич чопиш, найзабозлик, камон- 
чилик санъатини пухта эгаллади. Амир 
Темур ҳақида ёзган кўп муаррихлар ул 
зот отни бағоят қадрлаганини, бу меҳр 
болаликдан хос бўлганини қайд этади- 
лар.

Ривоятларга кўра, Темур етти ёшида 
мактабга боради, қунт билан сабоқ ола- 

* ди. Тўққиз ёшида, сабоқдан бўш пайтла- 
рида, болаларни икки гуруҳта бўлиб, ҳар 
хил ўйинлар уюштиради. Икки ўргада 
низо чиқиб қолса, ҳакамлик қилади. Ўн 
икки ёшга етганида кўнглида катта умид- 
лар куртакланади: келажакда улуғ бир 
инсон бўлиб вояга етмоғини тасаввур эта 
бошлайди. Бу буюк хаёл унга вазминлик

ва жиддийлик бахш этади. Отаси Му- 
ҳаммад Тарағайнинг саркарда аждодлар 
жасоратини хотирлатувчи ҳикоялари пар- 
чаланиб ётган Туркистонни келажакда 
ягона давлат туғи остида бирлаштира ол- 
ган буюк фаолият эгаси Амир Темурнинг 
онгида чуқур из қолдиргани шак-шубҳа- 
сиздир.

★ * *
“Зафарномаи Соний” муаллифи Ша- 

рафиддин Али Яздий Соҳибқирон кеч- 
миши ҳақида қалам сурар экан, бундай 
ёзади: “Оллоҳ марҳамати сояси бўлган 
салтанатнинг нозик иши икки инсоний 
эзгу ҳиссиётга таянади: биринчиси — 
ўткир раъй, яъни тадбиркорлик ва етук 
фаҳму фаросат; иккинчиси — комил ши- 
жоат... Даражасига кўра, раъй шижоат- 
дан олдин туради ва афзалдур, тадбир- 
нинг фойдалари шамшир ва тиғ кучи- 
дан устун юради ва мукаммалдир” . Ушбу 
ҳикмат Соҳибқиронга бағишланган ки- 
тобда алоҳида урғу билан қайд этили- 
ши унинг бевосита Амир Темур шахсия- 
тига тааллуқли эканидан далолат бера- 
ди. Ф икримизнинг тасдиғи учун Яздий 
қаламига мансуб икки воқеани таҳлил 
этайлик.

Ҳижрий 767, мелодий 1365 йилнинг 
кузи. Ўша йилнинг баҳорида Самарқанд 
Конигилида тўкилган ноҳақ қон туфайли 
амир Ҳусайн билан Амир Темур рақобата 
тобора авж олиб бормоқда эди. Ра- 
қибнинг турли уруғларни ўзига қарши 
қа й р а ё тга н и д а н  ға за б л а н га н  Амир 
Ҳусайн юриш бошлаб, Бойсунга етиб 
келади. Амир Темур ҳам иложи борича 
кўпроқ уруғ ва аймоқларни, уларнинг 
бошлиқларини ўзига оғдириш пайида 
минг турли чора-тадбир қўллаб, саъй- 
ҳаракат қилади. У кишининг даъвати би- 
лан кўп уруғлар қўшинга келиб қўши- 
лад и . Ш у ж ум л ад ан , бир  пайтлар  
Ҳусайнни қўллаган ясавур уруғи амир 
Ҳцзр Ясавурийнинг вафотидан сўнг Амир 
Темур тарафига ўтиб, итоат мақомида 
туради. Рақибнинг кучайиб бораётгани- 
дан хавотирга тушган амир Ҳусайн ўғли 
Абдуллоҳ бошлиқ элчиларни ахднома би- 
тилган мактуб билан Темур ҳузурига 
йўллаб сулҳ ва ярашмоқлик ниятида эка- 
нини маълум қилади. Аммо Ҳусайннинг

неча бор Қуръонни ўпиб қилган ахдла- 
рини бузганидан яхши хабардор Амир 
Темур бу пайғомдаги ахдномага эъти- 
бор бермайди.

Воқеалар давомини муаррих бундай 
тасвирлайди: “Аммо ясавурийлар элчи- 
ларнинг сўзлари таъсир қилган бўлса-чи 
(яъни Амир Темур билан ярашгач, Хусайн 
биздан ўч олмайдими?), деган қўрқув би- 
лан ўйланиб қолдилар ва зафарпаноҳ 
мавкабдан (Темур қароргЪҳидан) чиқиб 
кетмоқчи бўлдилар. Шу пайт Баҳром жа- 
лойир билан Хўжандга кетган амир Жокў 
ва амир Аббос қайтиб келди. Улар қол- 
ган амирлар билан маслаҳатлаш иб, 
душманлик ниятида юрган ясавурийлар- 
нинг бош лиқларини ҳибсга  олмоқчи 
бўлдилар. Аммо осмоний кўмак ила нур- 
ларнинг шуъласи — ҳар бир ишда яхши- 
ликдан бошқа бирор нарсага таралмай- 
диган ҳазрат Соҳибқироннинг қуёш каби 
ярқираб турган раъйи ул ишга розилик 
бермади. У давлат тилида ушбу ўгитни 
қуйидаги мазмунда баён этди: “Бу тасо- 
диф бизнинг саодат ва иқболимизнинг 
эрта тонгида, салтанат ва истиқлолимиз 
баҳорининг дастлабки  лаҳзаларида 
юз берди. Агар уларни банди қилсак, 
ёвузлик белгиси бўлган гард бизнинг 
аҳволимиз этагига ўтиради ва (шундан 
сўнг) бошқалар бу даргохдан паноҳ из- 
ламаслар, натижада юрт сўрамоқ ва дав- 
латни бошқармоқ иши изга тушмагай. 
Агар давлат кўшкини эзгу ишлар пойде- 
вори устига қурсалар, унинг қадр-қим- 
мати, кунгуралари гардуннинг муқарнас 
тоқидан ҳам юксакка кўтарилгай, агар 
иқбол ниҳоли адолат ва эҳсон ариғидан 
сув ичса, ундан бўй чўзган шохлар бах- 
тиёрлик мевасини туккай ва саодат со- 
ясини икки дунёга арзигулик қилиб та- 
ратгай. Ушбу панд-насиҳатлардан сўнг 
ясавурийлар тарафдорларини мехр-шаф- 
қат билан сийлаб, кетмоққа ижозат этди. 
Бошқа сипоҳларга ҳам қайтишга рухсат 
берди” .

Ушбу мисолда, тузукларда қайд этил- 
ганидек, “давлат ишларининг тўққиз улу- 
ши кенгаш, тадбир ва машварат, қолган 
бир улуши эса қилич билан бажо келти- 
рилишини” англаган буюк ҳукмдор сий- 
моси намоён бўлади.

Иккинчи воқеа Амир Темур қоравунос 
лашкарларини Мовароуннаҳрдан ҳайдаб 
чиқариш  ниятида шиддатли жанглар 
қилаёттан бир пайтда юз беради. Жанг- 
ларнинг бирида Темур аскарлари жуда 
кўп кишини ўлжа билан асир олади. Ен- 
гилган қўшиннинг кўзга кўринган вакил- 
ларини жанг майдонидаёқ қатл этади- 
лар. Кесилган каллаларни Соҳибқирон 
ҳузурига олиб келадилар. Шунда у душ- 
манга қўшилган, аммо бир пайтлар унга 
дўстлик мақомида бўлган Ўлжойту ва 
Пўлод исмли кишиларни таниб қолади. 
Темур бу ҳолдан қаттиқ қайғуради, сўнг, 
уларнинг жасадларини Кеш шахрига олиб 
борингизлар ва ул жойнинг уламою со- 
лиҳлари жаноза ўқиб, дафн этсинлар, деб 
амр қилади. Бу ҳақда ҳикоя қилган му- 
аррих:”Гарчи бу одамлардан душманлик 
ва исён зоҳир бўлган бўлса-да, бироқ 
собиқ дўстлик ҳаққи-ҳурматига ниҳоят да- 
ражада риоя қилинди” , деб ёзади. Айнан 
мана шундай воқеаларни назарда тутган 
бўлса керакки, овруполиклар орасида би- г ф 
ринчилардан бўлиб Соҳибқирон тарихи- 
ни ўрганган Лангле ҳайрат билан қуйи- 
дагича ёзади:”Темур дўстликни бениҳоя 
қадрлар эди. Унинг дўстларига кўрсат- 
ган саховати беқиёсдир. Зеро, қўлидаги 
молу давлати ёлғиз лашкар йиғишга ёки 
тилёғлама кимсаларни сотиб олишга ки- 
фоя бўлишини англаган Темур дўстлик- 
ка фақат дўстлик билан жавоб қилиш ло- 
зимлигини яхши биларди. Унинг имом 
Баракага бўлган меҳр-оқибати, пайғам- 
бар авлодидан бўлмиш бу муборак зот- 
нинг вафот этганини эшитиб кўзёши 
тўккани қудратли ҳукумдорнинг буюк ин- 
соний фазилатлар эгаси бўлганини на- 
моён этади” .

Амир Темурнинг шижоати шу даража- 
да эд и ки , муаррих ёзганид ек, “ Со- 
ҳибқироннинг юксак талабига амирлар 
қалбининг қуввати ожизлик қиларди” . 
Унинг мардлиги ва шижоати ҳақида I
қалам сурган бошқа бир муаррих бун- .
дай деб хитоб қилади:”Бу Оллоҳнинг чек- >
сиз инояти ва поёнсиз марҳамати эрур- 
ки, бир кишини ўз лутфи ила сарафроз 
айлаб, унга шу қадар қувват ва шижоат 
ҳадя этадики, у (Темур) икки юз қирқ уч к
сипоҳ билан, мажбурий эмас, балки ўз

ихтиёрича, ўн икки минг қонхўр ва қасос- 
кор душман отлиқларига қарши чиқиб 
жанг қилмоқчи бўлади, етиб келгач, икки 
кеча-кундуз ичида улардан қўрғонни тор- 
тиб олади, барчасини ўқ ёғдирувчи об- 
дор шамшир кучи билан тарқатиб, тўзи- 
тиб юборади, ўзи эса от солиб уларни 
таъқиб қилади, баҳодирларини қулатади 
ва асир олади. Бу — воқеий ҳикоядир. 
Унинг тўғрилиги қайта-қайта текширил- 
ган ва таҳрир мажлисида ул аҳволни 
кўзи билан кўрган баъзи кишилар ҳеч 
қандай тилёғламалик қилмасдан тасдиқ- 
ламоқцалар. Бу сўзлар Фирдавсий “Шоҳ- 
нома”сида баъзи бир кишиларга нисба- 
тан шоирона муболаға ва нафис сўз учун 
келтирилган лоф ёки ёлғон қабилидан 
эмас” .

Мана шундай шижоат ва юқорида кел- 
тирилган воқеаларда намоён бўлган ин- 
соний фазилатлари туфайли Амир Те- 
мур жангчиларининг юксак ҳурмати ва 
беқиёс муҳаббатига сазовор бўлган эди. 
Биргина мисол билан фикримизни тас- 
диқлайлик.

Ҳижрий 795, мелодий 1392 йилда 
Амир Темур музаффарийларнинг қўрқмас 
ҳукмдори Шоҳ Мансур билан тўқнашади. 
Айниқса, Потил деган жойда юз берган 
жанг жуда қаттиқ бўлади. Шоҳ Мансур 
суворийлари билан баробар Туркистон 
қўшини сафларини ёриб ўтиб, арслон 
каби ҳаммани йиқиб, Амир Темурнинг 
ёнига бориб етади. Узоқ хасталикдан сўнг 
жангга кирган Соҳибқирон ҳали бор қув- 
вати билан жанг қилишга ожиз эди. Шун- 
дай бўлса-да, қиличини яланғочлаб 
ўзидан анча ёш рақиби устига ташлана- 
ди. Аммо касаллик аломати барибир се- 
зилади. Жон аччиғида олишган Шоҳ Ман- 
сур, деб ҳикоя қилади Ғиёсиддин Али, 
уч марта ҳазрати хоқонга қилич солади, 
аммо Хумори ясавул билан Таваккул бо- 
варчи ҳар гал танлари билан зарба- 
ларни тўсадилар. Зарбаларнинг бири Ху- 
морини ярадор қилади. Одций навкар- 
ларнинг ф идойилиги Амир Темурни 
ўлимдан сақлаб қолади.

★ * *
“Биласизми, мени ҳаммадан кўра нима 

кўпроқ ҳайратга солади, — деб сўраган

эди кунлардан бир кун Наполеон суҳ- 
батдошидан, — зўравонликнинг яратув- 
чиликка қодир эмаслиги! Дунёда фақат 
икки ҳоким бор — қилич ва ақл-идрок. 
Охир-оқибатда ҳар доим ақл-идрок қилич 
устидан ғалаба қозонади” .

Ҳар сафар бу сўзлар замиридаги 
ҳақиқат хусусида мушоҳада қиламан. 
Дарҳақиқат, Амир Темур каби буюк жа- 
ҳонгир улкан ғалабаларга эришди. Ғар- 
бу Шарқ тақдири ҳал этилган не-не даҳ- 
шатли жангларда қатнашди. Бугун бу 
юришлар чоғида юз минглаб тулпорлар 
туёқлари остидан кўтарилган чангу 
тўзонлар тинган, улар топтаб ўтган да- 
лаларда яна яшил чечаклар яшнаган. Бу 
даҳшатли жангларда бир-бирига урил- 
ган қиличлар жаранги йўқлик комига уч- 
ган, тўкилган қонлар чечаклар томирида 
етги айланиб обиҳаёт шарбатига айлан- 
ган. Ғалабалар шарафига чалинган бур- 
ғулару ноғоралар овози тарих битикла- 
рига сингиб кетган. Аммо Амир Темур- 
нинг қудратм ва салоҳияти шарофати би- 
лан тикланган обидаларнинг беқиёс 
гўзаллиги, бу юксак пештоқлару гумбаз- 
ларда мужассам санъат, улардаги нақш- 
ларни чизган наққошларнйнг энтиккан 
наф аси, ж аҳо н ги рн и  улуғ иш ларга  
йўллаган дуолар, унинг даргоҳида яшаб, 
ижод қилган шоиру муаррихларнинг қа- 
лами учидан қоғозга тўкилган сўзлар ти- 
рик ва барҳаётдир.

Бугун биз Амир Темур қиличини 
эмас, унинг тафаккури яратган ўгитлар- 
ни шарафлашни олий бурчимиз деб 
биламиз. Шу бурч боис 150 йиллик 
истибдод давомида нимаики унутил- 
ган бўлса, ёд этиш , нимаики хароб 
этилган бўлса, тиклаш, нимаики парча- 
ланган бўлса, қайта бутлаб, халқимиз- 
да бахту саодат тантанасига ишонч 
уйғотишни мақсад этганмиз. Мана шу 
эзгу ният билан яшаётган ҳар бир ва- 
тандошим юрагида буюк Амир Темур 
сиймоси борлигини биламан. Қишнинг 
совуқ кунлари ортга чекинган ажойиб 
бир тунда — баҳорнинг илк кечасида 
тоғларда бодом гуллашига ишонганим- 
дек, Соҳибқирон руҳи келажак авлод- 
ларга ҳамнафас, ҳамзамон бўлишига 
ҳам қаттиқ ишонаман.

Ҳайкалтарош Илҳом ЖАББОР билан суҳбат

М уборак тупроғимиз — қадим Ту- 
ронзаминда не-не даҳолар яшаб ўтма- 
ган! Бироқ мустамлакачилик сиёсати 
оқибатида биз кўп йиллар бую к аж- 
додларимиз ҳақида оғиз тўлдириб га- 
пиролмадик, уларнинг руҳини ошкора 
ёд этолмадик. Ҳатто жаҳон халқлари 
улуғ боболаримиз номини эъзоз би- 
лан тилга олган кезларда ҳам биз су- 
кут ичра жим қотмоққа мажбур эдик.

Шукрки, истиқлол офтоби бугун ва 
эртамизнигина эмас, шавкатли бобо- 
ларимиз нурли из қолдирган тарих са- 
ҳифаларини ҳам ёритиб юборди. Ва 
биз ўтмишимизга теран назар билан 
боқиб, ўз-ўзим издан “ Биз асли ким 
эдик?” дея сўрай бошладик, асрларга 
туташ илдизларимизни топиб, ўзли- 
гимизни англашга киришдик. Ижодкор- 
ларимиз фахр-ифтихор туйғуси билан 
бадиий, санъат асарларида буюк аж- 
додларимизнинг баркамол қиёфасини 
яратишдек табаррук ишга бел боғла- 
дилар. Ана шундай фидойи санъат- 
ко р л а р и м и зд а н  б и р и  ҳ а й ка л та р о ш  
Илҳом Ж аббордир. Буюк Соҳибқирон 
бобомизнинг таваллуд тўйи нишонла- 
наётган  айни  кезлард а  ю ртим изд а  
ул зотга ўрнатилган илк ҳайкал муал- 
лифи билан суҳбатлашишни лозим топ- 
дик.

— Илҳом ака, аввало, ҳаётингизнинг
Ои мазмунига айланган ҳайкалтарошлик
ЗДиЕ!

санъати хусусида гаплашсак. Сиз бу 
санъат дарди билан қачондан буён 
“оғрий" бошлагансиз? Ё ота-бобонгиз 
кулолчиликми, шунга яқин бирор ҳунар 
билан шуғулланганми?

— Билишимча, аждодларим орасида 
ҳайкалтарошликка ўхшаш ҳунар йўлини 
тутган одам бўлмаган. Аммо раҳматли 
отам оддий боғбон  бўлиш ларига қа- 
рамай, янгиликка ўч, адабиёт ва санъ- 
атга меҳри баланд, шоиртабиат киши 
эдилар. Боғ юмушларидан андак орт- 
салар бўлди, д арров Тош кентга  йўл 
о л а р д и л а р . П о й та х тд а ги  ҳеч бир  
ўзгариш  назаридан четда қолмасди. 
Гулларнинг янги-янги турларидан топиб 
келиб, ҳовлимиздаги гулзорда кўпайти- 
рардилар . Қуш  боқиш га  ҳам бир оз 
иш қибозликлари  бор эди . Ҳанузгача 
қари-қартанг: “ Қишлокда дастлаб пишиқ 
ғиштдан уй солган ҳам, радио дегувчи 
матоҳни расм қилган ҳам Жаббор боғ- 
бон э д и ” , дея эслаб  юради. Хуллас, 
отамга хос бундай хислатлар биз — фар- 
зандларга ҳам бегона бўлмаган шекил- 
ли, акам — Султон Жаббор шеър ёзиш- 
га ҳавас қўйди. Кейинчалик уни йўқлаб 
келган машҳур шоир ва ёзувчилар ота- 
мизнинг дилкаш суҳбатларидан завқла- 
ниб, ҳовлимиздан оёқ узмайдиган бўлиб 
қолдилар.

Х уд ой и м  ҳар  б а н д а н и н г ким  бў- 
лажагини болалигидаёқ кўнглига солар

www.ziyouz.com kutubxonasi



экан. Уч-тўрт яшарлар эдим , чамаси, 
қишлоғимизнинг дўхтири — ҳамшира то- 
тор хотин бизникида яшарди. Бир куни 
шу аёл акамнинг туғилган кунида сиқ- 
ма бўёқлар тўпламини совға қилди. У 
акамнинг дидига ўтирмадими, ҳарқалай, 
совғага мен эгалик қилиб олдим. Кеча- 
гидек эсимда, ҳалиги бўёқлар кўзимга 
оловдай кўринар эди. Уларнинг ҳиди то 
ҳануз димоғимда тургандай. Ш у-шу, ку- 
ним туғди, эртаю кеч эртак китоблар- 
даги расмларга ўхшатиб бир нималар 
солишдан бўшамайдиган бўлиб қолдим. 
Мен туғилиб ўсган Ўрта Чирчиқ тумани

қир-адирлар бағрида эмасми, бир куни 
чиройли манзарани чизиб турган йигит- 
ни кўриб қолдим. Талаба экан, қизиқи- 
шимни сезиб, йўл-йўриқ кўрсатди. Ўша 
куни ҳаётимда янги бир давр бошлан- 
ди, десам асло лоф бўлмайди. Ўн икки 
ёшимда рассомлик ҳам касб экани, ал- 
лақаерда ўқиш зарурлигини эшитдим.

Ўқишгача эса ҳали анча вақг бор 
эди. Кунларим лойдан от, гугурт кути- 
сидан арава ясаб, ҳар хил ўйинлар 
ўйлаб топиш билан ўтарди. Ясаган нар- 
саларим ни тенгқурларим  оддий бир 
ўйинчоқ деб ўйлаган бўлса ўйлагандир,

аммо менинг назаримда, уларнинг бар- 
часи жонлидек эди. Қаердадир камчи- 
лиги  бор, йўқса, булар ҳаракат қи- 
лади, деб  ўйлардим ўзимча уларга 
қараб.

Боя айтганимдек, отам тез-тез Тош- 
кентга қатнардилар. Мабодо бизлар- 
дан бирортамизни ҳамроҳ қилиб олса- 
лар, борганимиз учун ўша кун катта 
байрам эди. Бир куни шаҳарда ер шари 
шаклида ўстирилган гулбута ва унинг 
ёнига кўйилган о қ  кабутар — тинчлик 
рамзини кўриб қолдим. Уйга келиб мен 
ҳам ҳовлимиз саҳнига гулбута экиб, 
унга думалоқ шакл бера бошладим. Ка- 
бутарни эса лойдан ясаб, оҳак билан 
бўядим. Ўшанда ғоят қи зи қ  воқеа 
бўлган. М ушугимиз кабутарга қараб, 
тирик ўлжага чанг солгандек ташланиб 
қолди. Буни кўрганлар роса мириқиб 
кулган эди.

— Маълум бўладики, илк ижодингиз- 
даноқ “мухлис”ларни ром этган экан- 
сиз (ҳазил). Адашмасам, кейинчалик 
Беньков номидаги рассомлик билим  
юртида ўқигансиз. Бирмунча муддат 
Наманган вилоят театрида бутафор- 
рассом лавозимида ишлаб, сўнг Тош- 
кент Театр ва рассомлик институтининг 
ҳайкалтарошлик факультетида таҳсил 
олгансиз. Буларни эслатишдан мақсад 
— ҳақиқу/й ижодкор қалбида токи ўз- 
ўзига ишонч ҳосил бўлмас экан, у  
ўқишдан, изланишдан сира қолмасли- 
гини таъкидламокдир. Ижодкор ўзини 
тўлиқ кашф этмагунича зўр ижодий 
ишга қўл уришга ҳам истиҳола қилади. 
Бундай руҳу1й ҳолат сизда ҳам юз бер- 
ганми?

— Тўғри айтдингиз, ижодкор учун ўз- 
ўзини кашф этиш ғоят муҳим жараён. 
Яратиш иш қи билан яш аётган одам

бот-бот ижод нашъасини суриб, унинг 
завқидан баҳраманд бўлиб турмаса, 
руҳан чўкади. Тушкунлик эса, охир-оқи- 
бат унинг маслагидан қайтишига, ис- 
теъдод гуллари очилмай қолиб кети- 
шига сабаб бўлиши мумкин. Энди бил- 
сам, ҳарбий хизматни ўтаб юрган кез- 
ларимда ёғочга ўйиб ишлаган “Хаёл” 
асарим келажак йўлимни узил-кесил 
белгилаб берган экан. Биргина шу аса- 
рим билан собиқ Иттифоқ Рассомлар 
уюшмасига аъзоликка қабул қилинган- 
ман. Сал ф урсат ўтиб, бир  туркум  
портретларим учун Ўзбекистон ёшлар 
мукофотини олдим.

Ҳайкалтарошлик бизда санъатдаги 
нисбатан янги йўналиш. Гарчи қадим 
аждодларим из ясаган тош  ҳайкаллар 
ҳозиргача сақланиб қолган бўлса-да, 
маълум сабабларга кўра, кейинги аср- 
ларда бу анъана мутлақо давом этти- 
рилмаган. Шу боис, аждодлар тафакку- 
ри билан яратилган маънавий бойлик- 
ларни, санъатнинг қайси турига мансуб- 
л и ги д а н  қатъи назар , қанча кўп ўз- 
лаштирсак, замонавий ҳайкалтарошли- 
гимиз ҳам шунча юксалади. Мен Али- 
шер Навоий ҳазратларининг сиймоси- 
ни яратишга кўл урганимда шу ҳақиқат- 
ни англаганман. Шундан сўнг буюк ал- 
лома орзу этган комил инсон, ул зот до- 
стонларида тараннум этилган идеал қаҳ- 
рамонларнинг тимсолини яратиш бора- 
сида олти йил машғул бўлдим. Наман- 
ган шаҳар музейига кўйилган шу мавзу- 
га оид асарларим такдири не кечди — 
бугунги кунда, афсуски, бехабарман.

— Ватанимиз истиқлолининг даст- 
лабки йилларидаёқ мамлакатимиз пой- 
тахтида фахр ва ифтихоримиз рамзи 
бўлган, халқрмизнинг кечмиши, бугу- 
ни ва эртасида беҳад ю ксак мақом ту-

тувчи Сохрбқирон Амир Темур ҳазрат- 
ларига ҳайкал қўйилиши оламшумул 
воқеа бўлди. Янглишмасам, шавкатли 
бобомизнинг ҳайкали учун эълон қи- 
линган танловда тўкҳрз нафар ҳайкал- 
тарош қатнашган эди. Шундай нуфуз- 
ли танловда ғолиб чиққанингиз ўзингиз 
учун ҳам  кути л м а га н  бир ҳодиса  
бўлгандир?

— Йўқ, мен буни кутилмаган ҳодиса 
деб айтолмайман. Бу ғалаба менинг 
умрлик армоним эди. Ахир, бир аср- 
дан зиёд вақг мобайнида Соҳибқирон 
бобомиз ҳақидаги асл ҳақиқат бизлар- 
дан пинҳон тутилиб, нотўғри талқин 
этиб келинди. М устабид тузум ялов- 
бардорлари  бил м асд ики , муҳташ ам 
обидаларни бузиш, ноёб қўлёзмаларни 
ёқиш мумкиндир, аммо бутун бир халқ 
хотирасини барбод қилиб бўлмайди. 
Энг оғир замонларда ҳам Амир Темур 
номи ҳар бир ўзбекнинг қапбида яшаб 
келган.

Ж аҳонгир бобомиз шахси ва фао- 
лияти билан яқиндан танишувим ўн беш 
йил муқаддам бошланган. Ўтмишимиз- 
га тош отиш расм бўлган ўша йиллар- 
да дўстим, куюнчак шоир Рауф Парфи 
“ Қадим  муаррихлар М арказий  Осиё 
ҳақида” деган қапингина китобни қў- 
лимга тутқазди. У рус тилида экан. Ав- 
вал у ёқ-бу ёғини варақпадиму кейин 
ўқишга берилиб кетдим. Тугатмагуним- 
ча ундан бош кўтаролмадим. Китобда 
“ қоронғи ўтмиш им из” , хусусан, Амир 
Темурга хос фазилатлар бирмунча хо- 
лисона ёритилган эди. Ана шундан ке- 
йин тарих борасида о қ билан қорани 
дарров ажратадиган, ўтмишимизга оид 
асарларни топиб, ўқийдиган бўлдим. 
Мендаги ўзгаришларни пайқаган шоир 
Абдулла Орипов ўзаро гурунгларимиз-

нинг бирида тўсатдан: “ Сиз Соҳибқи- 
рон бобомизнинг ҳайкалини ясаб бе- 
расиз” , деб қолди. Ўшанда фаришта- 
лар “ Омин!” деган бўлса ажаб эмас. 
Танловда қатнашиб юрган кезларимда 
ўша суҳбатни бот-бот эсладим, мус- 
тақиллик берган бебаҳо неъматларга 
шукронапар айтдим.

Маълумки, даври, замони тақозоси- 
га кўра, Соҳибқирон бобомизнинг асл 
қиёфаси акс этган сурат яратилмаган. 
Бундан эндиликда ул зотни ким қандай 
тасаввур этса, шундай тасвирламоғи 
мумкин, деган хулоса чиқмайди, албат- 
та. Бобомизнинг асл суврати бўлмаса- 
да, бизга у кишини кўрган зотларнинг, 
тарихнависл арнинг хотиралари қайд 
этилган кўплаб қўлёзма, тарихий ва ба- 
диий асарлар мерос қолган. Чунончи, 
ё ш л и ги д а  С о ҳ и б қи р о н н и  яқи н д а н  
кўришга муяссар бўлган араб тарихчи- 
си Аҳмад бин Муҳаммад бин Арабшоҳ 
музаффар саркардага  таъриф бериб: 
“ ...гавдаси келишган, узун бўйли одам 
эди; пешонаси кенг, калласи катта, ово- 
зи жарангдор бўлиб, кучи жасурлигича 
бор эди; оқиш  юзини оч қизил ранг жон- 
лантириб турарди. Яғриндор, қовурға- 
лари мустаҳкам, мускуллари бақувват 
эди. Узун соқол қўйиб юрарди... қараш- 
лари ғоят ёқимли эди” , деб ёзган. Шўро 
санъаткори Герасимов Соҳибқироннинг 
бош чаноғи асосида унинг сиймосини 
яратар экан, айни шу ҳақиқатни қўпол 
равишда бузган. Бу ишни у ижтимоий 
буюртмага кўра амапга оширгани энди- 
ликда барчага равшан.

Буюк жаҳонгир қиёфасини идроким- 
да жонлантириш учун ул зотнинг “Ту- 
зуклар” ини қайта-қайта мутолаа қил- 
дим, “ Пок ниятли, тоза қалбли киши- 
ларга таппин” , “Адоват эмас, адолат

енгади” , “ Куч — адолатдадир” каби 
ҳикматларнинг мағзини чақишга урин- 
дим. Бу шарафли ишда жияним, иқти- 
дорли ҳайкалтарош Камол Ж абборнинг 
ҳам корлиги  жуда қўл келди. Камол 
Санкт-Петербургдаги Репин номидаги 
бадиий академияни тугатган. Ҳайкал- 
тарошпикнинг нозик жиҳатларини яхши 
билади. Иккапамиз қисқа муддат ичи- 
да ҳайкалнинг дастлабки  нусхасини 
тайёрладик. Муҳтарам Президентимиз 
Ислом Каримов ишимизнинг ривожи- 
ни шахсан кузатиб турдилар. Ростини 
айтсам, ҳайкапнинг рисоладагидек чи- 
қишида у кишининг фойдали маслаҳат 
ва кўрсатмалари ғоятда асқатди. Ҳай- 
капнинг хомаки нусхасида Амир Темур 
отнинг жиловини жаҳд билан тортиб 
турган ҳолда тасвирланган эди. Ислом 
ака уни диққат билан кўздан кечириб, 
бундай дедилар: “ Соҳибқирон жилов- 
ни шундай мардона тутсинларки, кўр- 
ган одам ярим дунёнинг тақдири у ки- 
шининг дастида турганини ҳис этсин” . 
Биз бу фикрни маъқул топиб, иши- 
мизда уни акс эттиришга ҳаракат қип- 
дик.

Мен буюк аждодимизнинг ҳайкали 
муаззам пойтахтнинг қо қ марказига, 
сўлим хиёбон ўртасига қўйилгани, бу 
— Амир Темур руҳи халқимиз қалбида 
қайта тирилгани рамзи деб биламан.

— Ўзбекистон Президенти Фармо- 
нига биноан 1996 йил Амир Темур йили 
деб эълон қилинди. Дарҳақиқат, ул му- 
борак зот таваллудининг 660 йиллиги 
ер юзида кенг нишонланмокда. Ш у кут- 
луғ байрам муносабати билан Шаҳри- 
сабз ва Самарқандда жаҳонгирнинг 
ҳайкалини ўрнатиш режалаштирилиб, 
танловлар ўтказилди. Ушбу танловлар- 
да ҳам сиз таклиф этган лойиҳалар

ғолиб чиққанидан бохабармиз. Бугун 
бу борадаги ишлар қай тарзда боряп- 
ти? Ш у кунлар кўнглингизда қандай 
туйғулар мавж урмокда?

— Дунёда ўзингиз меҳр қўйиб ба- 
жарган ишдан кўра мароқлироқ юмуш 
бўлмаса керак. Ҳар куни қуёш кўкка 
ўрламасидан туриб Камолжон билан 
иш га  ки р и ш а м и з. М ам лакатим изд а  
Амир Темур бобомизга расмий танта- 
налар бошлангунга қадар ҳайкалларни 
битириб улгуришимиз лозим-да!

Соҳибқирон бобомизнинг маънавий 
дунёсини янада теранроқ англаш учун 
Самарқанд ва Ш аҳрисабзга бир неча 
марта бориб келдим. Амир Темур ва 
те м у р и й л а р  х о ҳ и ш -и р о д а с и  бил ан  
бунёд этилган мухташам обидапар ба- 
мисоли илҳом булоғига айпандию тенг- 
сиз тафаккур маҳсули бўлган бу сирли 
гўшаларни кўриб ҳайратим чаццон орт- ' 
ди. Бир гал ҳазрат таваллуд топган 
Хўжаилғор қишлоғига бориб, қариялар 
билан суҳбатлашдим ва жаннатмакон 
бобомизнинг руҳи поклари ҳақига ти- 
ловат қилиб қайтдим.

Кексалар, азиз авлиёлар, буюк зот- 
лар руҳи қўлласа, ҳар не мушкул осон 
куш од бўлади, дейдилар. Мана беш 
йилдирки, Соҳибқирон руҳи, Соҳибқи- 
рон ёди билан яшаяпман. Тушимда ҳам, 
ҳушимда ҳам ул зотнинг руҳи менга ҳар 
лаҳза  ҳам кору ҳамнаф ас. Ш у боис 
ҳозир умримнинг энг шукуҳли дамла- 
рини бошдан кечиряпман деб баралла 
айта оламан. Бундай кўтаринки ҳолат 
айни пайтда мамлакатимиз ҳаётида ҳам 
ҳукм сурмоқда. Илоё, улуғ аждодлари- 
миз руҳи ҳамиша қўллаб тургани рост 
бўлсин!

Сирожиддин РАУФ 
суқбатлашди.

КУРДИРГАН Ахтам ў р о л о в
Сойимназар КАРИМОВ

МАҚБАРА

Сир эмаски, Амир Темур тариқат пирлари ва буюк шахсларга ғоят 
ҳурмат-эътибор билан қараган, уларнинг шарафига мақбараю масжидпар 
бино эттирган. Чунончи, Яссида Хожа Аҳмад Яссавий, Самарқандда Мир 
Саййид Барака, Бурҳониддин Соғаржий хотирасига тикланган меъморий 
ёдгорликлар шулар жумласидандир.

Соҳибқирон эътиқод қўйган ва муборак хотирасини ёд этиб мақба- 
ра қурдирган зотлардан яна бири шайх Нуриддин Басир ҳазратлари эди. 
Ул кишига атаб қурдирилган меъморий обида Амир Темур фармойиши 
билан бунёд этилиб, у Соҳибқироннинг Арк қалъаси ичида — Регистон 
тарафга қараган дарвозаси ва девори ёнида қурилган. Аммо у бугунги 
кунга қадар сақланиб қолмаган. Асли нужкентлик бўлган Нуриддин Ба- 
сир Тошкент шахрига яқин Қуйи Орифон мавзесида истиқомат қилган 
машҳур шайх Зайниддин Сухровардийдан (XIII асрнинг иккинчи ярмида 
яшаб ўтганлар) тарбия олади. Нуриддин Басир шайхлик мақомига ет- 
гач, пирининг таклифи билан Самарқандга кўчиб келиб, Наводан бу- 
логи ёқасида жойлашган Масжиди Кабудда (Кўк масжид) ўрнашади ва 
шайхлик қилади. У киши тариқатда “жахрия” , яъни товуш чиқариб зикр 
тушиш йўлини тутган. Ёшликдан онадан кўзи ожиз туғилиб, “Басир” 
лақабини олган. У муршиди шайх Зайниддин тарбияти остида авлиё 
даражасига кўтарилиб, юксак мақомга етади. У кишидан сизнинг за- 
монангизда қутб (авлиё — 
муаллифлар) кимдир?” деб 
сўраганларида, ул зот: “Би- 
родарим Абдулло ўн учин- 
чи қутбдир, мен эса ўн 
тўртинчиман” , дея жавоб 
берган ва шу боис халқ 
орасида  “ Қутби Чор- 
дахўм” , яъни ўн тўртинчи 
қутб деган ном билан та-

Сухровардия таълимо- 
тининг давомчиси Нурид- 
дин Басир 1342 йилда 
вафот этади. Шайхни, 
васиятига кўра, Наводон 
булоғи ёнида дафн эта- 
дилар.

Соҳибқирон ҳазрат- 
лари не сабаб ила шайх 
Нуриддин Басирга атаб 
мақбара бунёд эттир- 
дилар? Биринчидан, 
Амир Темур ислом ва 
тасаввуф акобирлари-

нилган.

Соҳибқирон қурдирган мақбара

га катта эътиқод ва ихпос билан қараганлар. Иккинчидан, Нуриддин Басир ҳам даври- 
нинг буюк алломаси эдиларки, ул зотнинг кароматини ҳазрат Амир Темур кўп бор 
эшитган. Чунончи, шайх Нуриддин Басир Самарқанд фуқароси ва подшоҳларини дои- 
мо дину маърифатга ва диёнатга даъват этган. Бу хусусда Абул Ҳакими Самарқандий- 
нинг (XIX аср охири ва XX аср бошида яшаб ўтганлар) “ Қандия” асарида талайгина 
нақллар келтирилгандир. Ушбу асарда ва XIX аср муаллифи Абу Тоҳирхожанинг “Сама- 
рия” асарида ёзилишича, Амир Темур шайхзода Абу Саййид бин ҳазрати шайх Бур- 
ҳониддин Соғоржийдан ишларининг олдинга кетишини тилаб руҳоний ёрдам сўрагани- 
да у киши шайх Нуриддин Басир қабрини зиёрат қилишни буюрган эканлар. Шайхзода 
Абу Саййид маслаҳатига кўра ҳазрат Амир Темур Нуриддин Басир мозорини зиёрат 
қилган ва ул зотнинг муборак хокини Самарқанд арки ҳудудига киритиб, қабри устига 
гўзал ва маҳобатли бир мақбара солдирган, гумбази устига эса олтин қубба ўрнатган 
экан. Маълумки, Самарқанд арки ва арк деворларининг қурилиши XIV асрнинг 70- 
йилларига тўғри келади. Шунга асосланиб, Галина Пугаченкова Нуриддин Басир мақ- 
бараси 1371-1372 йиллар мобайнида қурилган деб хулоса чиқаради.

Мақбара биноси ташқи жиҳатдан Амир Темур бунёд эттирган бошқа обидаларга 
бироз ўхшаш ўта маҳобатли бўлган. Ушбу ёдгорлик 1881 йилга қадар сақланган. Са- 
марқандни 1868 йилда Чор Россияси босиб олганидан сўнг улар Амир Темурнинг Арк 
қалъасидан истеҳком ўрнида фойдаланган ва бу ерда мудофаа манфаатларига мос- 
лаб талай қайта қуришларни амалга оширган. Чамаси, мақбара ўрнашган жой ана 
шундай сафарбарлик ишларини бажаришда рус корчалонларига халақит берган. Га- 
лина Пугаченкованинг таъкидлашича, ўшанда шайхнинг қабри маҳаллий руҳонийлар 
билан келишилган ҳода Афросиёбга кўчирилади. Мақбара эса портлатилиб, ғишт- 
лари бузилгач, Арк қалъа деворларини мустаҳкамлаш ва бошқа сафарбарлик ишлари 
учун фойдаланилади. Мақбарани уч қувват пуд (заряд) билан портлата олмайдилар. У 
шунчалик мустаҳкам қурилган эканки, батамом яксон этиш учун ўн пудлик порох за- 
рур бўлади.

Ҳўш, мақбаранинг меъморий тузилиши қандай бўлган? Портлатишдан илгари, 1878 
йилда унинг тархи ва баландлиги ўлчаниб, чизма қилинади. А.Кун “Туркистон альбоми"га 
киритган мақбаранинг сурати ва бояги чизмани бинонинг тархи ва бичими профессор 
Н.Веселовский 1905 йилда нашр эттиради. Ана шу чизма ва суратга асосланиб, мақба- 
ранинг меъморий тузилиши ҳақида тасаввур ҳосил қилиш мумкин. Бундан ташқари, 
мақбаранинг ташқи кўринишини рус рассоми В.Верешагин ҳам Самарқандда бўлган кез- 
лари аслига қараб чизган. У чизган иккита суратнинг бирида мақбара гумбази, гумба- 
зости гардиши ва безаклари тасвирланган. Буларнинг барчаси бир-бирини тўлдиради. 
Айтиш мумкинки, мақбара биносини Соҳибқирон Амир Темур меъморий жиҳатдан ўта 
салобатли ва маҳобатли тарзда ишлатган. Бино анча сарбаланд бўлиб, гумбазининг 
тепасигача 20 метрни ташкил этган. Мақбара узоқ-узокдан ҳам кўзга ташланиб, шаҳар 
манзарасига ўзига хос хусн қўшиб турган. Мақбаранинг сиртқи мовий гумбази остида 
безакдор ички гумбази ҳам бўлган. Шайх Нуриддиннинг онаси дафн этилган мақбара ва 
бошқа хоналар кейинчалик қўшилган.

Нуриддин Басир мақбараси Амир Темур қурдирган мақбаралар тарихида алоҳида 
ўрин тутади. Негаки, у Темур даврида Самарқандда бунёд этилган илк мақбаралардан 
биридир. Шоҳи Зиндада 1365-1386 йилларда қурдирилган Ширинбека оқа мақбараси 
ҳам гумбази ва гардишининг тузилиши жиҳатидан Нуриддин Басир ёдгорлигига ўхшаб 
кетади. Бироқ шайх мақбараси бичими жиҳатидан Ширинбека оқа мажмуидан анча 
йирик, гардишидаги безаклари эса соддарокдир. Умуман, Нуриддин Басир мақбараси 
ўша даврда қурилган Шоҳи Зинда мажмуи ёдгорликлари (Шодимулк, Амирзода, Ши- 
ринбека оқа ва бошқалар) билан таққослаб қаралса, шайх мақбарасининг меъморий 
қурилиши ўзига хос экани аён бўлади.

Қутби чордахўмни меъморий жиҳадан Гўри Мир мақбарасининг ибтидоси деб ҳам 
қараш мумкин. Чунки Гўри Мир шайх мақбарасидан бичими ва шакли жиҳатидан сало-

батлироқдир. Унинг асосий меъморий ҳажми кубли эмас, саккиз қирраликдир. Устида- 
ги гардиши ва ток, гумбази эса Қутби чордахўмникига нисбатан анча уйғун ва нафис 
ўлчамларда ишлангандир.Бирок, гардишдаги йирик куфий ёзуви ва гиреҳ накшлар 
шайх мақбарасиники билан ўхшашдир.

Таъкидлаш жоизки, Қутби чордахўм композицион ечими билан шаҳардаги меъмо- 
рий ансамблларни шакллантиришда муҳим ўрин тутган. Чунки Амир Темур даврида 
Самарқандда бунёд этилган учта йирик мақбара — Қутби чордахўм, Руҳобод ва Гўри 
Мир композицион жиҳатдан тўғри бир чизиқ бўйлаб жойлашган бўлиб, улардан Со- 
ҳибқироннинг руҳий ва дунёвий пирлари — Нуриддин Басир, Бурҳониддин Соғаржий 
ва Мир Саййид Барака хоклари ором топган эди. Бундан чиқадики, Амир Темур нафа- 
қат пири Саййид Барака оёғи хоки пойида, балки Нуриддин Басир ва Бурҳониддин 
Соғаржий каби буюк зотлар хоки туробидан ҳам қуйирокда ётмоқни мурод этган экан- 
лар Гўри Мирнинг ана шу мақбаралардан энг сўнггиси эканини назарда тутсак, Мир 
Саййид Барака ўлим топганларидан сўнг ул зотнинг жисми зори Андхуйдан келтири- 
либ, Гўри Мирда дафн этилгани ҳамда Соҳибқирон Амир Темур ўзини ул ҳазратнинг 
оёғи учига дафн этилишини васият қилгани замирида ниҳоятда катта маъно яширинга- 
нини фаҳмлаб оламиз.

Кўриниб турибдики, Нуриддин Басир мақбараси Темур ва темурийлар даврида 
нафақат Самарқанднинг меъморий ва шаҳарсозлик тизимида, балки шаҳар ижтимоий 
ҳаёти ва руҳий дунёсида ҳам муҳим ўрин тутган. Агар чоризм истилоси даврларида 
портлатилмаса эди, шубҳасизки, то бугунги кунгача (Руҳобод, Гўри Мир ёдгорликла- 
ри каби) Соҳибқирон бобомизнинг ибрат мактабидан жонли бир намуна сифатида 
ҳикоя сўйлаб турар эди. Афсуски, энди шаҳарликлар ва сайёҳлар уни фақат расмда 
Шердор мадрасасининг ўнг бурчагида ташкил этилган “Оянда” илмий тадқиқот си- 
новхонасининг кўргазма залида томоша қилиши мумкин.

Профессор Ғайбуллоҳ ас-С А Л О М  билан суҳбат

— Домла, буюк бобомиз Амир Темур 
ҳазратларининг таваллуд тўйи муносаба- 
ти билан нафақат ул зотнинг ўзини, балки 
халку^миз учун эн г мушкул дамларда Со- 
ҳ и б қ и р о н н и н г  м у б о р а к  н о м и н и  янги  
наслларга танитиш иш тиёқи билан нафас 
олган инсонларни ҳам ёд этиш савоб. Ака- 
демик Иброҳим Мўминов ана шундай эҳти-

• ромга муносиб олимларимиздан Билиши- 
мизча, сиз талай йиллар домла билан бир- 
га ишлаган экансиэ.

— Ҳа, шундай. Мўминшунослик илми- 
да салкам қирқ йиллик “стаж”га эгаман. 
Бир йигит қирк, йилда бино бўларкан. 1957 
йилдан то 1969 йилгача — 12 йил мобай- 
нида бевосита ё билвосита раҳматлининг 
қаноти остида бўлганман. Беш йил у ки- 
шининг ҳузурида хизмат қилдим. Сидқи- 
дил. Пок-покиза. 25, 33-38 яшар чоғла- 
римда.

1957 йилда мен марҳум устод Аҳмад- 
жон Ёқубнинг маслаҳати билан Ўзбекис- 
тон Фанлар академиясининг вице-прези- 
денти Иброҳим Мўминов қабулида бўлдим. 
Унгача ҳозирги “Ф ан” нашриётида му- 
ҳаррир эдим. Моддий тарафдан суробим 
тортилиб қолган кезлар. Нажотталабман, 
Аммо нашриёт директори Жуманиёз Ша- 
рифий ҳеч қайга юбормайман, деб ёпи- 
шиб олган. Ах^аджон ака янги ташкил эти- 
лаётган “Фан ва турмуш” журналига ишга 
ўтишни маслаҳат бердилар. Мазкур жур- 
налнинг бош муҳаррири этиб академик 
Иброҳим Мўминов тайинл^нган экан. Мен 
Жуманиёз оғанинг қаршилигини синди- 
риш, розилигини олиш учун айланма йўл 
билан “юқори”га чиқишим керак эди. Иб- 
роҳим домла билан Аҳмаджон ака эски

қадрдонлар бўлиб чиқибди. 1927 йилда 
Аҳмаджон Ёқуб “Озод Бухоро” газетасида 
муҳаррирлик қилганида (ул киши Акмал 
Икромнинг яқин сафдоши бўлгани боис 
кейинги алғов-далғовларда тазйиққа уч- 
раган) ёш Иброҳим Мўмин мухбирлик 
қилиб юрган. Хуллас, Аҳмаджон аканинг 
тавсиялари билан жанобингиз вице-пре- 
зидент, бош муҳаррир Иброҳим Мўминов- 
нинг қабулига кирганман. Ўша учрашув- 
дан бошлаб (1957 йил) видолашув куни- 
гача (1969 йил) домла билан инсоний ва 
расмий муносабатларимиз бир текис 
бўлмаса ҳам, умуман олий мақомда кеч- 
ди, десам адашмайман.

— Узр, муомала-муносабатда "нотекис- 
лик"лар ҳам бўлганми?

— Унча-мунча бўлган. Бу хусусда ке- 
йинроқ бир шингил айтиб ўтарман.

Устознинг шахсияти ҳақидаги илк 
таассуротим у киши билан ю зм а-ю з 
бўлишдан олдинроқ, одамшавандалиги, 
меҳр-шафқати, ғамхўрлигини хис этиш на- 
тижасида туғилган. Ўша пайтда журнал хо- 
дими бир ойлик маоши микдоридан зиёд 
'қалам ҳақи олиши ман этилган экан. Бош 
муҳаррир масъул котибга, бу йигит ти- 
рикчилик йўриғидан қийналиб қолибди. 
Қўйиб беринг — ёзганича ёзсин, олганича 
олсин. Меҳнатига тўла ҳақ тўланг, деб та- 
йинлабди.

— Ёш мутахассисга шунча ишонч ва 
мурувват кўрсатиш  — катта гап.

— Аҳмаджон Ёқуб, Иброҳим Мўмин ва 
мен такдир тақозоси ила учрашган экан- 
миз, унинг воситасида тўрт табаррук иж- 
тимоий-инсоний муҳит — Тошкент-Бухо- 
ро-Навоий-С^марқанд руҳи пайвандлан-

Иброҳим Муминоенинг темурий жасорати

гандай бўлди. Зеро, навниҳоллар ўтқазил- 
ган жойда бехосдан томир ёзиб, гурки- 
раб кўкариб кетавермайди.

— Одам боласининг камол топиши учун 
чинакам инсоний муҳит бўлмоғи лозим ...

— Иброҳим Мўминовни кўпчилик ҳеч 
қандай “вич-пичсиз”— “домла” деб атар- 
ди. Рост-да. Академия сарҳадида барча 
ёшу қари “домла” деганда яккаш Ибро- 
ҳим домлани тушунарди. Инсон учун бун- 
дай эъзоз қандай катта бахт! Рус ва 
бошқа миллат кишилари ҳам домлага шун- 
дай мурожаат қилардилар.

— У киш и сизга ҳам домлалик қилган  
бўлсалар керак? Илмий раҳбар маъноси- 
да.

— Камина ул зоти шарифнинг аспи- 
ранти бўлмаганман. Докторлик тадқиқо- 
тини ҳам домланинг қўлида ёқламаганман. 
Бу маънода мен у кишига шогирд эмас- 
дим. Иброҳим ака юз нафар фан номзо- 
ди, йигирма нафар фан доктори тайёрла- 
ган.Бу — бутун бошли илмий жамоа деган 
сўз. Аммо менинг исмим бу рўйхатда йўқ.

^Л екин мен ҳам ўзимни домланинг асл шо- 
гирди ҳисоблайман.

Иброҳим домла мен учун том маънода

пир мақомидаги маънавий бузруквор эди. 
Камина у кишини энг покдомон шахс деб 
билардим. Домла мени фарзандидай 
кўрарди. Баъзан намунча инжиқ, саркаш 
одам бўлмасам, деб ўзимдан оғриниб ке- 
таман.

— Ўзингизга шундай туюлса керак-да, 
домла! Аслида ракрбингиз ҳам шундай деб  
ўйламаса кераг-ов?

— Ишонаверинг, мен домланинг яқин, 
маслакдош шогирдларидан эдим-у, аммо 
бу инсонни энг қаттиқ ранжитган киши хдм 
мен бўлсам керак!

— Йўғ-э, не сабабдан?
— Тасаввур қилинг. Ўша пайтда шунча 

фан арбоблари, академиклар, мухбир 
аъзолар, профессорлар бўлгани ҳолда, 
менга, фирқасиз фан номзодига бир йўла 
тўрт вазифа топширилган эди: Фанлар 
академиясининг Қомус бўлими мудири, 
Таржима ва луғат шўъбасининг бошлиғи, 
Тил ва адабиёт институти директорининг 
ўринбосари, Энциклопедия бош муҳарри- 
рининг биринчи ўринбосари. Бундай ла- 
возимларга фан номзодини лойиқ кўриш 
учун Иброҳим Мўминдай бақувват чинор 
бўлиш керак эди.

Маънавият фидойилари — академиклар Ҳабиб Абдуллаев, Иброҳим Муминов,
Ҳосил Фозилов.

Иброҳнм Мўминоенинг темурий жасорати

Биласиз, бош муҳаррир ўринбосари ва- 
зифаси накд Ўзкомфирқа Марказқўмининг 
номенклатураси ҳисобланарди. Шундай 
экан, қандай қилиб партиясиз одам бун- 
дай вазифада ишлайди? У пайтда ҳамма 
нарса — иқтисодиёт, илм-фан, техника, 
маданият, ҳатто адабиёт ҳам ҳукмрон маф- 
кура исканжасида эди.

— Домлани ҳам, ўзингизни ҳам бунча 
хуноб ҳилмай, ўша жойга аъзо бўлақол- 
маган экансиз-да, мана бўлмаса деб?

— Устод ҳам аввалига шундай ўйла- 
дилар. Аммо ул киши роса “менбоп” раҳ- 
бар эди."Раҳбар” дейишдан ҳам олдин ин- 
сон, диёнатли олим, мураббий ва раҳна- 
мо дейиш жўялироқ бўлади. Тийнатида 
“ўртаҳол” , “рисолабоп” одамга мутлақо ту- 
шуниксиз бўлган сирли ажойибот бор эди.

— Қандай, масалан, оҳанрабоми?
— Топдингиз. Яна.қанчалик теран ақл 

бўлса, шунчалик содцадил. Агар икки одам 
ўзаро чиқишолмай жанжаллашса, сира 
ҳазм қилолмасдилар. “Бас қилинг ҳози- 
роқ, уят бўлади” , дея жиғибийрон бўлар- 
дилар.

Ўзаро муносабатларда баъзан қуюш- 
қондан чиққудек бўлсак, устод астойдил: 
“Сиз ўзингизни бузиб, қайта қуринг!” деб 
қўярдилар. Бу гап ҳам бизларга ғалати 
туюларди. Қандай қилиб? Нечук киши 
ўзини ўзи бузиб, қайта қуради?

Бош муҳаррирнинг табиий туюлган 
даъвати шахсан менга ҳам дахлдор эди. 
Мени ишга олаётганида ўзига яқин бир 
одамдан икки нарсани суриштирган экан: 
биринчидан, менинг нима учун фирқасиз 
эканимни. Иккинчидан, ким менга илмий 
раҳбарлик қилганини. “Партияга кирмага- 
нининг боиси шуки, ишга берилиб кет- 
ган. Фирқавий топшириқлар вақтимни 
олади, деб кирмаган” , дея тушунтирибди 
ҳалиги киши. Домла: “ Бу қусурни тузат- 
са бўлади” , дебдилар. Сўнг енгил ҳазил 
қилган бўлибдилар: “Ҳай, ўзимиз ҳам пар- 
тияга киришдан олдин партиясиз эдик- 
да!”

Табиатимдаги “тузатиш осон бўлган 
қусур” — партиясизликни бартараф этиш 
устод айтганчалик осон кўчмади. Мен ҳаёт- 
да ўз хаёлот оламим, майда-чуйда илмий 
ташвишларим билан чегараланиб қолган 
бир кимса эдим. Ўзимни ҳарчанд чоғлаб 
кўрсам ҳам бўлмади. Хаёлпарастлигим

орқасида партия сафига қандай кирсам, 
шундай “муваффақият” билан учиб кети- 
шимга кўзим етарди. Маънавий раҳнамо- 
им Иброҳим Мўминга мен, ўзининг минг- 
та ташвиши озлик, қилгани каби баайни 
дард устига чипқон бўлдим. Вазият жид- 
дийлаша бошлагач, ўйиндан чикдим. Ҳар 
бир ғиштини қўйишда фаол иштирок эт- 
ганим Дорулқомусдан кетиш, Хизр янглиғ 
шундоқ устоздан ўзимни маҳрум этиш ху- 
сусида устма-уст учта ариза бердим. Бу 
фурсатда мен аҳли аёлим, бола-чақам, 
кўч-кўроним билан, уй-жойимни ташлаб, 
жалойи ватан бўлиб, узоқ бир шаҳарга 
кетиб бораётган эдим... Ўша кунларни хо- 
тирга олсам, ҳали-ҳанузгача юрак-бағрим 
ўртаниб кетади.

— Айтишларича, Амир Темур ва тему- 
рий шажарага мансуб буюк ҳукмдорлар, 
ш оир ва алломалар номини илк бор Ўзбек 
ҳомусида қайд этиш ёки қайд этмаслик  
борасида ҳам анча тортишувлар бўлган 
экан. Бу масалада Иброҳим Мўминовнинг 
нуқтаи назари қандай бўлган?

— Ўзбекистон Фанлар академиясида ‘ 
қомус нашр этишга ўн йил тайёргарлик 
кўрилди. Тахририятда бир қанча кекса, би- 
лағон, катта ҳаёт тажрибасига эга бўлган 
олимлар хизмат қиларди. Аммо... Ўша 
даврларда (ўттиз йил муқаддам) фавқу- 
лодда қалтис вазият эди, зиғирдай мил- 
лий идрок учун ҳам одамларни миллатчи- 
га чиқариб юбориш ҳеч гап эмас эди. Ҳам- 
маёқни машъум Ҳадик рўдаподай қоплаб 
ётарди. Кексайган чоғида бадном бўлиб 
кетишга кимнинг тоқати бор дейсиз? Шу 
боис, 1966 йилда академик Иброҳим 
Мўмин бу нашрга бош муҳаррир этиб та- 
йинланиши ҳамоно дарҳол таҳририят тар- 
киби тубдан ўз- 
гартирилди. Иш 
тепасига ёшлар 
келди. Академия 
п р е з и д е н т и  
Обид Содиқ би- 
лан Иброҳим 
Мўмин ўта “тез- 
кор" раҳбарлар 
эди. Шашт би- 
лан биз, қомус- 
чи ёш ларни 
роса каловлат- 
дилар. Йиллар

давомида қилиб бўлмайдиган ишларни... 
ҳафта ёки бир неча кун ичида уҳцалашни 
талаб қилардилар Бу ёкда 7-8 балли зил- 
зила, ҳаммаёқ алғов-далғов... Мана, би- 
ринчи жилднинг андоза-қолипи нашри. 
Ҳажми — 92 босма тобоқ. Теришга бе- 
рилган вақти: 1.10.67. Босилиб чиққан 
куни: 18.10.67. 18 кун ичида нашр қили- 
нган. Қизиқ гап. Октябрь ойида домла хо- 
рижий сафарда эди. Қайтганидан сўнг 
Шароф Рашидов билан учрашганида қо- 
муснинг илк нашрини собиқ котиб — бош 
муҳаррирга топширган. Пайқаб қолдикки, 
қомусчилик ҳаракати эл-юртнинг, респуб- 
ликанинг, академиянинг назарига тушган. 
Биз, тажрибасиз ёш ноширлар янглишдик 
— тузатдик, тузатдик — янглишдик... Шу 
зайлда илгарилаб борардик. Ёдимда, ўша 
йилларда ҳар бир хонанинг эшигига ўзим 
бир араб мақолини ёзиб қўйган эдим: 
“Улуғ мақсад йўлида меҳнатни роҳат бил!” 

Одамларга муносабатда у кишининг 
ўзим гувоҳ бўлган яна бир хислатини қайд 
этайин. Шахсга сиғиниш, ундан кейинги 

4  оғир даврларда ҳам ҳалол инсонлар ус-

тидан туҳмат, уйдирма, чақув уюштирган 
фосиқ, ғаламис кимсаларни кўрарга асло 
тоқат қилолмасди. Гоҳи вақтларда бундай 
нопок шахслар орасидан етишган мута- 
хассислар, доктор ва профессорларни, пе- 
шонаси етти қарич дўнг бўлса ҳам, акаде- 
мия даргоҳига яқинлаштирмасди. “Олим- 
лигини бошқа ёққа бориб қилсин, бало- 
дан — ҳазар", дердилар.

— Домла, Ўзбек Қом усининг ўша пайт- 
даги ўрни ва ўзига хослиги ҳак,ида бугун 
нима дейиш  мумкин?

— Замонавий мутафаннин (универсал) 
энциклопедия яратиш иши, бир ҳисобда, 
жуда жўн ва яна бир йўрикда, ўта мураккаб 
иш. Ўзбек қомусининг 14-жилдини варақ- 
лаган киши буни дарҳол пайқайди. Чунон- 
чи, жуда мураккаб мавзулар борки, улар 
рус ва қардош халқлар тилидаги энцикло- 
педиявий нашрларда ниҳоятда теран ёри- 
тилган. Бундай пайтларда бизнинг айрим 
муаллифларимиз кифтини келтириб, чи- 
ройли таржима қиладилар ва ёнларидан оз- 
моз маълумот ёки ахборот қўшган бўла- 
дилар. Вассалом. Ўзбек қомусининг қиё-

Иброҳим Мумвиов 1960 йилда Москвада булган халқаро шарқшунослар 
анжуманида иштирок этган узбекистонлик вакиллар орасида.

фаси ва сиймоси бу билан белгиланмай- 
ди. Унда Шарқ, ўзбек, ўзбеконалик қандай 
кўламда ва макрмда акс этган — асосий 
устивор кўрсаткич мана шу. Мақом, мад- 
раса, Афросиёб, Ситораи Моҳи Хосса, Ми- 
нораи Калон, Ибн Сино ҳамда Бобур, Улуғ- 
бек, Алишер Навоий, Абдуллахон, Ҳабиб 
Абдулло, ОбидСодиқ, Саъдихон Сирожид- 
дин, Аброр Ҳидоят, Шукур Бурҳон, Тўйчи 
Ҳофиз, уста Ширин Муродовлар ҳақида 
ўзимизнинг Ўзбек қомусидангина қим- 
матли, ноёб маълумотларни топиш мумкин. 
Бошқача айтганда, юртимиз, табиатимиз, 
одамларимиз, урф-одатларимиз, моддий 
ва маънавий бойликларимиз, тарихимиз, 
ҳофизларимиз, адибларимизга доир минг- 
минглаб энг зарур ахборотлар фақат мил- 
лий қомусимиздан топилади.

Ўзбек қомусининг дастлабки тўрт жил- 
дида домланинг шижоати шарофати 
ўлароқ миллий турмуш тарзимиз, тафак- 
кур, таомилларимизга оид ниҳоятда кўп 
тарихий, жўғрофий, этнографик, адабий, 
илмий, диний қадриятлар, шажаралар, 
уруғ-аймоқларга изоҳ берилди. Айни вақт- 
да улуғдавлатчилик шовинизми ва ўша 
даврдаги айрим маҳаллий сиёсатдонлар 
бош муҳаррирга хос ўктамликни ҳазм 
қилолмади. Қомус саҳифаларида гўё қолоқ 
патриархал хўжалик мақомини, феодал 
ўтмишни идеаллаштириш хусусида хуруж- 
лар бошланди.

Домла сиёсат бобида соҳиби тадбир, 
ёзнинг келишини баҳордан биладиган, 
яхши маънодаги қув раҳбар эди.

Таниқли профессор Омонулло Файзул- 
ло Иброҳим домла ҳақида бундай бир гап- 
ни эсга олади: “Улуғбек таваллудининг 600 
йиллигини ўтказишга яна чорак аср бор 
экан, — дебдилар домла 1966 йилда бир 
суҳбат асносида. — Э-ҳэ, унгача ким бору 
ким йўқ. Келинглар, алломанинг 575 йил- 
лигини ўтказа қолайлик” .

Дарҳақиқат, бу сана кўнгилдагидек ни- 
шонланди. Тантанали анжуманда уч олим: 
Иброҳим М ўминов, Қ о р и -Н и ё зи й , 
В.П.Шчеглов мазмундор, мароқли маъ- 
руза қилади. Қарангки, чиндан ҳам, Улуғ- 
бекнинг 600 йиллик тантаналарида ҳар 
учала аллома ҳам иштирок эта олмади. 
Улар бу вақтга етмай бандаликни бажо 
келтирдилар, дейди Омонулло ака.

Профессор Ҳамид Зиёев домланинг

Амир Темур ҳақидаги рисоласининг ёзи- 
лиш тарихини қуйидагича эслайди. Бир 
гал раҳматли домла Ҳамид акани ҳузури- 
га чорлаб, ҳазрат Соҳибқирон ҳақида та- 
рихчи олимларимиздан бирон киши хо- 
лис илмий мақола ҳамда рисола ёзиб 
берсин, дея топшириқ берибди. Бир ҳаф- 
тадан кейин маълум бўладики, ҳеч ким 
рози эмас. Негаки, муаррихлар бу ишни 
оғизга чўғ солиш билан баробар деб ту- 
шунади. Бундай ишга журъат этган киши- 
нинг бўйнига қизил “тавқилаънат” илини- 
ши муқаррар эди. Шундан сўнг домланинг 
ўзи бу қалтис ишга киришади. Масалага 
дахлдор ёзма манбаларни ўрганиш, му- 
тахассислар билан маслаҳатлашиш нати- 
жасида ул зотнинг қаламига мансуб “Амир 
Темурнинг Ўрта Осиё тарихида тутган 
ўрни ва роли" деган китоби ўзбек ва рус 
тилларида чоп этилади. Асарнинг мазму- 
ни ЎзФА Раёсатининг 1968 йил 5 майда 
бўлган кенгайтирилган йиғилишида му- 
ҳокама этилади.

Иброҳим Мўмин оловни бировларнинг 
қўли билан эмас, балки ўз қўли билан уш- 
лаган. Зотан, Соҳибқирон тимсоли ҳалол, 
жасур, покиза бу инсонни бутун ҳаёти да- 
вомида ўртар машъала бўлиб ёндирар, 
қалбини тилка-пора қилар эди. Бу дард 
унинг юрагида 1968 йилга келиб ногаҳон 
пайдо бўлган эмас. Бир неча ўн йиллар 
давомида томир отиб келган.

Ўша йили Иброҳим домла ташаббуси 
билан Шарафиддин Али Яздийнинг “За- 
фарнома”си ҳамда “Темур тузуклари” би- 
лан бирга домланинг рисоласи босилиб 
чиққани ҳам маданий ҳаётда катта воқеа 
бўлди. Муаллифнинг “Темур тузуклари” 
факсимил нашрига оид қайдлари билан 
“Амир Темурнинг Ўрта Осиё тарихида тут- 
ган ўрни ва роли (ёзма манбалар маълу- 
моти асосида)” деган асари уч жилддан 
иборат “Танланган асарлар”ининг бирин- 
чи жилдига ҳам'киритилди. Бу ишлар шу 
қадар чапдастлик ва тезкорлик билан 
амалга оширилдики, ккм билиб, ким бил- 
май қолди.

Домла бу билан ҳам кифояланмади. У 
киши қандай қилиб бўлмасин, Темур ҳақи- 
даги мақолани қомуснинг биринчи жил- 
дига киритишга жазм этди. Чунки у “Т” 
ҳарфидан бошланувчи жилдда берилса... 
Боягидай, “Э-ҳэ, унгача ким бору ким

Иброҳим Муминовнинг темурий жасорати

й ў қ . .д е б  ўйлади. Хўш, нима қилса бўла- 
ди? Эътибор беринг, Соҳибқироннинг но- 
мини ҳар хил ёзиш мумкин:

С: Соҳибҳирон Амир Темур Кўрагон.
Т: Темур, Амир Темур ибн Баҳодир Та- 

рагай.
А: Амир Темур...
“С” , “Т ” жилдларини узоқ кутишга 

тўғри келади. А” эса накд. Қутлуғ мақ- 
садни тезда амалга ошириш учун ўзбек- 
ча киши номларини шарқона тамойилда 
ёзишга қарор қилинди. Яъни, “Навоий” 
эмас, “Алишер Навоий” , “Беруний” эмас, 
“Абурайҳон Беруний” каби. Бас, “Темур” 
эмас, “Амир Темур” ! Йўли топилди. Ҳа, 
шавкатли ҳукмдор, жаҳонгир, саркарда, 
Мовароуннахр тарихининг порлоқ юлду- 
зи, Шарқ ва ислом маданиятининг гулто- 
жи ўзбек халқининг хаста виждони бўлиб 
қолаётган эди. Шу маънода Соҳибқирон 
аллома тадқиқотларининг оҳанрабоси 
бўлиб юзага чикди. Яхши от кейин чопа- 
ди, деган нақл бор. Домла якуний сўзини 
энг сўнгги дамларда айтди. Бор овоз 
билан! Амир Темур бу инсоннинг бош 
қахрамонига айланди. Менга шундай ту- 
юладики, домла ўз турмуш тарзи ва фао- 
лиятида — одамларга қаҳри ва меҳ- 
рида, бир сўзлилик, адл-адолат ва сахо- 
ватда, Ватанни севишда, илоҳий ихлос ва 
эътиқодда, покдомонликда, соҳиби ақл ва 
тадбиркорликда ҳамда бўлак инсоний 
фазилату хислатларда ҳазрат Соҳибқирон- 
га тақлид қилиб яшаган. Ўзи айтганидек, 
бир инсон, раҳбар, олим сифатида, Амир 
Темурдай яшашга ва меҳнат қилишга ин- 
тилди.

... Афсуски, бир босма тобоқ ҳажмида 
ёзилган “Амир Темур” мақоласи "юқори "- 
нинг, ўзи айтганича, Московнинг амри би- 
лан биринчи жилддан олиб ташланди. Қан- 
ча гап-сўз, матбаа чиқими, бесаранжом- 
лик бошланди. Атрофга шов-шув тарқал- 
ди. Булар бари ўз ичимиздаги ва таши- 
миздаги баъзи бир “қардошлар” , ҳамка- 
сабалар ва охир-оқибатда шовинист — 
улуғ давлатчиларнинг халқларни зимдан 
гиж-гижлашдан иборат кирдикорлари эди. 
Биринчи жилдда қуйидаги ҳавола берил- 
ди: “Амир Темур (1336-1405) — темурий- 
лар империяси номи билан машҳур бўлган 
йирик феодал давлат асосчиси. (Қарапсин: 
“Темур ибн Тарағай Баҳодир” ) Ўша-ўша

ҳадик яна кучга кирди: “Эҳ-ҳэ, унгача ким 
бору ким йўқ” . Эвоҳ, 1978 йилда, ниҳоят, 
буюк жаҳонгир ҳақидаги мақола босилга- 
нида муаллифнинг бу ёруғ жаҳондан этак 
қоқиб кетганига тўрт йил бўлган эди. Алам 
қиладиган жойи шундаки, мақола ҳажман 
беш маротаба қисқартирилиб, мазмунан 
қўпол суратда бузилди. Ўлганнинг устига 
тепган қабилида чикди.

Қомуснинг иккинчи жилдида ёзилган 
“Темур, Амир Темур, Темурланг...— Ўрта 
Осиёдаги йирик феодал давлат арбоби, 
саркарда. Отаси Тарағай барлос қабиласи 
зодагонларидан. Темурнинг ўнг қўли ва ўнг 
оёғи майиб бўлган, оқсоқланган. Форсча 
“Темурланг” (Европада “Тамерлан” ), яъни 
“Оқсоқ Темур” деган ном шундан келиб 
чиққан” . Дарҳақиқат, мақоланинг “бисмил- 
ло”сиданоқ унинг “бебисмилло” ёзилгани- 
ни пайқаш мумкин. Бунинг устига, бетав- 
фиқ олим М.М.Герасимовнинг Темурнинг 
бош суяги асосида ишлаган ғирт сохта 
бюст-тасвири илова қилинганки, бу — 
Амир Темурга ҳам, ўзбек халқига ҳам, ака- 
демик Иброҳим Мўмин хотирасига ҳам 
ҳақоратдан бошқа нарса эмас эди.

Домланинг оғзидан эшитганман: Ге- 
расимов талқинидаги қиёфа Соҳибқирон- 
нинг нуроний, серфайз сиймосига ҳечам 
мос тушмас экан.

— Ком мунистик маф куранинг ғайри- 
инсоний сиёсатига қарамай, Соҳибқирон  
такдиридаги илох/1Й жозибани илғаш ва 
унга интилиш тинимсиз илмий изланиш- 
ларнинг мантиқий якунимиди ёки бу — ин- 
сон қалбидаги миллий мансублик эхтиё- 
жи, яъни табиий равишда аслига талпи- 
ниб яшаш сезгисидан туғилган жараён- 
миди? Умуман, миллий ифтихор туйғуси 
тақиқланган бир замонда, сизнингча, Иб- 
роху<м Мўминов каби олимлар ўз халқи ва 
миллатига бўлган муҳаббатини қай шакл- 
да ифодалар эди?

— Демак, лўнда қилиб айтсак: илоҳий 
жозибани илғашми ёки миллий мансуб- 
лик эҳтиёжими?

— Шундай.
— Савол шу қадар “беозор”ки, унга 

қисқача жавоб бериш учун катта китоб 
ёзиш керак. Ҳарқалай, иккалови ҳам...

— Дабдурустдан яна бир фикр. Махсус 
"Сох/1бқирон Амир Темур" қомусини тар- 
тиб бериш масаласига нима дейсиз?

Иброҳим Мўминовнинг темурий жасчрати

— Бу — бугунги куннинг энг долзарб 
масалаларидан деб биламан. Бундай ғоя 
ҳақида академик Бўрибой Аҳмад бошчи- 
лигида шарқшунос олимларимиз, тарих- 
чиларимиз, барча дахлдор соҳаларнинг 
мутахассислари ва, албатта, ноширлари- 
миз ҳам ўйлаб юрган бўлсалар ажаб эмас. 
Масала чирсиллаб турибди.

— Буюк фотиҳ ва жаҳонгирларнинг 
шахсияти, оламшумул галабалари, тадби- 
ру тадориклари ҳақида гап кетса, кўпчи- 
лик улар зам иний ҳодиса эмас, балки 
самовий қудратнинг сир-саноатидир, улар- 
ни англаб етишга ҳамма вақт ҳам банда- 
сининг аҳли бовар қилмайди, дея хулоса 
чиқаради...

— Буни жаҳонгирларнинг ўзлари ҳам 
таъкидлайдилар. Ибн Арабшоҳ ўзининг 
“Ажойиб ал-макдур фи тарихи Таймур (Те- 
мур тарихида такдир ажойиботлари)” аса- 
рида машҳур ҳофиз мавлоно Маҳмуд 
Ҳофиз ал-Муҳриқ ал-Хоразмийнинг кўрган- 
кечирганлари ўқувчини лол қолдиради. 
Мана, жанг боряпти. Соҳибқирон уни те- 
паликда, чодир бўсағасида туриб кузата- 
ди. Аммо у бениҳоя чарчаган. Ҳаммаёқ 
алғов-далғов, тўс-тўполон. Биров қувган, 
биров қочган. Кимдир йиғлайди, кимдир 
кулади. Урушда одамлар жон олиб, жон 
беради. Жанги жадалнинг фожиаси ва 
мантиқсиз мантиқи бор. Урушнинг сўнгги 
паллалари бўлса керак, ҳолдан тойиб, ерга 
ўтириб олган мажолсиз саркарданинг фал- 
сафаси, шафқатсиз бир ҳақиқатни мардо- 
навор тан олгани ибратлидир. Темур фақат 
амир (амр этувчи), саркарда, ҳарбий ар- 
бобгина эмас, ажойиб мутафаккир инсон 
эканини сўзларидан билиб оласиз. Китоб- 
дан олинган мана бу парчага эътибор бе- 
ринг:

"Шунда Темур... менга... деди: “Э мав- 
лоно Маҳмуд! Жисмимнинг заифлигига, 
(кўрадиган) тадбиримнинг озлигига қара: 
ушлай десам қўл, чопай десам оёқ йўқ 
менда. Агар одамлар мени ташлаб кетса, 
мен ҳалок бўламан, агар мени шу ҳолим- 
да қолдирсалар, азобланаман. Ўз танам- 
ни бошқариб “на зарарли, на фойдали” 
(Қуръони карим сурасига ишора) бир иш 
қиламан, на яхшилик келтираману на 
ёмонликни даф этаман". Кейин у бир оз

фикрга толиб: “Қандай қилиб тангри тао- 
ло бандаларни менга муяссар кўрди? Ғар- 
бу Шарқни даҳшатимга тўлғазиб, ҳайба- 
тимни икки мағрибу икки машриққа овоза 
қилди? Подшоҳлар-да паҳлавонларни мен- 
га бўйсундириб, олдимда кисраву қайсар- 
ларни хор қилди? Бу ҳаракатлар (ҳамма- 
си) Унинг (тангри таолонинг) ҳаракатла- 
ри бўлиб, бу ишлар (барчаси) Унинг иш- 
лари эмасми? Мен кимман? Мен бир ка- 
салманд, муҳтож кишиман, холос! Бу иш- 
ларни уҳдалашга киришиш учун менда на 
имкону на тоқат бор” . Кейин йиғлаб юбо- 
риб, мени ҳам шундай йиғлатдики, енгла- 
рим кўз ёшга тўлди.

Темур ҳақида икки байт тўқиганлар:

Ярим танали киши жаҳон мулкига эга
бўлди,

Кўзингни очу Худонинг қудратини кўр, 
Ойги йўг-у, аммо тахт унинг обги

остида.
Қўли йўг-у, аммо бутун мамлакат унинг

узугида".

Амир Темур ҳақида бор ҳақиқатни Ҳақ 
субҳонаҳу таоло ва таборакдан бўлак ҳеч 
ким билмайди. На бу дунё донишмандла- 
рию шоирлари, на муаррихлару муфас- 
сирлар — Ўзидан ўзга ҳеч ким! Жумладан, 
алломаю даврон Иброҳим Мўмин ҳазрат- 
лари ҳам. Раҳматли домланинг хизмати 
(Оллоҳ даргоҳида қабул қилган бўлсин) 
шундаки, ул соҳибкаромат бу инсонни ас- 
рий ғараз, ҳасад, иғво, туҳматлардан ха- 
лос этишга уриниб кўрди. Муайян маъно- 
да, даврининг қизил бидъату жоҳилияти 
талаблари доирасида бўлса ҳам, ҳақ гап- 
ни бошқа, бир қадар холис мутафаккир- 
ларнинг тили билан айтди: ёзма манба- 
ларга таянди. Лекин ўзини тўппа-тўғри ба- 
лонинг оғзига урган эмас. Лекин бало 
бало-да, қаърига тортди. Темуршунос ус- 
тод Иброҳим Мўминни қуруқ туҳматлар- 
дан батамом фориғ этиш учун миллий мус- 
тақиллик керак эди. Надоматлар бўлсин- 
ким, бу улуғ айёмга у киши етиб келолма- 
ди. Гарчи...

— Сўзи, иши, фалсафаси етиб келди.

М уртазо ҚАРШИБОЙ 
сухбатлаш ди.

Аёнки, Амир Темур инсоният 
кечмишида ғоят кам учрайдиган 
буюк ҳукмдорлардан биридир. Ул 
зот Марказий Осиёни қудратли 
давлатга айлантирди ва унинг дов- 
руғини дунёга таратди. Унинг за- 
фарли юришлари ниҳоятда қолоқ 
Русга ва Оврупога кўп яхшиликлар 
келтирди. Аммо бу тарихий 
ҳақиқатни эътироф этишни лозим 
кўрмаган рус мамлакатдорлари XIX 
асрнинг иккинчи ярмидан бошлаб 
ўзларининг ғаразли манфаатлари- 
ни кўзлаб, Амир Темурни қора- 
лашда ҳеч нарсадан қайтмадилар. 
Ҳатто биз эъзозлаб юрадиган 
В.Бартольд, А.Якубовский сингари 
олимларнинг китоблари ҳам Амир 
Темурга нисбатан туҳмат билан 
тўлиб-тошган эди.

Соҳибқирон ва унинг аждодла- 
ри шахсига хуружлар, улар такди- 
рини сохталаштиришлар шўролар 
даврида айниқса авж олди. Маса- 
лан, 1980 йилда чоп этилган “ Ку- 
ликовская битва” китобининг му- 
аллифи: “Темур Москвани олмаган, 
Елецгача бориб қайтган, холос. 
Москвага боришга буюк княздан 
қўрққан, чамаси” деган сафсата 
гапларни ёзади. Хўш, у қанақа 
“буюк княз” эди? Амир Темур қувиб

юрган Тўхтамишдан қўрқиб, хотин- 
лар кийимида Костромадаги аёл- 
лар монастирига беркинган бу 
“буюк княз”ча Дмитрий Донской- 
нинг ўғли Василий Дмитриевичми? 
У расман Тўхтамишнинг ходими 
эди-ку! Ахир, Самарқанддан Олтин 
Ўрда хони Тўхтамишни қувиб Мос- 
квага, тўғрироғи, Москва остона- 
сига от суриб борган Соҳибқирон 
қандайдир гўдакдан — “буюк княз"- 
дан чўчиб, шаҳарга кирмай қараб 
турармиди?! Зеро, Шарафиддин 
Апи Яздий ва Салоҳиддин Тошкан- 
дий каби тарихчиларнинг таъкид- 
лашича, Соҳибқирон бу шаҳарни 
забт этиб, ундан анчагина ҳарбий 
ўлжа билан қайтган...

Соҳибқирон ҳақиқати

Рус олимлари XIX асрнинг ик- 
кинчи ярмига келиб Шарқ халқла- 
ри тарихига Рус империяси эриш- 
ган қудрат ва нуфуз, қолаверса, 
мустамлака халқларга ожизлик 
туйғусини сингдириш нуқтаи наза- 
ридан ёндашдилар. Аввал-бошда 
рус тилидаги тарихий ва бадиий 
китобларда Амир Темур шахси 
ҳақорат, кесатиқ, камситиш, киноя 
билан эсланган бўлса, кейинчалик 
бу масала мутлақо тил теккизил- 
майдиган мавзу бўлиб қолди...

Чор Россияси генерали Михаил 
Иванин “Икки буюк саркарда: Чин- 
гизхон ва Амир Темур” (Санкт-Пе- 
тербург, 1875 йил. Асар 1993 йи- 
лда ўзбекчага таржима қилиниб, 
нашр этилди) китобида бу икки 
ҳукмдорнинг ҳарбий санъати, са- 
лоҳияти ва зафарли йўлини тари- 
хан баҳолайди. ХИ-Х\/ асрларда 
Осиёнинг ҳарбий санъати Оврупо- 
дан анча устун бўлганини тан ола- 
ди. Айниқса, Амир Темурнинг Рос- 
сия олдидаги тарихий хизматини 
юксак баҳолаб, Амир Темур ва Ол- 
тин Ўрда хони Тўхтамишхон ўрта- 
сида 1395 йил бўлган жанг оқиба- 
тини қуйидагича таърифлайди: 
“Шундай қилиб, бу ислом ҳимоя- 
чиси, насронийларнинг даҳшатли 
душмани, Муҳаммад пайғамбарни 
чин юракдан эъзозловчи зот Ол- 
тин Ўрданинг буткул кучсизланиши 
ва қулашининг асосий сабабчиси 
бўлди ва шу тариқа христиан дав- 
латининг юксалишини тезлаштир- 
Д И ” .

Муаллиф Амир Темур шахсияти 
ва ул зотнинг саркардалик сифат- 
ларига, қобилиятига юксак баҳо 
беради. Россия ҳарбий академия- 
сида Соҳибқирон ҳарбий санъати- 
ни (тактикаси ва стратегияси)

ўрганишга қаратилган махсус курс 
очиш истагини билдиради. Миха- 
ил Иванин машҳур саркарда Напо- 
леон қўшин тузиш ва урушда так- 
тика қўллаш борасида Амир Темур 
меросидан фойдалангани ҳақида 
бундай ёзади: “Агар Амир Темур- 
нинг жанговар тартибларини бугун- 
ги кундаги қўшин тартиби билан 
солиштирсак... бундай тартиб... 
ҳамма Наполеон кашф этган деб 
билгувчи ҳарбий тартиб билан 
ўхшашдир...Лангле Темурбекнинг 
сиёсати ва урушлари, жанговар 
тартиблари баён этилган (“Темур 
тузуклари”) китобини 1787 йилда 
француз тилида чоп этганини, фур- 
сати келиб Миср, Туркия, Эрон ва 
Ҳиндистонга юриш қилиш ниятида 
юрган Наполеон мўғул, араб ва 
Александр Македонский қўшин- 
ларининг Осиёни забт этиш тари- 
хини ўрганиши жараёнида бу ки- 
тобни ўқимаган бўлиши мумкин 
эмаслигини назарда тутсак, у ўзи 
жорий этган жанговар тартиблар- 
ни Амир Темур қоидаларидан 
ўзлаштириб олганининг, истеъдод- 
ли саркарда сифатида ушбу тар- 
тибларни замонавий қурол-яроғ- 
ларга мослаштирганининг гувоҳи 
бўламиз".

Соддадил ўқувчи рус ҳарбий та- 
рихчиси, генерал Михаил Иванин 
Амир Темур ҳақида холис фикр 
юритган, унинг ҳарбий санъатига 
қойил қолган экан-да, деб ўйлаши 
мумкин. Иваниннинг бу гап-сўзлар- 
ни ёзиш дан мақсади бўлакча 
бўлиб, коса тагида нимкосаси бор 
эди. Аёнки, мазкур асар ёзилган 
вақтда Россия империяси Марка- 
зий Осиё истилосини якунлаб, энди 
ушбу минтақада қандай мустамла- 
качилик сиёсатини юритиш дасту-

рини ишяаб чиқаётган эди. Тур- 
кистонни қояоқ ўлкага айлантириб, 
мусулмонларнинг миллий-озодлик 
ҳаракатларига йўл қўймаслик учун 
Оврупо давлатларидан кучли ҳам- 
корлар топиш масаласи империя- 
чиларнинг кун тартибида турарди. 
Иванин “Чингизхон ва Амир Темур” 
асарини ана шу дастур асосида 
яратган. Муаллиф асардан кўзла- 
ган мақсад-муддаосини бундай 
баён қилади. “Ўйлайманки, мабо- 
до қудратли мусулмон мутаассиб- 
лиги портлаши юз бергудек бўлса 
ва ўша фурсатда Чингизхон ёки 
Амир Темурдек доҳий зотлар дунё- 
га келиб қолса, бизга таҳдид со- 
лиши муқаррар тутилган умумий 
хавфнинг олдини олиш мақсадида 
Ўрта Осиёни сиёсий жиҳатдан 
ҳозирги аҳволида тутиб туриш учун 
биз Англия билан дўстона ҳамда 
ўзаро манфаатларга асосланган 
ҳаракатлар қилишга келишиб оли- 
шимиз керак бўлади” .

Ўша даврда Англия энг кучли 
жанговар давлат бўлиб, деярли 
барча Шарқ ўлкаларини ўз мус- 
тамлакасига айлантирган эди. 
Россия ҳар жиҳатдан Англияга 
яқинлашишга, ҳамкорлик қилишга 
талпинарди. Қонхўр генерал Ско- 
белев бу хусусда: “Англияга яна 
бир қарич яқинлашиш учун Осиё- 
даги барча мулкларимиздан воз 
кечсак арзийди” , деган экан.

Туркистон генерал-губернатори 
Фон Кауфман унинг фикрларини 
тасдиқлаб, бундай деган: “Англия 
билан Россиянинг Осиёдаги душ- 
мани битта, у ҳам бўлса, мусул- 
мончилик ва ёввойиликдир..." Ана 
шу ғоя-мақсадлар Михаил Иванин 
китобининг мазмунига сингдириб 
юборилган. “Фикримча, мен Ўрта

О сиёнинг бу икки сиймосини 
уларнинг тўлиқ қурол-яроғлари, 
истилолар учун қўллаган барча 
воситалари ҳамда бутун дунёни 
забт этишга қаратилган интилиш- 
лари билан биргаликда етарлича 
таърифладим ва буларниг бари 
ярим ёввойи халқлар ичида ҳам 
миллионлаб ёввойи чўпонларни ўз 
ҳукм -и род аси га  бўйсундириб, 
улардан даҳшатли қўшинлар туза 
оладиган даҳо зотлар туғилиши 
мумкин эканини исботлайди”.

Муаллиф фикрини давом этти- 
риб, келажакда ягона Туркистон 
мамлакати вужудга келмаслиги 
учун Россия ва Хитой ҳамкорликда 
ҳаракат қилиши зарурлигини таъ- 
кидлайди: “Ўрта Осиё унинг халқ- 
ларини ягона бир жамиятга бир- 
лашишига қўймайдиган воситапар- 
га эга бўлган икки кучли давлат- 
нинг тасарруфида ёки таъсири ос- 
тидадир. Хитой моҳирона ва мак- 
кор сиёсат натижаси ўлароқ Ўрта 
Осиёнинг шарқий қисмини ҳукми 
остида тутиб турибди. Ўрта Осиё- 
нинг қолган қисми бизнинг тасар- 
руфимизда... Агар бу икки давлат 
соғлом сиёсат юритиб, Ўрта Осиё 
ҳукмдорларининг истилочилик ни- 
ятларини бостириш учун аҳиллик 
билан ҳаракат қилса, Осиё узоқ 
вақтгача қонли ларзалардан холи 
бўлиши мумкин...”

Иваниннинг бу фикри кенгроқ 
шарҳланса, унинг хавотирига нима 
асос бўлгани ойдинлашади. Ёқуб- 
бек Шарқий Туркистонда (1865-77 
йиллар) мустақил давлат тузган 
эди. Унинг таъсири Россия тасар- 
руфидаги Туркистонда ҳам мил- 
лий озодпик ҳаракатини уйғотиши 
эҳтимолдан холи эмас эди. Рос- 
сия ва Хитой Туркистонни хомта-

лаш қилиш ишида якдил ва ҳам- 
кор эдилар, апбатта. Аммо Англия 
Россиянинг кучайишидан хавфси- 
раб, яна қандайдир мақсадларни 
кўзлаб, Ёқуббекка ёрдам беради. 
Иванин бу масалада Англияни 
танқид қилади: “Ўрта Осиёда куч- 
ли давлат юзага келиши Англия- 
нинг манфаатларига мос эмас. 
Ўрта Осиё халқларини янги тако- 
миллашган қурол-яроғ билан таъ- 
минламаслик лозим..."

Муаллиф ушбу фикрларни ис- 
ботлаш учун Нингизхон ва Амир Те- 
мур фаолиятини рўкач қилади: “Энг 
замонавий қуролларни Хитойдан 
ўзлаштирган Чингизхон бор-йўғи 
40-50 йил мобайнида ҳеч бир халқ 
қарши тура олмайдиган империя 
тузди... Бир ярим аср ўтгач, худди 
шу Ўрта Осиё халқларидан бошқа 
бир даҳо — Темурбек ёки Амир Те- 
мур етишиб чиқдики, Чингизхон 
сиёсатидан фарқли ўлароқ, мусул- 
мон мутаассиблиги йўлини тутди 
ва эҳтимол шу мутаассиблик таз- 
йиқи остида Ўрта Осиёнинг барча 
христиан жамоалари ислом дини- 
ни қабул қилишга мажбур бўлди- 
лар...”

Иванин Осиёдан чиққан икки 
буюк саркарда — Чингизхон ва 
Амир Темур тарихи ҳақида гапира 
туриб, асосий мақсадга кўчади, 
яъни уларнинг авлодларини мус- 
тамлака асоратида сақлаш учун бу 
тупрокдан ҳатто кичик зобитлар 
чиқишига ҳам изн бермаслик ке- 
рак, дейди.

Кейинги воқеалар ривожи шуни 
кўрсатадики, Туркистон мулкини 
хомталаш қилишда Россия ва Хи- 
той ҳамкорлиги давом этди, Анг- 
лия бу тақсимотга фақат томоша- 
бин бўлиб турди. Устига-устак,

Ёқуббек 1877 йилда вафот этди. 
Туркистон аввал Хитой ва Россия 
ўртасида иккига бўлиниб, кейин- 
чалик шўролар даврида беш дав- 
латга парчаланди... Туркистон халқ- 
ларида улуғ боболари, саркарда- 
лари билан ифтихор этиш туйғуси 
сўндирилди, миллий озодлик ҳара- 
катлари аёвсиз бостирилди, мус- 
тамлака асоратига тушган халқ ва- 
киллари ҳарбий ишдан, замонавий 
қурол-яроғлардан, техникадан чет- 
лаштирилди.

Рус тарихчилари мустамлакачи- 
лик сиёсатини муетаҳкамлаш мақ- 
садида Туркистон тарихи, жумла- 
дан, Амир Темур ҳаёти ва фаолия- 
ти ҳақида жилд-жилд китоб ёзди- 
лар. Аммо Соҳибқирон даҳоси улуғ- 
ланган саҳифалар рус тарихчила- 
ри тадқиқотларида ҳам гоҳ-гоҳида 
учраб туради. Владимир Череван- 
ский “Икки тўлқин: Амир Темур'ва 
Чингизхон” китобида (Санкт-Петер- 
бург, 1898 йил) бундай ёзади: 
“Амир Темур Ўрда тахтини нега 
эгалламади, нега у Русни ўзига 
тобе деб эълон қилмади? Ушбу са- 
воллар тарихий жиҳатдан шу қадар 
қонунийки, улардан шунчаки сукут 
билан қутулиш мумкин эмас”. Ҳа, 
бу саволларга жавоб бериш жуда 
осон, чунки Амир Темур даврида 
Рус тараққий этмаган бир ўлка, 
қолаверса, Олтин Ўрда хонига 
қарашли тап-тақир ҳудуд эди. Со- 
ҳибқироннинг Олтин Ўрдани тобе 
этгани Русни забт этгани эди ас- 
лида.

Амир Темур ҳаёти ва фаолияти 
ҳақида тадқиқотлар юритган Бар- 
тольд, Якубовский, Греков ва бош- 
қаларнинг асарларида, айниқса, 
қораловчи саҳифалар кўп. Аммо 
барибир улар Амир Темур даҳоси-

га тан бергани аниқ. Бартольд бир 
мақоласида бундай ёзади: “Темур 
бир вақтнинг ўзида ашаддий буз- 
ғунчи ва ташаббускор қурувчи эди: 
у буюк иморатлар бино этди ва 
уларни боғу роғлар билан ўради, 
шаҳар ва қишлоқларни тиклади. 
Унинг даврида сув иншоотлари 
барпо этилди ва бузилганлари ту- 
затилди. Маданий ҳаёт учун хиз- 
мат этиши мумкин бўлган ерлар 
эътибордан четда қолмади. Темур- 
нинг ижодкорлик фаолияти ҳам 
унинг қилган вайронагарчилиги 
каби кишини ҳайратда қолдиради. 
Мусулмон меъморлигидаги энг 
яхши давр Темур ва унинг авлод- 
лари номи билан боғликдир...”

Можор олими Ҳерман Вамбери 
“Мовароуннаҳр ёхуд Бухоро тари- 
хи” асарида Амир Темурнинг Мар- 
казий Осиё тарихи ва маданияти- 
да янги даврни бошлаб бергани, 
ўзидан кейинги давлат бошлиқла- 
ри учун “Темур тузуклари” низом- 
номасини ёзиб қолдиргани, унинг 
адолатли ҳукмдор ва инсон сифа- 
тидаги фазилатлари ҳақида тўхта- 
либ, бундай ёзади: “Шаҳрисабзда 
нашу наъмо топган шавкатли Со- 
ҳибқироннинг мухлислари уни энг 
чиройли бир инсон сифатида таъ- 
рифлайди. Аммо душмани уни на- 
қадар чиркин, нақадар юзсиз, ман- 
фур ва қутсиз этиб тасвирлайди...”

Ҳерман Вамберининг ёзишича, 
Соҳибқирон ўзидек фикрламайди- 
ган (яъни ўзгача фикрлайдиган) 
кишиларга шоҳона ҳадялар бер- 
ган.

Ажабки, тарихий ҳақиқатга ўз 
“тамға”сини босган манфаат бан- 
далари, рус тарихчилари, айниқ- 
са, шўро олимлари Россияда 
мўғуллар истилосининг тугатилиши

ҳақида мушоҳада юритганда Амир 
Темурни иложи борича эсламас- 
ликка ҳаракат қилдилар.

80-йилнинг охиригача ёпиқлиқ 
қозон ёпиқлигича қолди. Ниҳоят 
“Ошкоралик” , “Қайта қуриш” йил- 
ларидагина бу мавзуда қўрқиб- 
қўрқиб гапирила бошланди. Ўзбе- 
кистон мустақил бўлгач, бошқа 
қадриятларимиз қатори Соҳибқи- 
рон ҳақиқати ҳам тўлиқ тиклашга 
киришилди.

Зеро, Амир Темур ҳақиқати 
жаҳонгир бирор подшоҳни, маса- 
лан, Тўхтамиш ёки Боязидни ен- 
гиб, Русия, Оврупога ёрдам бер- 
гани билан эмас, балки туғилиб 
ўсган Ватанга меҳр, шу меҳр ту- 
файли Ватан тупроғини — Мова- 
роуннаҳрни мўғуллар зулмидан ха- 
лос этиб, юрт сиёсати, иқтисо- 
диёти ва маданиятида янги давр 
— Уйғониш даврини бошлаб бер- 
гани билан баҳоланади...

Амир Темур ҳақиқати унинг за- 
монида етишиб чиққан Мирзо Улуғ- 
бек, Қозизода Румий, Али Қушчи, 
Абдураҳмон Жомий, Алишер На- 
воий, Бобур, Беҳзод, Хондамир каби 
юзлаб мутафаккирларнинг бани ба- 
шарга ҳадя этган бебаҳо маънавий 
мероси билан баҳоланади.

“Темурийлар давридаги синга- 
ри маданиятга ҳавас қўймоқ,— деб 
ёзади Ҳерман Вамбери,— Андалу- 
сия уммавийлар давлатининг пор- 
лоқ даври билан Арабистондаги аб- 
босийларнинг илк ҳукмронлик за- 
монини истисно этганда, ислом 
оламининг бошқа биронта жойида 
содир бўлмади. Шарқнинг “Алла- 
ное оли динамулкаҳум” (халқ ўз 
подшосининг динига эргашади) қо- 
идаси хотирга олинса, бу ҳолнинг 
ажабланарли жойи йўқ...”

Соҳибқирон Амир Темур, пирлари- 
н и н г қў л л а б -қу в в а тл а ш и  н ати ж а си  
ўлароқ, Туронзаминда буюк салтанат 
барпо этишни мақсад этган эди. Бу 
мақсад, аввало, ул зот ўртага ташла- 
ган шиорларда намоён бўлди. У киши 
ислом таълимоти асосларини давла- 
тининг бош шиори қилиб белгилади. 
З еро , ислом  ақидалари  адолат ва 
ҳа қи қа т  ғоялари  билан су ғо р и л га н  
эди.

Буюк салтанат ғояси, табиийки, Со- 
ҳибқирон давлатининг рамз ва тимсол- 
ларида ифода этилиши лозим эди. Бу 
мураккаб вазифани Амир Темур ода- 
тига кўра кенгаш билан амалга оши- 
ради.

Амир Темур давлатининг бош дево- 
нида хизмат қилган ва унинг сафарла- 
рида доим қатнашиб юрган ажойиб та- 
рихчи Шарафиддин Али Яздий ва Ту- 
ронзаминга саёҳат қилган испан элчи- 
си Руи Гонсалес де Клавихонинг гу- 
воҳлик беришича, Соҳибқироннинг дав- 
лат белгилари Қуёш , мовий осм он, 
ҳайвонлар сардори — шердан иборат 
бўлган.

Амир Темур тасаввурида тангри тао- 
ло яратган энг улуғ мўъжиза — Қуёш. 
У мавжуд экан, курраи заминда ҳаёт 
боқийдир. Инсоният ҳар бир кунини 
Қуёш чиқиши ва ботиши билан белги- 
лайди. У ер юзидаги жонзотларга ризқ- 
насиба беради. Қуёш , Амир Тем ур 
тасаввурида, ҳаётнинг боши. Шу боис 

Қуёш Соҳибқирон 
с а л т а н а т и н и н г  
бош  рамзи, бош 
тимсоли.

А м ир Т ем ур  
ислом  д и н и н и н г 
ибратли анъана- 
лари асосида тар- 
бия топган эди. У 
Кеш  ш а ҳ р и д а ги  
м а д р а са д а  таъ - 
лим олган кезда 
курраи замин ай-

ланаси етти иқлим ва етти осмондан 
иборат эканидан хабар топади ва шунга 
кўра етти рангни дунё гўзаллигининг 
асоси деб билади.

Бу ранглар орасида тус Темур та- 
саввурид ан  муҳим ўрин э галлаган . 
Мовий осмон ул зотни мудом ўйлашга, 
хаёл суришга, тунларни бедор ўтказиш- 
га даъват этиб турган. Шу боис мовий 
осмон Амир Темур давлат байроғининг 
рамзи сифатида қабул қилинган. Мо- 
вий ранг ҳамиша тириклик маъносини 
билдирган. У яна инсон ҳаётининг асо- 
си — обиҳаёт демакдир. Тимсоллар ти- 
лида бу яхшиликни, донишмандликни, 
ҳалолликни, шон-шуҳрат ва садоқатни 
ифода этади.

Амир Темур ов қилишга ғоят ишқи- 
боз бўлган. Энг эъзозлагани йиртқич- 
лар сардори — шер эди. Чунки йирт- 
қичлар беллашувида шерга тенг кела- 
дигани йўқ. Бинобарин, уни ҳайвонлар 
ҳукмдори деб атаганлар. Шу боис Амир 
Темурнинг давлат байроғида шер тас- 
вири акс этган.

Можор тарихчиси Ҳерман Вамбери- 
нинг ёзишича, Амир Темур ҳукмдорлик 
фаолиятининг илк даврида Кеш (Шаҳ- 
рисабз) шаҳрига муҳим аҳамият бериб, 
уни Т уроннинг маънавий м арказига  
айлантирган ва бу шаҳар “ Қуббатул 
илм вал-адаб” унвонига эга бўлган эди. 
С оҳибқирон  аввал -бош д а  м ам лакат 
пойтахтини  шу ерда қуриш ни ният 
қилиб, гўзал Оқсаройни барпо эттир- 
ган. Иморат пеш- 
тоқига гардиш ва 
Қ уёш  а кс и  т а с - 
в и р л а н га н  э д и .
Ам ир Т ем урнинг 
а л о м а т б е л ги с и  
тарзида қўйилган 
уч халқадан ибо- 
рат э д и . У ш бу 
рамз унинг уч иқ- 
лимда, яъни Ши- 
м ол , Ж ануб  ва 
Ғарбда ҳоким эка-

Эркин А ЗИ М О В  
Фахриддин АШ РАФХЎЖАЕВ

нига иш орад ир . М аълум бўладики , 
Амир Темур тузган давлатнинг тамға- 
си ўша белгилар ҳисобланган. Бундай 
там ға  б и р  нечта бўлиб , ва зи рл а р  
қўлида ҳам сақланган. Муҳр билан бир- 
га сую қ сиёҳ олиб юрилган, зарур ҳуж- 
жатларга йўлдаёқ тамға урилиб тасдиқ- 
дан ўтказилган ва рўйхатга олинган. У 
замонда ҳужжатларнинг икки томонига 
ҳам там ға  урилган. Сўнгра устидан 
Амир Темурнинг шахсий тамғаси бо- 
силган. Соҳибқирон там ғасига  “ Рос- 
тий — рустий” сўзлари ёзилган.Бундан 
ташқари, давлат тамғалари қиличларга, 
эгар-жабдуқларга, отларнинг тақасига 
ҳам босилган.

Умуман, Амир Темур салтанатида 
байроқлар, тамғалар, туғлар, тимсол- 
ларга катта аҳамият берилган. “Тузук- 
лар ”даги мана бу мисоллар шундан 
далолат беради: “Амир бирон мамла- 
катни фатҳ этса ё ғаним лашкарини 
енгса , уни уч нарса билан мумтоз 
қилсинлар: биринчиси — фахрли ки- 
тоб, туғ ва ноғора бериб, уни баҳо- 
дир деб атасинлар; иккинчиси — уни 
давлат ва салтанат ш ериги  билиб, 
кенгаш мажлисига киритсинлар; учин- 
чиси — унга чегара вилояти топш и- 
рилсин ва ўша ерлик амирлар унга 
бўйсунсинлар. Агар амирлардан қайси 
бирови тўра — хон ўғлини енгса ёки

бирон амирзодага шикаст етказса, ё 
бирон ўлка хонини мағлуб этса, уни 
юқоридаги йўсинда мукофотласинлар” .

С оҳибқирон бундай мукофотларни 
фақатгина юқори лавозимли амалдор- 
ларигагина эмас, балки оддий аскар- 
ларига ҳам берган. Агар оддий сипоҳий 
қиличбозликда баҳодирлик кўрсатса, 
унга мукофот тариқасида чўқмоқ, қим- 
матбаҳо тошлар қадалган ўтоғи, камар, 
турна беллик қилич ва бир от ҳадя 
этилган.

Соҳибқирон даврида давлат байроғи 
муҳим аҳамият касб этган. Зўр жанг- 
ларда Амир Темурнинг ўзи бевосита

Амир Темур давлатининг рамзлари

майдонга тушмаса-да, унинг байроғи 
узоқ-узоқлардан кўзга ташланиб тур- 
ган. Ўша пайтларда байроқнинг аҳамия- 
ти душман қўмондонининг асирга оли- 
ниш ёки ўлдирилишидан кам бўлма- 
ган. Байроқнинг қулаши бутун қўшин- 
ни талвасага солган, ҳатто мағлубият- 
га ҳам сабаб бўлган. Шу боис байроқ- 
дорни қўлга олиш ғалабани таъминлов- 
чи омиллар сирасига кирган. Амир Те- 
мурнинг байроғи қўшиннинг орқароғи- 
да олиб юрилган. Уни моҳир ва жасур 
қиличбозлар ва баҳодир сипоҳийлар 
қўриқлаган.

Қирқ мингдан зиёд қўшин иштирок 
этган жангда Амир Темур шахсан иш- 
тирок этган. Қўшин йигирма минг ат- 
рофида бўлса, ф армондорлик унинг 
ўғилларидан бирига топширилган.

Соҳибқироннинг ҳеч бир хатти-ҳара- 
кати дин арбоблари, уламою фузалолар 
назаридан четда қолмаган. Шунинг учун 
ҳам, дин арбоблари Амир Темурни аср 
қаҳрамони, шариати Мустафонинг таян- 
чи, эътиқод курашчиси, пайғамбар хуш 
кўрган инсон деб алқаганлар.

Исломий ақидаларга  мудом риоя 
қилиш, ҳар бир жанг олдидан жамоат 
билан номоз ўқиш, кечалари ўзи якка- 
ёлғиз муваққат масжидда ибодатга бе- 
рилиб , Қ уръ он  о я тл ар и н и  ти л о в а т  
қилиш, мулоҳаза юритиш ҳам Амир Те- 
мур ҳазратларига, ҳам ж ангчиларга  
мардлик ва шижоат бағишлар эди. Бу 
ҳол Амир Темур лаш карида доимий 
одатга айланган эди.

Амир Темурнинг эътиборли, обрўли 
киш илардан назоратчилари  бўлган. 
Уларга Соҳибқирон бажараётган ҳар 
бир ишни кузатиш, айтаётган гаплар- 
ни тинглаш ҳуқуқи берилган. Улар ҳукм- 
дорнинг сўзи ёки ишида хато бўлса му- 
лоҳаза билдириши мумкин бўлган. Со- 
ҳибқироннинг назоратчилари — Маҳмуд 
Шаҳоб ва Насриддин ал-Арамир катта 
ҳаёт тажрибасига эга бўлган обрўли 
кишилар эди.

Маҳмуд Шаҳоб — бир замонлар ба- 
ҳодир бўлган. Йиллар ўтиши билан —

билагидан кучи кетиб қолганидан ке- 
йин у донолиги боис назоратчи этиб 
тайинланган . Н асриддин ал-А рам ир 
эса, халқ ўртасида адолатпарвар ин- 
сон сифатида донг таратган. Улар Со- 
ҳибқиронни қанчалик ҳурмат қилиш- 
масин, аччиқ ҳақиқатни ул зотнинг юзи- 
га рўй-рост айтишдан ҳайиқмаганлар. 
Шунинг учун ҳам Амир Темур уларни 
қадрлаган.

Амир Темур Хуросонни забт этгач, 
Сейистон, Қандаҳор ва Афғонистонни 
ўзига бўйсундирмоқчи бўлади. Шунда 
ам и рл а р  бу уч м а м л а ка тга  қўш ин 
юборишни маслаҳат берадилар. Лекин 
жаҳонгир бошқача иш тутади: “ М ас- 
лаҳатни шунда билдимки, ўша диёр- 
лар  ҳ о ки м л а р и н и  ў зи м га  о ғд и р и б  
олиш учун агар менга қўшилсангиз — 
қутиласиз, курашсангиз — йиқиласиз. 
Акс ҳолда такдирингизда нима бўлса 
ўш ани кўрасиз д еган  мазмунда хат 
ёздим. Бу тадбир тўғри бўлиб чикди 
ва ўртадаги низоли масала тинч йўл 
билан ҳал бўлди".

Амир Темурнинг ф икрича, сиёсат 
бил ан  м а қс а д га  э р и ш и ш  м ум кин  
бўлган ерда қурол ишлатиш нотўғри- 
дир.

Ж анг олдида С оҳибқирон қўш ин- 
лари бир текис ҳаракат қилиб, тўғри 
душман устига бостириб бориш и ва 
ёв билан тўқнашгач, “Оллоҳу акбар!” 
дея ҳайқириб унга ташланиши анъа- 
на э д и .Б у  ш иор  илоҳий  кучга  эга  
эди.

Амир Темур давлатининг мадҳияси 
— гимни ҳам бўлган. Бу мадҳия “Ал- 
лоёр” бўлиб, у Оллоҳ ёр бўлсин, ҳар 
ишда тангри таоло мададкор бўлсин 
деган маънони билдирган. Мадҳия Со- 
ҳибқирон лашкари узоқ сафарга чиқ- 
қан вақтда жангчиларнинг руҳини, кай- 
фиятини кўтариш учун айтилган.

Амир Темурнинг давлат рамзлари, 
ти м сол л ари  ф ақат давлатни  идора 
этиш воситаси ёки тамғалардан ибо- 
рат бўлмай, балки ҳарбий тузилма- 
ларида ҳам акс этган. Бу хусусда рус

«Зафар сизга ёр булсин, Соҳибқироним!..»
Баҳодир ЖАЛОЛ асари

,'\мир тем ур давлатининг рамэлари

та р и х ч и с и  В .Ч е р е в а н с ки й  бун д а й  
ёзади: “Темур жанговар ҳаётининг ик- 
кинчи ярмида қўшинини қиёмига ет- 
казди. Чунончи, бир хил тусдаги отлар 
жамланди. Аскарлар бир хил либос 
кийди” . Ҳар бир туман ўзининг маълум 
бир либосига эга бўлиб, ялов ва оти, 
ҳатто совут ва ўкдонлари ҳам о қ ранг- 
да эди. Яна бир рус ҳарбий тарихчиси 
М. Иванин бу м асалага  та ғи н  ҳам 
ой д и н л и к ки р и ти б : “ Б о язи д  билан  
бўладиган жангдан аввал Самарқанд- 
дан келган ҳар бир туман жангчилари 
махсус рангли кийим-бош кийган эди- 
лар. Масалан, қизил байроққа эга ту- 
манлар шу рангдаги қалқон, эгар, жаб- 
дуқ, ўкдон, камар, найза, гурзи  ва 
бошқа аслаҳаларга эга бўлса, сариқ, 
о қ ва ҳоказо рангда кийинган туман 
жангчилари шу рангдаги қурол-яроғ би- 
лан жиҳозланган эди. Туманлар қурол- 
лар тури билан ҳам ажралиб турарди” , 
деб ёзади.

Шу далилларнинг ўзиёқ Амир Те- 
мур рангли белги, тимсолларга катта 
аҳамият берганини кўрсатиб турибди.

Амир Темур бирин-кетин мислсиз 
ғалабаларга эришар экан, шунга яра- 
ша, давлат ю ритиш  таомили, расм - 
русмлари ҳам такомиллаш иб борди. 
Бир гал ул зот Мовароуннаҳр ҳудуди- 
дан кета туриб, лашкарини кўздан ке- 
чирди, шу кез нуфузли дарвешлардан 
бири унинг усти га  қўй н и н г тўш ини 
ёпди. Бу удум бўлажак такдир синов- 
лари арафасидаги хушхабар аломати 
деб билинар эди. Чунки Амир Темур 
ўша пайтда Осиёнинг маркази ҳисоб- 
ланган Эронни забт этишга отланган 
эди. Ҳақиқатан, орадан кўп ўтмай, Со- 
ҳибқирон Эронни забт этди ва мам- 
л акати  б о й л и ги н и  и кки  б а р о б а р га  
оширди.

Амир Темур Эрон, Кобулистон, Бу- 
лужистон, Сейистонни забт этиш учун 
саккиз йил мобайнида кураш ади, ул 
зотнинг ғалабалари натижасида ислом 
дини янада кучаяди. Бундан руҳланган 
ислом уламолари Соҳибқиронга “ Му-

ҳаммаднинг саккиз салтанатининг олий 
ҳокими” ёрлиғини берадилар.

1391 йилнинг бошларида Амир Те- 
мур нонкўр, исёнкор Тўхтамиш хонни 
маҳв этиш мақсадида кенгаш чақира- 
ди. Ниятини дин арбоблари, амирла- 
ри, ўғиллари ва набираларига тасдиқ- 
латиб олгач, Т ош кент орқали йўлга 
чиқади. Қўшин улуғ тоғ этагига етган 
пайтда жаҳонгир аскарларини кўрикдан 
ўтказади. Тоғ этагидаги баланд тепа- 
ликда Соҳибқирон савлат тўкиб тура- 
ди. У бош ига серёқут салла кийган 
эди. Қўлида эса форс шоҳлари синга- 
ри ҳўкиз нимтасини ушлаб ўтиради. 
Туман бошлиқлари тепалик пойида от- 
дан тушар, Темур қошига кўтарилиб, 
таъзим қилар, у ўтирган заминни ўпар 
эди.

Қўш инини кўрикдан ўтказиш  Амир 
Темур учун ўзига хос анъана эди. Чу- 
нончи, у Бағдодни забт этгач, Дажпа 
ва Ф урот оралиғидаги водийда қисқа 
вақт дам олади ва шу ерда лашкарла- 
рини кўрикдан ўтказади. Кейин шу ер- 
нинг ўзида базм ташкил қилади. Шо- 
диёна пайтида Бағдод учун бўлган 
жангларда жасорат кўрсатган баҳодир- 
ларга мукофот топширилади. Соҳибқи- 
рон набираси Муҳаммад Мирзони ол- 
тин тож, тўққиз тулпор ва байтал би- 
лан мукофотлайди. Бундай тантанали 
маросимлар ҳар бир ғалабадан кейин 
бўлиб турган.

Ўрта аср даврида ҳам рақиб дав- 
латларнинг б и р -б и р и н и нг қўш инини 
кўздан кечириш одати ҳукм сурган. Шу 
одатга биноан Амир Темур жангчилар- 
ни сўнгги  бор рақибининг элчилари 
иш тирокида тантанали кўздан кечир- 
ган. Худди шундай кўрикни ул зот турк 
султони Йилдирим Боязид билан бўла- 
диган жанг олдидан ҳам ўтказган. Со- 
ҳибқирон элчиларга муҳим жанг олди- 
дан ўтказиладиган қасамёд этиш ма- 
росимида қатнашишга ҳам рухсат бер- 
ган. Ушбу маросимда барча темурий 
шаҳзодалар ва туманбошилар салта- 
нат соҳиби қошига келиб, унинг пойи-

Амир Темур давлатининг рамзлари

ни ўпган ва Оллохдан енгилмас қудрат 
ато этишни сўраб тиловат қилган.

Темир даврида  таом илга  кирган 
анъ ан а л ар д ан  яна б и р и  ж а с о р а т  
кўрсатган лашкарбошиларни мукофот- 
лаш маросими эди. Худди шундай ма- 
росим Боязид устидан эришилган ға- 
лабадан кейин бўлади. Ғалабадан сўнг 
Амир Темур Самарқандга қайтгач, ул 
зотга ўлжалар карвони етиб келганини 
маълум қиладилар, Соҳибқирон муко- 
фот тарқатиш кунини белгилайди. Ўша 
куни салтанат соҳиби халқи ва лашка- 
ри қаршисида тахтига чиқиб ўтиради. 
Бошига дуру жавоҳирлар билан зий- 
натланган тож кияди. Уни ўғиллари, на- 
биралари, вазирлари, амирлари, ба- 
ҳодирлари, саййид ва уламоларидан 
иборат аъёнлар ўраб туради. Зараф- 
шон д а рё си  соҳиллари суворийлар  
билан лиқ тўлган эди.

Жанговор хизматлар ҳақида вазир- 
лар ахборот берадилар.

С оҳибқирон дастлаб ўғиллари ва 
набираларига мукофот тарқатади. Ви- 
лоят, шаҳар ҳокимлиги уларга инъом 
этилади. Сўнгра барча амирларнинг 
мақоми бир даража оширилади. Од- 
дий аскарларга “ Ботир" деган унвон 
берилади. Туғлар, байроқлар, ноғора- 
лар ҳам совға тарзида муносиб одам- 
ларга такдим этилади. Мукофотлардан 
сўн г ҳарбий  ўлж аларни тақсим лаш  
бош ланади. Ўғиллар одоб сақлаган 
ҳолда ўлжа тожларини валинеъматига 
келтириб топширадилар. Ул зот эса бу 
қимматбаҳо буюмларни бошига кийиб, 
“табаррук қилиб” баковулларига уза- 
тар эди. Сўнгра улар тантана тугагунча 
зар ёстиқлар устида Амир Темур тах- 
тининг пойида турарди. Ниҳоят, сул- 
тон Боязиднинг тахти ортилган филни 
етаклаб келадилар. Оқ намат қоплан- 
ган ушбу тахт Чиғатойнинг мўъжаз тах- 
тидан қуйироққа қўйилади.

Амир Темур давлатида пул муома- 
ласи тўғри йўлга қўйилган эди. Мам- 
лакатда тилла ва кумуш тангалар зарб 
этилган. «Тузуклар>да баён қилини-

шича, оддий сипоҳийга бир от баҳоси- 
да маош тўланган.

Баҳодирларга эса икки отдан тўрт 
от баҳосида меҳнат ҳақи берилган. 
Ясовуллар, чопавуллар, қалақчиларнинг 
маошлари, меҳнатларига яраша, минг- 
дан ўн минг тангагача бўлган.

Амир Темур давлатида хизмат қил- 
ган ҳар бир ходим, хоҳ у сипоҳ, хоҳ 
лашкарбоши бўлсин, махсус ёрлиқлар 
асосида маош олган. Ходимларга бе- 
рилган маош микдори ушбу ёрлиқнинг 
орқасига ёзиб қўйилган. Демак, дав- 
лат хазинасидан сарфланаётган сар- 
моя кимга, қачон, қандай микдорда бе- 
рилаётгани кирим -чиқим  даф тарида 
ани қ қайд этилган. Танга пулларда 
Амир Темур давлатининг тамғаси акс 
этган.

Ам ир Тем ур сал танатининг қи р қ  
аймоғидан ўн иккитаси ўз тамғасига 
эга бўлган. Бу ўн икки аймоқ аскарла- 
ри С оҳибқироннинг хос навкарлари 
бўлганлар. Булар — барлос, тархон, 
а р ғу н , ж а л о й и р , т у л ки ч а , д ўл д о й , 
мўғул, сулдус, туғой, қипчоқ, орлот, 
тотор аймоқларидир. Тамға етмаган 
йигирм а  с а кки з  а й м о қ бош лиқлари 
улус а м и р л и ги  у н в о н и га  с а зо в о р  
бўлганлар.

Амир Темур лаш карининг қаноти 
бўлган отларга муҳим аҳамият берар 
ва улар тўғрисида мудом ғамхўрлик 
қилар эди. Шунинг учун ҳам отлар ус- 
тига йўлбарс терисидан қоплама тик- 
тирилган ва кўкрак қисмига темир ту- 
нукадан қалқон ясаттирилган эди.

Ўзи барпо  этган  бую к салтанат 
тўғрисида гап кетар экан, ул зот бун- 
дай дейди: "Салтанат куриш, давлат 
тутиш ишларини бир неча тузукка боғ- 
ладим ва салтанатни бошқариш ҳақи- 
да қўлланма (дастуриламал) ёзиб қол- 
дирдим, токи фарзандларим ва авлод- 
ларимдан бўлганларнинг ҳар бири унга 
мувоф иқ иш ю ритсин” . Бу қимматли 
сўзлар келажаги бую к давлат қуриш 
йўлига тушган бугунги авлод вакилла- 
ри учун ҳам аҳамиятлидир.

Азамат ЗИЁ

МУВОЗАНАТ КОИДАСИ
|  ёхуд

миллий мафкура 
хусусида мулох,азалар

Инсон ва инсоният ҳаётининг қай бир 
соҳасига мурожаат ҳилмайлик, уни те- 
ран таҳлил эта бориб бир хулосага, 
яъни ижтимоий ва табиий ҳодисалар 
муайян қонуниятларга асосланади, де- 
ган фикрга келишимиз аниқ. Мазкур қо- 
нуниятлар эса ана шу ҳодисалар — иж- 
тимоий ва табиий воқелик билан уларга 
берилган тўғри баҳо ва таърифлар ўрта- 
сидаги мувозанат ифодасидир. Бошқана 
айтганда, воқелик билан уни англаш — 
тўғри англаш натижасида юзага келган 
мувозанат қонуният тусини олади. Ва 
бундай қонуният натижаси ўлароқ таби- 
ат ва жамиятда учрайдиган кўплаб му- 
аммолар, жараёнлар, ҳодисаларга нис- 
батан аниқ тасаввур ҳосил бўлади. Бу ўз 
ўрнида инсон ҳаётини енгиллаштира бо- 
риб, у ҳал қилолмаётган ё ҳал қилиши 
лозим бўлган масалалар ечимини осон- 
лаштиради. Хуллас, бу жараён тўхтовсиз 
давом этади.

Лекин инсон ана шу қонуният — му- 
возанат қоидасини ҳамма вақт ҳам анг- 
лаб етавермайди. Унга объектив ва 
субъектив сабаблар халақит беради. Шу- 
нинг учун ҳам инсоният яралибдики, де- 
ярли бир хил муаммолар устида бош 
қотириб келмоқда. Масалан, фаровон 
хдётга, тинчликка интилиш, бу — аза- 
лий ҳақиқат. Бироқ, то шу пайтга қадар 
на умумжаҳон миқёсида, на алохяда бир 
жамият доирасида мазкур ҳақиқат мут- 
лақ ё умумий тарзда ечимини топгани 
йўқ.

Миллий мафкура масаласи ҳам ана 
шундай ижтимоий ҳодисалар сирасидан- 
дир. Яъни унинг ҳам ўз қонуниятлари 
бор. Мазкур қонуниятларни, ҳеч бўлма- 
ганда уларнинг асосий, негизий тарки- 
бини англамасдан туриб бу борада аниқ 
амалий қадамлар қўйиш мушкул. Ф ик- 
римизча, бугунги кунда жамиятимизда 
миллий мафкура масаласида яққол кўзга 
ташланиб турган қандайдир бир сустлик, 
заифлик сабаби ҳам айнан шунга боғ- 
лиқ. Агар янглишмасак, ҳозиргача уму- 
мий тарзда, яъни барча учун тушунарли 
йўсинда миллий мафкурага таъриф бе- 
рилгани йўқ. Унинг табиати, моҳияти, 
қонунияти юзага чиққанича йўқ. Бошқача 
айтганда, мавжуд миллий мафкура асос- 
лари билан унга берилаётган таъриф ва 
тушунтириш ўртасида мувозанат йўқ. Шу 
сабабдан ҳам миллий мафкура масала- 
си ўлда-жўлда қолиб келмокда. Энг муҳи- 
ми, бу масалага жамиятнинг турли та- 
бақалари орасида маълум бир тарзда 
қайта-қайта мурожаат қилиш ҳолати се- 
зилмокда. Айни шу ҳолат, яъни мавзуга 
қайтавериш, мавжуд таърифлардан ва 
уларга суянган ҳолда амалга оширилаёт- 
ган тадбирлардан кўнгил тўлмаслик биз- 
да ҳанузгача миллий мафкура масаласи- 
да бир тўхтамга келинм аганликнинг 
ёрқин исботидир.

Биз миллий мафкуранинг қонуният 
тарзидаги таърифининг бирон кўрини- 
ши ё унга доир масала хусусида эмас, 
балки бу ижтимоий ҳодисанинг моҳияти

ва қонунияти ҳақида фикр билдирмоқчи- 
миз.

“ Мафкура” — арабча сўз. Аниқроғи, 
арабчадаги “фа-қа-ра” феъли негизидан 
ясалган “тафаккур” , “афкор” каби шакл- 
лардан бири. Уларга асос бўлган “фа- 
ка-ра” феъли эса ўйламоқ, фикрламоқ 
мазмунини ифодалайди ва бизда шун- 
дай маънода ишлатилади. Демак, маф- 
кура фикрламокдир. Миллий мафкура 
эса миллатнинг фикрлаши, миллатнинг 
фикри демакдир. Инсон тирик экан, 
фикрлайди, тафаккур қилади. Зеро, у 
шунинг учун ҳам инсон. Унинг фикр 
кўлами, сифати, фойдали-зарарлиги бир 
хил бўлмаслиги, ҳамма ундан бирдек 
қониқмаслиги ёки қониқиши мумкин. Бу 
— табиий ҳол. Нотўғри сўз айттани учун 
киши жазо топиши мумкин, аммо нотўғ- 
ри фикрлагани туфайли завол топмоғи 
муқаррар эмас. Чунки у ўз фикрини 
сўзга айлантирмаслиги, пайт келгунга 
қадар дилида пинҳон сақламоғи ҳам 
мумкин. Бир сўз билан айтганда, фақат 
юзага чиққан ва чиқаётган фикрлар 
асосидагина мафкура тўғрисида аниқ 
тасаввурга интилиш кутилган самара- 
ни бермади. Мафкура қанча ранг-ба- 
рангликка асосланса, у шунчалик қуд- 
ратли ва ҳаётбахш бўлади. Зеро, ранг- 
баранглик — қарама-қаршилик, ҳара- 
кат, рақобат — тараққиёт муҳарригидир 
(двигателидир).

Дунёда бир хил фикрлайдиган одам- 
лар йўқлиги барчага маълум. Бинобарин, 
ҳар ким ҳар хил фикрлайди. Шунинг ўзи 
ранг-барангликдир. Ҳамма гап ана шу 
ҳолатни жамият миқёсида тасаввур этиб, 
шу миқёсда ҳал эта олишда. Фикримиз- 
ни бугунга келиб тарихийлик касб эт- 
ган бир мисол билан давом эттирмоқ- 
чимиз.

Миллий мафкура масаласи расман 
1993 йилда энг олий даражада муҳока- 
мага қўйилгани эсимизда. Ўзбекистон 
ёзувчиларининг бир гуруҳи билан учра- 
шувда Президент Ислом Каримов бил- 
дирган фикрга эътибор берайлик: “80- 
йилларнинг охирларида пахта яккаҳоким- 
лигига қарши, қазилма бойликларни юр- 
тимизда олиб қолиш, миллий қадриятлар

— тил, динга муносабат, иқтисодий-сиё- 
сий мустақиллик ҳақида талаблар, ҳара- 
катлар бўлган эди. Бугун биз буларнинг 
барига эришдик. Хўш, эндиликда мус- 
тақиллик шароитидаги миллий мафкура 
қандай бўлмоғи лозим? Агар шунчалик 
бўлса, дангалини айтганда.уни ишлаб 
чиқиш керак” .

Совет даврида биринчи раҳбар айт- 
ган гапни унинг асл моҳиятига етиб бор- 
масдан туриб, дарров “есть” қилишга 
ўрганиб қолганимиз оқибатида, аниқроғи, 
мазкур касалликдан фориғ бўлолмагани- 
миз натижасида, 1993 йилнинг охирига- 
ча ва адашмасам, 1994 йилда ҳам акса- 
рият кўпчилик миллий мафкура қандай 
бўлиши кераклиги борасидаги саволга 
жавоб излади. Ўнлаб, балки юзлаб йиғи- 
лишлар, кўрсатувлар, эшиттиришлар 
ташкил этилди, мақолалар ёзилди, дас- 
турлар, таклифлар тайёрланди. Қайси 
даражада, қандай кўламда ўтказилган- 
идан қатъи назар, кўп ҳолларда, асосан 
бир хил хулосага келинди: миллий маф- 
кура халқчил, миллий, умуминсоний, та- 
рихий, ахлоқий ва ҳоказо тамойилларга 
эга бўлиши керак. Шу билан гўёки “юқо- 
рининг кўрсатмаси”га жавоб берилган- 
дек бўлди. Иш битди. Миллий мафкура 
масаласи “ёпилди” . Яъни унга 1993-94 
йиллар даражасидагидек катта эътибор 
билан қараш, изланишлар, фикр алма-

шишлар кейинги йилларда деярли тўхга- 
ди. Бугунги кунда на матбуот, на радио- 
телевиденияда мазкур мавзуга оид би- 
рон-бир жиддий мақола ёки дастурлар- 
ни кам учратасиз. Нега шундай?

Биринчидан, кун тартибидаги масала
— миллий мафкуранинг мазмуни қону- 
ният тарзида очиб берилмади. Бу қону- 
ният очилмай қолгани сабабли ҳам унга 
диққат-эътибор бир зумда — ҳисобот 
бергунга қадар сақланиб, ҳисобот берил- 
гандан сўнг яна сўнди. Мана шу ҳолат- 
нинг ўзи бизнинг бугунги миллий маф- 
курамизнинг бир кўриниши эмасми?!

Иккинчидан, Президент миллий маф- 
кура борасида ўша учрашувда билдир- 
ган фикрнинг ўзимизга яқин, ўзимиз 
ўрганган қисмига (“дангалини айтганда, 
ишлаб чиқиш керак” ) бутун эътиборни 
қаратиб, ундан олдинги фикрлар эъти- 
борсиз қолди. Ваҳоланки, асосий гап ўша 
фикрлар замирида яширин эди. Яъни 80- 
йиллар охирларида кўтарилган — пахта 
яккаҳокимлигидан тортиб миллий тил ва 
сиёсий мустақиллик масаласигача — бар- 
часи ўша пайтда халқни ўйлантириб, де- 
ярли ҳар бир ўзбекнинг юраги ва онгида 
жавлон ураётган эди. Миллат шулар 
ҳақида ўйлар, шулар хусусида қайғурар 
эди. Демак, ана шу муаммолар ташвиши 
унинг миллий мафкураси сифатида на- 
моён бўлган эди. 1991 йилдан сўнг, яъни 
миллий мафкуранинг амалий ижроси учун 
кенг йўл очиб берган мустақилликдан 
кейинги йилларда пахта, қазилма бой- 
лик, миллий қадриятлар билан боғлиқ 
масалалар асосан ҳал этилди. Мафкура
— миллат фикри ўз ўйларига, саволла- 
рига амалий жавоб топди, лекин у фикр- 
лашдан тўхтагани йўқ! Негаки, ҳаёт, жа- 
мият тараққиётдан тўхтагани йўқ. Олдин- 
да амалга оширилиши лозим бўлган ва- 
зифалар бир талай. Бинобарин, миллат 
булар ҳақида ўйлаши табиий ва зару- 
рийдир.

Хўш, унинг фикри, яъни мафкураси 
қандай? Масалан, демократия, ҳуқуқий 
давлат, мустақилликнинг дахлсизлиги, 
“Туркистон — умумий уйим из” , буюк 
давлат барпо этиш каби улкан, тарихий 
ва давомли жараёнлар ҳақида унинг

фикри, тафаккур тушунчаси қандай? Ёки 
миллий тил масаласига унинг бугунги 
муносабати-чи? Миллат эндиги таълим, 
маънавият, илм, маданият қандай бўли- 
ши кераклиги ҳақида бугун ўйлайдими? 
Ўйлаётган бўлса, қай тарзда? Ф икри- 
мизча, ўша тарихий йиғилишда айни шу 
мақсадлар кўзда тутилган бўлса, эҳти- 
мол. Президент ишни амалга ошириш 
ниҳоятда мураккаб ва давомли эканини, 
фақат миллатнинг илмий салох^яти би- 
лангина унга эриш иш мумкинлигини 
таъкидлаб, бунинг учун қандайдир бир 
йўналиш, концепция зарурлигини уқтир- 
ган эди. Шунинг учун ҳа алоҳида урғу 
бериб, “дангалини айтганда” деган 
иборани ишлатган эди. Яъни миллий 
мафкура бундай бўлиши керак, ундай 
бўлиши керак қабилидаги дастурлар ке- 
тидан қувмасдан, миллат нималар ҳақи- 
да қандай фикрлаяпти, унинг ўй-хаёли- 
даги муаммоларнинг қайси бири қандай 
ҳал этилса, мамлакатнинг туб манфаат- 
ларига жавоб берадию қайсилари йўқ 
— ана шу саволларга жавоб излаш дар- 
кор Давлат манфаатларига жавоб бера 
оладиган ғояларни рўёбга  чиқариш 
учун, аксинчаларини бартараф этиш 
учун нима қилиш, қандай тадбирларни 
амалга ошириш керак? Бунда давлат- 
нинг вазиф аси нималардан иборат 
бўлади? Бир сўз билан айтганда, ўша 
йиғилишда гап таърифлар ва хоҳишлар 
дастури ҳақида эмас, амалий ишлар, 
ғоялар, изланишлар концепцияси усти- 
да борган эди.

Афсуски, биз бундай тарихий имко- 
ниятдан фойдалана олмадик. Буни бир 
томондан табиий деб тушунмоқ керак. 
Сабаб?

Биринчидан, барчамиз ҳам совет дав- 
ридан чиққанмиз. Суягимиз ҳам онгимиз 
ҳам ўша замонларда қотган. Нима ўр- 
ганган ва нимага ўргатилган бўлсак, шу 
доирадагина ҳаракат қила олишимиз 
мумкин. Озодлик, эркин фикр ва ҳара- 
кат, ташаббус , ўз фикри ва позицияси- 
ни қаттиқ ҳимоя қилиш каби одатларга, 
яъни мустақиллик туфайли Ўзбекистон- 
да юзага келган тамомила янгича ижти- 
моий шароит яратиб берган имконият-

ларга яраша яшашга энди-энди ўрганяп- 
миз. Иккинчидан, биз шу кунлардаги жа- 
раёнларни, қайси соҳада бўлмасин, чу- 
қур таҳлил қилиш борасида сустлик қил- 
мокдамиз. Афтидан, бу ишни келажак ав- 
лодларга қолдирмоқчига ўхшаймиз. Ва- 
ҳоланки, айни шу ҳолат — воқеликни анг- 
лаш, илмий ўрганиш, оммалаштириш бо- 
расидаги сусткашлик - миллий мафку- 
рамиздаги энг катта нуқсон. Илгари 
ўзбек ўз ўтмишидан кўра замонаси та- 
рихини яхши биларди. Бугун эса аксин- 
ча. Ҳолбуки, бу ерда мувозанат бўлмоғи 
лозим. Замонани англашга бўлган инти- 
лиш ҳеч қачон сўнмаслиги керак. Шун- 
дагина фикрлаш, мушоҳада қилиш қоби- 
лияти кучаяди, миллий мафкура жонла- 
нади, жамики жиҳатлари билан кўзга 
ташланади. Зеро, амалга оширилган ва 
амалга оширилаётган ишлар ҳақида 
ўйлаётган жамият - кучли жамият, у эр- 
тага камроқ қоқилади, бир ишни қайта- 
қайта  ба ж а р а в е р м а й д и , т а р а қ қи ё т  
йўлидан пайпаслаб-тусмоллаб эмас, аниқ 
қонун-қоидалар асосида олға ривожла- 
нишга қодир бўлади.

Хуллас, бугун миллий мафкура хусу- 
сида сўз кетганда, кечаётган жараёнлар 
ҳақидаги миллатнинг фикрини билиш, 
якун ва натижаларни холисона ўрганиш, 
саралаш, яхшисини ошириш, аксини ту- 
шунтириш, таълим-тарбия воситасида 
камчиликларни бартараф этмш, келажак- 
нинг мафкуравий пойдеворини тайёрлаш 
ва уни доимий воқеликка айлантириш 
билан боғлиқ кенг қамровли, кўп босқич- 
ли, мунтазам ва изчил ишлаб турадиган 
ижтимоий механизмни тушунмоқ керак, 
деб ҳисоблаймиз.

“Ўзбек миллий м аф кураси”ни қу- 
йидаги йўсинда таҳлил қилиб кўрсак. 
Мафкура демак фикр. Миллий мафкура 
эса миллатнинг фикри. Қзйси миллат- 
нинг? Ўзбек миллатининг. Ўзбек ким? 
Бу — биз ва сиз каби юртдошларимиз. 
Барчамиздан ўзбек миллати ташкил то- 
пади. Демак, “ўзбек” ё “ўзбек миллати” 
дейилганда, ўзбекларнинг ҳар бири ва 
ҳаммаси назарда тутилади. Бинобарин, 
уларнинг фикрлари ҳам. Фикрлар эса 
хилма-хил бўлиши турган гап. Буни аниқ

бир мисолда кўришимиз мумкин. Совет 
даврида трамвайда юриш уч тийинлигини 
ҳануз рўкач қилувчилар.афсус билан эс- 
ловчилар, уни қўмсовчи кишилар ораси- 
да ишчи, деҳқондан тортиб олимлар ва 
юқори мартабали амалдорларгача бор. 
Ишчи ва деҳқонни “тушунса” бўлади (биз 
уларни зинҳор камситмоқчи эмасмиз), 
аммо олим ва амалдорнинг бундай фик- 
рини қандай шарҳлаш мумкин? Олим 
иқтисодий жиҳатдан илгариги замонга 
нисбатан “зарар” кўрган бўлиши мумкин, 
лекин у илми, тафаккури, дунёни анг- 
лаш борасидаги имкони нуқтаи назари- 
дан ўша “уч тийин”нинг асл қимматини 
яхши билиши керак-ку! Табиийки, халқ- 
нинг бугунги турмуш шароити, мавқеи 
“уч тийинлик” даврдагидан кўра бир неча 
маротаба яхши-ку! Яъни моддий таъми- 
нот, сиёсий-ижгимоий мавқеи жиҳатидан 
одамларнинг имконияти кўпайса кўпай- 
дики, камаймади. Лекин айримлар эски 
даврни қўмсайди. Биз бу ерда “Нега шун- 
дай?” дея масала қўймоқчи эмасмиз. 
Мақсадимиз бошқа. Яъни ўша ишчидан 
тортиб амалдоргача, ким бўлишидан 
қатъи назар, бари ўзбек ва шу миллатга 
мансуб одамлар сифатида ўзига хос маф- 
куравий муҳит яратади. Биз ана шундай 
фикрлар борлигини ва улар умумий маф- 
курамизнинг бир қисми эканини тан оли- 
шимиз керак. Биз уни тан олмаган би- 
лан у ўзича йўқолмайди. Кўпайиши эса 
ҳеч гап эмас.

Энг муҳими, гап шундай фикр эгала- 
рининг ҳалиям борлигида эмас, “уч ти- 
йинлик тўқлик” унутилган озодлик ва 
тахқирланиш эвазига садақа қилинганини 
англаб етм асликнинг мавжудлигида. 
Бошқача айтганда, гап жамиятнинг му- 
айян қисми тарихий ва замонавий во- 
қеликни англаб етмаётганида. Зеро, во- 
қеликни тушунмайдиган миллат ё унинг 
вакили ўз тараққиёт йўлида дуч келиши 
мумкин ва муқаррар бўлган бошқа жа- 
раёнлар мазмунини ҳам идрок этолмай- 
ди. Масалан, мустақилликнинг қадрини 
ақлан ёки руҳан ҳис қилмаган одам буюк 
давлат барпо этиш мақсадини ҳам тўлиқ 
тушуна олмайди.

Биз атай миллий мафкурадаги халқ-

чиллик, миллийлик, миллий қадриятлар, 
ахлоқ, дин каби жиҳатлар ҳақида тўхтал- 
маяпмиз. Зеро, улар дастур шаклида, 
ният тарзида кўп ҳам самарали эмас. 
Биргина мисол, япондан япон миллати- 
нинг мафкураси қандай бўлиши керак, 
деб сўраб кўринг-а! У, албатта, миллий- 
лик, эътиқод, халқчиллик, миллий қад- 
риятлар тўғрисида сўзлайди. Яъни мил- 
лий мафкура тушунчаси барча учун, 
айтайлик, француз, инглиз, араб ё ко- 
рейсга ҳам хос. Демак, халқчилликдан 
тортиб эътиқодга қадар — барча омил- 
лару қадриятлар аслида ҳар бир мил- 
латнинг мафкурасидан ўрин олган. Ле- 
кин ўзбек миллий мафкурасининг, айтай- 
лик, белорус миллий маф курасидан 
фарқи нимада? Бизнингча, тилга олин- 
ган омиллар ва қадриятларга муайян 
миллат томонидан билдириладиган му- 
носабатда. Масалан, биз динга қандай 
ишонамиз, эътиқодимизни қай тарзда 
ифода этамизу немислар бу масалада 
қандай йўл тутади?

16 апрель куни телевиденияда “Доно 
бобо даврасида" номли болалар дасту- 
ри кўрсатилди. Мавзу, муҳит, иштирок- 
чилар — барча-барчаси ўзбекона, яъни 
миллий. Аммо кўрсатув бошланиб, даст- 
лабки лавҳалар намойиш этилиши би- 
лан машҳур “Битлз” гуруҳининг “Уез1ег- 
с!ау” қўш иғининг куйи янгради. Энди 
ўйлаб кўринг-а, Би-Би-Си телетармоғи 
инглиз болалари учун кўрсатувни “ Ялла” 
ансамблининг “Сумалак” қўшиғи куйи би- 
лан бошлаши мумкинми? Биз болалар- 
ни миллий махдудликка даъват қилмоқчи 
эмасмиз. Ф ақат, (мисолимиз ўринли 
бўлса, албатта) ўзбекона қадриятларни 
тиклаш борасидаги миллий мафкуранинг 
(90-йилларнинг боши) хусусияти билан 
унга эришилгандан сўнг унга нисбатан 
қилинаётган ҳаракатлар мафкураси (90- 
йиллар ўртаси) ўртасидаги  ф арқни 
кўрсатмоқчимиз, холос. Яъни халқчиллик, 
миллийлик деб, турли дастурлар тузиб, 
катта-катта тўпламлар яратган билан 
амалда миллий салоҳият ва миллий са- 
вияни юксалтириш борасида иш юри- 
тилмас экан, натижа кўнгилдагидек чиқ- 
авермайди.

Яна бир мисол. Биз мустамлака дав- 
рида тарихимизнинг буюк намояндала- 
рини юзага чиқариш имкони бўлмаган, 
деб айтамиз. Тўғри. Энди эса шундай 
имкон бор. Буни биз мустақиллик шаро- 
фатидан деб тушунамиз. Лекин ўша буюк 
зотларга муносабатимизни ҳамма вақт 
ҳам мақсадга мувофиқ деб бўладими? 
Фикримизча, йўқ. Фарғоний, Беруний, 
Ибн Сино, Форобий, Аҳмад Яссавий, 
Улуғбек, Бобур, Хожа Аҳрор, Баҳоудцин 
Нақшбанд... Бу каби рўйхат аксарият 
маърузалар, мақола ва эшиттиришлар- 
Да учрайди.

Ул зотларнинг тавваллуд тўйларини 
ўтказиш да уларга нисбатан эътибор 
айниқса ортади. Белгиланган тадбирлар 
ўтиши билан қандайдир бир совиш ало- 
мати кўзга ташланади. Энг муҳими, нима 
учун айнан ўша ўтган асрларда юрти- 
мизда шундай буюк даҳолар дунёга кел- 
ган, эндиликда яна етишиб чиқиши учун 
бугунги авлод нималар қилиши керак, 
деган асосий саволни ўртага ташламай- 
миз. Демак, биз миллий қадриятларни 
тиклаганимиз билан ҳали уларнинг асл 
мазмунини тушунганимиз йўқ. Худди шун- 
дай ҳолатни миллий тил масаласида ҳам 
кўришимиз мумкин. Хусусан, давлаттили 
тўғрисидаги қонунга киритилган сўнгги 
ўзгартириш билан боғлиқ ҳолатни олай- 
лик. Маълумки, унга кўра қонуннинг 1989 
йилги тахриридаги ценз ҳолати 1995 йил- 
да бекор қилинди. Лекин, бу — қонун- 
нинг бошқа бандлари ўз кучини йўқо- 
тади дегани эмас-ку! Бундай дейиши- 
мизга сабаб, сўнгги ўзгартириш туфай- 
лими, билмадик, баъзи бир ўзимиз шоҳи- 
ди бўлган йиғилиш ва анжуманларда шу 
чоққача туппа-тузук ўзбекча сўзлаб кел- 
ган ватандошларимиз яна рус тилига 
ўтиб олдилар, аниқроғи, шунга уриниб 
кўрмокдалар. Гап бу ерда қонунда ҳам 
эмас, балки яна ўша миллий мафкура- 
мизнинг чала, ўз мувозанатини топол- 
маган томонларида. Демак, миллий маф- 
кура масаласи — давомли ва доимий 
диққат-эътибор, ҳаракатни талаб қила- 
диган жараён, миллатнинг манфаатла- 
рини рўй бераётган жараёнларда кўрса- 
тиб бериш сиёсатидир.

Шу маънода “Асакабанк”нинг таъсис 
этилишида халқимиз миллий манфаати- 
нинг нечоғлиқ чуқур мужассамлашгани 
ва.афсуски, биз буни ҳануз кўрсата ол- 
маётганимиз ф икримизга далил бўла 
олади. Мазкур ташкилотнинг таъсис эти- 
лиши расмий хабарларга хос услуб би- 
лан қуруққина эълон қилинди. Гўёки ун- 
гача мавжуд бўлган банклар қаторига яна 
бири қўшилгандай. Аммо унга миллий, 
миллат мафкураси нуқтаи назаридан 
ёндашиб қаралса, мазкур тадбир асли- 
да шу миллат учун амалга оширилгани 
кенг кўламда ойдинлашади. Президен- 
тимиз айтганидек, “Асакабанк” маблағи 
ўзбек олтинини дунё бозорида сотиш 
ҳисобидан жамланган. Чунки олтин — 
миллат бойлиги. Бинобарин, миллат бой- 
лиги ўзига қайтариляпти. Лекин масала- 
га янада чуқурроқ разм солсак-чи? Яъни 
миллатдошларимизни қуйидаги саволлар 
устида фикрлашга чорласак-чи: нега ил- 
гари шундай тадбирлар, ўша “уч тийин- 
лик тўқлик” замонларида амалга оши- 
рилмаган? У пайтларда ҳам олтинимиз 
бор эди-ку! Жавоб тайин: у пайтларда 
биз қарам эдик, ҳақ-ҳуқуқимиз ўзимизда 
эмас эди, хэтто заминимиздан қазиб оли- 
надиган олтин ҳисобини ҳам билмас 
эдик. Шу ўринда тадқиқ янада чуқурла- 
шиши мумкин: хўш, биз бунга нима орқа- 
ли эришдик? Жавоб яна аниқ: сиёсий 
мустақиллик туфайли. Чунки энди олтин 
эгаси ўзимиз. Демак, мустақиллик на- 
фақат олий бир туйғу, балки унинг ҳар 
биримиз учун амалий манфаати ҳам бор 
экан. Демак, биз мустақилликни кўз қо- 
рачиғидек сақлашимиз керак. Саволлар 
кўламини янада кенгайтириш мумкин: 
олтин фақат биздагина эмас-ку, маса- 
лан, Россиянинг қазилма бойликлари 
бизникидан кўп-ку, нега уларда шундай 
тадбирлар амалга оширилмаяпти? Жа- 
воб бериш қийин эмас: чунки улардан 
фарқли ўлароқ бизда аниқ миллат ман- 
фаатига йўналтирилган илмий иқтисодий 
тараққиёт концепцияси бор. Демак, мус- 
тақилликка эришиш, қазилма бойликлар- 
га эга бўлиш — бир масала, улардан 
миллат манфаати йўлида оқилона фой- 
далана билиш бошқа бир масала. Шу

ерда яна савол туғилади: демак, ана шун- 
дай хусусиятларга эга сиёсий кучлар ва 
арбобларни танлай билиш, уларга ишо- 
ниш, уларни асраб-авайлаш, қадрига 
етиш керак экан-да, жамият шунга қодир 
бўлиши керак экан-да!

Кўряпмизки, биргина “Асакабанк” ми- 
солида миллатни қанчалик фикр-мушохэ- 
да майдонига тортиш мумкин, миллий 
мафкурани жонлантириш мумкин. Ана шу 
тарзда фикрлашга ўрганган ва ўргати- 
лган миллат пировард-натижада ўзи ис- 
таган мафкурага, аниқроғи, унинг сифат 
даражасига эга бўлади.

Бунинг учун нима қилмоқ керак? Фик- 
римизча, энг аввало, миллатнинг во- 
қеликка нисбатан фикрини бутун ранг- 
баранглиги билан матбуот, телевидения, 
радио орқали юзага чиқариш керак. 
Аммо эркин фикр бу ҳали тўғри фикр 
дегани эмас. Демак, фикр эркинлиги 
фикрнинг тўғри ва нотўғрилигини намоён 
этиш, қиёслаш имконини беради. Табиий 
равишда воқеликка нисбатан нотўғри 
фикрлаш ва сўз айтиш ҳолати, унинг са- 
баблари ҳақида ўйлашга мажбур бўли- 
нади. Бу ўз навбатида шундайларни 
тўғри йўлга солиш заруриятини туғди- 
ради. Шу ўринда биз Президентимиз 
алоҳида таъкидлаган, “дангалини айтган- 
да, миллий мафкура концепциясини иш- 
лаб чиқиш” масаласига дуч келамиз. Энг 
муҳим тадбир, аниқроғи, тадбирлар сил- 
силаси билан тўқнаш келамиз. Яъни 
тўғри фикрлашга қобил авлодларни тар- 
биялаб етиштиришга қодир боқча, мак- 
таб, олий ўқув юртлари, илмий ва ижо- 
дий муассасаларни ўз ичига олган дав- 
лат ва жамият миқёсидаги ягона мақ- 
садга мувофиқ ишлайдиган яхлит ва кўп 
тармоқли механизм зарурлигини тушу- 
ниб етамиз. Бу эса аслида мустақиллик- 
ни мустаҳкамлаш ва асраш, юксак та- 
раққий этган, адолатли жамият қуриш, 
бир сўз билан айтганда, буюк давлат да- 
ражасига эришиш, “Туркистон — умумий 
уйимиз” ғоясини рўёбга чиқариш билан 
боғлиқ тарихий жараённинг бошқа бир 
томондан - миллий тафаккур қирраси 
орқали баҳолашдан ҳосил бўладиган ме- 
ханизмидир.

Н азар ТЎРАЕВ 
М ансур О ЛТИНО В

Тарихда ҳамма вақт ҳам маънавиятга оқилона муносабатда бўлинган деб 
бўлмайди. Масалан, Туркистон Олтин Ўрда истибдодига тушиб қолган замон- 
ларда халқ катта маънавий йўқотишга учраган Қарийб бир ярим аср давомида 
деҳқончилик, чорвачилик, заволга юз тутган, савдо муносабатлари халқаро мав- 
қеидан маҳрум этилган. Бироқ Х1У асрнинг етмишинчи — тўқсонинчи йилларига 
келиб, қисқа давр мобайнида Туркистон яна қайта бош кўтариб жаҳонга довруғ 
таратган. Чунки Амир Темур барпо этган салтанатда иқтисодий, маданий, маъ- 
навий ҳаёт ўзаро боғлиқ, мутаносиб тараққий этган.

истиқлол
Аҳли Туркистон орасида ишламай кун кечирувчилар бўлмаган. Инсонки бор, 

бир ёки бир нечта касб эгаси бўлган. Айниқса, Нақшбандий таълимоти тему- 
рийлар давридаги давлатнинг ҳам, ҳар бир фуқаронинг ҳам ижтимоий ҳаётида, 
турмушида муҳим ўрин тутган. Нақшбандия — қудратли маънавий омил сифа- 
тида Туркистон давлатини улкан иқтисодий, маданий тараққиёт йўлига олиб 
чиққан. Демак, маънавият билан иқтисодиёт ҳамкорликда юксалиб борса, қуд- 
ратли ижтимоий омилга айланади. Унга ҳар қандай мухолиф куч ҳам тўсиқ бўлол- 
майди. Бежиз эмаски, Ислом Каримов: “ Маънавият ва иқтисодиёт бир-бирини 
инкор этмайди, балки бир-бирини қувватлаб, ўзаро таъсирланиб ривожланиб 
боради” , деган эди.

Маънавият зўр ижтимоий, иқтисодий, руҳий қудратга эга 
бўлишига қарамасдан, ҳаммани ҳам ўзига жалб қилолмайди.
Афсуски, бугунги кунда турли ижтимоий қатламдаги киши- 
лар, айрим меҳнат жамоалари, ҳатто кўплаб зиёлилар на 
фақат жамиятнинг, балки ўзларининг маънавий камолотига 
ҳам бефарқ қарайдилар, бу тўғрида ўйлаб ҳам кўрмайдилар.
Бундан икки йилча муқадцам ташил этилган Термиз Маъна- 
вият академияси хўжаликлар, ташкилотлар, муассасалар раҳ- 
барларини ўқитиб, маънавий камол топтириш, уларни раҳ- 
барлик маданиятига, одамлар билан муомала-муносабатга 
тайёрлашга муҳим эътибор бермокда. Бугун оммага етакчи 
бўлган раҳбарнинг ўзи аввало маънавий баркамол бўлмоғи 
талаб этилади. Акс ҳолда у турлича ижтимоий қатламдан 
иборат бўлган жамоани бошқара олмайди. Фақат маънавий

етук раҳбаргина кишилар билан тўғри, одилона муносабатда бўла олади, меҳ- 
нат жамоаларида ишни тўғри ташкил этади, меҳнат унумдорлигини оширишнинг 
илмий, амалий омилларини пухта эгаллайди.

Тўғри, инсоннинг маънавий маданияти дунёвий ва исломий билимлар, мил- 
лий қадриятлар асосида шаклланади. Аммо шуни яхши билишимиз керакки, 
юқори малакали мутахассис, олим, меъмор, санъаткор, ҳарбий ходим бўлиш 
ҳали маънавий баркамолликни англатмайди. Ю ксак маънавият соҳиби бўлиш 
учун зўр ҳаёт мактабини ўташ, иймону-эътиқод йўлига кириш талаб этилади. 
Раҳбар билан раҳбарлик маданияти ўртасида маънавий номутаносиблик бўлмас- 
лиги керак. Негаки, ҳол у нохуш оқибатларга сабаб бўлади.

Баъзан маънавий жиҳатдан етук бўлмаган раҳбар ишни тўғри, ижодий таш-

М Ш 1ММШ1

МАЪНАВИЯТ 
САРЧАШМАСИ

кил этолмагани сабаб лавозимидан четлаштирилса, ўринсиз аразда юради. Кам- 
чиликларини холисона тан олиб, кўпроқ меҳнат қилиш, халқ хизматида бўлиш 
ўрнига кимдандир ўч олиш, кимгадир қасд қилиш пайига тушади. Бундай ҳол 
жамият учун ҳам зарарлидир. Маънавият тарбиясида масаланинг ана шу жиҳат- 
ларига ҳам эътиборни қаратмоқ лозим.

Иккинчидан, маънавий тарбиянинг самараси дарҳол намоён бўлавермайди. 
Масалан, мустақилликнинг маънавий аҳамиятини ўн-ўн беш йил кейин келади- 
ган авлод бизга нисбатан яхшироқ, мукаммалроқ тушунади. Чунки у вақтда 
истиқлолнинг маънавий натижалари амалда тўлалигича намоён бўлади. Иншол- 

лоҳ, у авлоднинг маънавияти бизникига нисбатан баркамол 
бўлади.

Учинчидан, жамиятнинг, шахснинг маънавий имконият- 
ларини, маданиятини юксалтирмасдан туриб, йирик иқти- 
содий, хўжалик, аҳамиятига молик режаларни тўлиқ, си- 
фатли ва муддатида бажариб бўлмайди. Бу — илмий-ама- 
лий асосланган ҳақиқат. Масалан, шўро жамиятида катта- 
кичик барча режалар ярим-ёрти амалга оширилар эди. Чунки 
марказий идораларда халқ хўжалигини ривожлантиришга 
оид ўнлаб дастурлар тайёрланар эди-ю , аммо унинг ижро- 
чиси - меҳнаткаш инсон тўғрисида, унинг мазкур вазифа- 
ларни бажаришга маънавий, руҳий тайёргарлиги борасида 
ўйлаб ҳам кўрилмас эди. Бундай ҳолларда маънавият ёки 
маънавиятсизлик оқибатини кўрсатади — турли фармойиш, 
даъватларнинг ҳам фойдаси бўлмай қолади.

Халқимиз маънавиятига фақат маданий, тарбиявий, ахлоқий, диний маж- 
муаси деб қараш камлик қилади. Чунки маънавиятда улкан иқтисодий, молия- 
вий, техникавий, ҳуқуқий мазмундаги тажриба ва билимлар ҳам акс этади. Маъ- 
навиятнинг бундай кўп қиррали моҳиятини, имкониятларини бугунги тадбиркор- 
лар, фермерлар, хусусий корхона эгалари пухта билса ва амалда қатъий эъти- 
бор берса фойдадан холи бўлмас эди. Шуни унутмаслик керакки, маънавий 
қашшоқ, камол топмаган ишчи, деҳқон, фермер кўп ва сифатли маҳсулот ишлаб 
чиқара олмайди; ўқитувчи, ҳаким, муҳандис, раҳбар ватан олдидаги бурчи, ва- 
зифасини тўғри англаб ололмайди.

Маънавий баркамол кишилар унумли меҳнат қилиш билангина кифояланиб 
қолмасдан бошқаларни ҳам ўзига эргаштирди. Энг муҳими, ана шу. Маънавият 
— мафкура эмас. Аммо бу иккаласи инсонни камол топтиришдек улуғ мақсад 
йўлида ҳамкорлик қилади. Маънавият ҳам мафкура ҳам сиёсат исканжасига 
тушмаслиги керак. Акс ҳолда улар эркин ривожлана олмайди. Ф ақат бир гуруҳ 
олиму зиёлиларнинг маънавий етукпигига эришиш билан барча ижтимоий-иқти- 
содий режаларни ҳал қилиб бўлмайди. Ф ақат комил маънавиятли халқгина йирик 
вазифаларни бажара олади, инсониятга ноёб ақл-заковат эгаларини, улуғ да- 
ҳоларни тарбиялаб беради.

Бугун Ўзбекистонга кўпроқ фидойи фарзандлар керак. Улар маънан барка- 
мол, жисман соғлом бўлишлари зарур. Маънавий заифлик, сўқирлик — хуро- 
фот, жоҳиллик натижасидир. Жоҳил зоти ҳаргиз матонатли, адолатли ватанга 
содиқ, фидойи инсон бўла олмайди.

Беайб — парвардигорнинг ўзи. Камчиликни ватанга, халққа астойдил хиз- 
мат қилиб тузатиш мумкин. Ҳаёт бунёдкорлик ва курашдан иборат. Истиқлолга * ' 
меҳнаткаш, ташаббускор, курашчан, маънавий баркамол инсонлар керак.

ИСТИКЛОЛ ЧЕЧАКЛА

Фатқулла ЭРГАШЕВ 
Рустам ЖУМАЕВ

Партиялар ва ҳаракатлар ҳамиша ижти- 
моий-сиёсий тизимнинг таркибий қисми си- 
фатида ҳокимият тузилмалари, давлат ва жа- 
мият ўртасидаги боғловчи бўғин сифатида ба- 
ҳоланиб келинган.

Биз мустабид тузум даврида таркиб топ- 
ган давлатнинг зўравонлик ва бостириш усул- 
лари билан ҳаммани тенглаштирувчи ахлоқий, 
жиноий ва ҳоказо кодексларнинг тегишли мод- 
дапарида мустаҳкамлаб қўйилган ягона андо- 
зага солувчи қудратли таъсирига кўникиб 
қолганмиз. Мустақилликка қадар ҳокимиятнинг 
ўзи ҳам кўпинча зўравонлик.мажбурлаш во- 
ситаси сифатида тушунилар эди. Ўйлаймизки, 
таркиб топаётган ҳокимият тизимлари ва фу- 
қаролик жамиятининг ўзаро апоқаларини изоҳ- 
лаш чоғида мажбурийлик маъносига урғу бе- 
рилиши пировардида хато назарий хулосалар- 
га олиб келади ҳамда фуқаролик жамиятини 
амалда қарор топтириш жараёнини нотўғри 
томонга бошлайди.

Шу боис биз учун ҳокимият моҳиятини ама- 
лий ва концептуал маънода жамиятдаги бар- 
ча куч ва воситаларнинг муайян умумий мақ- 
садларини рўёбга чиқариш йўлидаги ўзаро 
саъй-ҳаракатлари бирлиги сифатида тушуниб 
олиш ғоят зарур. Ўзбекистон мустақиллигини 
ривожлантириш ва мустаҳкамлашдан кўзлан- 
ган мақсад ҳам минтақада, бутун дунёда тинч- 
лик ва барқарорликни сақпаб қолиш, респуб- 
ликада яшаб турган барча халқларнинг фаро- 
вонлигига, аҳиллигига, маънавий уйғониши ва 
гуллаб-яшнашига эришишдан иборатдир.

Ушбу мақсадлар, амалдаги ҳокимиятнинг 
моҳиятини ана шундай тушуниш биз барпо 
этмоқчи бўлаётган ф уқаролик жамиятининг 
моҳиятига зид келмайди. Айнан фуқаролик жа- 
миятигина давлатда барқарорликни таъмин- 
лаб туришга қодирдир.чунки унда бир томон- 
лама алоқаларга эмас, балки шахслараро 
ўзаро алоқапарга ҳам устуворлик берилади.

Бу нимани англатади?
Фуқаролик жамияти муайян ижтимоий ҳудуд 

ва шахслараро муносабатлар натижасида ву- 
жудга келган ижтимоий-сиёсий ташкилотлар 
тизими тарзида инсоннинг эркини ҳимоя қи-

яишга, ўз изми бипан иш кўра олиш 
имконини сақлаб қолишга даъват эта- 
ди. Шунга кўра одамлар ўртасидаги ин- 
соний алоқалар турли ҳаракатлар, бир- 
лашмалар, муассасаларда жамланиб, 
энг аввало, ижтимоий манфаатларни 
ўзида акс эттиради.Ш униси қувонар- 
лики, Ўзбекистон Республикасида бун- 
дай ижтимоий ўзаро алоқаларнинг қо- 
нуний асосларини яратиш бўйина ҳал 
қилувчи қадамлар қўйилди.

Фуқаролик жамияти тўғрисида тўхта- 
лар эканмиз, уни давлат амалиётидан 
айрича тасаввур қилиш мумкин эмас. 
Зеро, қонун қанчалик кучли бўлса, фуқа- 
ролик жамияти ҳам шунчалик мустаҳ- 
кам бўлади. Бу — далил-исбот талаб 
қилмайдиган қоида. У нафақат давлат- 
нинг маъмурий вазифалари, балки фу- 
қароларнинг шахсий манфаатлари би- 
лан боғлиқ йўсинда тушуниладиган сиё- 
сат соҳасига ҳам тааллуқлидир.

Шахслар, бирлашмаларнинг сиёсат 
бобидаги фаолиятлари ҳамиша мустақил 
омил сифатида майдонга чиқади. Бу, ўз 
навбатида, сиёсий партияларнинг мақо- 
ми хдмда ўрнини белгилаб беради. Айнан 
шу туфайли сиёсий партиялар фуқаро- 
лик жамиятининг ажралмас бўғинлари 
ҳисобланади. Бироқ, шу билан бирга, 
сиёсий партиялар муайян ижтимоий гу- 
руҳларнинг маф аатларини ифодалаб, 
уларнинг ҳокимиятга эриш ишга бўлган 
интилишини таъминлайди.

Сиёсий ҳурфикрлилик, кўппартиявий- 
лик амал қилган шароитда партиялар 

фуқаролик жамия- 
тининг ажралмас 
қисми бўлиб май- 
д о н га  ч и қа д и . 
Ф уқаролик жамия- 
ти бўлмаса, сиё- 
сий тотувлик ҳам 
бўлмайди. Партия- 
лар сиёсий ҳаёт- 
нин г б и р о р  бир  
с о ҳ а с и д а  э р ки н  
ф аолият кўрсата 
олмайди.

Партиялар эркин фаолият юритишни 
истаса, инсон манфаатларидан келиб 
чиқиши ва унга таяниши лозим. Биз “ ин- 
сон” деганимизда, муайян бир раҳбар- 
ни ёки тор доирадаги ижтимоий гуруҳ- 
ни эмас, балки фуқаролик жамиятининг 
“жонли ҳужайраси” бўлмиш шахсларни 
назарда тутяпмиз. Фуқароларнинг ман- 
фаатларини бир жойга жамлаш, мужас- 
самлаштириш ва ҳимоя этиш, сўнгра ана 
шу манфаатлар ва давлат манфаатла- 
рининг уйғунлигига эришиш жамиятнинг 
тараққиёт омилини белгилаб беради. 
Бинобарин, кучли давлат ҳокимиятининг 
(ижроия ҳокимияти партиядан холи бў- 
лиши лозим) турли ижгимоий гуруҳлар- 
нинг манфаатларини ифодаловчи сиё- 
сий партиялар ва ҳаракатлар билан 
ўзаро ҳамкорлиги жамиятда барқарор- 
ликни таъминлашнинг энг муҳим шар- 
тидир.

Ижтимоий манфаатларни рўёбга чи- 
қариш борасида оқилона нисбат ўрна- 
тилиши, ижтимоий манфаатлар тизими- 
да ҳамжиҳатлик ва уйғунликнинг қарор 
топиши ижтимоий барқзрорликнинг пой- 
деворидир.зотан, манфаатларнинг ному- 
таносиблиги ихтилофга, беқарорлик, 
низо ва инқирозларнинг пайдо бўлиши- 
га сабаб бўлади.

Бу омилларнинг барчаси Ўзбекистон 
Республикасининг мустақил тараққиёт 
йўлини белгилашда эътиборга олинди. 
Ҳозирги пайтда, аввало, жамиятдаги 
ти нчл и к ва б а р қа р о р л и кн и  м устаҳ- 
камлаш борасида анча ютуқларга эри- 
шилди. Партиялар тизими аста-секин 
таркиб топяпти, шу боис турли-туман 
иж тим оий  кучлар м анф аатларининг 
мутаносиблигига риоя қилиш давлат 
ҳокимиятида катта аҳамиятга эга. Бу эса 
куч ва имкониятларни бирлаш тириб, 
иқтисодий ислоҳотларни изчиллик би- 
лан амалга ош ириш ни тақозо этади. 
Ш унинг учун ҳам кўппартиявийликка 
қонуний йўл берилгани республиканинг 
ижтимоий ҳаётини тубдан сиёсий ислоҳ 
қи л и ш , Ў з б е ки с т о н д а  ф у қа р о л и к  
ж а м и я ти н и  б а р п о  э ти ш  б о р а с и д а

ўз вақтида  қўйилган  қадам  бўлди.
Ҳозир Ўзбекистонда тўртта партия — 

Ўзбекистон Халқ демократик партияси, 
"Ватан тараққиёти” , "Адолат” социал-де- 
мократик партияси, "Миллий тикланиш” 
партияси фаолият юритаётир. "Ватан 
тараққиёти” партияси 1992 йилда таш- 
кил топди, унинг 35 мингга яқин аъзоси 
бор. Олий Мажлис таркибидаги фрак- 
циясида 14 депутат фаолият кўрсатмоқ- 
да. “Адолат”социал-демократик партия- 
си 1995 йил 17 январда биринчи таъ- 
сис қурултойини ўтказди. Аъзолари сони 
20 мингга яқин, Олий Мажлис таркиби- 
даги фракциясида 47 депутат иштирок 
этмокда. Партия республика ҳудудида 
социал-демократия, ижтимоий адолат, 
тадрижий йўллар билан ривожланиш ва 
ҳоказо  ғояларни олдинга  сурм окда. 
“ Миллий тикланиш” демократик партия- 
си яқиндагина фаолият бошлагани ту- 
файли Ўзбекистон сиёсий майдонида 

ч  муҳим ўрин тутади, дейишга ҳали эрта- 
рокдир. Сиёсий майдонда ҳали ҳам 
Ўзбекистон халқ демократик партияси- 
нинг мавқеи баланд, десак, муболаға 
бўлмайди. ЎзХДПнинг бундай мавқега 
эга бўлиши кўп жиҳэтдан шу билан изоҳ- 
ланадики, унинг аъзолари сони 420 минг 
кишидан иборат ва у бир неча йиллар 
давомида таркиб топган, синовлардан 
ўтган тузилмага ҳамда кучли сиёсий таж- 
рибага эга.

Умуман, шуни унутмаслик керакки, 
партияларнинг вужудга келиши муайян 
раҳбарнинг субъектив қараши ёки хоҳи- 

ш и н а ти ж а си  
эмас, балки маъ- 
лум бир ижтимоий 
негизга эга бўлган 
объектив жараён- 
д и р . М а са л а н , 
“ Ватан тараққиё- 
т и ” ф ирқаси  та- 
ш а б б у с ко р л а р и - 
нинг центристик, 
либерал руҳдаги 
д а с т у р и й  йўл- 
йўриқлари зиёли-

ларнинг бир қисмига, эндигина дунёга 
келаётган тадбиркорлар доирасига, ле- 
нинизмга хос сохта шиорлардан алла- 
қачон ҳафсаласи пир бўлган ёшларга 
яқин ва тушунарли эди. Бироқ дастурий 
қоид аларни нг барчасини ҳам тўл иқ 
рўёбга чиқариб бўлмайди. Объектив не- 
гизга  эга бўлган “ Ватан тараққиёти” 
фирқаси раҳбарияти фаолиятини янада 
самаралироқ этиши ҳамда давлат ту- 
зилмалари, ЎзХДП, “Адолат” , “ Миллий 
тикпаниш” партиялари билан ва ўзининг 
вилоятлардаги  таш килотлари  билан 
алоқаларини кучайтириб, амалий чора- 
лар кўргандагина иж тим оий-сиёсий 
мавқеини сақлаши мумкин.

Энди шундай бир савол туғилиши 
мумкин: “Ҳозирги шароитда қонуний 
тарзда қандайдир янги партиялар пай- 
до бўлиши мумкинми?” Мумкин, лекин 
улар муайян шароитлардагина пайдо 
бўлади.Биринчидан, жамиятда бунга 
объектив эҳтиёж юзага келса, яъни таш- 
кил этиладиган ижтимоий-сиёсий бир- 
лашмалар ўзларини конкрет ижтимоий 
табақаларга (масалан, мулкдорлар син- 
фига) қанчалик тезроқ тенглаштирсалар 
ва уларнинг манфаатларини ифодалай 
олсалар, иккинчидан, ташкил этилади- 
ган партиялар  ам алий иш чанликни 
кўзлаб, ихтилофлар доирасида  ўра- 
лашиб қолмаса ҳамда уларнинг дастур- 
лари республика аҳолисининг янада кенг 
қатламлари манфаатларини ифода эт- 
са — шу такдирдагина янги партиялар 
пайдо бўлиши мумкин.

Дарвоқе, партиялар фаолиятини бу- 
тун халқ манфаатлари билан узвий боғ- 
лаш имкониятларининг мавжудлиги ва 
ошкоралик, турли ҳаракатлар ва кучлар- 
нинг узоқ муддатли стратегик мақсад- 
ларини амалга ошириш — Ўзбекистон 
м устақиллигини равнақ топтириш  ва 
мустаҳкамлаш, барқарорликни сақлаш, 
истиқлол ва тараққиёт йўлидан олға сил- 
жишни кўзлаб ҳамкорлик қилишнинг асо- 
сий шартидир. Бу эса барпо этилаёт- 
ган фуқаролик жамияти қурилишининг 
муҳим омили бўлади. Шуни таъкидлаб

ўтмоқчимизки, кучли ҳокимият дегани у 
юритаётган сиёсатга тўғаноқ бўлувчи 
жамики нарсаларни бостиришга йўнал- 
тирилган зўравонлик сиёсати билан бел- 
гиланмайди.

Кучли ҳокимият — мухолифат билан 
мулоқотда ҳам, халқ манфаатлари ва 
эҳтиёжларини ифодалаш ва рўёбга чи- 
қаришда ҳам лаёқатлилик, самарали, 
амалий ишга қодирлик аломати демак- 
дир.

Демак, ривожланган демократияга 
эриш ишнинг энг асосий омиллари — 
сиёсий ҳокимият ва сиёсий партиялар 
ўртасида ўзаро уйғунликнинг мавжудли- 
гидир.

Бир типдаги партиянинг бошқа тип- 
даги партияга айланиши ёки сиёсий 
йўналишдаги партиянинг маданий-маъ- 
рифий ҳаракатга айланиш эҳтимоли бор- 
лигини алоҳида таъкидлаш жоиз. Бир 
неча партия муросаю мадора негизида 
бир партия атрофида бирлашиши ёки 
ички бўлиниш ва ажралиб кетиш туфай- 
ли бир неча партия ва ҳаракатга айла- 
ниб кетиши ҳам мумкин.

Амалий тажриба шуни кўрсатадики, 
партия ва ҳаракатларнинг ҳар бири жа- 
миятнинг сиёсий тизимидаги мавқеи 
ва ўрнини мустаҳкамлаб боргани сайин 
ўзини ривожлантириш ва оммага фаол 
таъсир кўрсатишнинг ижтимоий асоси- 
ни анчагина кенгайтиришга интилади. 
Шу боисдан партиянинг ички ривожла- 
ниши давомида уларда аҳоли турли та- 
бақалари вакилларининг мутлақ ва нис- 
бий сони борасида силжиш рўй бера- 
ди. Бу ҳол партия ва ҳаракатларнинг 
таш килий-сиёсий йўналишида рўй бер- 
ган ўзгаришлардан далолатдир. Бошқа- 
ча айтганда, ўз аъзолари ва хайрихоҳ- 
ларининг сонини кўпайтириш доимо ҳар 
қандай партиянинг бош йўли бўлиб кел- 
ган.

Шундай қилиб, сиёсий эркинликлар- 
ни қонунлаштиришдан олдин жамиятни, 
фуқароларнинг умумий онгини эркин- 
ликларни муносиб равишда идрок қила 
олишга тайёрлаш лозим бўлади. Бунга

икки йўл билан — узоқ давом этадиган 
маърифатчилик жараёни (шунга кўра бу- 
гунги кунда жадидчилик ҳаракати анъа- 
налари ғоят долзарб  аҳамият касб 
этади) ҳамда иқтисодий ўзгаришлар- 
нинг узоқ муддатли жараёни орқали 
эришиш мумкин. Маърифатли жамият- 
гина сиёсий эркинлик воситаларидан 
тараққиёт м ақсадида ф ойдаланиш га 
қодирдир.

Бошқа мамлакатлар — бир томондан, 
омади кулган Сингапур, Тайван, Малай- 
зия, иккинчи томондан, сиёсий эркин- 
лик туфайли на тинчлик, на иқтисодий 
ф ар о вонл и кка  эри ш га н  Ҳ инд истон , 
Бангладеш, Лотин Америкасининг бир 
талай мамлакатлари ҳаётидан олинган 
мисоллар ана шу ҳақиқатнинг тасдиғи 
бўлиб хизмат қилиши мумкин.

Бугун мамлакатимизда демократик 
муассасаларнинг тобора кучайиб бо- 
раётган таъсири ўзига хос хусусият касб 
этади. П резидентнинг иқтисодиётни  
ислоҳ қилиш соҳасидаги фармонлари, 
Олий Мажлиснинг кўппартиявийлик асо- 
сида фаолият кўрсатиши ва бошқа та- 
лай жиҳатлар ҳақиқий демократик жа- 
мият сари ташланган қадамлардир.

Давлат тузилмалари, оммавий ахбо- 
рот воситаларининг сиёсий партиялар 
ва ҳаракатлар билан ҳамкорлиги муам- 
молари бугун илмий таҳлил этишни та- 
лаб қилмоқда. Бу — жамиятда бар- 
қарорликни таъминлаш механизмини 
муайян тарзда андозалаштириш имко- 
нини беради. Республикада кўппартия- 
вийлик амал қилишида хорижий мамла- 
катлар тажрибасини қиёсий таҳлил этиб 
чиқиш ҳар жиҳатдан фойдалидир.

Шундай қилиб, мамлакатимизда кўп- 
партиявийликнинг шаклланиши нафа- 
қат ҳозирги ижтимоий-сиёсий вазиятни, 
балки республика ҳамда бошқа давлат- 
ларнинг тарихий таж рибасини ўрга- 
нишни талаб этувчи кўп қиррапи муам- 
модир. У сиёсатшуносликдан ташқари, 
тарихий, сиёсий-фалсафий, ҳуқуқий, со- 
циологик, иқтисодий жиҳатлардан ҳам 
ёндашишни тақозо қилади.

У руҳпя безовта этгаи ҳаҳиҳатпипт ифода ш акш  тарзида вужудга
келади. Бипобарип, упипг замприда оддий турмуш мупосабатларида акс 

этмоги муш кул булгап фалсафа пипҳои етади.
Сапъат даврипипг уступ ижтимоий фалсафий қарашларпдяи холи яшай 

оладими — бу масала асрларки, сапъои пафиса аҳлппипг бопш пи қотириб 
келадп. Сапъат ҳар педап холи булмоги мумкпп, аммо иисоп ва иисопийш к- 
дап хо ш  умр ксчиролмайди. И псоп дсгапипгиз эса, табиийки, булбул гул  
ипгқида спгапи каби, ош й ҳақпқат м айш  билап пафас олаш , пгу майл 
кучаспдап ю риб дупсии тапийди. Ҳар ипсоп олампи ош й ҳақпқат майш га 
асослапгап ҳолдагипа тапийш! Худди ш у тахшт илм  майлпга берплгап илм пи 
билади, ипгқ майш га берилгаи — ипгқпи!

Сир эмас, исломий ҳақпқатлар аж додларимиз опгу пгуурппи батамом 
бапд эттап кезларда дупепи бпш ш  —  О ллоҳпи биш ш , руҳпи шарҳлаш — 
Ҳақпи шарҳлаш тарзида ксчар эди. Ш у боис куҳпа Ш арқ оламида адабиет ва 
сапъатпинг узига хос тур ва жапрлари вужудга келдп

Миииатюра — исломий тафаккурпипг исломий ифодаси.
И сломпй фалсафа олампи уйгупш кда яш овчи ягопа мавжудот спфатида 

шарҳ эташ■ Мипиатюра сапъатинипг моҳиятпда апа ш у гоя яш ирип. Упда 
рапглар уйгуп,мутапосиб. Д упепи куркам ва безавол тусда тасвирлаш имкопи 
беқисс. Ғарбопа айтгапда: ош й мақомдаги ромаптика!

Ғарб дсиилдими, ш убҳасизкп, бир савол купдалапг келади: мипиатюра 
воситасида ипсоп ҳолатипи реал тасвпрлаб буладими?

Таъкидлаш ж оизкп, ислом ий тафаккурда “рсалш к” дсгап тушупчапипг 
узп  бошқача аҳамият касб этадя. Яъпи пима рсалу пима пореал — Слгиз 
Оллоҳга аеп. И псоп  —  гоф ил. Узи ҳақидаги ҳақиқатпп ҳаргиз тушқ англаб 
ололмапди. Бинобарип, биз реалдсб билгап парса, асш да порсалдпр. Мутлақ 
реал парса — Ошоҳдир. Б у реалш кпипг бош шартп эса — уйгупш к.

Маълум буладики, мипиатюра ош й мақомдаги ромаптикагипа эмас, ош й  
мақомдаги реалш к памупасп ҳамдир. А йпап пгу боис бу сапъат тури ш у 
купга қадар ипсопият эътиборипи жалб этиб келмоқда, мипиа тюра чиликпипг 
япги япги памояпдалари вояга етмоқда.

Ш омаҳмуд Муҳаммаджопов — замопавий мипиатюра чилик санъатпмиз- 
пипт йирик вакпш . У  киш и Ш арқ китобатчпшк тарихипп яхш п билади. 
Ш арқ мипиатюра чиш ги, меъморш к, китобатчишк, адабист, фалсафа сипга- 
р и  мадапияг соҳаларп билап бевосита богш қ экапипи таъкпдлайди.

Миниатюра —  позик сапъат. Бугупги ошфта замоппиш  эш  бую к каш- 
фистлари ҳам уш а тасвир қурош  сифатида асқотиши қийип. Ш у боис Шо- 
маҳмуд ака қадимий усулда қогоз тайерлайди, усим ш кларпи саралаб бусқ 
йигади. Тоққа чиқмагупча дулапа қайда дейсиз!

Э пг муҳими — Ш омаҳмуд ака чизган асарлардир. Уларда илоҳий гузал 
ш к  ва ком илликпинг миқсси беҳудуд экапи кипгипи мудом уйга толдираш- 

О ш оҳ уз ж амолипи курмоқ орзусида одамзотни яратган экап. И псоп эса 
хужаси йуқдан бор этгап олам гўзаллпгипи терапроқ туймоқ ум иш да хаслпга 
эрк бсради — ижод қилади. Зеро, гузаллпкпп танпмагап Ҳ ақни тапимайди! 
Барча Ш арқ сапъаткорларипипг ижод фалсафаси булгап бу ҳақиқат Шомаҳ- 
муд Муҳаммадж оповпиш ҳам бош ш иоридир.

Султонмурод Олим

Бадеа

Туташ такдирлар

Азалдан шоирлар такдири шоҳлар 
такдирига, шохлар қисмати эса шо- 
ирлар қисматига боғланиб келган. Бу- 
нинг боиси не? Шарқни-ку гапирма- 
сак ҳам бўлади, лекин Ғарбда ҳам 
шундай. Хуллас, тарих умр бўйи му- 
дом ўчакишиб ёхуд ҳамфикр бўлиб 
яшаб ўтган шоҳу шоирни кўп кўрган. 
Бежиз эмаски, сўз санъатининг кўп 
буюк асарлари айнан шоҳлар ҳақида: 
“Шоҳ Эдип”, “Қирол Лир”, “Шоҳно- 
ма”, “Садди Искандарий”...

Ўзбек — кўп бахтли халқ. Лоақал, 
буюк ҳукмдор — Амир Темур ва буюк 
шоир — Алишер Навоийни яратгани 
учун ҳам. То рўзи маҳшар бу икки 
азиз ном башарият онгу шууридан 
ўчмаслиги аниқ. Бу зотларни тани- 
ган мардум ўзбекни ҳам билади.

Биласиз, Тошкентдек шаҳри азим- 
нинг белига камар бўлиб турган кўча 
кўпдан буён Алишер Навоий номи би-

Олибмен тахти фармонимға осон, 
Черик чекмай Хитодин то Хуросон.

Алишер Навоий

лан атапади. Шу кўчанинг қоқ ўрта- * ' 
сидан бурилиб Алишер Навоий ҳайка- 
ли ёнидан ерости йўлининг “Алишер 
Навоий” бекатига тушасиз. Ундан лип 
этиб “Пахтакор” бекатига ўтсангизу 
шаҳарнинг шарқи сари юрсангиз, 
“учар от” сизни “Мустақиллик майдо- 
ни" орқапи тўппа-тўғри “Амир Темур 
хиёбони"га элтади. Тепада эса суво- 
рий Амир Темур Кўрагон бобомиз 
ҳайкалига дуч келасиз.

Ана салобату мана салобат!
Қаранг, “Амир Темур майдони”- 

дан “Алишер Навоий” бекатига бо- 
риш учун ҳам йўлингиз “Мустақиллик 
майдони”дан ўтади!

Ўй-хаёлингизни “Амир Темур" ва 
“Алишер Навоий” деган тушунчалар 
банд этган эди. Энди эса бу иккиси- 
ни боғлаб турган бир ажиб ҳалқа — 
“Мустақиллик” деган ширин тушунча 
ҳам пайдо бўлди.

Туркий улуснинг бу икки чўнг сий-

мосини та- 
рихнинг ўзи 
айнан ана 
шу муста- 
қиллик во- 
ситаси ила 
туташтирган 
эди. Истиқ- 
лолимиз шу 
тарихий хэ- 
К^кэтни яна 
юзага чикд- 
риб, Амир 
Т е м у р н и 
Алишер На- 

воийга, улуғ шоирни эса улуғ хукмдорга 
рўбарў кутди.

Кимни “Сохибкирон” деймиз?

т  Қизиқ феълимиз бор-да! Сон 
минг сўзни биламиз, эҳтиёжимиз 
учун ўринли ишлатамиз хэм, аммо асл 
маъноси билан ишимиз йўқ. "Ним- 
серий — жувонмаргий”, яъни чала 
тўйиш — ёш ўлиш билан баробар, де- 
ганларидек, чала билгандан билма- 
ган афзал. Алқисса, ёзма манбалар- 
нинг қаеридаки "Соҳибқирон” сўзи 
учраса, Амир Темурга ишора деб ту- 
шунишга уриниб кўрамиз-у, унинг 
айнан нима маънони англатиши ва 
кимларга нисбатан кўлпанишини яхши 
билмаймиз. Академик Бўрибой Аҳме- 
дов бу атамага бундай изоҳ бера- 
ди: “Соҳибқирон — икки улуғ сайёра 
(Зуҳро ва Қуёш) бир-бири билан ту- 

V  ташган пайтда туғилган киши, бах- 
тиёр одам" (“Навоий замондошлари 
хотирасида” китобидан).

Бу сифат юрт олишда бахти доим 
кулиб боққан, аниқроғи, жанги жа- 
далларда мудом қўли баланд келган

ҳукмдорларга нисбатан ишлатилган. 
Соҳибқирон Амир Темур бу сифатга 
муносиб зот эдилар.

Алишер Навоий кўпгина асарла- 
рида темурийлар салтанатининг 
сўнгги йирик шоҳи — Ҳусайн Бойқаро 
Мирзони ҳам “Султони Соҳибқирон” 
сифати билан тилга оладики, бунда 
ҳам сўз ўрнига тушган. Зотан, фотиҳ- 
лик, илми ҳарб борасида Ҳусайн Мир- 
зо улуғ бобоси Амир Темурга торт- 
ган эди. •

Мардликни қарангки, Ҳусайн 
Бойқаро унга нисбат берилган “Со- 
ҳибқирон” мартабасини айнан ҳаз- 
рат Алишер Навоийнинг ўзига лойиқ 
кўради. Ҳусайн Бойқаро қаламига 
мансуб “Рисола” асарида мампакат ва 
миллатнинг буюк маънавий куввати — 
Алишер Навоий ҳақида қуйидаги ла- 
тиф жумлаларни ўқиймиз:

“ Назм иқлимида қайси берк 
қўрғонға куч келтурдиким, эшиги 
анинг юзига очилмади ва қайси 
азим кишварға табъ чериги била 
турктоз солдиким, фатҳ қилмади. Бу 
кун назм арконининг рубъи маскуни- 
да қаҳрамон ултуруру бу мамо- 
лик фатҳиға Соҳибқирон (таъкид 
бизники — С.О.) ани десалар бў- 
лур.

Шеър:
"Эрхр/Ь с ў }  мцмсиЯиЯг кми&лрсши&Яи, 
Т̂ еиа кишАарсшиоН, хусрл&ЯииоаЯи. 
“Осмл хцсрл&НииюЯким, цауЬаллЯи, 
"ЭруЬ м р. гиЯ $£САМ, @&ухб*уир&Яи». 

Келинг, энди бошқа гапларни қўя- 
турайлик-да, икки бобомиз — Темур 
ҳам, Навоий ҳам Соҳибқирон экани- 
ни ёдда тутайлик. Амир Темур қилич 
ва ақл кучи билан юртни қўлга олди, 
мустақил қилди, марказлашган йирик

давлатга айлантирди ва кўп ўлка- 
ларни ҳукмига бўйсундирди.

Алишер Навоий қилич эмас, қапам 
тутиб ўзига хос фотиҳлик қилди. 
Шоир асарларини фақат туркий халқ- 
ларгина ўқий олишини назарда тутиб- 
ми, “Фарҳоду Ширин” достонида фахр 
ила бундай деб ёзади:

Олиблен т л х т и  с/хц^нл/шжгл аахЯ,

"Ч&ршс геклсай 'ХиьксуиЯ *на "Х^глсаН.

Алишер Навоийнинг "фотиҳ"лиги 
ҳамон давом этмокда, унинг “ҳукм"и- 
га кирадиган мамлакатлар сони ош- 
гандан ошиб бормоқда. Бугун мам- 
лакатимизга ер юзининг қай гўшаси- 
дан азиз меҳмон ташриф буюрса, улуғ 
шоиримиз ҳайкали пойига ҳурмат 
рамзи ўлароқ гул қўяДи...

Сўз ва сиёсат

Биз — қадим ва бағоят гўзал тили, 
шу тилда яратилган санъати бор 
халқмиз. Худди ана шу боис бугун Ва- 
танимиз мустақил бўлиб, жаҳон май- 
донида дадил бўй кўрсатиб турибди.

Бу — сиёсат ва адабиётни боғлаб 
турган биринчи энг муҳим ҳалқа.

Рост, тилсиз адабиёт, адабиётсиз 
тил ривожини тасаввур қилиш мум- 
кин эмас. Ҳар қандай халқ учун бу 
иккисидан кўра миллийроқ, бундан- 
да азизроқ сарват йўқ. Бироқ тил- 
нинг ҳам, адабиётнинг ҳам чинака- 
мига камол топиши сиёсатга — шу 
халқ яшаётган мамлакатда ҳокимият 
кимнинг қўлида эканига боглиқ. Бу 
кеча ё бугун пайдо бўлган гап эмас. 
Уни Алишер Навоий айтган.

“Муҳокамат ул-луғатайн” туркий тип 
фазилатлари ҳақидаги рисола бўлса- 
да, Алишер Навоий унда тилимиз ри- 
вожини адабиётимиз тараққиётидан

ажратиб қарамаган. Туркий тил ус- 
тунликларини доҳиёна кузатиш ва 
аъло даражада исботлаб беришдан 
кўзланган бош мақсад ҳам шу тилда 
яратилажак адабИётни юксак поғона- 
ларда кўриш умиди эди.

Қизиқки, улуғ мутафаккир адабиёт 
равнақини бевосита шоҳларга боғлай- 
ди. Шу сабаб рисоланинг тапай ўрин- 
ларидаги Ҳусайн Бойқаро ҳақида 
айтилган ўта илиқ сўзларни зин- 
ҳор-базинҳор шоирнинг подшоҳга 
шахсий хушомадлари деб тушунмас- 
лик керак. Навоий Ҳусайн Бойқаро- 
нинг “ўзига сўз жиҳатидин азим эъти- 
бор ва сўзига ўз жиҳатидин бийик поя 
ва миқдор” қилгани, унга қанчалар 
раҳнамоликлар кўрсатганини айтади: 
“Ва ул микдор бу туфроғнинг рутба- 
син фалакка еткуруп ва онча бу зар- 
ранинг поясин қуёшдин ошуруп эр- 
дилар”. Ёхуд шоир: “Бандайи хоксор 
(мен демоқчи — С.О.) агарчи туф- 
роғдин ўксук эрдим, аммо ул қуёш 
(яъни Ҳусайн Бойқаро — С.О.) тар- 
бияти била ранго-ранг гуллар очтим 
ва афкандайи беэътибор агарчи зар- 
радин камрак эрдим, ул саҳоб тақ- 
вияти била гуногун дурлар сочтим ва 
дилсўз абётим муножот аҳлига ошубу 
ғавғо солди ва базмафрўз ғаза- 
лиётим хароботийларга оҳу вовайло 
солди”, деб ўзини тупроққа, Ҳусайн 
Бойқарони қуёшга менгзайди.

Биласиз, мусулмон дунёсида ара- 
бий, форсий ва туркий адабиёт кўп 
шуҳрат топди. Ана шу уч миллатнинг 
сўз санъати равнақини ҳам Алишер 
Навоий бевосита сиёсат билан — 
ҳукмронлик қайси халқнинг қўлида 
бўлгани билан изоҳлайди.

Унинг ёзишича, ҳукмронлик араб- 
лар қўлида бўлганда араб адабиёти

камол топди: “...То мулк араб хула- 
фоси ва салотинида эрди, фалак ул 
вақтда назм дабириға араб тили била 
жилва берди, андоқки, Ҳасан Собит- 
дек ва Лақитдек малик ул-калом су- 
хангузорлар ва маъниофарин фасо- 
ҳатшиорлар пайдо бўлдилар ва ўз 
тиллари (!) била назм адосининг до- 
дин бердилар”.

Форсий халқлар Араб халифали- 
гидан мустақил бўлиб, алоҳида дав- 
лат тузганларидан кейин форсий 
шеърият бағоят гуллаб-яшнади: “Чун 
мулкдин баъзи ақолим ва кишварда 
сорт (форслар демоқчи — С.О.) са- 
лотини мустақил бўлдилар (!), ул му- 
носабат била форсигўй шуаро зуҳур 
қилдилар. Қасидада Хоқоний ва 
Анварий ва Камол Исмоил ва Заҳир 
ва Салмондек ва маснавийда усто- 
зи фан Фирдавсий ва нодири за- 
мон Шайх Низомий ва жодуйи ҳинд 
Мир Хусравдек ва ғазалда мухтарии 
вақт Шайх Муслиҳиддин Саъдий ва 
ягонайи аср Хожа Ҳофиз Шерозий- 
дек...”

Алишер Навоийнинг даполат бери- 
шина, тахт туркий халқ вакилларига 
текканидан кейин эса туркий шеъри- 
ят пайдо бўлди ва камол топди: “То 
мулк араб ва сорт салотинидин турк 
хоқонларига интиқол топди, Ҳуло- 
гухон (Чингизхоннинг невараси, 
ҳозирги Эрон ва Ирок, ҳудудларида 
бўлган Элхонлар давлатининг асос- 
чиси, милодий 1283 йилида вафот эт- 
ган — С.О.) замонидин Султони Со- 
ҳибқирон Темур Кўрагон замонидин 
(!) фарзанди халафи Шоҳруҳ Султон- 
нинг замонининг охиригача турк тили 
била шуаро пайдо бўлдилар. Ва ул 
ҳазратнинг (Амир Темурнинг — С.О.) 
авлоду аҳфодидин ҳам хуштабъ сало-

тине зуҳурга келди, шуаро Саккокий 
ва Ҳайдар Хоразмий ва Атойи ва 
Муқимий ва Яқиний ва Амирий ва Га- 
доийлар. Ва форсий мазкур бўлған 
шуаро муқобаласида киши пайдо 
бўлмади, бир мавлоно Лутфийдин 
ўзгаким, бир неча матлаълари бор- 
ким, табъ аҳли қошида ўқуса бўлур".

Апбатта, Алишер Навоий қадим 
туркий адабиётдан, ҳатто Юсуф Хос 
Ҳожибнинг XI асрда яратилган “Қу- 
тадғу билиг” асаридан ҳам мутлақо 
бехабар бўлган. Аммо ул зот айтган 
фикрнинг тўғрилиги шундаки, “Қутадғу 
билиг” ҳэм ҳокимият туркийлар қўлида 
бўлган замонда битилиб, қорахоний 
ҳукмдор — Тағоч Улуғ Буғро Қорахон 
або Али Ҳасан бинни Арслонхонга тақ- 
дим этилган. Ана шу турклар тему- 
рийлардан олдин жаҳон тарихи саҳ- 
насига чиққан замон — XI асрда би- 
тилган тилшуносликнинг нодир ва ул- 
кан намунаси “Девону луғотит турк”- 
ни билганида-ку, Навоий “Муҳока- 
мат ул-луғатайн” рисоласида сўзни, 
ким билади, ушбу туркий тил қомуси 
муаллифи Маҳмуд Кошғарийга та- 
саннолар айтишдан бошларми эди!..

Шоир туркий адабиётнинг пайдо 
бўлиши ва равнақ топишини ҳақли ра- 
вишда Ҳулагухон, Амир Темур ва Шоҳ- 
руҳ Мирзо шарофатидан деб билади. 
Чингизхон лашкари ҳам, асосан, тур- 
кий халқлар вакиллари бўлган. Унинг 
империясини бўлиб олган фарзандла- 
рию неваралари ҳам туркийлашиб 
улгурган эди.

Агар Алишер Навоий ижоди тур- 
кий шеърият неча асрлик ривожининг 
буюк бир ҳосиласи ўлароқ дунёга кел- 
ган бўлса, шоирнинг ўзи бу камолот 
сарчашмасини бевосита Амир Темур- 
га боғлайди...

Алишер Навоий бир умр шоҳ ва 
у шоир муносабатларининг асалию заҳ- 

рини татиб ўтган, бутун ижодида 
ҳукмдор ва жамият масаласига бот- 
бот қалам урган ижодкор сифатида 
Амир Темур Кўрагон ҳақида ўйламас- 
лиги ва демак, ёзмаслиги мумкин 
эмас эди.

Искандар Мақдуний саройида 
Арасту қандай вазифани адо этган 
бўлса, Ҳусайн Бойқаро ҳузурида На- 
воий ҳам шундай, балки ундан-да 
устунроқ мақомда турган мутафаккир 
эди. Арасту Искандарни ҳамиша ях- 
шиликлар сари ундагани рост. Маъ- 
лумотларга кўра, бир гал Искандар: 
“Мен бугун шоҳлик қилмадим, чунки 
ҳеч кимга яхшилигим ўтгани йўқ”, де- 
ган экан.

Алишер Навоий темурийзодалар, 
*  биринчи галда, Ҳусайн Бойқаро ва 

унинг ўғилларига атаб шоҳлик дасту- 
ри бўла оладиган махсус китоб бит- 
ган. Бу — “Хамса”. Мазкур бешлик — 
юзлаб дастурий ғоялари билан бир- 
га, шоҳлик қилишнинг йўл-йўриқлар- 
ини бевосита ва билвосита ўргата- 
диган буюк бир қомус ҳамдир.

Бежиз эмаски, Алишер Навоий 
“Ҳайрат ул-аброр” достонида Ҳусайн 
Бойқаронинг ўғли — Бадиуззамон 
Мирзога қарата бундай дейди:

"Шлум бор. 9СЛ з-иии6о£,
7 ~лр слнгл улм. клну уеслж, срн бор..

Отангки сўзимга эътибор қила- 
дими, бас, сенга ҳам панд айтишга 

4  ҳаққим бор, дейди шоир.
"Амир Темур ва Алишер Навоий” 

мавзуи фақат шоирнинг улуғ жаҳон- 
гир ҳақидаги бевосита қайдлари- 
дангина иборат масала эмас. Наво- 
ийнинг шоҳ ва шоҳлик муаммоларига

дахлдор мулоҳазаю тасвиру тапқин- 
лари муайян жиҳатдан Амир Темур 
шахсиятига бориб боғланавериши 
мумкин.

Келинг, тасаввур ҳосил қилиш 
учун бир масала хусусида мулоҳаза 
юритиб кўрайлик. Хўш, “Хамса’’да 
қанча подшоҳнинг номи тилга олин- 
ган ёхуд нечтасининг тимсоли яра- 
тилган? Уларнинг сони юздан ошади! 
Нега бунчалар кўп? “Фарҳоду Ширин”- 
да Фарҳод — шаҳзода; “Сабъайи 
сайёр”да Баҳром — шоҳ; “Садди 
Искандарий”да Искандар — жаҳонгир! 
Барқарор сюжетли тўрт достондан уч- 
тасининг бош қаҳрамони — шоҳ ё шаҳ- 
зода! Буюк сўз соҳиби беш достон- 
нинг ҳар бирида нечук шоҳ ё шаҳзо- 
да мадҳига махсус боблар ажратади?

Бу саволларга таҳлилий жавоблар 
лозим.

Ширхўралик

Тақдирнинг ўзи Алишерлар оила- 
сини темурийлар хонадонига боғлаб 
қўйган эди. Ҳусайн Бойқаро билан 
Алишер Навоий ўртасида фақат мак- 
табдошлик, шоҳу вазирлик, дўстлик 
эмас, бевосита сут билан ўтган, яъни- 
ки қон жиҳатидан ҳам яқинлик бор 
эди. Навоий Бойқарога кўкалтош эди. 
Кўкалтош — ўзаро сут эмишган, яъни 
ширхўра дегани.

Бироқ “кўкалтош”— муайян мансаб 
ҳам эди. Академик Бўрибой Аҳмедов 
уни бундай тушунтиради: “Кўкалтош 
мансаби — кўкалтош — эмишган оға- 
ини, тутинган оға-ини. Бу мансаб эга- 
си зиммасига давлатнинг дўсту душ- 
манлари хусусида маълумот тўплаш, 
жосуслар иши устидан раҳбарлик 
қилиш вазифаси юклатилган. Кўкал- 
тошлар хон ва подшоҳ хонадонига

яқин турганлар" (“Навоий замондош- 
лари хотирасида” китобидан).

Навоий даври тарихчиси Мирхонд 
“Равзат ус-сафо" асарида темурий- 
лар билан Алишерлар хонадони 
яқинлиги узоқ тарихга эга эканини 
қуйидагича қайд этади: “...Ул офтоб- 
диллик Амирнинг (Навоийнинг — С.О.) 
улуғ ва саховатли бобоси, аввал за- 
мон тақозосига кўра, Амир Темур 
Кўрагоннинг ўғли — Мирзо Умаршайх 
Баҳодирнинг хос мулозимлари қато- 
ридан жой олиб, эътибор қапами 
унинг бисот лавҳига кўкалтошлик да- 
ражасини ёзган эди”. Худди шу фикр- 
ни Мирхонднинг невараси Хондамир 
“Ҳабиб ус-сияр” асарида қарийб 
айнан такрорлайди: “...Офтоб ҳаша- 
матли Амирнинг (Навоийнинг — С.О.) 
буюк ота-боболари қадимдан Мирзо 
Умаршайх Баҳодир ибн Амир Темур 
Кўрагон хонадонининг хос кишилари 
жумласидан эдилар ва кўкалтошлик 
мансаби эътибор қалами билан улар- 
нинг хотир лавҳига битилган эди”.

Академик Иззат Султон Навоий 
даври манбаларини кузатиб, уларнинг 
ҳеч бирида Навоий исмига “кўкалтош” 
сўзи қўшиб ёзилмаганини қайд этган 
эди. Бироқ Мирхонд “Равзат ус-са- 
фо”да шоирнинг туғишган укаси — 
Дарвеш Алининг отига “кўкалтош” 
нисбасини қўшиб тилга олади.

Умаршайх — Амир Темурнинг ик- 
кинчи ўғли эди. У айнан Мирзо Улуғ- 
бек туғилган милодий 1394 йилнинг 
22 март куни Бағдод яқинидаги Ху- 
рамуту қалъасини қамал қилиш ма- 
ҳалида ҳапок бўлган. Бу воқеадан 
қарийб ярим аср кейин туғилган Али- 
шер Навоий ҳам ота-боболари каби 
темурийлар хонадонига кўкалтошлик 
ҳурматини изчил давом эттирди. Чун-

ки унинг отаси Ғиёсиддин Кичкина 
ҳам темурийлар салтанатининг ишонч- 
ли амирларидан бири бўлган эди.

Агар кўкаптошлик эмикдошлик маъ- 
носини англатса, демак, Навоийнинг 
бобоси Умаршайх Мирзо билан ўзаро 
сут эмишган ака-ука, яъни ширхўра 
эди. Тахмин қилиш мумкинки, Наво- 
ийнинг катта момоси — бобосининг 
онаси Умаршайх Мирзони чақ^алоқли- 
гида эмизган. Шундай эса, Навоий аж- 
додлари ҳам аслан мовароуннаҳрлик 
бўлиб чиқади. Зеро, Навоий дастлабки 
девони — “Бадойиъ ул-бидоя”нинг “Де- 
боча”сида бекорга бундай деб ёзмаган:

ОЛлж бу. остлЯНиН* хокбеуи,
б н лм  уъ н  бц, слрл бў&илН клНчуи.

Хуллас, амирлик Навоийга отаме- 
росгина эмас, бобомерос ҳам эди. Бу- 
нинг устига, кўкалтошлик шунчаки ** 
эмас, ўта муҳим хизмат эди. Унга 
хавфсизликдек ўта нозик вазифа юк- 
латилар эди.

Худди шу боис ҳам Навоийга ана 
шу буюк салтанатга бевосита дохил 
бўла туриб Амир Темур ҳақида ёзиш 
осон бўлган эмас...

Ҳампиралик
Буюкларни давр яратади, деган 

гап бор. Дарҳақиқат, Амир Темур за- 
монида яна бир буюк зот яшаган эди.
Бу зот — Баҳоуддин Нақшбанд.

Агар Амир Темур ҳокимиятини, 
шартли равишда, Самарқанд пойтахт 
қилинган давр — 1370 йилдан ҳисоб- 
лаганда ҳам, ўша замоннинг машҳур 
тасаввуф пири Хожа Баҳоуддин Нақш- 
банд Султони Соҳибқирон ҳукмрон- 
лиги замонида умрининг сўнгги ўн 
тўққиз йилини ўтказган бўлиб чиқа- 
ди. Шундай экан, буюк шоҳ билан улуғ

шайх ўртасидаги муносабатлар қан- 
дай кечган?

Илм ҳозирча масалани бу тариқа 
ўта муайян қилиб қўйган эмас. Би- 
нобарин, ҳозирча қўлимизда тайинли 
маълумотлар ҳам кам.

Тожик тасаввуфшуноси А.Муҳам- 
мадхўжаевнинг Душанбеда рус тили- 
да нашр этилган “Нақшбандийлик 
мафкураси” китобида бу масалага 
дахлдор муҳим бир жиҳат таҳлил эти- 
лади. Бу — Амир Темур билан Хожа 
Баҳоуддин Нақшбанднинг ўзаро 
ҳ а м п и р а бўлгани масаласи.

Ҳампиралик нима?
Кузатган бўлсангиз, умрида бир- 

бирини кўрмаган икки касбдош тасо- 
дифан учрашиб қолса, ўз-ўзидан, гап 
гапга уланиб, суҳбат қизиб кетавера- 
ди. Суҳбатдошлар бирпасда минг йил- 
лик танишга ўхшаб қоладилар. Чунки 
улар — ҳ а м п и р а !

Бухоро тарафларда темирчи те- 
мирчини, ошпаз ошпазни, ҳолвагар 
ҳолвагарни, маҳсидўз маҳсидўзни 
“ҳампира" дейди. Бу — кенг маъно- 
даги ҳампиралик.

Тасаввуфда эса пир-муридлик — 
бош масала. Ҳеч бир солик пирсиз 
эмас. Ҳақ йўлига фақат ва фақат пир 
кўмагида кирилади. Албатта, бир 
пирнинг бир нечта муриди бўлиши 
мумкин. Бир пирнинг муридлари эса 
ўзаро ҳ а м п и р а бўладилар.

Ана шундай тор маънода Амир 
Темур билан Хожа Баҳоуддин ўзаро 
ҳ а м п и р а эдилар. Чунки ҳазрат 
Амир Кулол ҳам Хожа Баҳоуддинга, 
ҳам Амир Темурга пир эди. А. Му- 
ҳаммадхўжаев таъкидлаганидек, хожа- 
гон (кейинчапик нақшбандия) тариқа- 
ти шайхлари ҳукмдорлар билан яқин 
муносабат ўрнатдилар. Олим шайх-

нинг набираси — Шаҳобиддин қала- 
мига мансуб “Мақомоти Мир Кулол” 
асарига таяниб ёзадики, Амир Кулол 
дарвешларга васиятларидан бирида 
илгариги суфийларнинг подшоҳларга 
ҳурматсизларча муносабатда бўлга- 
ни, уларга нисбатан мухолиф вази- 
ятда турганини қоралаб, шоҳларга 
нисбатан илтифотли бўлиш керакли- 
гини тайинлаган.

Маънавий меросимизда Амир Те- 
мур зафарларини авлиёларимиз руҳо- 
ниятларию дуолари билан боғлаш куч- 
ли эканини қайд этишимиз лозим. Зо- 
тан, Амир Темурда улуғ авлиёлар ру- 
ҳидан мадад кутиш ҳаддан ташқари 
кучли бўлган.

Демак, Амир Темур билан Хожа 
Баҳоуддин ўртасида бевосита бўлма- 
са-да, билвосита муносабат бўлган. 
Кейинчалик темурий ҳукмдорларнинг 
деярли барчаси нақшбандия пирла- 
рига мурид тушгани бежиз эмасди. 
Бу — улуғ бобокалондан қолган муқ- 
аддас анъана эди. Машҳур темурий 
шоҳлар — Шоҳруҳ Мирзо, Абу Саъид 
Мирзо, Ҳусайн Бойқаро Мирзо, За- 
ҳириддин Муҳаммад Бобур Мирзо — 
барчаси ана шу тариқат пирларига 
мурид, н а қ ш б а н д и й  эдилар.

Алишер Навоий ҳам нақшбандий 
эди. Ул зот даврининг Хожа Аҳрор 
Убайдуллоҳ Валийдан кейинги улуғ 
пири — Абдураҳмон Жомийга мурид 
тушган эди.

“Айтмоқ” — бошқа нарса, 
“ўкимоқ”— бошқа.

Шаркда шеър битиш қадимдан 
жуда улуғ шараф ҳисобланган. На- 
воий “Ҳайрат ул-аброр”да назмнинг 
насрдан устунлигини исботлай туриб 
қуйидагича ёзади:

‘Бўллиия угфо'} млк/мисул Ялуж,
Ъўмигс 'Шя.Ягри ьмлммўА Ялум.

Демак, мўъжиза мақомида, яъни 
“Қуръон”и каримдаки назм борми, би- 
лингки, у — буюк санъат.

Шунинг учун ҳам бобокалон шои- 
римиз яшаган темурийлар замони- 
да шеърни идрок этиш ва шеър би- 
тиш олий маданият белгиси ҳисоб- 
ланган. Темурийзодалар орасида шо- 
ирлар кўп эди. “Мажолис ун-нафо- 
ис” тазкирасининг еттинчи мажлиси 
айнан ана шу шоирлар ҳақида. На- 
воий рўйхат бошига Амир Темурнинг 
муборак номини битади. Бу улуғ ҳукм- 
дорнинг шеърий табъи ҳақида ул зот 
бундай ёзади: “ ...Агарчи назм айт-
моққа илтифот қилмайдурлар, аммо 
назму насрни андоқ хуб маҳалу мав- 
қеъда ўқубтурларким, анингдек бир 
байт ўқуғани минг- яхши байт айтқон- 
ча бор”. Шундан сўнг Амир Темур- 
нинг эсига келиб қолиб ўқиб юбор- 
гани бир мисра воқеаси баён қили- 
нади. Амир Темурнинг ўғли — Ми- 
роншоҳ Мирзо Табризда ичкиликка 
берилиб кетди. Амир Темурга бунга 
унинг уч надими, яъни маслаҳатчиси 
— Хожа Абдулқодир, Мавлоно Коҳий 
ва устод Қутб Нойи сабабчи эканини 
айтдилар. Соҳибқирон уларнинг бо- 
шини келтиришни буюрди. Шунда 
Хожа Абдулқодир қочиб қутулди. У 
ўзини девонапикка солиб, қаландар 
қиёфасида юртма-юрт кезиб, жон сақ- 
лаб юрди. Бундан баъзилар хабар- 
дор эди. Темур Ироққа юриш қил- 
ганида бу гапни етказдилар. Соҳибқи- 
рон Хожа Абдулқодирни тутиб келти- 
ришни буюрди.

Воқеанинг давомини Навоий қу- 
йидагича ҳикоя қилади: “Ул ҳазрат 
(яъни Амир Темур — С.О.) тахтда эр- 
диларким, Хожайи фақирни девона- 
лиққа қўймай, судраб тахт иллайига 
келтурдилар. Андин бурунким, сиё- 
сат ҳукм бўлғай, чун Хожанинг камо- 
лотидин бири “Қуръон” ҳифзи (яъни 
“Куръон”ни тўлик,ёд билиш — С.О.) ва 
қироат эрди, филҳол бийик ун била 
“Қуръон” ўқумоқ бунёд қилдиким, ул 
ҳазратнинг (яъни Амир Темурнинг — 
С.О.) ғазаби лутфқа мубаддал бўлуб, 
фазл ва камол аҳли сори боқиб, бу 
мисрани ба вақг ўқудиким:

Абдол зи бим чанг бар мусҳаф 
зад".'

Хожа Абдулқодир Амир Темур ға- 
забга миниб, уни қатл эттиришга 
ҳозир турган бир маҳалда “Қуръон” 
тиловат қилиб, ҳукмдорнинг ғазаби 
лутфқа айланишига эришади. Шун- 
дан сўнг Соҳибқирон Хожа Абдулқо- 
дирнинг гуноҳидан ўтиб, унга илти- 
фот ва тарбиятлар қилиб, “Мажлиси- 
да надим ва мулозим қилди”.

Навоий Темурнинг бир мисра шеър 
ўқиганини, “Идрок ва фаҳм аҳли би- 
лурким, йиллар, балки қарнларда 
(асрларда — С.О.) мундоқ латиф сўз 
воқеъ бўлмас”, дея таърифлайди.

Аввало, бу воқеа Темурнинг марҳа- 
матли эканига ёрқин бир мисол. У 
“Темур тузуклари”даги “Менга ёмон- 
ликлар қилиб, бошим узра шамшир 
кўтариб, ишимга кўп зиён етказган- 
ларни ҳам илтижо билан тавба-тазар- 
ру қилиб келгач, ҳурматлаб, ёмон қип- 
мишларини хотирамдан ўчирдим. 
Мартабаларини оширдим” деган сўз-

'Мисранинг мазмуни: Қдландар қўрқувдан “Куръон"га чанг солди.

Темур ва Навоий

лар учун ҳаётий далил бўла олади.
Л екин бу ерда асосий  гап Наво- 

ийнинг “ўқуған” билан “айтқан"ни бир- 
биридан ажратиб қўллаётганида. Баъ- 
зилар шу н озик лисоний  ф арқни ино- 
батга олмай, Темур ўқиган  м исрани 
бадеҳа йўли билан тўқилган ш еърий 
сатр деб туш унтиряптилар ҳам. Ҳол- 
буки, Навоий тилида “ў қи м о қ” фақат 
бировнинг (!) ш еърини ёддан айтм оқ- 
ни, “айтм оқ” эса шеър тўқим оқни бил- 
диради.

Навоий бу ўринда Ам ир Т ем урни 
бош қа  б и р о в н и н г ш еъ рини  ҳаётий  
воқеага жуда м ос тарзда иш латгани 
учун таъриф лаган.

Хўш, унда С оҳибқирон иш латган 
мисра қайси  ш оирнинг ш еъридан 
олинган?

Адабиётш унос Ботирхон Валихўжа- 
е в н и н г  а н и қл а ш и ч а , А м и р  Т е м у р  
ўқиган ўша м исра  — Абу Али ибн С и- 
нога зам ондош  бўлган шайх Абу Саъ- 
ид Абулхайр (бу икки буюк сиймо- 
нинг учрашуви хусусида журналнинг 
1995 йил 1-сонида босилган “Тафак- 
кур — кўнгил калити” мацоласида 
ҳикоя ку)линган — тахририят) қала- 
мига м ансуб бир  машҳур рубоий- 
нинг сўнгги  сатри. М азкур  рубоий- 
нинг шуҳрати шунчалар эд ики , Хожа 
Аҳрор Валийга нисбат бериладиган 
“Рисолайи ҳавроия" асари махсус ана 
шу тўрт мисрали шеър ш арҳига ба- 
ғиш ланган. Бу рубоийга  ш арҳ битиш  
шу қадар расм  бўлиб кетган эдики , 
Саййид Неъматуллоҳ Валий бу ҳакда 
бир эмас, уч; Ам ир С аййид  Қосим  
Анвор ва Ш айх О зарий эса  биттадан 
рисола ёзган эдилар .1

Хуллас, Навоий наздида, Ам ир Те- 
мур каби ш еърни ҳаётий воқеага ўта 
м ос ўринда  ишлата олиш м инг яхши 
байт ёзган билан баробар.

Ростий — рустий
С ултони С оҳибқироннинг маҳобат- 

ли ҳайкали ш оҳсупасига  ул зотнинг 
эн г севган ш иори ўзбек, рус, инглиз 
тилларида зарб этилган. Бу ш иор жа- 
ҳо нги р ни нг хос қиличида ҳам, узуги - 
даги  муҳрида ҳам айнан ф орсийда — 
“ Ростий — рустий" тарзида битилган 
э д и ...

Хўш, Ам ир Темур бу қадар улуғла- 
ган ш иорнинг зам ирида  қандай маъ- 
но яш ирин?

Бугун у ш иор "куч — адолатда" де- 
ган маънони англатиш и кўпчиликка  
маълум.

“ Р остий” тўғрилик, адолат деган 
туш унчаларни англатади. “ Р устий” 
эса  кучлилик, қувват, м устаҳкам лик 
м аъноларида  иш латилади. Ф о р с и й  
луғатларда унинг роҳат, ф ароғат маъ- 
нолари ҳам қайд этиладики, бундан 
ш иорда адолатли бўлсангиз, роҳат- 
фароғатда яш айсиз деган мазмун ҳам 
пинҳон экани  ойдинлаш ади.

Ш артли равиш да айтиш  м ум кин- 
ки, Ам ир Тем ур бую к бир  салтанат- 
ни барпо этган бўлса, Алиш ер На- 
воий салтанатнинг ўзига  хос н а з а- 
р и ё т ч и с и  янглиғ тарих саҳнаси- 
да пайдо бўлган эди. Тем урий фао- 
лият асосида  ётган “Ростий — рус- 
т и й ” ш иори Навоий яратган назария- 
нин г ҳам ўзаги  бўлиш и табиий эди. 
Аслида ҳам шундай.

“Ҳэйрат ул -аброр” достонининг 26-

'Ботирхон Валихўжаев, “Хўжа Аҳрор тарихи" китоби. Тошкент, 1994 йил, 75-бет.

www.ziyouz.com kutubxonasi



Темур ва Навоий

боби салотин, яъни султонлар ҳақи- 
да. Ш оҳга мурожаат услубида би- 
тилган бу бобда шоир подш оҳ ҳан- 
дай бўлиш и кераклиги ҳақидаги  қа- 
р а ш л а р и н и  и л га р и  с у р а д и . Ҳ атто  
ҳукм дорларга  бевосита маслаҳат бе- 
риш га ҳам журъат этади. А йш -иш рат- 
га муккасидан кетган, адолатсизлик- 
л а р га  йўл  қў я д и га н , о х и р а т н и  — 
қиёмат кунини ўйламайдиган шоҳлар- 
ни ҳуш ёрликка чақиради.

Ш у б о б н и н г А м ир  Т ем ур  билан 
бо ғлиқ икки  нозик нуқтаси бор.

Б и р и н чи си  шуки, ш оир  ш оҳнинг 
б о ш и га  С ул а й м о н га  ўхш аб  Ҳ ум ой  
қуш и соя солиш и, ун и н г қўлини 
Ж ам ш ид каби жом ўпиш ини  гапира 
туриб, бирдан ҳукм дор узуги га  фа- 
лак "Р о сти й  — р у с ти й ” ш и о р и н и  
нақш лаганини эсга  олади:

аулиЯпл сшгсуЬи блллНу.
“'Распм вц  рцс*ии(й) билл ЯлкумблЯў.

Д ем ак, ш оир подш оҳларни адолат 
бобида Ам ир Темур ақидасига  амал 
қилиб, адолатли ҳукм ю ритиш га  ун- 
даяпти. Унинг талабига кўра, адолат 
билан ам р қилиш — подш оҳнинг туғ- 
роси, яъни буйруқларнинг тепасига  
битиб қўйилиш и шарт бўлган нарса:

'Хф нбайи фах,иЯг <$л$л£ иЯисо қ/клиб,

Яъмурц би- л-аул илл тцгро к/илиб.

Бу — Ам ир Темур билан бо ғл и қ ик- 
кинчи жиҳат.

А м и р Т е м ур  ш иорининг навоиёна 
шарҳи шу билангина  тугаб  қўяқол- 
майди. Ш оир  иж од ининг ўзи га  хос 
д астурном аси  бўлмиш  “Ҳайрат ул-аб- 
рор ” нинг 40-боби, ўнинчи м ақолоти- 
да ростлик масаласи алоҳида мавзу 
қилиб қўйилади. Буниси энд и  фақат 
шоҳларга эмас, инсониятга  тегиш ли

панд-насиҳат. Б и р оқ тў ғри л и кн и н г 
нақадар азиз фазилат эканини тушун- 
тириш  учун ҳам ш оир яна адолатли 
подш оҳ тим солига айланиб кетган Су- 
л айм он  п а й ғам б ар н и н г ҳукм р о нл и к 
даврини  ёдга олади. Чунки айнан ана 
шу тўғрилик, адолатлилик учун ҳам 
халқ бу раҳнамо пайғам барга  эргаш - 
ди. Бу бую к адолатпеш анинг узуги - 
даги  муҳрда “ Ростий — рустий" деб 
битилган эди:

/1ос СцлАймлЯгл яегухжим уллюя, 
иил эАиб эруи рл(1сЯ.

?4ягл уат глруииа* гархи блриН
@А*инАЯЛ& и гр г бсриб лЯўок ЯлсгиН, 

Я им лким , х,ар кисии хаЯлиқ, тааиб.

'Х̂ цлсми лЯиНг бирлл рл&оЯмис, томиб.
'ХлтўиЯ ўлцб аЯул уоги бу ислрлер.
'Хлт&и бўлцб гл&угру хотлм - слуаф.
"ШуЬс/эЛ бфсим, хлтЛиЯ ЛНиНг рўугор 
“Росший - р<(сЛий з*ниб оиисар..

"^иллигсл бц, гати ёрлиқ,
'Шох,1Л йўқ глй/Ьи гирифторлиқ,.

ўлц£ ахир аЯгл улстгир,
‘ТКцўлфс ила халк, лНгл е/ягрлгаНпл^ир.

Бу тасвирлардан  ш ундай маъно 
англашиляптики, Амир Темургача ис- 
лом оламида С улаймон пайғам бар- 
нинг машҳур узугидаги  муҳрда “ Рос- 
тий  — рустий" ш иори ёзилган эди, 
деган ақида мавжуд бўлган. Султо- 
ни С оҳибқирон бу ш иорни танлаш- 
да ана шу ақидага  суянган бўлиши 
керак.

Ҳарҳолда, Н авоийнинг Ам ир Те- 
мур шиорини икки бор махсус шарҳ- 
лаши ҳам унинг адолатни қанчалар 
улуғлаганидан далолат беради. Ш у- 
лардан ҳам маълум бўладики, Али- 
ш ер Н авоий асарларида  Ам ир Те- 
м у р н и  а д о л а т  т и м с о л и  си ф а ти д а  
ҳурматлайди.

Темур ва Навоий

Насаб ва қасаб

Насяу насаб...
Як,ин ўтм иш им изда  қовуннинг па- 

яагини текш ирдик, пахтанинг “авло- 
ду а ж д о д ” ини сур и ш ти рд и к, лекин  
одам нинг наслу насабини м енсим а- 
дик. Чунки ҳам м ам из бирдай — “ про- 
л етар ” б ўл и ш им из ш арт эди. Ҳол- 
буки, одамзод Одам Отадан буён нас- 
лу насаб сўрайди. Ш оҳ бўлиш учун 
эса бу муҳим масала бўлиб, ш оҳнинг 
ў ғлигина  ш оҳ бўла олар эди.

Алиш ер Навоий қаердаки Ҳусайн 
Бойқаро ҳақида сўз ю ритса, уни бил- 
восита Тем урга  алоқадор таъриф  де- 
сак ҳам бўлади. Чунки уларнинг кўпи- 
да ш оир зам она ш оҳининг насаб ва 
ҳасабини таъриф лаб ўтиш ни ёддан 
чиқарм айди. Чунки бобокалоним из- 
нинг бу масаладаги ф икри қатъий. 
“Ҳайрат у л -а б р о р ” н и н г 4 1 -бо би д а  
айтилганидек, кондан — гавҳар, ден- 
гиздан  — б а л и қ ичида бўладиган 
хуш бўй анбар олинганидек, яхши ота- 
дан яхши ўғил дунёга  келади; одам- 
дан — одам, шохдан — шоҳ, хондан — 
хон туғилади:

'К.оЯча ьрур гл&%а£и }нсто халА/р,

ЪауЬуя угм. аНбари саро ха-иг/р. 
хллаф иНсаНуа ухм  иНсоН ЦЬур.

'Ж ах,1а  ш а$у хоНла ўоги хоН ЦЬцр-

“Хўш, н а с а б ншиио $ а с а б
Нилих?

“ Н асаб” — одам зоднинг наслини, 
а ж д о д и н и , у р у ғи н и , о та -б о б о с и н и  
билдиради. М ашҳур кишилар, хусусан, 
ҳукм дорларнинг м ахсус “ Насабнома” - 
лари ҳам битилганки, уларда шахс- 
нинг ким нинг авлоди экани, яъни ша- 
ж араси бирм а -б ир  кўрсатиб борил- 
ган. “Н асаб” оврупоча тасаввурдаги 
“ф амилия” туш унчасининг ўзгинаси .

“ Ф ам и л и я ” нинг асл маъноси — оила. 
Ш унинг учун “ ф ам илия” деган сўз 
ўрнига  бугун “ насаб” ни ҳеч иккилан- 
май иш латавериш  м ум кин.

Ҳар бир оиланинг ўз шарафи бўла- 
ди. Ҳар бир  авлод бу ш араф га ша- 
раф қўша боради. “Ҳасаб” айни ана 
шу — муайян киш и ота-боболари- 
нинг ш он-ш уҳрати, обрўйи, довруғи 
деган маънода иш латилади. Улуғ на- 
сабли киш илар ҳасабда ҳам ота- 
боболари ш араф ига м уносиб  бўлиш- 
га интилар эдилар. Навоий “ М ажолис 
у н -н а ф о и с "д а  х о н л а р  а в л о д и д а н  
бўлмиш  Д арвеш б ек ҳақида “Ҳасаби 
ж онибидин  ҳам насабча ш ариф  бор 
э д и ” , дея таъриф  берадики , бу ҳам 
н а са б  ва ҳ а с а б  кў п и н ч а  ё н м а -ё н  
қўлланиш ига бир  мисол.

Ҳусайн М и рзо  насаб жиҳатидан, 
“Бобурном а”да таъриф ланганидек, ка- 
рим ут-тараф айн эди. Бу ота тара- 
фидан ҳам, она тараф идан ҳам шоҳ- 
ликка  чин даъвогар, яъни Ам ир Те- 
мурга бевосита  авлод эди, дегани. 
Ота тараф идан у Ам ир Тем урнинг 
ўғли — У м арш айхнинг эвараси эди. 
О таси М ансур  ва б о бо си  Б ойқаро  
подш оҳлик қилмаган эди. Она тараф- 
дан ҳам у Амир Тем урга эвара бўлар- 
ди. Онаси Ам ир Т ем урнинг бошқа 
ўғли — М иронш оҳнинг қизи  Ф ируза- 
бегим  эди. Ш унинг учун ҳам Навоий 
“ М аж олис ун -н а ф ои с” нинг бевосита 
Ҳусайн М и рзо  иж оди таъриф ига ба- 
ғиш ланган саккизинчи  мажлиси даро- 
мадида ш ундай ёзади: “ Бу хусрави
га р д у н ж о ҳ н и ки м , н а са б и  б о би д а  
хома сурсам , юз м инг хону хоқонни 
бу ж у зв и  м ухта са р д а  й и ғи ш ту р с а  
бўлурму?! Ва бу доройи  анж ум анси- 
поҳниким , ҳасаби ш арҳида қалам ур- 
сам, юз туман хоқону қооннинг ҳами-

Темур ва Навоий

да ахлоқича сўзни  бу м уҳаққар ав- 
роққа йиғиш турса  бўлурму?! Насаби 
бобида фасоҳатшиор яхшилар “Насаб- 
нома" битибдурларким , ҳар саҳфа- 
си М оний коргоҳин  хижил этар ва 
ҳасаби шарҳида балоғатдисор мунш и- 
лар таърихе тартиб берибдурларким , 
ҳар варақи Чин нигористонин  мунф а- 
ил айлар ...’’ .

Тарих тарих бўлиб, тем урийларни 
Навоийчалик мадҳ этган зот чиққан 
эмас. Бую к Ам ир Тем урнинг насаби 
ва ҳасаби ш оир учун тем урийзода- 
ларни адолатпеш алик сари чорлаб ту- 
риш учун улуғ бир восита эди. Би- 
нобарин, “М аж олис ун -на ф ои с” нинг 
тем урий м ирзолар ижоди таҳлилига 
бағиш ланган еттинчи мажлиси якуни- 
да бир  шеър келади:

'ТНа 'ТК&нурц 'ЖауЬцъ уегля бўлмй <ин,
т4н<}«Я сўЯгги ма̂ ла/г бсри флрхцяул

сис/хмн.
"Эй уябминц ик/балм арастлйи }а*к.
гЦлфлугигл бўлсця слЯгл уа&раЯи угёЛ.

Тем урий м ирзоларнинг айнан “ етти 
отаси хон келгани” , Навоий наздида, 
улар елкасига айрича бир  юк юклар, 
уларни ана шу улуғ насабу ҳасабга 
мос иш ю ритиш га мажбур қилар эди. 
“Ҳайрат ул-аброр” нинг Абулғозий Сул- 
тон Ҳусайн Баҳодирхон мадҳида кел- 
ган 16-бобидаги мана бу таъриф - 
ларда ҳам ш оирнинг ш ундай илинжи 
йўқ эмас:

"^лсри  ет и гцлчблуи га/гфаЯ келиб,
ЗАжи лтосигл усгиЯ хая кслиб.
ОСаЯ кглибоЯ $Л*н Лто. $Ам от лЯгл.
(̂ Олк г̂ ати бирлл мубо$о(и лЯгл.

'Жцркц, мўгци. қ̂ лмгри хоЯллр лЯиЯг. 
/Кцак $и$и, мумс слиноЯллр. лЯиЯг. 
"Т̂ уллуъи хаЯмг£*л юелиб с/гаруи айя. 
'ХоЯларц ш а^лл/г <иах,и @у<инаЯ “% у м й я ...

Зоти ш ариф ини эслатиб туриш  
фақат Ҳусайн Б ойқаро  эмас, унинг 
ўғилларини ҳам эзгуликлар  сари йўл- 
лаш учун ҳам керак ш оирга.

Алиш ер Навоий зам онида тем урий 
ҳукмдорлар мадҳида уларнинг ота- 
боболари таъриф ини келтириш  маҳо- 
ратига алоҳида эътибор  билан қа- 
ралар эди. Буни ш оирнинг Паҳлавон 
М уҳаммад ҳақида айтган мана бу сўз- 
лари ҳам исботлайди: “ ...бозгўйида
бу икки  байтни боғлаб эрди  ва ан- 
соф  олам ида бу и кки  б а й тд е к  оз 
айтибдурки , м ам дуҳнинг (таърифла- 
наётган кишининг, бу ерда Ҳусайн 
Бойк,аронинг — С.О.) беш инчи ота- 
сиға  зи кр  бўлмиш  бўлғайким :

@//*1<иоЯ "%<(САйЯи 'Хцсрлёи ^оуий,

ки м исли  ўр.,

'Ҳяр.гиу Ялбцул ул£ слулфи /гў}го£ уц/Ь.
'Шох, лсЛ  ьиах^гиёр на ул /г бл/г паул/г.

км ухс*н

/И лЯ сцр  ^айқ/Л/гои Т^мл/Ш айхи биЯ

'Шсмц/г .

Ҳусайн М ирзо  ш ажарада Тем урга 
беш инчи авлод. Бу ерда Паҳлавон 
М уҳаммад Ҳусайн Б ойқаронинг ўзи- 
дан олдинги тўрт отасини, яъни 
отаси (М ансур), бобоси  (Б ойқаро), 
бобосининг отаси (Умарш айх) ва бо- 
босининг бобоси  (Темур) номларини 
ҳам қўш иб мадҳ эта олгани таъриф - 
ланяпти.

Хуллас, тем урийзодаларга  улуғ бо- 
болари — Ам ир Тем урни бот-бот эс- 
латиб туриш  салтанат ва миллат- 
нинг маънавий пири  — Н авоийнинг 
бурчи янглиғ бўлиб қолган эди.

Бойқаро — Искандар эмас!
Д унёда ш оҳ кўп ўтган-у, ж аҳонгир 

— оз. И скандари М акдуний ж аҳонгир-

Темур ва Навоий

яар ж аҳонгири эди. У ҳар ҳукми во- 
ж иб подш оҳ эди. Қаҳру ғазаби ҳам 
ш унга яраша эди. С аройида муста- 
бид  шоҳларга хос зулм корликлар ҳам 
ж орий этган эди.

Бир куни энг яқин дўсти Клит бун- 
га қарш и чикди. Ш унда И скандар 
жаҳл устида  Клитга  найза  санчиб, 
ўлдириб қўйди. Л екин ўзи  ўша куни 
кечаси билан нолаю фиғон чекиб чиқ- 
дики , уни ҳеч ким  ю патолмади...

Клит жуда дониш м анд  одам эди. 
Унинг ўрнини босарм икан  деб И скан- 
дар яна икки  дониш м андни  сарой 
хизматига олди. Ш улардан бири ким - 
сан Арастунинг жияни, унинг ж она- 
жон ш огирди Каллисф ен эди. У И с- 
кандарнинг котиби, ф отиҳлик ю риш - 
ларидаги солномачиси этиб тайинлан- 
ди. Ш оҳ ва котиб устоз — Арасту 

"* қўлида бирга  таълим олган эдилар.
И сканд ар , Ш а р қ  подш оҳларига  

ўхшаб, шоҳона базм лар ую ш тириш ни 
хуш кўрарди. Базмлардан бирида  И с- 
кандар дўсти Каллисф ендан кинд ик 
қони тўкилган юрт — М акдуния (М а- 
кедония) ўлкасини шараф лаб нутқ 
ирод  қилиш ни сўради.

Каллисф ен шундай зариф она лутф 
билан нутқ сўзладики, аҳпи мажпис 
гулдурос қарсаклар билан олқиш ла- 
гани етм агандай, гулчамбарларини 
ҳам нотиққа қараб ирғита  кетди.

Ш унда И скандар нима қилди, д ей- 
сизм и?

У кутилмаганда Каллисф енга энди 
М акдунияни ёмонлаб бир  нутқ ирод  
қилиш ни бую рди. Амри подш оҳ — во- 
ж иб! Каллисф ен ҳозиргина  М акду- 
нияни қандай завқу ш авқ билан кўк- 
ларга кўтарган бўлса, худди шундай 
ж ўш қинлигу сўзам оллик билан унга 
қора лой чаплай кетди.

Ана шунда...
И скандар солном ачиси қиёф асида 

аш аддий душ м анини кўргандек бўлди. 
Ахир, М акдуния И скандарни дунёга 
келтирган тупроқ-ку !..

И с ка н д а р н и н г қа ҳр и н и  қўзға га н  
жиҳат яна шу эдики, Каллисфен базм- 
дан чиқиб кета туриб бир неча бор 
шоҳга тегиб кетадигандек қилиб, маъ- 
луму машҳур ш оир Ҳомернинг “Илиа- 
да" асаридаги  И скандар зам онасида 
ҳаммага ёд  бўлиб кетган бир сатри- 
ни такрор-такрор  тилга олди:

@сЯуяЯ ўлиги ортик, Т1лЛрлкл х,лм
ўлуи-кц...

Бу эса  Искандарга, сендан кучли- 
кучли не-не саркардалар ҳам ўтиб кет- 
ди, сен ҳам барибир  ўлимга маҳкум- 
сан, де ганд ек иддао бўлиб туюлди.

Ана шунда...
Арасту чин дониш м анд эди. Ж ия- 

ни  ва ш о г и р д и н и н г  қи л м и ш и д а н  
хабар топган  устоз: “Каллисф ен — 
аж ойиб нотиқ, лекин ўта нодон", де - 
ди.

Албатта, бу гал Искандар Каллис- 
ф енга найза санчмади. Бироқ...

М акдуния ёш ларининг Искандарга 
суиқасди баҳона бўлдию Каллисфен 
уларни ҳукм дорга  қарш и қайраган- 
ликда “айбланди” ва охир-оқибат қатл 
этилди...

Ш оҳ, базм, қадаҳ, сухан ...Б ир -би - 
рига  бо ғл и қ тушунчалар. Алишер На- 
воий ўзб е к ш еъриятида соқийном а  
ж анрига  асос бўлган шеърини, беж из 
эм аски , “С оқиё, тут қадаҳи ш оҳона...” 
деб бош лайди. Ш оир  ф икрлар занжи- 
рини ш оҳ ва ш оҳлик масаласига боғ- 
лайди. Кейин  ш оҳ ана шу қадаҳни 
ичиб, тагидаги  қуйқасини менга бер- 
саю мен мастона ҳолда унга бир неча

Темур ва Навоий

сўз арз этсам, деган ф икрни баён 
қияади.

Н авоийнинг зам он шоҳи — Ҳусайн 
Бойқарога айтган сўзлари ҳам моҳи- 
ятан Каллисф еннинг сўзлари каби, у 
тилга олган “ И лиада”даги  м исрадан 
фарҳ қилмайди.

Алиш ер Навоий — ғоят оқил зот. 
У шоҳга айтар сўзларининг хатосини 
“ мастона”ликка йўяди. Ҳолбуки, Кал- 
лисф ен каби у ҳам зам онаси шоҳига 
ф алакнинг беваф олиги, умр билан 
давлатга бақо йўқлигидан сўз очади:

К у х р  ислуси. юрцб ллўи %слх,аЯ, 
Ъоргл боруимц ьулрл еруя Яих,оЯ ?
'Ҳлм. "Клммлрс илл 'ҲцшлЯг К/АЯи, 
'РСкхигл >на$с иил л&рлЯг <$ЛЯи ?(
^аЯ и  "Яблмжиуу С/ОафиууЯ. ахир, 
ЪириЯи к/^иўиму глрў^Я, охир??
"%е "КлеЯий бору, Яе —  @асаЯий,

"г¥с Окляулр, уаги Яе —  / 1иасаНий( 
"^олмАўи 'Руонлм илл @ож ўаги, 
Яууиўсцрў ў*н*ких> ЬлуЬам. ўаги.
“Т^лНи хоЯлАр хоНи 'ЧиЯгиухоЯ,
“Цкуой к/ляики. зруи «уоая?!

Каю марсу Ҳуш анг, Ж ам ш иду Ф а - 
ридун, Каёнию  С осоний, И скандару 
Аш коний, Рустаму Сом, Я здижурду 
Баҳром, Чингизхону Ў кдойдек дунё- 
ни зир  титратганлар ҳам ўтиб кетга- 
ни тилга олиндим и, бас, Ҳусайн Бой- 
қаронинг боболаридан бўлм иш  Ам ир 
Темур С оҳибқирон бу қатордан туш иб 
қолмаса керак! Л екин ... Навоий Ҳу- 
сайн М ирзога  шундай улуғ бобоси- 
нинг ҳам ўлиб кетганини айта олар- 
микан?!

Айтади:
“Т^лЯи “Шем^р  —  шлхр. ислалтлЯах,
"Ки, флуоЯ олуи, гскиб хлйли синах,??

оба САНгл а&лоуи К/лНи.
Огл-иЯи слЯгл лх^оуи <у*Ни?(

Апиш ер Навоий Каллисф ен эмас! 
У — доно. Унинг ш аҳанш оҳига айтар 
сўзида ғараз йўқ. Дўстона, хайрихоҳо- 
на насиҳат бор, холос. М уддао — 
ҳукм дорга  на шоҳу на гадога бақо  қи- 
ладиган бу ўтар дунёда тангри  ёдини 
унутмасликни, ҳамиша адолатпеш алик 
қилиш ни уқтириш :

'Ш .еЯгри ёуиЯи ц я у тл и г бир уаж ,

'ЦуЯи глйриўиЯ оёф нмл бир $ лм .

'Р л у к А ти ў и Я  ўоги бўимА Но&миу,

ТлўлбиўиН  фоги 6ах/ к  з*и ф овиу.

/К ул кц  киш&лр эиигл ўоу айлл. 

илА иккисиН обоу айлА.

“С оқийном а"нинг кейинги  бир  неча 
банди Ҳусайн М и рзо ни н г ўғиллари — 
ш аҳзодаларга  бағиш ланади . Навоий 
лутфлар қилади, уларни ўзларига, ҳукм 
сураётган мулкларига мос иф одалар 
билан таъриф лайди. Ш у тариқа  улар- 
нинг кўнглига эзгулик уруғини  сочади. 
Уларда отага меҳр ҳисларини қўзғайди.

Гап айланиб, яна Ҳусайн Б ойқаро- 
га мурожаатга ўтилади:

А ягл луи Н г ша^лиг ах^олиЯи уяж ,

'КўрлгоН  Л л х ти ю  иқ/болиНи х,лм.

Кўрагон тахти эса  Амир Темур тах- 
ти дегани. Бу тахт, чиндан ҳам, 
Ҳусайн Б ойқаро даврида яна иқболга 
юз тутган эди. Б и роқ зим дан ана шу 
иқболга путур етаётган, тем урийлар 
салтанатининг истиқболи кўринм аёт- 
ган эди. Буни Н авоийдек зукко  зот 
с е зм а с л и ги  м ум ки н  э м а с д и . “ С о- 
қийном а” нинг ш аҳзодаларга м урожа- 
атлар қил инган  б анд л арид а  буни 
яққол кўрам из. Ш оир салтанату суло- 
ла шону ш авкатини улуғлаш  восита- 
сида тем урий шаҳзодаларни ана шун- 
дай бую к наслу насабга  м уносиб  бў- 
лиш га чорлайди.

“Ҳайрат ул -аброр” достонининг 14- 
мақолати инсон ҳаётининг ўткинчи- 
л и ги , қи с қа  у м р н и  ф и сқу  ф асод , 
макру ҳийла билан ўтказиш нинг нотўг- 
р и л и ги , ў л и м н и н г б а р ҳа қл и ги  ҳам 
молу дунёга ўч бўлм аслик ҳақида. Не- 
не шоҳу шаҳаншоҳлар бу оламни тарк 
этгани зўр  бир таъсирчан сатрларда 
қуйидагича айтилади:

“ОауЬфА цл хлйлки, ша$ ярўилар.
“О оўгару  м<(лкнаЯах, яруиллр.
%>ир.Яи ьринл айлам айиЯ  қўйуим у,

З о р у  $али* айлам айиЯ  қ ўй ўи м у??

"Кўрки, қаёя боруи ф а р и уц Я ц  % л .
А йраф у "ХцмаЯг илА Зах,%ок ухм?

/КаНугсър. илА '%а&}Ар қаЯи.

Ъах/иаЯц. "ОорАбц @каяу.а£ қ/ляи?!

Албатта, бу довруғи  оламни тутган 
соҳиби тахтлар ичида Ч ингизхон би- 
лан Тем ур Кўрагон ҳам бор:

"Т̂ аЯи г/са %оЯ уо&ари 'ЧиЯгиухоЯ.
^ а я и  #ах,оЯ хоЯи 'Шсмцр "КўрагоЯ?!

Ш о и р ни н г бу мулоҳазаларидан ке- 
йин айтадиган хулосаси ҳам тайин — 
дунёки  бебақо, яъни ўткинчи экан, 
давлатингдан, бахту иқболингдан кўп 
ҳам ш од бўлаверма, чарх сен тугул, 
не-не зўрларга  ҳам вафо қилмади:

биргА  ёаера ай л ам ауи  гархи уцЯ,

'К.ижЯики гаапи. &ЯА қилўи уабуЯ-
'О аблатц . иқ/бол бимг бўлм а ьиау,

/Ксх^ига угм. айламагил зътимау.

Бу хулоса киш ини оқар сувдек, ун- 
дан-да  тез ўтиб бораётган ум рига, 
хатти-ҳаракатига  очиқ кўз билан боқ- 
иш га ундайди. Д унёнинг ўта ўткин- 
чилигини обдон англаган, дилдан ҳис 
этган одам эса ём онликдан тийила- 
ди.

М ана, А лиш ер Н авоий иж одини  
кўрдик. У зам онаси  шоҳи — Ҳусайн 
М ирзога  улуғ бобоси  бўлмиш Амир 
Тем урга  ҳам тожу тахт вафо қилма- 
гани, даҳри дун уни  ҳам қаърига 
тортгани  ҳақида дангал айтади.

Бойқаро эса И скандар эм аски , бу 
ҳақ сўз учун ш оир дўстини  жазола- 
са...

Қилич ва қалам
Қилич билан забт этилган ҳудуд- 

ларнинг такдир  даф тарига абадийлик 
муҳри босилган эмас. Ш унинг учун 
бўлса керакки , ш оирлар қалам билан 
мулк олиш иш қида ёнадилар. Қайси  
мамлакатни ҳукму ф армонига кирит- 
моқчи бўлса, Навоий ўша юртга лаш- 
кари шеър бўлган девонини юборган:

'%с мцмс играки бир ерармая
йиборуим.

А я и я г  ^ абтига бир усЛоЯ йибор^им.

‘Бц ус£оЯ тфнти ўл кимбарЯи аЯуоқ
“К и , усбоЯ ту ў м а га й  уас/мка/г-Яи аЯўоқ.

Қилич ва қалам...
Султони С оҳибқирон Амир Темур 

Турон ю ртини ж аҳоннинг марказлари- 
дан бирига  айлантирган эди. Ш ундай 
бую к туркий  салтанатга яраш а шун- 
дай бую к туркий  адабиёт дунёга  кел- 
маган эди. Алиш ер Навоий ана шу 
ҳаётий эҳтиёж нинг меваси янглиғ ту- 
ғилди. Тем ур ўзбекни  жаҳон сиёса- 
тининг ю ксак саҳнасига  олиб чиққан 
бўлса, Навоий миллат маънавиятини 
ана ш ундай улуғ поғонага  кўтариб 
қўйди.

Н авои й  қа л а м и д а  Т е м у р  қи л и - 
чининг кучи бўлса не ажаб?!

Навоий қалами Тем ур қиличи би- 
лан йўнилган бўлса-чи?!

Зиёдулло ДАВРО Н О В

1 \ 0 №

Амир Те-
мур даврида дав- 

л атни  б о ш қа р и ш  қанд ай  
асосда кечган?

Бу бош қарув бирор  бир  фалсафага 
асосланганми? Умуман, давлат бош қа- 
рувининг ўзи қандай алоқалар, алоқа- 
дорликлар, манбалардан иборат? Бун- 
дай саволларга С оҳибқирон Ам ир Те- 
м урнинг давлат низом и — Тузуклари- 
дан тўлиқ жавоб топилади.Тузуклар 
бевосита тем урий  таж рибанинг ман- 
тиқий  натижаси бўлиб, ул зот ум ри- 
нинг поёнида битилган асардир. Амир 
Темур ўзи н и н г давлат бош қарувига  
хос устун жиҳатлари эътироф  этил- 
ган ҳолда анъана сиф атида давом  эт- 
тирилиш ини орзу қилиб, “ ...токи мен- 
дан уларга етадиган давлат ва салта- 
нат зарару таназзулдан омон бўлғай” , 
дея ум идвор васият этган эди. Ҳақи- 
қатан ҳам, Ам ир Т ем урнинг авлодла- 
ри турли даврларда, турли мамлакат- 
ларда бу васиятдан тўғри  хулоса чи- 
қардилар ва шу боис тем урийлар  су- 
лоласи тўрт юз йилдан зиёд  вақт мо- 
байнида ш аън-ш авкат ила давру дав- 
рон сурди.

Амир Темур даврида ҳам шахсий 
ҳаёт билан жамият; уруш  ва тинчлик; 
фуқаролар ўртасидаги аҳиллик ва зид- 
дият; турм уш  тарзи  каби кўпгина  жа- 
раёнлар бўлганки , бу ж араёнларни 
бош қариш  катта куч, билим  ҳамда до-

ниш - 
м а н д л и к н и , 

маҳоратни талаб эт- 
ган. Бу ж араёнларга хос ўзаро 

м уносабатларни теран идрок этм ас- 
дан туриб бую к давлат барпо этиш  
мушкул эди. Ш у боис, Ам ир Тем ур- 
нинг давлатчилик қараш лари мута- 
раққий  ф алсаф ий таълимотга асос- 
ланган , д е с а к  м уболаға  бўлм айди. 
Зеро, ул зот ўзидан олдин ўтган ҳукм- 
дору саркардалар, пайғам бару хали- 
фалар, апломаю пирлар, олимлару до- 
ниш м анд лар  та ж р и б а си д а н , д и н и й  
таълимотлар, фан ва маданият ютуқ- 
ларидан яхш игина хабардор бўлган. 
Т у зу кл а р н и н г и кки н ч и  м а қо л аси д а  
“Ф арзанд ларим  ва мамлакатни забт 
этувчи иқтидорли набираларимга йўл- 
йўриғим  шулки, мен ўн икки  нарсани 
ўзи м га  ш иор  қилиб  олиб салтанат 
м а рта б а си га  э р и ш д и м ” , д ейилад и . 
С ўнг С оҳибқирон давом  этиб: “Улар 
ҳам уш бу тузукка  амал қилсинлар” , 
деб таъкидлайди.

Амир Темур таъкидлаган ўн икки 
там ойилни таҳлил қилар эканм из, Со- 
ҳибқироннинг бую к стратег, сиёсатчи 
ва ф айласуф  эканига  ийм он ҳосил 
қиламиз. Тем урий там ойиллар давлат 
ю р и т и ш д а г и  м у ҳ и м  й ў н а л и ш л а р  
бўлиб, улар давлатчилик ф алсаф аси- 
нинг ўзига  хос иф одасидир. Ш у боис, 
хулоса қилиш  м ум кинки , Тузукларда- 
ги боғланиш лар ва алоқадорликлар- 
нинг ҳам м аси қуйидаги  кўриниш даги 
турли характерга эга:

— ҳодисалардаги сабабий боғла- 
ниш ва алоқадорликлар;

ИБРАТКОҒДА

Амир Темурнинг давлатчилик низомномаси

— муҳим ҳамда муҳим бўлмаган 
боғланиш  ва алоқадорликлар;

— воситали ҳамда воситасиз боғ- 
ланиш  ва алоқадорликлар;

— зарурий ҳамда тасодиф ий боғ- 
ланиш  ва алоқадорликлар.

Бу боғланиш  ва алоқадорликларни 
а л о ҳ и д а -а л о ҳ и д а  таҳлил  э та д и га н  
бўлсак, улар ҳам ўз навбатида ўзаро 
таъсир воситасида навбатдаги боғла- 
ниш ва алоқадорликларни келтириб 
чиқаради. Чунончи, давлат бош қару- 
ви бениҳоя кўп омиллар билан боғ- 
лиқ, унинг зам ирида фалсафа, сон- 
саноқсиз жараёнлар мавжуд. Уларнинг 
бирини англаб етсангиз, иккинчи бир 
ҳақиқат келиб чиқади. Ш унинг учун 
ҳодисалар моҳиятини билиш, барча 
алоқадор жиҳатларини, воситаларини 
бир бутун ҳолда текш ириш  талаб қи- 
линади. Ш ундагина хатолардан сақ- 
ланган ҳолда ҳодисалар ривож и таъ- 
минланади. Ш у билан бирга , уларни 
аниқлаш да турли услубл ардан  ҳам 
ф ойдаланилади. Таъкидлаш ж оизки , 
Амир Темур бобом из аъло даражада- 
ги диалектикавий таф аккур тарзига  
эга булгани сабабли, бош лаган иш - 
ларининг барчасини поёнига етказиб, 
ютуқларга эриш ган. Зеро, боғланиш  
ва алоқадорликнинг ўзи  ҳам диалек- 
тикавий детерминча (боғланиш, алоқа, 
ўзаро таъсир) хусусиятларга эгадир. 
Агар ю қорида таъкидланган там ойил- 
лардан биринчисини  сабабий боғла- 
нишлар нуқтаи назаридан теранроқ 
таҳлил қиладиган бўлсак, яъни танг- 
ри таолонинг дини ва М уҳаммад пай- 
ғам барнинг ш ариатига қатъий амал 
қилиб яшашга асосий сабаб, аввало, 
ўша даврдаги и ж тим оий -сиёсий  му- 
ҳитдир. Ам ир Темур яшаган даврда 
ислом дини  Туронзам инда халқнинг 
онги ва таф аккуридаги реал куч си- 
фатида эътироф  этилар эди. Бу му- 
каммал илоҳий таълимот халқ қалби- 
га теран сингиб  кетган эди. Табиий- 
ки, Ам ир Тем ур ҳазратлари ҳам ис-

лом дини  ақидаларига  қатъий амал 
этиб, мамлакатдорлик фаолиятида ис- 
л о м и й  ғо ял ар н и  бош  ш иор  қилиб  
олди. М адраса ва масжидлар қурдир- 
ди. Д ин  пеш воларини  ҳурматлади. 
Натижада мудом ғалаба ул зотга ёр 
бўлди. Ислом динини  тарғиб қилиш 
натиж асида С оҳибқирон тараф дорла- 
ри ортди, давлатининг қудрати ошди.

Қудратли  давлат бош қарувида  ик- 
кинчи там ойилдаги биринчи там ойил- 
га б о ғл и қл и к  ёрқин  кўзга  таш ланади, 
яъни сиёсатда турли табақа, тоиф ада- 
ги киш иларга  суяниш  ҳам заруратдан 
келиб  чиққан . Д и н н и н г моҳияти ҳам, 
бош қа таълимотлардан фарқли ўлароқ, 
инсонлар  билан, аниқро ғи , табақа ва 
т о и ф а л а р  б и л а н  б о ғл а н га н . Д и н и й  
эътиқодда ҳам шу табақа ва тоиф алар- 
га хос хусусиятлар эътиборга  олинган 
эди. Ўз навбатида бу табақа ва тоиф а- 
даги  киш илар мавқеига қараб, турли ва- 
зиф аларни бажарганларки, оқибат-на- 
тижада уларнинг фаолияти ҳам бошқа 
ж араёнлардаги алоқадорликларга таъ- 
си рини  ўтказиш га  сабаб бўлган. Учин- 
чи там ойилда таъкидланганидек, мас- 
лаҳат ва кенгаш лар, тад биркорлик би- 
лан иш ю ритиш  ҳам турли тоиф а ва та- 
б а қа л а р  м анф аатини  ҳ и с о б га  олган 
ҳолда ўтказилган. Бундай маслаҳат ва 
кенгаш ларда давлатни бош қариш  ма- 
салалари м уҳокам а этилган, зарурий 
хулосалар чиқарилган. Д ем ак, маълум 
бўладики, тем урий там ойиллар салта- 
натни  б о ш қар и ш д а  ўза р о  бо ғлани б , 
ўзаро бир -би р и ни  тўлдирганки, ундаги 
боғланиш  ва алоқадорликлар гўё бир 
ҳалқадан иборат мустаҳкам занжирдир. 
Бу занж ир  ум ум ийлик ҳодисаларидан 
пайдо бўлиб, яккалик— ягона салтанат- 
ни бош қариш га қаратилган. Бинобарин, 
Ам ир Тем урнинг давлат бош қарувини 
ўрганиш , Тузукларидан замонбоп зару- 
рий хулосалар чиқариш  Ўзбекистонни 
келажакда бую к давлат сифатида камол 
топтириш да муҳим омил бўлиб хизмат 
қилади.

ТЕМУРИИ ШАЖАРА

/ ( и ^ н л к я т и

ёки
исоҳЯиЯг огкксиг хсссллихи

Ж аҳонда ш ундай ш ахслар яш аб 
ўтганки, улар қолдирган мерос бутун 
инсоният тарихи ва маънавиятининг 
мулкига айланган. Ўн тўртинчи аср ик- 
кинчи ярми ва ўн бешинчи аср бошида 
йирик марказлашган давлат тузиб, уни 
моҳирона бошқарган Амир Темурнинг 
давлатчилик сиёсати шундай ҳодиса- 
лар жумласидандир.

А бдураззоқ С амарқандий, Хонда- 
мир, Давлатшоҳ Самарқандий, Алишер 
Навоий, Абдураҳмон Ж омий сингари 
буюк алломаларнинг асарларида тему- 
рийлар давлатчилигининг ўзига  хос 
жиҳатлари ҳақида талай фикрлар бил- 
дирилган. Бу борада Заҳириддин Му- 
ҳаммад Бобурнинг “ Бобурнома” асари 
алоҳида мазмун касб этади.

Хўш, Бобур Амир Темур давлатчили- 
гининг қайси жиҳатларига асосий эъти- 
бор берган? Бизнингча, бу масалага Бо- 
бурнинг шахсий хислати, феъл-атвори- 
дан келиб чиқиб ёндашган маъқул.

“ Бобурнома” нинг охирида исми ша- 
рифи номаълум котиб шоҳ Бобурнинг 
фазилатларига қисқа, аммо аниқ баҳо 
беради: “ ... ва маҳолдурким, ул под- 
шоҳи қобилнинг яхшилиғларини айтган 
билан ва битиган билан тугангай. Ле- 
кин мужмал буким, секкиз сифати асл 
анинг зотиға мутассил эди” .

Биз ҳам Бобурнинг Амир Темурга 
хос давлат бошқарув усулларининг да- 
вомчиси сифатидаги қарашларини ана 
шу саккиз хислат билан очишни лозим 
кўрдик.

“ БИРИСИ БУКИМ , НАЖҲАТИ БА- 
ЛАНД ЭДИ". Бунда Бобурнинг нуфузи, 
эътибори баландлиги назарда тутил- 
ган. Бобур Амир Темур салтанатини 
бирликда сақлаш, темурийзодалар ора- 
сида ниф оқ ўрнига дўстлик, ҳамкор- 
ликни кучайтиришни ўзининг энг би- 
ринчи ва асл мақсади деб билди. У *■ 
имкони борича, гап ким ҳақида борма- 
син, шу мақсад йўлида рост сўз, тўғри 
муносабат билдиришни лозим кўрди. 
Мовароуннаҳр бирлиги ва Самарқанд- 
нинг пойтахтлик шуҳрати учун кураш- 
ган Бобур, энг яқин кишилари — тему- 
рийзодаларнинг ўзаро низолари бобо- 
си Амир Темур давлатини инқирозга 
олиб келаётганидан изтироб чекади: 

Бу битилганлардан ғараз шикоят 
эмас, рост ҳикояттурким, битибтурмен. 
Бу мастур бўлғонлардин мақсуд ўзнинг 
таърифи эмас, баёни воқий бу эди- 
ким, таҳрир этибтурмен. Чун бу тарих- 
да андоқ илтизом қилибтурким, ҳар 
сўзнинг ростини битилгай ва ҳар иш- 
нинг баёни воқийни таҳрир этилгай. 
Ложарам ота-оғадин ҳар яхшилиғ ва 
ёмонлиғим шойиъ эди, тақрир қилдим 
ва қариндош ва бегонадин ҳар айб ва 
ҳунарким , баёни воқиъ эди, таҳрир 
айладим” .

Ш айбонийхон  Ам ударёдан кечиб 
ўтиб, Ҳирот сари лашкар тортганда Бо- 
бур Ҳусайн Бойқарога бирлашиб, ғаним 
устига юришни таклиф қилади. Би- 
роқ, Султон Ҳусайн бу таклифни қабул 
қилмайди ва Бобур яккаланиб қолади.

Ҳиммати аржуманд Бобур еки шоҳнинг саккиз хислати

Эҳтимол, Ҳусайн Бойқаро нисбатан 
тинч, феодал курашлардан анча вақт 
бехатар бўлган ҳокимиятини яна уруш 
гирдобига тортишни истамагандир.

Шунга қарамасдан, барибир Бобур 
Ҳусайн Бойқаронинг етук саркардали- 
гини, қиличбозликдаги маҳоратини тан 
олиб , у ҳакда “ ҳар кимнингким, бир 
ишга машғуллиги бор эди, ҳиммати ва 
ғарази ул эрдиким, бу ишни камолға 
текурғай” , деса-да, энг зарур, муҳим 
ҳолатда бирлаш иб, Ш айбонийхонни 
мағлуб этишга қўшилмай, айни пайтда 
иккиламчи ишлар билан банд бўлган- 
л и ги н и  ке чи р а  о л м а й д и : “ С ултон
Ҳусайн М ирзод ек Т ем урбек ўруниға

улуғ подшоҳ ғанимни устига юримакни 
дем ай ер беркитм акни деса, эл ва 
улусқа не умидворлиқ қолғай” .

Б обур  тем ури й  ш а ҳзод а л ар н и н г 
ноаҳиллиги, тож-тахт учун ўзаро кураш- 
ларидан қаттиқ қайғуради. Темурийлар 
салтанатини қуртдек кем ирган , ин- 
қирозга олиб келган бу иллатга қарши 
“ Бобурном а” нинг бош идан-охиригача 
муаллифнинг афсус-надоматини куза- 
тиш мумкин.

Шу боис у катта ўғли Ҳумоюн Мир- 
зо га  ҳам иш а биродарлари Ҳиндол, 
Комрон, опа-сингиллари билан ҳамжи- 
ҳат бўлиш ни уқтириб васият қилар 
экан, унга йўллаган мактубида (бу мак- 
туб Бобурнинг бошқа ўғиллари ва со- 
д и қ беги Хожа Калонга ҳам юборил- 
ган) шундай деб ёзади: “Агар мени ри- 
зомни тиларсен, хилватнишинлиқни ва 
эл била кам ихтилотликни бартараф 
қилғил. Кунда икки навбат инингни ва 
бекларни ихтиёриға қўймай, қошингға 
чорлаб, ҳар маслаҳат бўлса кенгашиб, 
бу давлатхоҳларнинг иттифоқи била ҳар 
сўз унга қарор бергайсен” .

Ш оҳ ота — Бобурнинг ўғилларига 
бу тарбияти шунчаки насиҳат эмас, 
балки бу — Амир Темур васиятлари- 
нинг давоми. Қолаверса, Бобур учун 
темурий шаҳзодалар, алалхусус, Ҳусайн 
Бойқаронинг ўз ўғли Бадиуззамон би- 
лан тожу тахт талашувлари катта мак- 
таб эди. У Ҳусайн Байқорога “Темур- 
бек наслидин ҳеч ким маълум эмас- 
ким, Султон Ҳусайн Мирзоча қилич чоп- 
миш бўлғай", деб баҳо берса-да, унинг 
табиатидаги  ф исқ-ф ужур, мастликка 
берилишни қоралайди, фарзандлари- 
нинг ҳам отага бўйсунмаслиги сабаби- 
ни биринчи навбатда шу иллатдан деб 
баҳолайди. Бобур назарида, Ҳусайн 
Мирзонинг яна бир камчилиги — ўғил- 
ларини бир -биридан  ажратиб қара- 
шидадир. Айни шу жиҳат ҳам аслида 
мамлакатни ягона сиёсат билан бошқа- 
ришга имкон бермаган, уни таназзулга 
олиб келган: “ Яна бир Музаффар Мир- 
зо эди. Султон Ҳусайн Мирзонинг су- 
юкли ўғли бу эди. Агарчи хили суйгу- 
дек ахлоқ ва афъоли ҳам йўқ эди, ўғ- 
лонлари муни кўп ортуқ кўргани учун 
аксар ёғиқтилар” .

Ҳиммати аржуманд Бобур еки шоҳиинг саккиз хислати

Бобур ҳақ эди. Агар шоҳ султон ўз 
фарзандларини инсофга, одобга чақи- 
ра олмас экан, юрт вайрон бўлади, сал- 
тана т и н қи р о з га  у ч р а й д и . Ҳ усайн  
Бойқаро салтанати шу даражага бориб 
етадики, Ҳиротга унинг икки ўғлини 
бирданига  “ ба ш и р ка т” подш оҳ деб 
эълон қиладилар. Бундан ҳайратга туш- 
ган Бобур: “ Бадиуззамон Мирзо била 
Музаффар Ҳусайн Мирзони Ҳири тах- 
тида баширкат подшоҳ қилдилар... Бу 
ғариб амре эди, ҳаргиз подшоҳлиқта 
ширкат эшитилган эмас” , дея таажжуб 
изҳор қилади.

Бобурнинг салтанат бош қариш га  
оид бу қарашлари унинг Кобул ва бу- 
тун Ҳиндистонни забт этишига, шуҳра- 
тига шуҳрат қўшишига — “ нажҳати ба- 
ландпиги”га асос бўлди.

“ ИККИМЧИСИ — ҲИММАТИ АРЖУ- 
МАНД ЭДИ” . Бобур Мирзонинг фикри- 
ча, подшоҳликнинг асосий шартлари- 
дан бири, адолатнинг етук палласи 
ҳиммат билан белгиланади. “ Бобурно- 
ма’’да асар муаллифининг ҳиммат соҳи- 
би бўлганлиги ва шу хислат унинг сал- 
танати а соси н и  таш кил қилганлиги  
ҳақидаги кўпдан-кўп далилларга кўзи- 
миз тушади. Аф ғонистоннинг Нангар 
ҳор вилоятида М ирзо  Улуғбек қур- 
дирган боғни Бобур бугунги эгаси — 
бир кампирдан ўз нархидан ўн ҳисса 
кўп пул бериб, рози қилиб олганида, 
Ҳиндистонни забт этганида, қашшоқ- 
ликда қолган аҳли мусофирларга тур- 
ли ҳадялар берганида, жанглардан туш- 
ган ўлжаларни адолат билан тақсим- 
лаганида бу ҳиммат янада яққолроқ 
кўринади. Лекин Бобур ҳимматни фа- 
қат иқтисодий жиҳатдангина деб бил- 
майди, балки дўстга бўлган ардоқ ва 
ҳурматнинг ҳам қадрига етади. Унинг 
фикрича, подшоҳни ҳамиша содиқ ки- 
ш илар ўраб туриш и керак. Уларга 
ишончсизлик, уларнинг маслаҳатисиз 
иш юритиш салтанатнинг инқирозига 
сабаб бўлиши мумкин.” Бобурнома”да 
муаллиф бутун умри давомида унга са- 
доқат кўрсатган Қосимбекни таъриф- 
лар экан, бошқа мулозиму амирлари 
си н га р и  унинг ш акл — ш ам ойили, 
хулқи, таъби назми хусусида тўхталмай, 
балки ўз ҳукм дорига  ғоят вафодор,

кордон, мулоҳазали шахс сиф атида 
гавдалантиради. Қосимбек — дўстлик- 
ка садоқат бобида намуна бўла олади- 
ган зот. У Бобурни ҳар қандай мушкул 
вазиятда ҳам ёлғиз қолдирмайди, ҳали 
ҳаёт тажрибалари етарли бўлмаган бу 
ёш ш оҳни хавф -хатарлардан мудом 
огоҳ этади, унинг обрўсини асраб-авай- 
лайди. Ўз навбатида Бобур ҳам доимо 
унинг кенгаш ига қулоқ тутади. Афғо- 
н и сто н д а  тур км а н  ҳа за р а л а р и н и н г 
кўпчилигини асир олган Бобур Қосим- 
бекнинг фикри билан уларни озод эта- 
ди: “Хаёлимда бу эдиким, тушган юрт- 
та турлук азоб ва уқубат била ўлтур- 
ғайларким, жамиъ раҳзан ва саркаш- 
ларға ибрат бўлғай. Йўлда Қосимбек- 
ка йўлуқуб, бемавқиъ тараҳҳум қилиб, 
халос қилибтур” .

Қуйидаги парчада эса, Бобур Қо- 
сим бекнинг беҳад вафодор ва доно 
маслаҳатгўй эканига яна бир бор тан 
берган. Бобур Қандаҳорни эгаллаб, ха- 
зинани қўлга киритгач, бир муддат шу 
шаҳарда қолмоқчи бўлади. Бироқ, ша- 
роитни яхши англаган Қосимбек, унга 
бу ерда қолишни маслаҳат бермайди. 
Бунда бир жиҳатга эътибор бериш ке- 
ракки, Бобур ўз бегининг мулоҳазали, 
оқилона фикр юритишини мардларча 
тан олади: “ Ш айбоқхон Ҳиридин тоғ 
йўли била м ени  Қ а н д аҳо рд а  хаёл 
қилиб, Қандаҳор устига илғар, ушмуни 
мулоҳаза қилиб, Қосимбек тажрибалиқ 
киши муҳассиллиқлар била Қандаҳор- 
дин бизни кўчирди.

Ҳар чй дар оина жавон бинад,
Пир дар хишти пухта он бинад” .
(Байтнинг мазмуни: ёш киши кўзгу- 

да нимани кўрса, қари киши — уни пи- 
шиқ ғиштда ҳам кўра олади.)

Маънавий, иқтисодий танглик шоҳ 
Бобурнинг бошини қуйи этган пайтда 
Қосим бек ю ксак дипломат сифатида 
шоҳ обрўсини ҳар қандай ҳолатда ҳам 
ҳимоя қилади: “ ... Бадиуззамон Мир- 
зонинг девонхона уйига еттук.муқаррар 
андоқ эдиким, мен уйдин киргач, юкун- 
гайм ен, Б ад иуззам он  М ирзо  қўпиб 
араққа келгай, дағи кўришилгай. Мен 
уйдин киргач, бир юкундим, доғи бе- 
даранг мутаважжиҳ бўлдум, Бадиузза- 
мон М ирзо оҳистароқ қўпуб .сустроқ

Заҳириддин Муҳаммад Нобур.
(XVII аср бошида ишланган миниатюра)

Ҳиммати аржуманд Бобур Вки шоҳнинг саккиз хислати

юруди. Қосимбек чун давлатхоҳ эди ва 
менинг номусим анинг номуси эди, 
б е л б о ғи м д и н  бир  то р тти , во ки Ф  
бўлдум. Таанни била юруб, муқаррар 
бўлғон ерда кўрушулди...”

“УЧУМЧИСИ — ВИЛОЯТ О ЛМ О Қ” . 
Заҳириддин Бобурнинг шохдик хислат- 
ларидан бобоси Амир Темурга яқини, 
энг ўхшаши ҳам шудир. Мовароуннаҳр- 
дан чиқиб кетишга мажбур бўлган Бо- 
бур Кобулни забт этар экан, бу ҳудуд 
иқлими, ўрни ва моддий имкониятла- 
рини обдон ўрганади. Пировард — на- 
тижада бу юртдан тушадиган маблағ 
ва даромадлар давлат бошқаруви учун 
етарли эмас, деган хулосага келади. 
Бобур учун Амир Темур салтанати та- 
сарруфида бўлган ерларни эгаллаш , 
имкони бўлса, кенгайтириш ва асраш 
асосий ниятлигича қолади. .Ҳиндистон 
шу боис забт этилиб, Бобур давлати- 
нинг таркибига киритилди. Қўл остида 
бўлган жойларда мустаҳкам ҳукм юр- 
гизишни Бобур ўз сиёсатининг асоси 
деб билади. У Ҳиндистонда умргуза- 
ронлик қилган беш йиллик ҳаёти мо- 
байнида маҳаллий рожалар вақти-вақ- 
ти билан бобурийлар салтанатига қа- 
рши қўзғалган ёки бож тўлашдан бош 
тортган ҳоллар ҳам бўлган. Бобур ти- 
ним билмай бу зидциятларнинг олди- 
ни олган.

“ Бобурнома”да муаллифнинг мулк 
олиш сиёсати кенг ва атрофлича, тур- 
ли ранг ва жилоларда ўз аксини топ- 
ган. У кўпинча характерларнинг очили- 
ши орқали намоён бўлади. Асарнинг 
бундай рухда яратилиши ўша давр ада- 
бий тили талабини акс эттирмасдан, 
бевосита “ Бобурнома"нинг услуби ва 
йўналишини белгилайди. Муҳими шун- 
даки, бундай матнлар биринчи навбат- 
да Бобур дунёқарашини акс эттиради. 
Афғонистон ва Ҳиндистонни эгаллаш 
жараёнида унинг кўнглидан кечган из- 
тироб ва шодлик, андиша ва қаҳр, қасд 
олиш ва кечириш каби инсонга хос хис- 
латдарни ифода этади.

Ҳиндистонга қадам қўйганида Бобур 
минг андишага тушади. Ўзи таъкидла- 
ганидек, табиати, дини, урф -одати, 
халқи, ҳатто ҳайвонот ва наботот ола- 
м и ў з га  б ўл га н  бу ю ртда  м уқи м

ўрнашиш ниятида маҳаллий халқ би- 
лан тил топишиш сиёсати юргизишни 
лозим билади. Бироқ, шуни ҳам таъ- 
кидлаш керакки, ҳиндиларнинг ҳамма- 
си ҳам Бобурнинг давлатчилик сиёса- 
тини маъқул кўрмаган. “ Бобурнома”да 
зикр этилган, Бобур қанчалик яхшилик 
қилмасин, унинг таомига заҳар солган 
ҳинд аёлини эслайлик. Ёки Ғозихон 
ҳинди деган одамнинг ишларини ёдга 
олайлик. Бобур гарчи бундай шахслар 
ҳа қид а  яхш и л и кка  ё м онл и к қилд и , 
кўрнамак деган мазмунда фикр бил- 
дирса-да, беихтиёр ерли халқнинг ўз 
эли, ватанига садоқати, руҳиятини жон- 
ли тасвирлаб берган. Зотан, “ Бобур- 
нома” айнан шу ҳаққонийлиги билан 
ҳам жаҳондаги кўплаб тадқиқотчилар 
эътиборини ўзига қаратган: “ ... Илгари 
ўлтурғузиб, бир ҳиндустонийни билур 
кишига буюрдимким. бу сўзларни би- 
рор-бирор анга хотирнишон қила айт- 
гил. Мундоқ дегилким, “Мен сени ота 
дедим, таъзим ва эҳтиромингни ул та- 
риққим, сенинг хотиринг тилар эди, ан- 
дин яхшироқ қилдим. Ўзунгни ва ўглон- 
ларингни булужларнинг дарбадарлиқ- 
ларидин қутқордим. Хайлхоналарингиз- 
ни ва ҳарамларингизни Иброҳимнинг 
бандихонасидан халос қилдим. Тотор- 
хоннинг вилоятини санга иноят қилдим. 
Сенинг ҳаққингда ёмон бердуммиким, 
тўшунг била белингга икки қилич боғ- 
лаб, черик тортиб, бизнинг вилоятлар- 
нинг устига келиб, мундоқ шўр ва фит- 
на солурсен” .

“Душманнинг биттаси ҳам кўп" де- 
ган мақолга амал қилиб иш юритган 
Бобурнинг бу борадаги сиёсатига яна 
бир мисол. У фармонларидан бирида 
маҳаллий халқнинг “ гала қаролариға” 
тегмасликни таъкидлар экан, бу билан 
халқнинг нафақат мол-ҳоли, уй-жойи, 
экинлари, ҳатто энг арзимас жиҳозига 
ҳам дахл қилмасликка амр берганини 
кўрам из. Худди шу жиҳатни у жуда 
ўринли тарзда — “ ип учи” ва “игна си- 
нуғи” деган иборалар орқали ифода эт- 
ган. Одатда чок тикилаётганда ипни иг- 
нага ўтказишдан олдин учи кесилади 
/кўпинча тиш билан узиб олинади/ ва 
ташланади. Синиқ игна эса ҳеч нарса- 
га ярамаслиги учун ҳам фойдаланишга

яроқсиз. М азкур  фармон Бобурнинг 
давлатчилик сиёсатида муҳим аҳами- 
ятга эга тарихий ҳужжатдир: “Чун ҳами-1 
ша Ҳиндустон олмоқ хотирда эди, бу 
бир неча вилоятларким, Беҳра ва Ху- 
шоб ва Чаноб ва Чанут бўлғай, неча 
маҳал турк тасарруфида эди, буларни 
худ мулкимиздек тасаввур қилур эдик. 
Зўр била ё сулҳ била ўзимизнинг му- 
тасарруф бўлиримизға мутаяққин эдук.
Бу жиҳаттин, бу тоғ эли билан яхши 
маош қилмоқ вожиб ва лозим эди.Ф ар- 
мон бўлдиким, ҳеч ким буларнинг гала 
қаролариға, балки ип учи, игна синуғ- 
лариға атроф ва навоҳида зарар ва нуқ- 
сон еткурмасун” .

“ТЎРТУМЧИСИ — ВИЛОЯТ САХЛА- 
МОҚ". Тарихий далиллар шундан да- 
лолат берадики, Бобур қайта бунёд эт- 
ган темурийлар салтанати расм-ода- 
ти, қоида-қонуни, мустаҳкам қўшинни 
асраш ва уни таъминлаш борасидаги 
тартиботи билан нафақат ўзининг ҳаёт- 
лик пайтида, балки XVIII асргача — 
Ҳиндистон инглизлар томонидан забт 
этилгунга қадар, ҳатто кейинги босқич- 
да ҳам ўзини оқлаб келди, ягона дав- 
лат остида бирлашув ва бошқарув бо- 
бида муҳим аҳамият касб этди. Бобур- 
нинг Афғонистон ва Ҳиндистонда она 
юртида қуролмаган иморат ва боғ-роғ- 
лар, суғориш иншоотларию сув омбор- 
ларини бунёд этиши “ вилоят сақлаш ” 
сиёсатини англатади. у юрт сақлашни 
аввало ерга меҳрдан бошлади, қўлга 
киритган жойларини обод этди, янги- 
дан-янги дарахт, гул ниҳоллари, полиз 
экинлари ўстиришни тажриба этди, бу 
соҳада ютуққа эришди. Бироқ у қаер- 
да бўлмасин, темурийлар салтанати- 
даги урф-одат, тартиб-интизомни асло 
канда қилмади. Темурийлар салтана- 
тид аги  тартиб, ўзига  хос урф -одат 
ҳамиша олимлар, сайёҳлар ва тадқи- 
қотчилар диққатини жалб қилган. Бу- 
нинг яққол мисолини биз Клавихонинг 
ёзишмаларида, “ Зафарнома”да, Абду- 
раззоқ Самарқандийнинг “ Матлаи саъ- 
дайн ва мажмаи баҳрайн” асарида  
кўрамиз. “ Бобурнома” ҳам бу хусуси- 
ятдан мустасно эмас, аксинча, унда 
айни жиҳат ранг-баранг жилолари би- 
лан кўринади. Шулардан бири Ҳиндис-

тонда навбатдаги ғалаба шарафига бе- 
рилган зиёфат — тўй манзараси тас- 
виридир. Бобур мазкур тўйда яқин ки- 
шилари, беку аъёнлари, чет эллик меҳ- 
монлари ва ҳатто оддий киш иларга 
ҳам катта мурувват кўрсатилгани ва 
зар-зевар берилганини ёзади. Бунда 
темурийлар салтанатида тўй мароси- 
ми, меҳмон кутишдек нозик, аммо ба- 
жарилиши шарт бўлган кўпгина ҳолат- 
лар ёрқин аксини топган. Тасвирдан 
ҳар бир меҳмон, мамлакат зодагони- 
нинг белгиланган жойи борлиги, улар- 
нинг ўрни Бобурнинг бу киш иларга 
бўлган муносабатини ифодалаши анг- 
лаш илади. М асалан , “ қизилбош  ва 
ўзбак (Шайбонийхон ҳокимиятига ман- 
суб элчи, вакиллар — Ҳ.К.) ва ҳинди 
ларнинг элчилари” га шохдан етмиш- 
саксон қадам узоқроққа жой тайинла- 
нади. Бобур уларни фақатгина узоққа 
ўтирғизмайди, балки энг зийрак, дов- 
юрак беги Юнус Алини ҳам бош, ҳам 
мезбон этиб тайинлайди. Бобур ўнгу 
сўлига, ўша узоқликда ўзбек элчила- 
рини жойлаштиради. Бундай тантана 
шарафига шоҳ Бобурга алоҳида тахт 
ясалади (“ мен янги солгон мусамман 
хаспўш толорнинг шимолий зилъида 
ўлтурдим” ). Бирок, бундай йиғинларда 
ҳатто Бобурга яқин бўлган киш илар 
ҳам — ўнг томондан ва чап томондан 
беш-олти қадам нарида беш-олти ки- 
шилаб ўтиришган Бу тартиб ўз навба- 
тида подшоҳ хавфсизлигини таъмин- 
лаш учун зарур бўлса, иккинчидан, 
унинг кимга қандай муносабатда эка- 
нини билдирган. Сўнгра Бобур тўйнинг 
муҳим жиҳатлари 'қатори қуйидагилар- 
ни езади: “ ...Буюрдимким. олимда зай- 
луча солдилар. Қизил ва оқни (олтин 
ва кумуш тайга пуллар — Ҳ.Қ.) бу зай- 
луча устига тўктилар. Рахт ва оқ пар- 
ча ва бадраларни ҳам қизил ва оқнинг 
ёнида тўда қилдилар. Ошдин бурунроқ 
сочиқ киюрур асносида маст тевалар- 
ни ва филларни ўтрудағи оролда уруш- 
қа солдилар . Бир неча қўчқор ҳам 
уруштурдилар. Булардин сўаг кушти- 
гирлар кушти туштилар". .'Гу .

“ БЕШ И М ЧИ СИ  — МАЪМУРЛ И Қ ". 
Юрт маъмурлиги, фуқароларнинг дав- 
лат тузумидан розилиги масаласи фа-

ж Ш В

Ҳиммати аржуманд Бобур еки шоҳнинг саккиз хислати

қат темурийлар ф уқаролигида эмас, 
балки барча давлатларнинг асл маз- 
мунини ташкил қилади. Бобурнинг фик- 
рича, ҳар қандай маъмурлик адолат би- 
лан ҳукм чиқаришга боғлиқ. Ф ақат адо- 
латли тузумгина ҳақиқий маъмурликни 
вужудга келтиради. “ Бобурнома'дан бу 
масалага оид кўплаб мисолларни кел- 
тириш мумкин. Бобур мамлакатни бош- 
қарган пайтда эл-улус аҳволи нисба- 
тан анча фаровон бўлган, қўлга кири- 
тилган бойлик тенг тақсимланган, та- 
биат гўзаллиги ва ундан баҳраманд 
бўлишга зўр эътибор қаратилган. Бо- 
бур ва умуман, Амир Темур фаолияти- 
да фотиҳлик сиёсий масала бўлгани 
учун, қўлга киритилган ўлжа, бойлик, 
ер-сувларни беку аъёнлар, шаҳзода- 
ларга инсоф ва адолат жиҳатидан тақ- 
симлаш ҳам юрт маъмурлигининг асо- 
сини ташкил қилади. Масалан, Бобур 
Ҳиндистон сафари давомида Қалот де- 
ган жойга етганда унинг аскарлари 
йўлда учраган ҳиндистонлик савдогар- 
ларни талашни ихтиёр этади. Бобур 
бунга қарши чиқади, бу иш адолатдан 
эмаслигини (“дедимким, савдогарнинг 
не гуноҳи бор, мундоқ жузъий-жузъий 
фойдадин тенгри ризосини орода кўруб 
кечсак, мунинг муқобаласида куллий- 
куллий фавоид тенгри таоло рўзи қил- 
ғусидур” ) билдиради ва савдогарлар- 
дан “пешкаш расми била бирор нима” 
олганлигини айтади.

Бобур сиёсатида, таъкидлаганимиз- 
дек, қўлга киритилган ўлжа, мол-мулк 
— мамлакат қудрати, иқтисодий сиё- 
сати ва лашкар харажати, демак, юрт- 
ни мустаҳкамлаш асосидир. Шу боис 
ўлжанинг микдори, сифати, хили би- 
лан олиб борилган уруш даражаси, 
моҳияти, берилган талофатларнинг са- 
баб, ҳарб-зарбнинг тош -тарозиси аниқ 
белгиланган. Амир Темур империяси- 
ни асраш ва юксалтиришда ҳам иқти- 
сод , молия заҳираси , уни оқилона 
сарфлаш муҳим ўрин эгаллаган. Агар 
Б о б у р н и н г а в в а л ги  ю р и ш л а р и д а , 
айниқса , А ф ғонистонда  ҳазарийлар  
қишлоқларини ишғол қилганда аскар- 
ларининг ўлжаси асосан қўй, қорамол, 
отдан иборат бўлган бўлса, Қандаҳор- 
ни эгаллаб, хазина қўлга киритилганда

олдинги ўлжалардан бунинг устунлиги- 
ни кўрсатиш учун “ қўйға чандон ҳам 
парво қилмадилар” , дейди: “Ҳар хази- 
нада сандуқ-сандуқ ва танг-танг рахт- 
лар ва ортм оқ-ортм оқ ва қоп-қоп оқ 
тангалар, ҳар кимнинг ўтоғида ва чо- 
дирида ҳар жинс ўлжадан бисёр эди, 
қўй ҳам бисёр эди, қўйға чандон ҳам 
парво қилмадилар” .

“ ОЛТИМЧИСИ — РАФОҲИЯТ Н И Я -  
ТИ ТЕНГРИ ТАОЛО БАНДАЛАРИГА". Бо- 
бур сиёсатида андиша, афв этиш, бе- 
чораларга кўмак кайфияти ҳамиша ус- 
тун бўлган. Адашганни кечириш, му- 
сулмончилик. шариат аҳкомига бўйсу- 
ниш Бобур мамлакатчилик сиёсатининг 
негизи ҳисобланган. Ю қорида келти- 
рилган воқеаларнинг аксарияти бунга 
мисолдир. Унинг гўзал инсоний фази- 
латларидан яна бир мисол келтириб, 
бу хислатини гўлдирмоқчимиз.

М аълумки, Бобур кўпинча давлат 
сиёсатини бузмаслик, темурий зода- 
гонлар орасига нифоқ солмаслик учун, 
ҳатто жонидан ўтиб кетган такдирда 
ҳам, ўз қавмига мансуб одамларни ке- 
чира билган, шаҳзода ва бекларнинг 
номақбул ҳаракатлари, мансаб учун та- 
лашишлари ўзига маъқул бўлмаса-да, 
уларга ён босган. Худди шу кишиларга 
яхшилик қилиш, насл-насаб шаънига 
ёмон сўзларни раво кўрмаслик ҳам Бо- 
бур шахсиятини бениҳоя юксалтиради. 
Қуйидаги мисолга эътибор берайлик. 
Муҳаммад Ҳусайн Мирзо на инсоф ва 
на шариат бўйича кечириб бўлмайди- 
ган иш содир этади, яъни ўзгалар меҳ- 
монхонасига сўровсиз киради Агарчи 
бу Бобур нафсониятига таҳқир, бепи- 
сандпик бўлса-да, бу иснод ўз қарин- 
д о ш -ур у ғл а р и га  бориб  тақалиш ини  
инобатга олиб гуноҳкорни жазолашдан 
ўзини тияди: “ Боре баҳар ҳол Муҳам- 
мад Ҳусайн Мирзони хонимнинг тўшак- 
хонасидан топиб, аркта менинг қо- 
шимға келтирдилар. Мен бурунғидек 
таъзим қилиб қўптум, хили ҳам дурушт 
юзга келмадим. Муҳаммад Ҳусайн Мир- 
зоким мундоқ зишт ва шаниъ ҳаракот- 
ға икдом қилди ва шўр ва фитнаангиз 
ва бунёдиға  эҳтим ом  айлади: агар 
пора-пора қилсам, ери бор эди, тур- 
лук-турлук азобу уқубат била ўлмакка

сазовор эди. Чун орада бир навъ улуғ- 
лиқ бўлуб эди, менинг туққон холам 
Хуб Нигорхонимдин ўғлонлари ва қиз- 
лари бор эди, бу ҳуқуқни ёд қилиб, 
Муҳаммад Ҳусайн Мирзони озод қил- 
д и м ” .

Бобур Андижонни тарк этиб, Афғо- 
нистон ерларида кезар экан, Ҳиротдан 
Кобулга қайтиши қиш вақтига тўғри ке- 
лади. Ҳафталаб қор ёққан, совуқ. Бо- 
бур ана шу қор кечиш манзараси орқа- 
ли инсон иродаси, унинг табиат ма- 
шаққатларига бардошини жуда жонли 
ва ҳаётий тасвирлайди. Шоҳ Бобурнинг 
черик аҳлига муносабати шу воқеа ми- 
солида ёрқин акс этган. Энг муҳими 
шундаки, Бобур йўл очувчиларга шоҳ- 
ларча муносабатда бўлмайди, балки 
уларга шафқат кўзи билан қарайди, ўзи 
ҳам барча қатори қор шиббалаб йўл 
очади: “ Бир ҳафтага ёвуқ қор тепиб, 
кунда бир шаръий, бир ярим шаръий 
ортуқ кўчилмас эди. Қор тепар киши 
мен эдим, ўн-ўн беш ички била ва 

^Қ о си м б е к эди, икки ўғли Тангриберди 
ва Қамбар Али била яна икки-уч нав- 
кари ҳам бор эди. Ушбў мазкур бўлғон- 
лар яёқ юруб қор тепар эдук, ҳар киши 
етти, саккиз, саккиз-ўн  қари илгари 
юруб қор тепар эди. Ҳар қадам қўйғо- 
нида белигача, кўксигача бота-бота қор 
тепар эди. Бир неча қадам борғондин 
сўнг илгариги кишининг ҳамли куюб ту- 
рар эди, яна бир киши илгари ўтар 
эди, бу ўн-ўн беш, йигирма киши яёқ 
қорниким тепар эди, онча бўлур эди- 
ким, бўш отни тортса бўлур эди... ма- 
ҳал ул эмас эдиким, кишига таклиф ва 
зўре қилилгай, ҳар кимнинг ҳиммат ва 
журъати бўлса, бундоқ ишларни ўзи та- 
лаб қилур” .

Биз ўқувчилар д иққатини  м азкур 
парчадаги сўнгги  жумлага қаратмоқ- 
чимиз. Бунда Бобурнинг саркардалик 
хусусиятларидаги нозик томон — ўткир 
психологик салоҳияти яққол намоён 
бўлган. Ш ароитнинг ниҳоятда оғирли- 
гини билган Бобур, агарчи шу аснода 
ҳаммага бош бўлса-да, виждонига йўл 
қўйиб беради. Бу тадбир, биринчидан, 
Бобурнинг мушкул пайтларда ўз эли 
билан ҳамдардлигини билдирса, иккин- 
чидан, унинг ҳарбий тактикаси, раҳм-

диллиги, инсон руҳининг билимдони 
эканидан далолат беради.

“ ЕТТИМЧИСИ — ЧЕРИКНИ КЎНГЛИ 
(ни) ҚЎЛГА ОЛМОҚ” Бобурнинг фотиҳ 
сифатидаги муваффақиятларининг ка- 
лити, эҳтимол, шу хислатидан келиб 
чиққандир. Ш араф иддин Али Яздий- 
нинг “ З аф а рн о м а ” сида  ёзилиш ича, 
Амир Темур ҳар қандай шароитда ҳам 
аввало оддий аскар ҳолидан хабардор 
бўлган, унинг иссиғу совуғини таъмин- 
лаган. Бобур ҳам бутун умр шунга амал 
қилди.

Бобурнинг аскар кўнглини олмоғи- 
нинг бош мезони кимнинг қаерданли- 
ги, миллати ва насабига қараб эмас, 
балки унга — шоҳига садоқати.мардли- 
ги ва фидойилиги, вафодорлиги, дав- 
лат ҳимоясига қўшган ҳиссаси билан 
белгиланган: “ ...Ёлғиз бу эмас, ҳар 
қачонким тенгри таоло давлате берди, 
меҳмон ва ғариб бекларни ва йигитлар- 
ни бойрилардин ва андижонийлардин 
ортуқроқ ва яхшироқ кўрдум. Бовужуд 
ажаб балоедурким, ҳамиша эл мени 
ғайбат қилурларким, бойиридин ва ан- 
дижонийлардин ўзгани риоят қилмас. 
Масал борким, “душман не демас, туш- 
га не кирмас” . “Дарвозаи шаҳрро та- 
вон баст, натавон даҳани мухолифон 
баст” (шаҳар дарвозасини беркитса 
бўлади, аммо мухолифлар оғзини бер- 
китиб бўлмас).

“СЕККИЗИМЧИСИ — АДОЛАТ ҚИЛ- 
М О Қ” Бобурнинг адолатга оид қараш- 
ларига ўрта асрларда давлатнинг да- 
вомчиси сиф атидаги шоҳ қарашлари 
билан ёндаш м оқ лозим. Ш арқш унос 
В .М арленд айтганидек: “У ҳаммадан 
буюк эмас эди, бироқ бошқа фотиҳ- 
ларга нисбатан инсоний хислатлари ус- 
тун эди ... Бош қалар қандай фикрда 
бўлишларидан қатъий назар, у ҳакда 
ўзгача мулоҳаза юрита олмаймиз, зеро 
у бағри кенг, том маънодаги буюк, хуш- 
суҳбат шахс сифатида қадр-қимматга 
э га ” .

Темурийлар салтанатида ҳукм сур- 
ган адолат илм-фан, санъат, адабиёт, 
тасвирий санъатнинг ривожланишига 
асос бўлди.Бобурнинг юксак инсоний 
ф азилатлари унинг давлатчилигида, 
нисбатан адолат билан иш тутишида

ўз аксини топди. У барча фарзандпа- 
рига бир кўз билан қаради, агарчи Ҳу- 
моюнга меҳри биланд эди, аммо уни 
бош қа ш аҳзодаларга  қа рам а -қарш и  
қўймади, тириклик пайтида фарзандла- 
рини ризо этиб мулк қолдирди.

Амир Темур юришларининг муваф- 
фақияти, энг аввало, ҳарбий тактика 
жиҳатидан юксак савияда ўргатилган 
аскарлари, лашкарбош иларининг ма- 
ҳоратига ҳам боглиқ эди. Зеро, у давр- 
да жанг сирларини пухта билган, жис- 
монан бақувват, қилич тутиш ва ундан 
маҳорат билан фойдалана олувчи жанг- 
чи асосий куч эди. Бобур ҳам бу маса- 
лага алоҳида эътибор билан қараган. 
“ Бобурнома”да бир неча йиллар тин- 
май жанглар олиб борган шахслар тас- 
вири (жумладан, Қосимбек, Муҳаммад 
Саид Урус) қатори, ҳатто бир лаҳзада 
мардоналик ва намуна кўрсатган жанг- 
чилар номи ҳам ўрин олган. Масалан, 
Султон Қули Ч иноқнинг бу иш идек: 
“ Бир афғон бир парча тоғнинг устида 
туриб эди. Ғолибо нари ёни учма эди, 
кетар ери ҳам йўқ эди. Султон Қули 
Чиноқ жибалик чиқиб чопқулаб олди. 
Менинг қошимда бир қилғон иши ушбу 
эди. Ушбу иши сабаби риояти ва та- 
раққиси бўлди” .

Бобур учун ҳамиша етук, жангари, 
ғолиб черикнинг (аскар) тасвири ва 
уни нам уна қил иб  кў р са ти ш  расм  
бўлган . М и сол л а рга  м ур ож аа т  қи - 
лайлик: “ Яна М уҳаммад Саид Урус 
эди...ул замонда яхши отиш лиқ йигит- 
лар бор эди. Ул саромадлардан бири 
будур: ёйи  қаттиқ, ўқи  узун , б е р к 
отиш лиқ ва яхши отиш лиқ экандур” . 
“ Шужоъ ва мардона киши эрди (яъни 
Ҳусайн Бойқаро - Ҳ .Қ.). Борлар ўзи 
қилич тегирибтур, балки ҳар маърака- 
да борлар қилич тегирибтур".

Бобурнинг назарида навкар, беклар- 
нинг садоқати садоқат билан такдир- 
ланиши керак. У ҳамиша ана шу ақи- 
дага содиқ қолган. Бобур Дўстбек исм- 
ли навкари ҳақида ёзади: “ Сешанба ке- 
часи ойнинг бешида Дўстбекким, йўлда 
тунда иситиб эди, тенгри раҳматиға 
борди. Басе мутаассир ва мутаъллим 
бўлдук. Дўстбекнинг наъшини (жаса- 
дини) Ғазнига элтиб, Султоннинг рав-

засининг эшикининг олдида қўйдилар. 
Дўстбек хили яхши йигит эди, бегли- 
гида ҳануз тараққий қилур эди. Бегли- 
гидин бурун ичкиликларга неча қатла 
яхшилар борди...”

Дўстбекнинг ўндан ортиқ жанг май- 
донларида ғолиб келгани, мард, ши- 
жоаткор, билаклари қилич ўйнатишга 
яратилганлиги ҳақида сўз юритган Бо- 
бур, бу шахс унинг ўзини неча ўлимлар- 
дан қутқаргани, доимо вафодор қолган- 
лигини алоҳида таъкидлайди. Вафодор 
саркарда ҳаёт чоғида Бобурнинг эҳти- 
ромида бўлганидек, вафотидан кейин 
ҳам иззат-икромда қолган. “Дўстбек- 
нинг фавтидин сўнгра вилоятини ини- 
си М ирим Носирға иноят қилдим", 
дейди Бобур. Дўстбекнинг ўлими шоҳ 
ва унинг атрофидагиларни ҳам “басе 
мутаассир ва мутаъллим” этар экан, 
ана шу қадр рамзини маънодор тарз- 
да ифода этади. Дўстбекнинг жасади 
Гулкина шаҳридан анча узоққа — Ғаз- 
нига, Султон Маҳмуд Ғазнавий қабри 
— зиёратгоҳи ёнида дафн этилади. Бу_ 
билан Бобур садоқатли дўст, моҳир 
жангчисини бир вакт Хуросон ва Мо- 
вароуннаҳр, Яқин Ш арқ ва Ҳиндистон 
вилоятларининг ҳукмдори бўлган маш- 
ҳур подшоҳ билан тенг кўргандек бўла- 
ди.

Бобурнинг аскар, бек ва лашкарбо- 
шиларига қараши бевосита оддий ин- 
сон, унинг атрофидаги турли-туман ки- 
ш иларга  бўлган м уносабати  билан 
уйғунлашиб кетади. Бунда ҳам инсо- 
ний муносабатлар, ҳаёт қарам а-қар- 
шиликлари ўз аксини топган. “ Бобур- 
нома”нинг энг қимматли ва ўзига хос 
хусусияти  ш ундаки, муаллиф ким га 
баҳо бермасин, бу шахс ҳатто отаси 
Умаршайхга қараш лими ёки ўзининг 
яқинлариданми, барибир рост сўзни 
баён этади. Масалан, у ўз тоғаси Зун- 
нун Арғун — отасининг кўзга кўринган 
беги ҳақида: “Зуннун Арғун агарчи мар- 
дона киши эрди, вале хасис ва молдўст 
ва раъй ва ҳисобдин йироқроқ ва ка- 
вокроқ ва телбарак киши эрди...” , деб 
ёзади. Ёки бошқа мулозими Қамбар 
Али ҳақида гапирар экан, киши харак- 
теридаги оғмачилик — маълум мансаб- 
ни эгаллаганга қадар ювош, ишчан,

www.ziyouz.com kutubxonasi



Ҳиммати аржуманд Бобур еки шоҳнинг саккиз хислати

аммо кейин “ қалтоғайлиғи"— ишёқмас 
бўлиб қолиш ҳолларини усталик билан 
ифодалайди: “ Яна бири Қамбар Али 
мўғул эди, ахтачидин эди ... М енинг 
қошимда хили улуғ риоят топиб эди. 
Ишга етгунча эҳтимоми яхши эди. Ишга 
етилган маҳалда қалтоғайлиғи ошди. 
Пургўй ва паришонгўй эди. Муқаррар- 
дур, ҳар кимки пур айтур — паришон 
айтур. Ҳафсаласи кам эди, тийра ма- 
ғиз киши эди".

“ Бобурнома" давомида Қамбар Али- 
нинг ҳақиқатда ғайриинсоний ҳаракат- 
лари, Бобурга хиёнати ва “тийра мағз” 
киши эканлиги очила боради. Бобур- 
нинг яна бир тарихий шахс — Алишер 
Н авоийнинг укаси Дарвеш  Алибекка 
берган баҳосини ҳам кўриб чиқайлик. 
Бобур ўша даврда шоир, вазир, дав- 
лат арбоби сифатида машҳур бўлган 
Алиш ер Н авоийдек ш ахснинг иниси 
Дарвеш Алибекда мавжуд салбий хис- 
латлар ҳақида гапирар экан, зимдан 
унинг Навоийга шунчалик яқин бўлган- 

^ лигидан афсусланади ва бу зотнинг 
барча шуҳрати, юқори доиралардаги 
мавқеи фақат Алишернинг обрў-эъти- 
бори туфайли эканлигини алоҳида таъ- 
кидлайди: “ Яна Дарвеш  Алибек эди. 
Алишербекнинг туқғон иниси эди. Неча 
маҳал Балхнинг ҳукумати мунда эди. 
Балхда яхши бекликлар қилди. Тийра 
мағз ва беҳунарроқ киши эди. Султон 
Ҳусайн Мирзо аввал Қундуз ва Ҳисор 
устиға келганда тийра мағзлиғидин тут- 
турдилар. Балх ҳукуматидин маъзул 
бўлди. Тарих тўққиз юз ўн олтида мен 
Қундуз келганда менинг қошимға эди, 
масх ва мабҳут эди. Беклик қобилия- 
тидин дур ва ичкилик салоҳиятидин 
маҳжур. Ғолибо Алишербек воситаси- 
дин мунча риоят топқандур".

Ю қоридаги ҳар учала шахсни баҳо- 
лаган Бобур бундай салбий хусуссият- 
га эга бўлган кишилар давлат бошқа- 
риши, ш оҳ ва султонлар доирасида 
бўлишларини лозим кўрмаган. Улар та- 
биатидаги ноқобиллик, нопоклик, па- 
ришонлик ёки Бобур таъбирича, “тий- 
ра мағзлик” салтанат обрўсига зиён ет- 
казган, уларни суяган кишилар номига 
доғ туширган.

Ш у билан бирга , “ Б обурном а”да

салтанатни идора қилишда инсоний са- 
доқатга мисол бўла оладиган баъзи 
сиймоларнинг ёрқин чизилган тасвир- 
лари ҳам мавжуд. Ана шулардан бири 
унинг ҳамиш а аъёни бўлиб келган, 
Ҳиндистон ҳавоси ёқмай Бобурни тарк 
эти б  ке тга н  б ўл са -д а , кейинчалик 
Ғазнида туриб ҳам Бобурнинг ўғиллари 
Комрон, Ҳиндол ва умуман, бобурий- 
лар хонадонига сидқидилдан хизмат 
қилган Хожа Калондир.

Бобурнинг санъаткорлиги кишилар 
руҳиятини аниқ ёритиб беришда ҳам 
кўринади. Асардаги ростбаёнлик, ин- 
сон руҳиятини зийрак ва синчков на- 
зар билан таҳлил қилиш, муаллифнинг 
шахсий қарашларидан кўра, тасвирлов- 
чи шахснинг дунёқараши, давлат бош- 
қаришдаги, қолаверса, оддий инсон си- 
фатида жамиятдаги ўрнини ёритилиши 
ҳайратланарли даражада қизиқарли. 
Бобур томонидан Ҳиндистон забт этил- 
ган, кенг мамлакат, катта бойлигу ха- 
зина, мол-мулк қўлга киритилган пайт. 
Бироқ Бобур лашкари ва амиру зода- 
гонлари кайфиятида ватан соғинчини 
борган сари ҳис қила боради. Шу боис 
қўлга ки ритган  ўлж асини тарқатиб, 
жуда кўп жангу жадалларда ҳамроҳ 
бўлган яқинларининг кўнглини олишга 
тиришади. Аммо унинг атрофидагилар 
“элида ҳусн йўқ, омаду рафт йўқ ва 
табъ ва идрок ва адаб ва карам ва 
мурувват...” бўлмаган, иқлими, шарои- 
ти, меваси, урф-одати мувофиқ кел- 
маган юртни шоҳ Бобур инъомисиз ҳам 
ташлаб кетишга рози ҳолга келганда, 
муаллиф чорасиз қолганлигини ёзади. 
Гарчи Бобур бек ва амирларидан ги- 
наманд бўлиб, уларни вафосизликда 
маълум даражада айбласа-да (“ менинг 
чашмдоштим булардин мундоқ эдиким, 
мен ўтқа, сувға кирсам-чиқсам, бетаҳо- 
ший булар бирга киргайлар ва била 
чиққайлар ... йўқким, менинг хилофи 
мақсудим сўз айтқайлар, ҳар иш ва ҳар 
муҳимнингким, борининг кенгаш ва ит- 
тиф оқи била ўзум изга жазм қилдук, 
кенгаштин қўпмасдин бурунроқ ул сўз 
ва муҳимдин қайтқайлар” ), ички бир ин- 
соний сезги билан Ҳиндистон, айниқ- 
са, Аградаги шароитнинг оғирлигини 
ҳис этади. Ана шу ҳолат тасвирида Бо-

бур жангчилари руҳиятини яхши очиб 
беради. Унинг тасвирида номувоф иқ 
табиат, оғир шароит ва инсон сабр- 
чегарасининг тўқнашуви ўз аксини топ- 
ган. Худди шу сатрларда шоҳ Бобур ва 
юксак қалбли Инсон — одамга раҳм 
эшигини очган пок кўнгилли шахс сий- 
моси гавдаланади. Ана шу икки қутб 
бир-бири билан худди муаллиф қалби, 
ф икрида тўқнаш гандек “ Б обурном а” 
сатрларида ҳам тўқнаш ади. Бири — 
шоҳ Бобурдаги одамларни фармону 
зўрлик билан олиб қолиш туйғуси, ик- 
кинчиси — мушкулотларга дош берол- 
маслик жиҳатидан уларга ватан, оила 
соғинчи туфайли рухсат бериш кайфия- 
ти. Бобурнинг юрагида иккинчи туйғу 
ғолиблик қилади. Унинг Агранинг гарм- 
сел шамоллари, оғир шароит ҳақида 
ёзганлари, аввало, шу шароитдан ази- 
ят чеккан муаллиф нинг ички олами 
бўлса, иккинчидан, лашкару зодагон- 
ларининг кайфияти ифодаси ҳамдир: 
“ Биз Ограга келганда иссиқ вақтлар 
эди, халойиқ таваҳҳумдин тамом қочиб 
эдилар. Ўзга ва отқа ош лиқ ва хас то- 
пилмас эди. Кентлар муғоярат ва му- 
нофарат жиҳатидин ёғилиққа ва ўғур- 
лиққа ва раҳзанлиққа юз қўюб эдилар... 
Яна ул йил иссиқ келди. Ҳили эл боди 
самумнинг таъсиридин ҳар замонда 
й и қи л и б -й и қи л и б  ўла ки р и ш д и л а р . 
Бу ж иҳатл а рд и н  а ска р , бе кл а р  ва 
ўбдон-ўбдон йигитлар кўнгил солиб 
эдилар. Ҳиндустонга турмоққа рози эр- 
мас эдилар, балки кетарга юз қўюб 
эдилар” .

“ Бобурнома’’да шу жойда барча бек 
ва аскарларга аталган “хитобнома” кел- 
тирилган. Бу ҳужжат Бобурнинг давлат 
бошқаришдаги омилкорлигини билди- 
ради.Асарда бундай ҳужжатлар бот-бот 
учраб туради ва улар «Бобурнома-> сю- 
жети, композицияси билан уйғунлашиб 
кетган. Агар Бобур “ Кобулдан отлан- 
дурғонда, бир нечани янги бек қилилиб 
эди. М енинг чаш мдош тим булардин 
мундоқ эдиким, мен ўтқа, сувға кир- 
сам-чиқсам бетаҳоший булар ҳам кир- 
гайлар” , деган умид билан Ҳиндистон- 
га узоқни ўйлаб кирган, бекларни тан- 
лаган бўлса, уларнинг Ҳиндистондан 
кетишига, зикр этганимиздек, у қадар

хафа бўлмаса-да, ҳамиша, бутун умри 
давомида ёнида бирга бўлган беклар- 
нинг ҳам уни ҳинд элига ташлаб кетиш 
майллари борлиги қаттиқ ўйга солади. 
Шунда Бобур уларни жамлаб кенгаш 
ўтказади ва нутқ сўзлайди.

Ўқувчи бу матндан Бобурнинг ҳола- 
тини  а н и қ  та са вв ур  қилади , унинг 
мақсадлари — мамлакат бирлиги ва 
яхлитлигини  сақл аш , қанчалик ма- 
шаққатлар эвазига  эриш илган ғала- 
банинг қадрига етиш, улкан ва мус- 
таҳкам салтанатни идора қилиш, дав- 
латхоҳлик руҳияти билан иш тутишга 
қаратилган куюнишларини яққол сеза- 
ди. “Мен дедимким: салтанат ва жа- 
ҳонгирлиғ беасбоб ва олот даст бер- 
мас. Подшоҳлиқ ва амрлиқ бенавкар 
ва вилоят м ум кин эм ас. Неча йил 
саъйлар қилиб, маш аққатлар кўруб, 
узоқ ерлар қатъ этиб, чериклар юруб, 
ўзумизни черикни ҳарб ва қитол му- 
хотаралариға солғайбиз. Тенги иноя- 
ти била бу наф қалин ёғиларни бо- 
с и б , м у н д о қ  ке н г  м а м л а ка тл а р н и  ■*- 
олғайбиз. Ҳоло не зўр келибтур ва не 
зарур қилибтурким , м ундоқ жонлар 
тортиб  олғон  вилоятларни бежиҳат 
солғайбиз. Яна бориб Кобулга танг- 
дастлиқ ибтилосиға  солғайбиз. Ҳар 
ким давлатхохдур, мундин сўнг мун- 
дой сўзларни айтмасун, ҳар ким то- 
қат келтиролм ай кетурға  юз қўйса, 
бор ғонид ин  қа й тм асун ’’ .Кўриниб ту- 
рибдики, бунда Бобурнинг давлат бо- 
шқариш сиёсати давлатни янада мус- 
та ҳка м л а ш , уни  а в л о д л а р га  яхлит 
ҳолда қолдириш кайфияти мавжуд.

Бобурнинг черик ва бекларини ўзи 
билан олиб қолиш мавзуси муаллиф- 
нинг Хожа Калонга муносабати билан 
якунланади. Хожа Калон тасвири “ Бо- 
бурнома”да қарийб асарнинг бошидан- 
охиригача учрайди. У — Бобурнинг 
ишонган, суянган бекларидан. Жуда 
кўп ҳарб-зарбларда, тоғ ошишларда, 
энг оғир дамларда унга садоқат би- 
лан хизмат қилган. Ш унинг учун шоҳ 
томонидан шаънига доимо илиқ сўзлар 
баён этилган, Бобур кўпинча унинг 
машварати билан иш тутган. Бироқ, 
Ҳиндистон шароити ва иқлимига дош 
беролмаган Хожа Калон ватанга — Ғаз-

Ҳиммати аржуманд Бобур Еки шоҳнинг саккиз хислати

ни шаҳрига қайтишни қаттиқ ихтиёр 
қилади.

Бобур Хожа Калоннинг бу кайфияти 
қатъий эканлигига ишонч ҳосил қилгач, 
уни зўрлик билан олиб қолишни иста- 
майди, балки кўп сонли мол-мулк, ас- 
кар-анжом билан жўнатади. Шунда Бо- 
бурнинг шоҳ сифатидаги жуда нозик 
санъати кўринади. Ахир, ҳамманинг кўз 
ўнгида, ҳукмдорининг хитобномасидан 
кейин ҳам, энг яқин беги уни ташлаб 
ке тм оқд а -ку ! Бинобарин, бунга бир 
“дипломатик йўл” топиш зарурати ту- 
ғилади. Ш у боис у Хожа Калоннинг ке- 
тишини “оқлаб” ёзади: “ ...савғотларни 
Хожа Калон, қалин навкарлик кишидур, 
олиб борғай. Кобул ва Ғазнида ҳам 
киши оздур, аларни забт ва саранжом 
қилғай” . Бироқ барибир Хожа Калон- 
нинг кетганлигидан унчалик рози эмас- 
лиги, бу иш кўнглига хуш ёқмаганли- 
гини билдириш  учун фикрида давом 
этиб ёзади: “Хожа Калон чун Ҳинддан 
мутанаффир эди, борурида уйининг 
иморатларининг томида бу байтни би- 
тибтурким :

р4гар блхайрц саламлт уи
кука.и,

р ў й  иса&ат.га/г %авои ‘У̂ и.Нў.
кунам

(Мазмуни: агар соғ-саломат Синд- 
дан ўтиб олсам, қайтиб Ҳиндни ҳавас 
қилсам, юзим қаро бўлсин.)

Мазкур байтда Хожа Калоннинг ўз 
юртига садоқати, муҳаббати қанчалик 
акс эттирилган бўлмасин, Бобур бу 
байтни ўзига нисбатан беҳурматлик 
деб билади.(“ Биз Ҳиндустонда туруб, 
мундоқ зарофатомуз байт айтмоқ ва 
битмоқ бесуратдур"). Дарҳақиқат, Хожа 
Калоннинг бу байти Бобур кўрсатган 
ҳурмат-иноятларга нисбатан беандиша- 
лик эди. Шу сабаб Бобур: “ Кетмакдин 
бир кудурат бўлса, бу навъ зарофат- 
тин икки кудураттур” , деб ёзади. Хожа 
Калоннинг ана шу ҳаракати, “ кудура- 
ти ” зарофатомуз шеърларни битмас- 
ликка ахд қилган Бобурни яна шу 
жанрга қўл уришга мажбур этган. Бо- 
бур унинг назмига назм — рубоий би-

лан жавоб беради. Бобур айтган ру- 
боийда юксак маҳорат зоҳир этилган 
ва Хожа Калон образи шу жойда ниҳо- 
ясига етган. У Бобур кўз-ўнгида салоҳи- 
ятли бек, содиқ дўстдан “совуқ юзли” 
кишига айланган:

ссирсур <$е, ‘Бобурни, кариж у
гас/хўмхр

Ьеруи сеНга СиН уц ' ^ и Н у у , л у л к и
бисёр.

"Иссис^лигига глр. сенуа йўиунсуЬ
*Яси$а»И,

СовсрЪ ауи/ш . кў/глй уесаН г, ў~а^Ни
бо£.

Бобур “Совуқ юзини кўрай десанг, 
Ғазни бор” , дер экан, бунда сўз ўйи- 
нидан фойдаланган. Ғазни Афғонистон- 
нинг энг совуқ вилоятларидан ҳисоб- 
ланади. Ш оир Ҳинд агар иссиқлик қил- 
ган бўлса, Ғазни совуқ (салқин) демоқ- 
чи, кўчма маънода эса Хожа Калоннинг 
совуқ юзини кўрмоқчи бўлсанг, Ғазнига 
бор, демокда.

Бобурнинг давлатчилик борасидаги 
фаолиятида лаёқатли, етук аскар, бек- 
лар қудратли давлат асосини ташкил 
қилиш и, аксинча, ноумид ва сотқин 
кимсалар давлат асосини емиргани 
ҳақида кўп ибратомуз фикрлар билди- 
рилган. Садоқатли дўст ва саркарда- 
лар, мустаҳкам оила ва оқибатли қа- 
риндош -уруғлар ҳам Бобур назарида 
мамлакат иқтидорини ташкил этади. 
Бобур Амир Темур давлатчилик сиёса- 
тидаги хазинани асраш, ҳисоб-китоб- 
ли бўлиш, беҳуда сарфлардан ўзини 
тийиш, салтанат бошқаришда ҳаром, 
фаҳш ва ғайриинсоний ҳаракатлардан 
ҳазар қ и л и и ^ а б и  хислатларни асосий 
омил сифатида ўз фаолиятига қабул 
қилди. Бобур давлат бошқарувида му- 
лозиму бек, каттаю кичик билан ба- 
ҳамжиҳат кенгаш иб, иш тутиш зарур 
деган ақидага — давлат демократик 
асосд а  б о ш қарил иш и  керак, деган  
фикрга амал қилишга интилди. Бу — 
темурийлар давлатчилигининг асосмй 
моҳиятини ташкил қилади. Бобур эса 
бутун умри давомида бу ғоянинғ содиқ 
ижрочиси бўлиб қолди.

—  ш 1  ■

Ҳиидистоанипг мумтоз адиби Ғобипдрлинт 
Тагор ижодида тарихийшк муҳим урии туп ади 
Татор асарлари орқади мамлакат тарихиниит асо  
сий босқичлари ҳақида тасаппур ҳосил қилиш  
мумкип. Балки шуниит учуидир, ҳинд тадқи-  

қотчилари: “Тагорнипт ҳар бир ҳикоясида бир 
роман мазмупи бор  ” , дсб таъкидлайдилар.

Маълумки, буюк аждодимиз Гюбур М ирзо 
1525 йили  асос солган бобурийлар сулоласи, 
Амир Тему1) давлатипипг дакомчилари улароқ, 
Ҳипдистопда уч  ярим асрдан зисд муддат данр 
сурди. Табиийки, бу шавкатли сулоланииг му- 
раккаб қисмати, унинг зафар ва фожиалари Та 
гор каби ҳассос саньаткорпи бсфарқ қолдир- 
маган. У нинг куплаб асарларида бобурийлар та 
рихи “буюк мугуллар  ”  ибораси билан бот-бот 
эсла тиб турилади. Тагор, шунингдск, бу сулола 
вакилларипи бош қаҳрамон сифатида тасвир- 
лаб, махсус асар ҳам яратгап.

Қуйида эътибориигизга ҳавола этиластгап 
“Д алия” пом ли ҳикояда бобурийлар салтапати- 
нинг порлоқ намояпдаси булмиш Шоҳжаҳои- 
пинг фарзанди  —  Ш оҳ Шужжоъ ва унинт жа- 
сур қизлари Ж уликха ҳамда Амина гақдири қа- 
ламга олинади. Уларнипг тимсолида тсмурий- 
лар сулоласи ворисларига хос булш н азму қарор, 
шижоат, қатъият ва баҳодирлик срқин акс эт- 
тирилади.

Ҳ икоя Робиндранат Тагорнипг 1962 йили  
“Тош кснт ” Б а д и и й  адабисг паш рист ида 
чоп  эт илгап са кки з ж илдли “Таплапгап  
асарлар 'ининг туртинчи жилдидан олииди.

Ҳ икояни раҳматли Тухтасин Ж алолов таржи- 
ма қилгап.

Робиндранат ТАГОР

Ҳикоя

шш  ___
:Урушда қаттик, мағлубиятга учраган 

шоҳ Шужжоъ, Аврангзеб' таъқи- 
бидан қўрқиб, бошпана излаб 

Дракан рожаси ҳузурига 
| кочи б  келиш га мажбур 
ГЦ бўлди Унинг уч соҳибжа- 

мол қизи ҳам ўзи билан 
бирга эди Аракан ро- 

Ц  жаси уларни ўз ўғил- 
ц ' ларига олиб бермоқ- 

эди. Буни эшитиб 
;(йоҳ Шужжоъ жуда 
ғазабланди 
Ш ундан сўнг бир 
куни Аракан рожаси- 
йинг фармони билан 
Шужжоъ ва унинг қиз- 

ларини алдаб қайиққа 
" ^ Т Қ а з д и л а р -д а ,  д а р ё -  
НИНГ ўртасига олиб ке- 

либ, ғарқ қилмоқчи бўл- 
!_дилар.
Ўлим хавфидан даҳшатга 

тушган ота кичик қизи Ами- 
ўз қўли билан дарёга 

отиб юборди. Катта қизи ўз-ўзини 
р Ц  ҳалок қилди. Ўртанча қизи Жуликха- 
ни Шужжонинг содиқ мулозимларидан 

Раҳмат Али деган йигит қутқазиб қолди. Шоҳ 
ўзи шу курашда ҳалок бўлди Дарёнинг асов тўлқинларида оқиб бораётган Амина 
такдирнинг марҳамати билан бир балиқчининг тўрига тушиб, халос этилди. Балиқчи 
уни ўз кулбасига олиб бориб, тарбиялаб ўстирди.

Бу орада Араканнинг кекса рожаси ўлиб, унинг ўрнига тахтга ёш ҳоким ўтирди.

I

Бир куни эрталаб кекса балиқчи Аминанинг олдига келиб пўнғиллади:
— Тинни (у ўзининг аракан тилида Аминани шундай атар эди)! Бу кун сенга нима 

бўлди? Ҳозиргача бирор иш қилмабсан-ку! Тўр ёгланмаган, қайиқ..
— Бобо,— мулойимлик билан жавоб берди қиз,— букун менинг опам келганлар, гап 

билан овора бўлиб, иш қилолмадим.
— У қанақа опа бўлди тағин?
— Мана мен,— деди Жуликха гўё ер остидан пайдо бўлгандай.

'Аврангзеб — Ҳиндистон подшоси, Буюк мўғул сулоласидан (1658-1707) — муаллиф изоҳи.

www.ziyouz.com kutubxonasi



Далия

Чол ҳайрон қолди Сўнгра қизга яқин- 
лашиб, унинг юзларига тикилганча:

— Сенинг қўлингдан бирор иш келади- 
ми?— деб сўради.

— Бобо, опам учун мен ишлайман,— 
деди Амина,— у ишлаб ўрганмаган

Чол андак жимликдан сўнг Жуликхага 
қараб:

— Сен қаерда яшайсан?— деб сўради.
— Амина билан.
Чол “бу яна қандай бахтсизлик” дея 

ўйлади-да, баланд овоз билан:
— Нима билан тирикчилик қиласан?— 

деди
— Бунга маблаг топилиб қолар,— деди 

Жуликха ва бир олтин тангани жаҳл би- 
лан балиқчининг юзига қаратиб отиб
юборди

Амина ердан олтинни олиб, чолга бе- 
раркан

— Бобо, бу ҳақда ортиқ гапирманг, 
ишингизга боринг, вақт бўлди,— деди му- 
лойимлик билан.

Жуликха Аминани балиқчи кулбасидан 
топгунча эркак кийимида бутун оламни ке- 
зиб чиққанини китобхонга тушунтириш учун 
алоҳида ҳикоя ёзиш керак. Бу орада унинг 
халоскори Раҳмат Али ҳам Аракан рожа- 
сига хизматга кириб олган эди.

Дарё бир маромда тўлқинланиб, секин 
оқиб борар, ёзнинг салқин шабадаси оҳис- 
та эсиб, кайла дарахтининг қизгиш яп- 
роқларини тўкарди.

Дарахт тагида Жуликха билан Амина 
ўтирарди

— Худо биз опа-сингилларни отамиз- 
нинг ҳалокати учун қасос олсин, деб ха- 
лос этди. Бунга бундан бошқа сабаб йўқ, 
назаримда,— деди Жуликха.

Амина бўлса қорайиб кўринган ўр- 
мон тарафга назар солиб, секин гапирар- 
Ди:

— Опа, бу гапларнинг нима ҳожати 
бор? Мен олам қандай бўлса, уни шу ту- 
ришича севаман. Агар одамлар ўлишни 
истаса, қўйинг бир-бирларини ўлдириша 
берсин. Менга шу ернинг ўзи ҳам жуда 
яхши.

— Оҳ, Амина! Ахир — сен шоҳ қизисан! 
Деҳли тахти ўрнига қандайдир Аракан ба- 
лиқчисининг кулбасида ўтирибсан!

— Агар қизга балиқчи кулбаси билан 
кайла дарахтининг сояси Деҳли тахтидан 
кўра маъқул бўлса, бундан тожи-тахтга ҳеч 
қандай зиён етмайди,— дея кулимсираб 
жавоб берди Амина.

Бир оз ўйлагач, Жуликха синглисига 
қараб яна гапирди:

-т- Сени бунинг учун айблаб бўлмайди, 
чунки сен у вақтда жуда ёш эдинг. Аммо 
шуни билиб қўйки, отам сени жуда севар- 
ди, шунинг учун ҳам у сени ўзи сувга таш- 
лади. Бундай яшашдан кўра отанинг 
қўлида ўлиш минг марта афзал. Сенинг 
ҳаётингдан мурод — отамизнинг ҳалокати 
учун ўч олиш

Амина хаёлга ботиб узоқларга тикил- 
ди Суҳбат жиддий бўлишига қарамай, уни 
ҳозир кўпроқ ҳаяжонлантирган нарса сал- 
қин шабада, дарахтларнинг кўланкаси, ўз 
ёшлиги ва яна аллақандай ширин хотира- 
лар эканлиги очиқ сезилиб турарди. Бир- 
оз вақт ўтгач, Амина чуқур нафас олди- 
да, опасига деди:

— Опа! Сиз бир оз кутиб туринг. Мен 
уйнинг баъзи юмушларини қилиб қўяй. 
Агар мен овқат пиширмасам, бобом оч 
қолади

Жуликха ташвишга тушиб, синглиси- 
нинг феъл-атвори ҳақида ўйлаб ўтирарди 
Бирдан ёнига биров сакраб тушгандай ту- 
юлди ва шу ондаёқ кимдир қўли билан 
унинг кўзларини беркитди Қўрқиб кетган 
Жуликха қичқириб юборди:

— Ким бу?!
Йигит бу овозни эшитиб, қўлини тор- 

тиб олди-да, қизнинг рўпарасига ўтиб тур- 
ди. Гўё Жуликха ўзини Тинни қилиб кўрса- 
тишга уринган, йигит бу ҳийлани пайқаб 
қолгандек:

— Сен Тинни эмассан!— деб қичқирди 
қизнинг юзига қараб.

Қиз кўйлагини тузатиб, гурур билан 
қоматини ростлаб, йигитга нафрат гўла 
назар соларкан:

— Сен кимсан? деб сўради.
— Сен мени билмайсан. Тинни била- 

ди. Қани у?
Можарони эшитиб, Амина чопиб чикди. 

У опасининг даргазаб бўлиб турганини, 
йигитнинг саросимада ва ҳайратда қол- 
ганини кўриб, қаҳ-қаҳ уриб кулиб юборди.

Далия

— Опа, унинг сўзларини кўнглингизга 
олманг. Шу ҳам одамми? Ахир, у ёввойи 
кийикнинг ўзгинаси-ку. Агар у сизга но- 
жўя муомала қилган бўлса, мен адабини 
бериб қўяман Далия, нима қилдинг?— 
Амина йигитга ўгирилди.

— Мен қўлим билан унинг кўзларини 
беркитдим. Тинни деб ўйлаган эдим, янг- 
лишибман,— деб жавоб берди йигит.

— Ана холос! Унақа ҳаддингдан ошма! 
— деб зарда қилди Амина,— Қачон сен 
менинг кўзларимни беркитиб юрувдинг? 
Жуда довюрак бўлиб кетибсанми?

— Илгари қилиб юрган бир ишни так- 
рорлаш учун жудаям катта жасорат талаб 
қилинмайди. Ростини айтсам, Тинни, мен 
бугун бироз қўрқдим,— деди йигит кулим- 
сираб Жуликхага қиё боқаркан.

— Сен ростдан х,ам ёввойисан! Под- 
шох, қизи рўпарасида туришга ҳам лойиқ 
эмассан! Сенга одобни ўргатиб қўйиш ке- 
рак экан. Менга қара, мана мундай қилиб 
салом бер...

Амина сарв қоматини ажиб бир назо- 
^ ка т  билан эгиб, Жуликхага таъзим қилди. 

Йигит жуда қийналиб, нўноқлик билан унга 
тақлид этди.

— Уч одим орқага қайт,— деб буюрди 
Амина.

Йигит бўйсунди.
— Такрорла.
У яна таъзим қилди.
Шу тариқа Амина йигитни уч қадам- 

дан орқага юргизиб, таъзим қилдира-қил- 
дира кулбанинг эшиги олдига олиб борди 
ва:

— Энди уйга кир!— деди.
Йигит уйга кирди.
— Бир оз ишла, ўчоққа ўт ёқ!— деди 

қиз ва эшикни беркитиб опасининг олди- 
га чикди.— Опа, ундан хафа бўлиб юр- 
манг. Бу ернинг одамлари ҳаммаси шу- 
нақа, ўлгудек беор.

Аммо Аминанинг чехраси гапларига 
сира мос келмасди, аслида у маҳаллий 
халққа ҳаддан зиёда хайрихоҳ эди.

— Амина, ростини айтсам, сенинг қи- 
лиғинг мени таажжубда қолдирди,— деди 
жаҳли чиққан Жуликха.— Аплақандай ёш 
бола сенга қўл теккизишга журъат қилса, 
ахир!

— Опажон, бордию бирор шаҳзода 
шундай қилганида, шубҳасиз мен уни жер-

киб ташлардим,— деди Амина опасини 
қучоқлаб.

Жуликха ўзини кулгидан тутиб турол- 
мади.

Ростини айт, Амина, ўзинг айтгандай, 
бу дунёни бор бўйича севишинг шу ёввойи 
йигитча туфайли эмасми?— деб сўради ку- 
либ

— Яшириб ўтирмайман, опа, унинг мен- 
га кўп ёрдами тегади. Гул териб юргани- 
да х,ам, мева терганида ҳам, ов қилаётган 
чогида х,ам, мен бир оғиз чақирдимми, 
дарров етиб келади. Баъзан унинг таъзи- 
рини бериб қўяй дейман, лекин қилол- 
майман. Агар жуда жаҳлим чиқиб: “Да- 
лия, мен сендан жуда хафаман” , десам, у 
менга қараб секин кулиб қўяди, холос. На- 
заримда, бу ўлкада шундай ҳазиллашади- 
лар, чоғи Агар уни туртиб қўйсанг, қу- 
вониб кетади. Мен буни синаб кўрдим. 
Ҳозир ҳам уни уйга қамаб қўйганимдан 
хурсанд Агар шу тобда эшикни очсак, 
кўзлари қизариб, хушнудлик билан ўт ёқиб 
турганини кўрасиз. Опажон, уни нима қи- 
лишимни ўзим хам билмайман

— Мен бирор нарса ўйлаб кўрарман,— 
деди Жуликха

— Илтимос, опажон, менга кўмакла- 
шинг. Аммо унга ҳеч нарса деманг,— деди 
Амина уялиб жилмаяркан.

Амина Далия тўғрисида ҳали яхши 
ўргатилмаган, бегона одамдан ҳуркадиган 
севимли кийик ҳақида гапиргандай сўзлар-

Шу палла опа-сингиллар олдига ба- 
лиқчи чол келди.

— Тинни, бугун Далия келмадими? деб 
сўради у Аминадан.

— Келди.
— Қани?
— Бевошлик қилгани учун уйга қамаб 

қўйдим,— деди қиз.
— Агар у шўхлик қилса, сен сабр қил. 

Унинг ёшида биз ҳаммамиз ҳам тентак 
эдик.Қаттиқ жазолама,— деди чол ва бир 
оз ўйлаб: — Кеча Далия учта балигимга 
бир тилла берди,— деб қўйди.

— Бобо, хафа бўлманг, бугун мен ун- 
дан икки тилла олиб, битта ҳам балиқ бер- 
майман,— деди Амина.

Кекса балиқчи асранди қизнинг зий- 
раклик ва пухталигига қойил қолиб, эрка- 
лаб бошини силаб кетди.

IV

Қизиги шуки, Жуликха бора-бора Да- 
лиянинг келиб туришига эътироз қилмай 
қўйди. Агар яхшигина ўйлаб қаралганда, 
бунинг таажжубланадиган ери ҳам йўқ. 
Дарёнинг шидцатли оқимини қиргоқлар ту- 
тиб турганидай, маърифатли кишилар ора- 
сида гўзалларнинг юрак уришини ҳам ан- 
диша тутиб туради. Аммо маданиятли ки- 
шилардан йирокда, Аракан ўрмонида ан- 
диша нима қилади? Бу ерда мавсумнинг 
ўзгариши билан дарахтлар куртак чиқара- 
ди. Кўк дарё ёмғир сувидан тўлиб-тоша- 
ди, у қишда тинч, ёзда эса қурийди. Бу 
ерда қушларнинг ёқимли овозида таъна 
сезилмайди. Жануб шамоли эса нариги 
қирғокдаги қишлокдан араваларнинг та- 
рақлаган овозинигина олиб келади.

Ташландиқ ва хароба сарой ўрнида 
тездан дарахтлар ўсиб чиққанидек, таби- 
ат ҳам яширин ҳужумида давом этиб, 
одамлар вужудга келтирган қаттиқ сипо- 
гарчилик асосларини тадрижий равишда 
ва сезилмас бир йўсинда вайрон этади. 
Аёлларга ҳеч нарса бир-бирига муносиб 
йигит билан қизнинг тотувлигидай ҳало- 
ват бағишламайди. Ҳеч бир нарса улар 
учун шу тотувлик каби сирли ва қувончли 
бўлмайди. Бу ёввойи кулбада Жуликханинг 
нописандлиги, сиполиги йўқолгач, гуллаб 
турган кайла дарахти соясида Далия би- 
лан Аминанинг учрашувлари уни қувонтира 
бошлади.

Жуликханинг ёш қалбида аллақандай 
орзу уйғониб, у хушнудлик ва аламдан бе- 
қарор бўлиб қолди. Бора-бора шу даража- 
га етдики, агар йигит ҳаяллаб қолгудек 
бўлса, опа-сингил бир хилда сабрсизлик 
ва ҳаяжон билан кутар эдилар. Рассом эн- 
дигина тамомлаган суратига маҳлиё бўлиб 
қарагандек, улар ҳам йигитга мехр-муҳаб- 
бат билан жилмайиб назар солардилар. 
Баъзан улар жанжаллашиб қолар, шунда 
Жуликха Аминани Далия билан кўришол- 
май қолсин деб, уйга қамаб қўярди.

Подшоҳ билан ўрмон орасида бир 
ўхшашлик бор: ҳар иккиси озод, ҳар ик- 
киси ўз салтанатининг ягона ҳукмдори, на 
униси, на буниси ҳеч имнинг қонунига 
бўйсунмайди. Ҳар иккисида аллақандай 
ўзига хос табиий улуғворлик ва поклик 
бор. Оддий одамлар бўлса жамият қонун-

ларига бутунлай бўйсуниб яшайдилар, 
улар мустақил эмаслар: катталарга қул, 
кичикларга хўжайиндирлар. Улар шу ўр- 
ганган ўринларини йўқотиб қўйган такдир- 
да ўзларини уддалай олмай қоладилар.

Табиат қўйнида беташвиш ўсган ёввойи 
Далияда эса, маликаларга нисбатан зар- 
рача ишончсизлик йўқ эди, улар ҳам буни 
ўз ўртоқлари деб ҳисоблардилар. Унинг 
қуеноқ, пок, ҳамиша дадил ва иккиланиш- 
ни билмайдиган табиатига камбағаллик ва 
қашшоқлик ўз муҳрини босмаган эди.

Аммо бу учрашувлар вақтида Жуликха- 
нинг юраги тез-тез сиқилиб: “Наҳотки ма- 
ликанинг қисмати шу бўлса?” деб ўйларди.

Бир куни эрталаб Далия келганида, Жу- 
ликха унинг қўлидан ушлаб.

— Далия, менга шу ернинг рожасини 
кўрсата оласанми?— деб сўради.

— Кўрсата оламан, нега сиз уни сўраб 
қолдингиз?

— Мен бир ханжар сақлаб юрибман,— 
деди қиз,— уни рожанинг юрагига санчи- 
шим керак

Далия дастлаб бир оз таажжубланди. * 
Кейин Жуликханинг нафрат тўла юзига 
боқиб, умрида бундай ўткир ҳазилни эшит- 
магандек жилмайди. Фақат подшоҳ қи- 
зигина бундай ҳазил қилиши мумкин. Да- 
лия Жуликханинг бир оғиз гап-сўзсиз, са- 
бабини ҳам айтмай, юракка ханжар ури- 
шидан рожанинг нақадар ҳайрон қолишини 
кўз олдига келтириб, қаттиқ қаҳ-қаҳ уриб 
кулиб юборди.

V

Эртасига Раҳмат Алидан Жуликхага 
яширин мактуб келди. Бунда ёш рожа 
қайси йўл билан опа-сингил маликаларни 
топгани, бир иложини қилиб Аминани 
кўргани ва севиб қолгани, ҳозир саройда 
рожа билан Аминанинг тўйига тайёргар- 
лик бўлаётгани хабар қилинган эди... "Ўч 
олиш учун бундан қулайроқ тасодиф 
бўлмаса керак” , деб ёзган эди Раҳмат Али.

Шунда Жуликха синглисининг қўлини 
маҳкам қисиб:

— Худонинг хоҳиши аниқ. Амина, сен 
ўз бурчингни бажаришинг керак, энди эр- 
мак вақти эмас, — деди.

Далия келганда, Амина разм солиб, 
унинг ғалати табассум қилаётганини кўрди.

— Биласанми,— деди қиз унинг кулги-

сидан озор топиб,— мен рожанинг хотини 
бўляпман.

— Бу узоққа бормайди,— деди йигит 
жилмайиб.

“Бу — чиндан ҳам ўрмон кийиги,— деб 
ўйлади ўксинган ва ҳайратда қолган Ами- 
на,— мен жинни бўлмасам унга одамча- 
сига гапираманми” .

Далияга масаланинг моҳиятини англат- 
моқ учун қиз секин гап бошлади:

— Агар мен рожани ўлдирсам, қайтиб 
келолмайман.

— Албатта, қайтиш қийин,— дея хай- 
рихоҳлик билан жавоб берди йигит.

Аминанинг юраги пора-пора бўлиб кет- 
гандай туюлди

Қиз чуқур нафас олиб, Жуликхага қара-
ди

— Опа, мен тайёрман,— деди ва сўнгра, 
ўзини қувноқ кўрсатишга уриниб, Далияга 
мурожаат қилди: — Рожага хотин бўлга- 
нимдан сўнг, биринчи ишим унга суиқасд 
ҳозирлашда шерик бўлганинг учун сенга 
жазо бериш бўлади, ундан кейин ўз бур- 
чимни бажараман.

Далия Аминанинг сўзини эшитиб, бу 
билан қиз унга қандайдир жуда қиммат 
бир нарсани ваъда қилгандай, севиниб 
кетди.

VI
Мана, балиқчи кулбасининг эшиклари 

тантанали равишда очиладиган пайт ҳам 
келди. Кичик уй мусиқа садолари, бай- 
роқларнинг шитирлаши, отлар, филлар ва 
пиёдаларнинг қадам ташлашидан ларзага 
келди. Шоҳ саройидан олтин билан зий- 
натланган икки тахтиравон олиб келдилар.

Амина Жуликханинг қўлидан ханжарни 
олиб, унинг фил суягидан ясалган нафис 
дастасига узоқ қараб қолди, сўнгра хан- 
жарни қўйнига яширди. Ханжар худди ўз 
қинига солингандай унинг кўйлак бурма- 
лари орасига бекиндию совуқ пўлат тиги 
қизнинг баданини куйдиргандай туюлди.

Қизнинг бирдан бир хоҳиши бу таҳли- 
кали сафар олдида Далияни яна бир кўриш 
эди. Аммо у кечадан бери ғойиб бўлиб кет- 
ди. Кеча истеҳзо қилиб кулган Далиянинг 
гурури туғён урмадимикан қизда?

Тахтиравонга ўтиришдан олдин Амина, 
кўзлари жиққа ёшга тўлган ҳолда, ёшли- 
гида бошпана бўлган уйга ва дарахтга, уй

ёнидаги дарёга назар солди. У балиқчи 
чолнинг қўлидан ушлаб, йиғидан қалтираб, 
кўксидан узилиб чиққан овоз билан деди:

— Бобо, мана энди мен кетаман, Тин- 
ни кетади, сизга ким овқат пишираркан?

Чол ёш боладай йиғлаб юборди,
— Бобо, агар Далия келса, мана бу узук- 

ни, Тинни кетаётганда сенга қолдириб кет- 
ган эди, деб бериб қўйинг. — Сўнгра Ами- 
на дарҳол тахтиравонга кирди.

Дабдабали юриш бошланди. Дарё 
қирғоғи бўшаб, Аминанинг уйи билан кай- 
ла дарахтини зулмат қоплаб олди.

Ниҳоят, улуғвор юриш катта дарвоза 
орқали саройнинг ичкари ҳовлисига кир- 
ди. Опа-сингиллар тахтиравондан тушди- 
лаР

Аминанинг чехраси жиддий, кўзлари 
қуруқ эди. Жуликха эса, оппоқ оқариб кет- 
ган. Қасос соати узоқ экан чокда бурчини 
адо этиш истаги зўр эди. Ҳозир эса, унинг 
юраги қалтираб, севикли синглисини маҳ- 
кам қучоқлади.

— “Мен илк муҳаббатнинг биринч/1 нов- 
дасидан юлиб олинган гулни қож а боти- 
риш учун боряпман", деб ўйлади Жуликха.

Бироқ ўйлаб ўтиришнинг вақти эмас 
эди. Янгаларнинг йўлбошчилигида опасин- 
гил, гўё тушдагидек, юз минглаб порлаб 
турган чироқлар ёруғида юриб борарди.

Ниҳоят, никоҳ хонаси олдида бир онга 
тўхтаб, Амина:

— Опа!— деди.
Жуликха уни маҳкам қучоқлаб ўпди. 

Сўнгра иккала қиз оҳиста хонага кирди- 
лар. Никоҳ хонасининг ўртасида жасмин 
гулининг хуш ҳидлари анқиб турган каро- 
ватда шоҳона либос кийиб рожа ўтирар- 
ди. Амина қатъиятсизлик билан эшик ол- 
дида тайсаллаб қолди.

Жуликха яқинроққа бориб, рожанинг 
секин ва маъноли кулимсираб турганини 
кўрди.

— Далия!— деб қичқирди бирдан Жу- 
ликха. Амина ҳушдан кетиб йиқилди.

Далия сакраб ўрнидан турди-да, Ами- 
нани оҳиста кўтариб, худди ўқ теккан қуш- 
дай элтиб кароватга ётқизди. Қиз ўзига 
келдида, ханжарни чиқариб, опасига қара- 
ди. Жуликха Далияга қаради, йигит эса 
жилмайиб, сўзсиз уларга боқарди. Қиндан 
чиққан ханжарнинг пўлат тиғи ялтираб, 
кулгандай туюларди.

Иван БУНИН

—  О о о-о о Темур Соҳибқирон! 
Қ пргш даги қ и ш ло ҳ қаҳвахонасида  

ю ракнинг туб-тубндан отилиб чпққан, ла- 
тнф, эҳтиросли, сернола ф игон янграйди. 

,  'Ъ аҳорппнг зулматлн ва намхуш бпр ке- 
часй. Қ оп қора деворлар кабп гпзплпб  
кетгцн тог енбагпрларп элас элас кузга 
Х-ашлЦнади. Қ оянинг ппнж ига еппш пб  
олган қаҳвахоиа олдпда, катга й ул устп- 
Ш оқиш  лойга беланган очпқ автомобпл 
турпбдп. У нпнг қурқпнчли кузларпдан  г а -  

^^а ла ет га н , енгил тутунга чулганган бпр

жуфт тола нур олдпнга, зулмат қуйнпга чузплган. Олпс 
олислардан  —  қуппдан куз плгамас денгпз шарпасп сезп- 
ш б  туради Ҳар томондан —  зулмат қуйнпдап безовта 
намхуш эпкпн кхзга урпладп.

Қаҳвахона чплпм тутунпга тулпб кетган. Шпфтга оспб 
қуйплган ш амчнроқ хпра шуъла сочадп. Бурчакдагп учоқда 
милтпллаб турган бпр ую м чугдан пли қ ҳовур таралмоқда.
Темур Соҳибқпрон ҳақпдагп қуш пқни дафъатан авж пар- 

дадан бошлаб юбортан тпланчп қоқ ерда утприбдп. У  юзга 
қолганмн екп ундан ҳам қарпроқш г —  бплпб булмай- 

Эгнпда қуп терпсидан тпкплган нпмча, тптилпб кетган 
Емгпрдан, қуеш дан саргайпб, эскпрпб кетган. У нпнг 

устпда қлш лоқт рда куп учрайдпган қубпзга ухш аган да 
чолгу. У  букплпб олган  —  тпнгловчпларга ю зп курпнмайдп, 

телпагп остидан чуччайпб чиқиб турган ж пгарранг қулоқларпгина кузга ташланадп

Темурхон ҳацида қўш иқ

Аҳен-яҳенда ҳубиз баланд садолар беради, куйчп чидаб бу.тмапдпган дард бплан 
пардада куйлайдп.

Ўчоқ енпда, курснда туладан келган хуш бнчпм қлрнм  татарп — қаҳвахона 
сп утпрпбдп. Аввалпга у  жплмаядп — табассумп ж пндай мулойпм ва жнндай маъ 
юсмпдп екп нстеҳзоли ва такаббурлпмпдн — бнлпб булмасдп. К ейпн унпнг 
ларп чпмпрнлдп, юзпдагп табассум пзтпроблп ва ночор бпр ҳолат касб этдпю 
алфозда қпмпр угмай қотнб қолдп.

Дсраза тагпдагп узун  курснда новча буйлп, куракчарп қотма, оппоқ соқолли ҳожн 
чплим тортпб утпрпбдп. Устпдаги қора чопон, бош ндагп оқ салла ун и н г қорамагпз 
чеҳраспга жуда мос тушган. Эндп у  чплнм ни унутдп, бош пнп деворга суядп, кузларини 
юмдп Й ул-йул жун пайиоқ кийган оеқларпнпнг бпринп букпб, узун  курсп устпга қуйган, 
пккинчпспда чувак, у  осплпб турпбдп.

Ҳож пнпнг енидагп стол теграспда эса қиш лоқ қаҳвахонаснга кпрпб, бпр ппслядал 
қаҳва нчпш  орзуспда маш пнаспни гухгатпш хаелига келган йуловчилар утпрпбди Улар- 
нп н г бпрп — бошпга ш ляпа кпйган, устида сув уйнайдпган инглизча иа.1ьтолпк девқо- 
мат жаноб ва иккинчисп  —  ҳар нарсага олазарак боқпб, ҳаяжонга тушаверганндан 
ранги  оқарпб кетган куҳлпккина ж увон. Б у ж увон ж анублпк, татарчанп бпладп, 

* қуш пқнинг сузларпнп тушуниб утнрпбди...
— О-о о о Темур Соҳпбқпрон! Бутун еруг жаҳонда Темур Соҳпбқпрондан 

муътабарроқ хон  булган эмас! Бутун олам ун п нг қаршиспда зпр 
тптраган. Дунедагп гузалларш ш г сарасп булмпш  ҳар қандай 

аел бир лаҳзагпна ун п н г канпзаги бу.ш ш  бахтпга эрпш моқ 
учун  ж онпнп фпдо қилпш га тапер турган. Аммо қазоси 

хлдпдан Темур С оҳпбқнрон тузонлп бозор тошларп

устпда ўтирпб, ш Лпбляр ва гадойларнпнг жулдур кпйпмларпнп тавоф этпб бундай 
деган экан: «Ҳоп жаноблар ва девоналар, м енпнг қалбпмнп сугурпб олпнт з! Эндп 
унда ортпҳ ҳеч нарсага пштпеҳ ҳолмадп» Нпҳоят, П арнардпгорнинг раҳми келпбдп 
ва ун п  бу дуненинг гам ташвпшларпдан, ут кпнчп ҳою  ҳавасларпдан халос этпбдп. 
Орадан куп утмап, ун п нг салганатпдан путур кетпбдп: мамлакат лахтак лахтак бўлпб- 
ДП, шаҳарлар ва қасрлар ҳувпллаб қолпбдп, уларнпнг вапроналарпнп қумтепалар 
қоплабдп, қпмматбаҳо лож уварддек мангу мовпп осмон ва жаҳаннам оташпдек мангу 
ловпллаб турадпган қуеш  остпда уларнпнг пом у нш иони уча бош лабдп. О о-о-о о 
Темур Соҳпбқирон! Қанп сенпнг даврп давронпнг? Қ анп сенпнг қплган пш ларпнг? 
Қанп жанглар? Қ анп зафарлар? Сенп яхш п курган, раш к қплпб еру кукка пшонма 
ган навж увонлар қаен кетдп? Қанп сенпнг огуш пнгда қора қуеш дек порлаган кузлар? .

Ҳамма сукутга чўмган, ҳамма қуш пқ сеҳрпга маст. Воажаб! Қ ўш пқ қаърпдан 
отплпб чпқаетган аламлп фпгон, кпмгадпр аталган аччпқ таъпа ҳар қайсп юксак, ҳар 
қандап эҳтпромлп хуррамлпкдан ҳам лаззатлпроқ эдп.

Й уловчп жаноб кўз узмап стол устпга тпкплган, у  спгараспни бурқсптиб чекадп. 
Хонпм кузларппп катта очиб утприбдп —  яноқларпдан кўзеш  оқмоқда.

Бир неча муддат донг қотпб утпрганларпдан кеипн улар қаҳвахона эш пгпдан 
гашқарпга чиқлплар. 'Гиланчп қуш пқнп тугатдп. Қаҳвахона эгасн унга нон бердп. У  * 
понни бурдалаб кавшап бош ладп Аммо қўш пқ ҳамон давом этаетгандап, ун и нг 
интпҳосп пўқлап туюлардп.

А ел чпқпб кетаетпб, тпланчша бпр п /л ю  танга тутди, лекпн “Барпбпр кам 
бердпм”, дея кўнглп хпж пл булдп. У  қаҳвахонага қаптпб кпрмоқнп, тиланчпга яна 
бпр тплло, пуқ, пкю гуч тплло танга бермоқнн ехуд ҳамманпнг олдпда ун п нг қу  
руқш оқ қўлпдан ўпм оқнп ҳам хаел қплдп. А елнпнг кузларпдат  еш ҳа,1п  ҳам қуриб  
бптгани пўқ. Аммо у  умрида ҳеч қачон ҳозпрдагпдек  —  еруг дуненпнг гаму андуҳларп 
ва ўткпнчп ташвпшларп ҳақпда қуш пқ тпнглаган дақпқадагпдек бахтлп бўлмаганпнп 
ҳпс этди. Бутунгп зулматлп ва намхуш  тун қуйнпда, куз плгамас денгпзнинг олпслар- 
дан келаетган суронпнп эшптпб, баҳор ем гпрпнпнг муаттар бўйпнп туйпб, юраклар- 
нпнг туб тубпгача м айпнлпк бахш этаетган саркаш шабададан лаззатланпб, у  ўзинп  
бахтлп деб бплмоқда эдп.

М ашпна пчпда енбош лаб етган ҳайдовчп аппл-таппл сакраб тушпб, чпроқдан 
таралпб турган нурга энгашдп, пвпрспб нпмалардпр қплди. Астарп агдарпб тикплган- 
дек кўринадпган пўстпнда у  баайнп йпртқпч ж онпворга ухшардп. Машпната бпрдан  « ч  

жон кпргандай бўлдп, у  гувпллаб, бетоқат тптрай бошладп. Ж аноб хотпнша машпна 
га чпқпшга кўмаклашди, ўзп  ун п нг енпга утпрдп, аелнпнг тпззаларпга адёл епдп. А ел 
парпшонхотпрлпк бплан унга мпннатдорлпк билдпрдп...

Машпна катга йўл бўйлаб қуйпга ш ўнгпдп, сўнг шптоб бплан ю қорплай бошла 
дп. Чпротдан таралган нурлар аллақандай буталарнп ерптдп, кейпн уларнпнг устп-

www.ziyouz.com kutubxonasi



Темурхон ҳақида қўшиц

дан сиргалпб, қпялаган қоронт  пўл багрига ш унгндп Ю ксакликда, элас элас кузга 
ташланпб турган баҳайбат тог қояларп узра бпрдан, тарқоқ булутлар ораспдан, юлдуз- 
лар ми ттирадп. Олдпнда — олис олпсларда сувларп тулқпн урпб стган денгпз курфа- 
зп  оқарииш б курпндп, шамол ю лқпнпб юзга маппш пна урплди.

—  О Темур Соҳибқпрон, —  дея нола қпладп қуш пқ, —  бу еруг жаҳопда сендан 
жасурроқ, сендан саодатлпроқ кимса пуқ эдп, ю зларпнг қорамагиз чди, узп н г Жабро- 
плдск нурлп ва батавфпқ, Сулаймон нодш одек доно ва бснуқсон эдпнг! Бошпнгдаги 
дасгорпнг жаннат баргларпдан ҳам аълороқ ва ерқпнроқ ппакдан эдп, унга қадалган 
олмос ниш он етти ранглп ю лдуз отаишдай нурланпб товланарди, сенинг ҳпндп узук- 
ларп билап безанган, қорайпб кетган чултоқ қулпнгга бпр бора лабларпни тсккизпш 
бахтпга мушарраф булмоқ учун  бу дуненпнг гузатларпдан гузал малпкалар ва канп- 
заклар ж онпни берпшга тайер эдп. Аммо бу дуне неъматларпип бекаму куст тхгиб 
курпб, сен — Темур Соҳпбқпрон бозор мапдонпда чангу тузон пчпда утпрпб, енинг 
дан утпб кетаетган ногпроплар, майибларнпнг жулдур лпбосларппп кузларингга сур  
дпнг: «М енпнг изтпроб чекаетган қалбпм нп ю лпб олингиз, мапиблар!» С енинг 
қабрпнг устидан асрлар елпб утдп, сенпнг мангу мовпй осмон ва ҳамиша хуррам 
қуеш  остпдагп масж идларпнг ҳамда қасрларпнгнппг харобаларпнп зоглар қопладп. 
Ё ввопи наъмагак мақбарангнинг ложувард нақш ларпнп ерпб чпқпб, офтобга буй 
чуздп. Ҳар баҳор ун п нг шохларпда булбуллар мудом гпрендпр, пзтироблп ва лаззатли 
қуш пқлардан мадҳпга тил ожиз бахтпп қумсашдан уларнпнг багри тплка пора була- 
дп. .. О о о-о-о Темурхон Соҳпбқпрон! Ҳ анп сенпнг кескир ҳақнқаггуйлпгпнг? Қанп 
қалбпнг чеккан аламчар барп? Ахпр, бу дуненпнг мафтункор васвасаларпнп сенпнг 
қалбннг кузеш и ва зардоб бплан улоқтприб ташчаган эдн-ку!..

Тоглар чекпнпб ортда қолдп, эндп катга й ул еқатаб дснгпз ястапнб етарди. У  
сурон солпб, қпсқпчбақа ҳпдпни таратиб, соҳплга оқ куипктар сочади. Олдпнда — 
олис олисларда, қоронги водпй багрпда қпзгпш  ва оқпш  чпроқлар ш уълаланиб ту- 
рпбди, шаҳар устпда пуштпранг шафақ. Шаҳар устига ва денгпз сатҳпга чуккан тун 
қоракуядай тпмспеҳ ва майпн.

Париж, 1921 й и л

ИСТИКЛОЛ, НОМИНГ АЗИЗ

Наим КАРИМ ОВ

Цимм&тп-й п т г & н  
1 1 /1 .1 0 1

Туркпстои Мухторпятпнпнг 
вужупга кеппшп ва 
тор-мор этпппш саВаВпарц

1917 йилнинг 27 февралида Петро- 
градда рўй берган инқилобий воқеа- 
лар натижасида чор ҳокимияти ағда- 
рилиб ташланди. Тарихга Февраль ин- 
қилоби сифатида кирган бу воқеалар 
ҳақидаги хабарни 3 мартга қадар Тур- 
кистон генерал-губернаторлиги эълон 
қилмай турди. Мутлақ истибдодга асос- 
ланган давлатнинг қайта тикланишига 
умид боғлаган Куропаткин Ф евраль 
инқилоби ҳақидаги хабарни маълум 
вақггача сир тутди. Ниҳоят, Петроград- 
даги  каби, Тошкентда ҳам Ишчи ва 
солдат депутатлари шўролари тузил- 
гач, у ўзини Муваққат ҳукуматнинг Тур- 
кистондаги мухтор вакили деб эълон 
қилди.

Лекин “оқ подшо” нинг ағдариб таш- 
лангани хабари маҳаллий аҳолини ал- 
лақачон жунбушга келтирган, зулм ки- 
ш анларининг парчаланиш ини кутган 
зиёлилар инқилобий кайф ият билан 
йўғрилган ва Туркистон бўйлаб ҳурри- 
ят шабадаси эса бошлаган эди.

Ана шу шабаданинг кучайиши оқи- 
батида ва собиқ чор ҳукумати тасар- 
руфида кечган демократик ўзгаришлар 
тақозоси билан 1917 йил 27 ноябрда 
Қўқонда тўпланган 1У Умуммусулмон- 
лар қурултойи Т уркистонд а  мухтор

ҳукум а т тузи л га н и н и  эълон қилд и . 
Большевиклар “ Қўқон мухторияти" деб 
атаган  ва я қи н -яқингача  туҳм ат ва 
бўҳтон тошларига гирифтор бўлган XX 
асрдаги дастлабки мустақил Туркистон 
давлати шу тарзда юзага келди.

“Ўзбекистон ССР тарихи” нинг 1967 
йилда чоп этилган 1У жилдида: “ Қўқон 
мухторияти" пролетариат диктатураси- 
ни ағдариб ташлаш, зулмга асосланган 
феодал тузумни тиклаш ва Туркистон- 
ни Англия мустамлакасига айлантириш- 
ни ўз олдига мақсад қилиб қўйди. У аме- 
р и ка л и к-а н гл и я л и к  им пе ри а л и стл а р  
ёрдамида “мухторият” байроғи остида 
м еҳнаткаш ларни С овет ҳоким иятига  
қа рш и  ку р а ш га  р а ғб а тл а н ти р и б , 
ғаламислик қилди” , деб ёзилган. Бошқа 
илмий адабиётлардаги Туркистон мух- 
тор  давлатининг баҳоси ҳам шундан 
асло фарқ қилмайди. Беҳбудий, Мунав- 
варқори, Фитрат, Чўлпон сингари ўзбек

Қимматга тушган тулов

халқининг ор-ном уси бўлмиш  зотлар 
Туркистон мухториятининг ташкилотчи- 
лари бўлгани учун ҳам узоқ йиллар мо- 
байнида бадном этиб келинди.

Февраль инқилобидан кейинги 
вазият

Февраль инқилоби ғалаба қозониши 
билан муваққат ҳукума! номидан эълон 
қилинган мурожаатномада, жумладан, 
Туркистон халқларига ҳам манзур ва 
маъқул бўлган бундай сўзлар бор эди:

“ Русия давлати фуқаролари. Буюк 
воқеа рўй берди. Рус халқининг қудрат- 
ли ҳаракати билан эски тартиб агда- 
риб ташланди. Янги озод Русия вужуд- 
га келди. Буюк тўнтариш узоқ давом 
этган кураш йилларига якун ясади. 1905 
йил 17 октябрь фармони билан Русия- 
даги уйгонган кучларнинг тазйиқи ос- 
тида конституцион озодлик ваъда этил- 
ган эди. Аммо бу ваъдалар бажарил- 
мади. Халқ орзу-умидпарининг ифода- 
си бўлган биринчи Давлат Думаси тар- 
қатиб юборилди. Иккинчи Думанинг ҳам 
қисмати шундай бўлди ва халқ хоҳиш- 
иродасини енгиш га қодир бўлмаган 
ҳукумат 1907 йил 3 июнь фармони би- 
лан қонунчилик фаолиятида иш тирок 
этиш учун берилган ҳуқуқларнинг бир 
қисмини аҳолидан тортиб олди.

Ўн й и л л и к 
узоқ давр даво- 
мида эриш ил- 
ган  барча  
ҳуқуқлар халқ- 
дан бирма-бир 
тортиб олинди, 
м ам лакат яна 
ўзбош им чалик 
ва мутлақ ҳо- 
ки м л и к  б о т - 
қо ги га  ботди. 
Ҳ о ки м и я тн и н г 
о қи л  б ўл и ш и  
йўлида қилин- 
ган ҳар қандай 
уринишлар зое 
кетди, душман

Ватанимизни буюк жаҳон курашига жалб 
этган бир пайтда халқ билан бир тан ва 
бир жон бўлмаган, Ватан такдирига ло- 
қайд қараган ва гуноҳи азим остида қол- 
ган ҳокимият маънавий тушкунлик ҳола- 
тида эди. Даҳшатли ички вайронагар- 
чиликдан силласи қуриган армиянинг 
қаҳрамонона хатти-ҳаракатлари ҳам, 
миллий хавф-хатар олдида бирлашган 
халқ вакилларининг даъватлари ҳам со- 
биқ император ва унинг ҳукуматини халқ 
билан бирлашиш йўлига бошлай олма- 
Д И ...”

Муваққат ҳукумат 1917 йил арафа- 
сида вазиятга бундай одилона баҳо бе- 
рибгина қолмай, Таъсис мажпис чақи- 
рилгунга қадар фуқаролар озодлиги ва 
тенглигини кафолатловчи мезонларни 
зудлик билан ишлаб чиқиш, фуқаролар- 
га руҳий кучларини Ватан манфаати 
йўлида сарфлаши учун шарт-шароитлар 
яратиш ваъдасини ҳам берган эди.

Феодал турмуш тарзи ва ярим аср- 
дан бери давом этаётган мустамлака- 
чилик туфайли Туркистон аҳолиси оғир 
иқтисодий ва ижтимоий аҳволни бош- 
дан кечираётган эди. 1905-08 йиллар- 
даги рус, турк ва Эрон инқилоблари 
бонги билан уйғонган ўзбек зиёлилари 
жадидчилик ҳаракатини ташкил этиб, 
м удроқ халқни уйғотиш , мамлакатни 
қолоқлик ботқоғидан олиб чиқиш мақ- 
садида янги усулдаги мактабларни, та- 
раққийпарвар ғояларни олға сурган га- 
зета ва журналларни, театр труппала- 
рини вужудга келтирган эдилар. Кела- 
жак ҳуррият иштиёқида фидойиларча 
меҳнат қилаётган жадидларга чор ҳоки- 
миятининг ағдарилиб, Муваққат ҳуку- 
матнинг давлат тепасига келиши ва де- 
мократиявий ислоҳотларни қўллаб-қув- 
ватлаши айни муддао бўлди.

Лекин бу даврда жадидлар халқни 
уйғотиш ва унинг ижтимоий фаоллиги- 
ни оширишга қанчалик жиддий кириш- 
ган ва муайян самараларга эришган 
бўлмасин, на халқ, на уларнинг ўзи 
етарли даражада уюшган эди. Шунинг 
учун ҳам Туркистонда Февраль инқило- 
бидан кейин вужудга келган тарихий

Қимматга тушган тўлов

шароитдан тўлиқ фойдаланиши мумкин 
бўлган ягона уюшган куч — Ишчи ва 
солдат ноиблари шўроси, ўша давр 
ифодаси билан айтганда, Ишчи ва сол- 
дат шўролари, яъни рус большевикла- 
ри эди. Ишчи ва солдат шўролари эса 
нафақат Тошкент, балки Туркистоннинг 
бошқа шаҳарларида ҳам кун сайин ур- 
чиб, катта сиёсий кучга айланиб бор- 
мокда эди. Кейинчалик Туркистонда Со- 
вет ҳокимиятининг ўрнатилишида ҳал 
қилувчи ўрин тутган бу куч дастлабки 
қадамидан бошлабоқ маҳаллий халқ ва- 
килларидан холи давлат идораларини 
барпо этишга ҳаракат қил-ди.

Февраль инқилобига қадар Петро- 
градда Давлат Думаси қошидаги мусул- 
мон фирқасининг Туркистон масалала- 
ри бўйича котиб бўлиб ишлаган муҳта- 
рам бир зотнинг ўша кезларга оид қу- 
йидаги эсдаликлари тарихни бир қадар 
ойдинлаштиради. Ул зот 1917 йилнинг 
10 апрелида Тошкентга етиб келиб, шу 
куни очилган Туркистон вилоят Ишчи ва 
солдат шўроларининг қурултойида иш- 
тирок этади ва ажабтовур манзаранинг 
гувоҳи бўлади:

“Залга кирган чоғимда,— деб ёзган 
эди у,— мен танимайдиган бир рус мин- 
барда эди. У кишининг қайраб-қайраб, 
такрорлаб сўзлаган сўзларидан қуйи- 
дагилар хотирамда: “Инқилобни рус ин- 
қилобчилари, рус ишчилари, рус сол- 
датлари амалга оширди. Шунинг учун 
ҳам Туркистонда ҳам идора, ҳокимият 
биз — русларникидир. Ерлилар биз 
нима берсак, шу билан қаноатланиши 
керак...”

Бу сўзларни Қўқондан келган муал- 
лим, халқчи социалчилар гуруҳига ман- 
суб Некора исмли кимса айтган эди. 
Февраль инқилобидан кейинги Туркис- 
тондаги  си ё си й  вазиятни Н екорага  
ўхшаш кимсалардан иборат Ишчи ва 
солдат шўролари, яъни ўлкадаги бир 
сиқим рус муҳожирлари идора қилиб ту- 
рар, қуролли кучлар, почта ва телеграф, 
бошқа давлат тузилмалари ҳам фақат 
улар ихтиёрида эди. Туркистондаги бар- 
ча ҳуқуқ ва имтиёзларига ворисликни

даъво қилган бу кучлар, гарчанд ўзла- 
рини большевиклар, халқнинг миллий 
манфаатларини ҳимоя қилувчи кишилар 
деб атасалар-да, ҳали Октябрь тўнта- 
рилишини ясамай туриб, маҳаллий халқ- 
нинг ҳақ-ҳуқуқларини поймол этаётган 
эди.

Ана шундай сиёсий-ижтимоий шаро- 
итда маҳаллий зиёлилар ўртасида туги- 
либ бораётган миллий марказни таш- 
кил этиш ғояси тарих ва ҳаёт тақозоси 
билан кун тартибига чикди.

“Шўрои ислом”нинг вужудга 
келиши

Февраль инқилобининг акс садоси 
Тош кентда март ойида айниқса авж 
олди. Турли-туман жамиятларнинг ва- 
киллари шаҳар Думаси жойлашган бино 
олдига йиғилиб, янгидан-янги сиёсий ту- 
зилмаларга аъзо сайлай бошлади. Вақт- 
нинг ғанимат эканини сезган жадидлар 
ҳам жонланиб, Янги шаҳарда ташкил «г 
этилган ижроқўмга ўз вакилларини ки- 
ритиш пайига тушдилар. 6 март куни 
бўлган вакиллар сайловида Эски ша- 
ҳарда ташкил этилган тўрт жамиятдан 
ижроқўмга саккиз нафар вакил киритиш- 
га эришилди. Жадидлар шу билан ки- 
фояланиб қолмай, 9 март куни Чорсу- 
даги Жоме масжидида кўп минг киши- 
лик йиғин ўтказдилар. Баъзи маълумот- 
ларга қараганда, шу куни масжид ва 
унинг атрофига йигирма мингдан зиёд 
киши тўпланган. Мажлис қатнашчилари 
таниқли адвокат Убайдулла Хўжаевни 
раис, Мунавварқорини раис ўринбосари, 
Исломбек Худоёрхоновни эса котиб этиб 
сайлаганлар. Ҳуррият қурбонлари руҳи- 
га ўқилган тиловатдан кейин полицмейс- 
тер Колесников ўрнига Исломбек Ху- 
доёрхонов Э ски шаҳар ҳоким иятига  л  
бошлиқ этиб сайланди. Шундан кейин * 
йиғилиш қатнашчилари Ишчи ва солдат 
шўроларига ўхшаш маҳаллий халқ ва- 
килларидан иборат жамиятни таъсис 
этишга киришдилар. Жамиятни қандай 
номлаш хусусида бўлиб ўтган баҳслар- 
дан сўнг Мунавварқорининг “ Бу ерда

Туркистон Мухторияти ҳукуматипинг аъзолари

тўпланган кишилар мусулмон аҳолининг 
вакилларидир. Шунинг учун ҳам жамия- 
тимизни “ Ш ўрои ислом” деб номлаш 
ўринли бўлади” , деган сўзлари ҳаммага 
манзур бўлди. Шу тарзда Туркистоннинг 
1917-18 йиллардаги сиёсий ҳаётида 
муҳим ўрин тутган “ Ш ўрои ислом” жа- 
мияти юзага келди.

Дарвоқе, 10-11 март кунларида жа- 
дидларнинг сиёсий-маърифий дастурла- 
рига қарши бўлган уламо, амалдор ва 
бойларнинг хатти-ҳаракатлари билан 
“Шўрои ислом” ҳайъатига сайланган ки- 
шилар ҳақида турли-туман миш-мишлар 
тарқатила бошлади. Натижада йигирма 
минг кишилик йигин томонидан сайлан- 
ган вакиллар номзодларини қайтариб 
олди. Эндигина тузилган жамият такди- 
ри, демакки, маҳаллий халқнинг ҳам тақ- 
дири хавф остида қолди. Ана шундай 
қалтис бир пайтда илғор қарашли ёшлар 
ташаббусни қўлларига олиб, 13 март 
куни яна умумхалқ йиғини ташкил этди- 
лар.

“Тахминан қирқ минг халқнинг бир 
ерга йиғилмоғи,— деб ёзган эди шу

йиғин ҳақида “Нажот” газетаси,— ва бир 
оғиз гапга қулоқ солиб, камоли тинчлик 
ила машварат ва қарорлар беришмоғи, 
эҳтимол, Туркистонда биринчи марта- 
бадур” .

Чиндан ҳам Тошкентда, эҳтимол, бу- 
тун Туркисгонда бундай кўп минг киши- 
лик йиғин биринчи бор ўтказилиши эди. 
Шу нарса қувонарлики, олдинги йиғин- 
да сайланган қирқ киши, айрим ўзгариш- 
лар билан ўринларида қолди. Халқулар- 
га қайта ишонч билдирди. Тошкент шаҳ- 
ри иж роқўм и аъзолигига  Убайдулла 
Х ўж аев (Ш а й хо н то ҳур  д а ҳ а с и д а н ), 
Тошпўлатбек Норбўтабеков (Кўкчадан), 
Зайниддинхўжа Саримсоқҳўжаев (Себ- 
зордан) ва Абдусафийхон Ғанихон ўғли 
(Бешёғочдан) сайландилар.

Орадан уч-тўрт кун ўтгач, ички Ру- 
сиядан Шоҳиаҳмедов, Мустафо Чўқай 
ўғли, Навширвон Яушев ва бошқалар 
келиб, “ Шўрои ислом” нинг сиёсий жа- 
м ият сиф атида м устаҳкам ланиш ига  
ҳисса қўшдилар. Апрель ойининг бош- 
ларида бошқа шаҳарларда ҳам “ Шўрои 
и сл о м ” нинг маҳаллий таш килотлари

очила бошлади. Янги ташкил этилган 
жамият зудлик билан ўзининг “Нажот” , 
“Ш ўрои ислом” , “ Кенгаш ” , “Ҳуррият” , 
“Эл байроғи” сингари га-зета ва жур- 
налларини чоп эта бошлади.

“ Ш ўрои ислом" ф аолиятига асос 
қилиб қуйидаги тадбирларни белгила- 
ган эди:

— Туркистонда мусулмонлар ораси- 
да сиёсий, илмий ва ижтимоий жиҳат- 
дан замонага мувофиқ ислоҳот ғояла- 
рини тарқатиш;

— Туркистон мусулмонларини ягона 
фикр ва маслак атрофида бирлаштириш- 
га қаратилган ишларни амалга ошириш;

— Бошқа мамлакатларнинг идора 
усулларини ўрганиб, Таъсис мажлисини 
ўтказишга тайёрланиш;

— Туркистоннинг ҳамма шаҳар, қиш- 
лоқ ва овулларида сиёсий, илмий ва иж- 
тимоий хутбалар ўқитиш;

— Эски маъмурларни янгилари би- 
лан алм аш тириш  йўлларини халққа 
кўрсатиш;

— Туркистондаги турли миллат ва- 
киллари орасида бўлган ихтилофларни 
бартараф этиш ва бўлажак ихтилофлар- 
нинг олдини олиш ҳамда уларни бир- 
лаштириш;

— Турли миллат ва фирқалар билан 
алоқада бўлиб, мусулмон халқининг та- 
лаб ва эҳтиёжларини ўз вакиллари орқа- 
ли уларга билдириш ва, лозим бўлган- 
да, улардан ёрдам сўраш.

“Шўрои ислом" раҳбарлари, юқори- 
да баён этилган дастуруламалдан кўрин- 
ганидек, Туркистон халқларининг мил- 
лий манфаатларини кўзлабгина қолмай, 
келажакда демократик ислоҳотлар йўли 
билан кўп миллатли Туркистон мухтор 
давлатини барпо этиш ниятида ҳам 
бўлганлар.

Аммо, афсуски, жамият раҳбарлари 
“оламшумул” тадбирларга берилиб ке- 
тиб, “ ички ишлар” га кам эътибор қарат- 
дилар. Натижада “ Ш ўрои ислом” тез 
орада “жадидлар” ва “ қадимлар”га бўли- 
ниб кетди. 1917 йилнинг ёз ойларида 
“ қадимлар” “Уламо” жамиятини тузди- 
лар.

Тўланмай қолган товон

Петрограддан тажрибали мусулмон 
сиёсатчилари келгани ва Ўлка марка- 
зий мусулмон шўроси тузилганидан сўнг 
бояги ҳар икки ташкилот мазкур шўро 
қошидаги бўлимлар сифатида фаолия- 
тини давом эттирди. Бу икки ташкилот 
ўртасидаги, шунингдек, шўронинг бошқа 
вилоят бўлимлари орасидаги ички ку- 
раш ва зиддиятлар эса кундан-кунга авж 
олиб, Ишчи ва солдат шўроларига қўл 
келадиган ва ҳаракат майдонини улар- 
га топширадиган вазият вужудга келди. 
Туркистондаги барча шаҳар ва вилоят- 
ларни назоратига олган Ишчи ва сол- 
дат шўролари эса маҳаллий халқнинг 
ризқ-насибасини қирқиш, талаш ва ҳақ- 
ҳуқуқини топташ билан машғул бўлди.

Кези келганда айтиш жоизки, Пет- 
роград Ишчи ва солдат ш ўросининг 
бошлиғи Н.С.Чхеидзе ҳам туркистонлик 
ҳамкасбларидан асло фарқ қилмаган. 
Мустафо Чўқайнинг ёзишига кўра, у Пет- 
рограддан Тошкентга қайтиши арафа- 
сида Чхеидзе билан учрашиб, унга Тур- 
кистон учун мухторият исташи тўғриси- 
да сўзлаганида шўро бошлиғи бундай 
деган: “Оллоҳ ишқига, ўртоқ Чўқай ўғли, 
мамлакатда — юртдошларингиз ораси- 
да мухторият ҳақида сўзламанг. Бирин- 
чидан, ҳозир бу тўғрида сўзлаш эрта. 
Иккинчидан, сизнинг Туркистон каби бир 
мамлакатда мухторият дарҳол истиқлол
ва айрилиш томон кўйилган одим бўла-_.. »1 ди .

Туркистондаги Ишчи ва солдат шўро- 
лари ҳам маҳаллий халқ мунавварлари 
ўлка учун мухторият исташи ва шу йўлда 
ҳаракат қилиши эҳтимолини сезиб, Фев- 
раль инқилобидан кейин ўтган вақт ичи- 
да “соцалистик инқилоб” га тайёргарлик 
кўра бошлади. Муваққат ҳукумат ҳали 
нафас олаётган пайтнинг ўзидаёқ Тур- 
кистон халқлари эркига чанг урган, “ин- 
қилоб қурбонлари фойдасига” , деб ҳад- 
дан зиёд оғир  солиқлар солган, те- 
мирйўл орқали келтирилган ғаллани 
фақат русларга бериб, шаҳар ва қиш- 
лоқларда очлик таҳликасини вужудга

www.ziyouz.com kutubxonasi



Қимматга тушган тўлов

келтирган шўрочиларнинг мутлақ ҳоким- 
ларга айланиши ўта хавфли эди. Шу- 
нинг учун ҳам Ўлка марказий мусулмон 
ш ўроси Туркистон халқлари тақдири 
“большевиклар қамчиси”га дучор бўлиб 
қолишидан хавотирланиб, терс чоралар 
кўришга жиддий равишда киришди.

Сўнгги йўлларда ошкор бўлган маъ- 
лумотларга кўра, Октябрь тўнтариши 
арафасида Кавказдан Сибирга Тошкент 
орқали ўн минг нафар чор армияси 
ўтган. Большевиклар таъсиридан холи 
бўлган ана шу катта ҳарбий куч уч-тўрт 
кун мобайнида Тошкентда тўхтаб турга- 
нида Мунавварқори ва Убайдулла Хўжа- 
ев қўшин қўмондони билан мулоқот қил- 
ган. Икки ўртадаги келишувга кўра, Ўлка 
марказий мусулмонлар шўроси, аниқ- 
роғи, “ Шўрои ислом” шу қўшин ёрда- 
мида ҳокимият тепасига келиши лозим 
эди. Сўнг қўшин Марказий Туркистон 
давлати расман шаклланиб кучга кир- 
гунга қадар шу ерда туриши, Ишчи ва 

* солдат шўроларини қуролсизлантириши, 
кейин эса ўз қурол-яроғларини ҳам Тур- 
кистон ҳукумати ихтиёрига топшириб, 
тарқалиши зарур эди. Қўшин қўмонд- 
они билан келишувга кўра, туркистон- 
ликлар гарданига фақат молиявий ха- 
ражатларни олганлар Бунинг учун, эса 
икки миллион сўм даркор бўлган. Мунав- 
варқори билан Убайдулла Хўжаев дар- 
ҳол тошкентлик бойларни йиғиб, кен- 
гаш ўтказган. Бойларнинг аҳвол-руҳи- 
ясидан яхши хабардор бўлган Мунав- 
варқори шу йиғинда уларга қарата бун- 
дай деган:

«Агар сиз, муҳтарам аъёнларга му- 
рожаат этиб, дини ислом фойдасига 
маълум бир маблағни ажратишни сўра- 
салар, сизлардан шу маблағни олиш ит 
азоби билан тенг бўлади. Миллат фой- 
дасига  деб сўралганда ҳам шундай 
аҳволни кўрамиз. Сизларга фақат ўз 
манфаатингиз бўлса бўлгани. Ҳозирги 
вақтда хусусий мулкни асло тан олмай- 
диган большевойлар фирқаси инқилоб 
қилишга шай бўлиб турибди. Агар шу 
фирқа ҳокимият тепасига келса, сизлар- 
нинг ҳамма молу мулкингиз — уйингиз

ҳам, боғ-роғларингиз ҳам, олтин-кумуш- 
ларингиз ҳам беистисно улар қўлига 
ўтади->.

Тошкент бойлари Мунавварқори ва 
Убайдулла Хўжаевнинг сўзларига ишон- 
мадилар. Икки миллион сўм тўпланма- 
гани боис миллий Туркистон давлати ту- 
зилмай қолди. Миллат озодлиги учун 
тўланиши керак бўлган арзон товон шу 
тариқа тўланмай қолди ва бу тўлов ет- 
миш тўрт йилга чўзилди — ғоят қиммат- 
га тушди. 1917 йилнинг ноябрида боль- 
шевиклар қуролли қўзғолон йўли билан 
Ички Русиядан .кейин Туркистондаги 
ҳокимиятни ҳам эгаллади.

Совет ҳокимиятининг дастлабки кун- 
л а р и д а ё қ м аҳаллий бойлар  қўлида 
бўлган барча мол-мулк тортиб олинди. 
Орадан маълум вақт ўтгач, улар муш- 
тумзўр деб эълон қилиниб, Сибирь ва 
Украинага сургун қилинди.

Октябрдан кейинги вазият

Туркистонда яшаган барча рус муҳо- 
жирларини большевиклар сирасига ки- 
ритиш инсофдан эмас. Улар орасида 
турли фирқаларга мансуб, демак, боль- 
шевикларнинг дастуруламалларига қар- 
ши бўлган кишилар ҳам оз эмас эди. 
Шулардан бири, Фарғонада нашр этил- 
ган “Знамя свободьГ газетасининг му- 
ҳаррири, меньшевик Г.Павлюченко Ок- 
тяЬрь тўнтаришининг дастлабки кезла- 
рида бундай деб ёзган:

“ Кўплаб қурбонлар ва диққатбозлик- 
лар натижасида қўлга киритилган ҳур- 
рият барча халқларга бирдай мансуб 
бўлиши ва уларга ўз такдирини ўзи бел- 
гилаш, ўз турмушини ўзи қуриш имко- 
ниятини бериши зарур. Биз, Осиё халқ- 
ларининг кўплаб оммалари истиқомат 
қилаётган Туркистонга келиб қолган ов- 
руполиклар, дем ократиянинг асосий 
ўлчови — халқларнинг ўз такдирини 
ўзлари белгилаши ҳақидаги мезонни 
эътиборга олишимиз лозим” .

1917 йил 15 ноябрда қабул қилинган 
“ Русия халқлари ҳуқуқлари баёнотнома- 
си"да ҳам бош урғу шу “ мезон” га қа-

ратилган эди: “Халқ Комиссарлари Кен- 
гаши Русия халқлари ва элатлари ма- 
саласи бўйича ўз фаолияти асосида 
қуйидаги ибтидоларни қўяди: Русия 
халқларнинг ўз такдирини ўзи белгила- 
шидан то ажралиб чиқиш ва мустақил 
давлатни барпо этишга қадар бўлган 
ҳуқуқни, барча ва ҳар қандай миллий 
ҳамда миллий-диний имтиёзлар ва чек- 
ланишларни бекор қилишни...”

3 декабрда қабул қилинган “ Русия 
ва Шаркдаги барча мусулмон меҳнат- 
кашларга” деган мурожаатда эса мана 
бундай сўзлар ҳам бор. “Ўз миллий тур- 
мушингизни эркин ва қийинчиликсиз 
қуринг. Шуни билингки, сизнинг ҳуқуқ- 
ларингиз, Русиядаги барча халқларнинг 
ҳуқуқлари сингари, инқилоб ва унинг 
идоралари, Ишчи, солдат ва деҳқон 
ноиблари ш ўроларининг барча куч- 
қуввати билан муҳофаза этилади” .

Туркистондаги шўро ҳукумати бу баё- 
нотнома ва мурожаатномадан хабардор 
бўлибгина қолмай, балки Владимир Ле- 
нин номига йўлланган телеграммада “Хўп 
бўлади, бажарамиз!” қабилидаги сўзлар- 
ни ҳам ёзган. Аммо 15-22 ноябрда бўлган 
Шўроларнинг 111 ўлка қурултойи баёнот- 
номасига: “Хозирги вақгда мусулмонлар- 
ни ўлка олий инқилобий идораларига ки- 
ритиш мумкин эмас, зероки, маҳаллий 
аҳолининг Ишчи, солдат ва деҳқон ноиб- 
лари шўроси ҳокимиятига муносабати 
ноаниқ: маҳаллий аҳоли ўртасида про- 
летар синфийташкилотлари йўқки, улар- 
нинг ўлка олий ҳокимияти идораларида- 
ги вакилларини фракция табриклаган 
бўлсин” , деган сўзларни уялмай-нетмай 
қўшиб қўйганлар.

Бир томондан, Русиянинг собиқ мус- 
тамлакаларига ўз такдирини ўзи ҳал 
этиши ҳуқуқи берилган, иккинчи томон- 
дан, Туркистонда Октябрь тўнтариши 
натижасида ҳокимият тепасига чиқиб 
олган Ишчи ва солдат шўроларининг 
маҳаллий халқни ҳамон эзаётгани ва 
ш о ви н и сти к си ё с а т  ю ри та ётга ни н и  
кўрган Миллий марказ қатьий ҳаракат 
пайти келганини тушунди. Марказ тур- 
ли вилоятлардаги бўлимларига ўлка тақ-

дири масаласида мурожаат этди ва 
Сирдарё, Фаргона, Самарқанд вилоят- 
лари бўлимларидан Ўлка мусулмонлар 
қурултойини зудлик билан чақириш 
тўғрисидаги талабларни олди. Еттисув 
ва Туркистоннинг айрим туман бўлим- 
ларидан ҳам шундай талаблар тушди.

22 ноябрда тугаган Ишчи, солдат ва 
деҳқонлар шўросининг III қурултойида 26 
ёшли Ф .Колесов бошчилигида Халқ Ко- 
миссарлар Кенгашининг таъсис этили- 
ши ва бу кенгашга, одатдагидек, би- 
рорта ҳам маҳаллий халқ вакилининг ки- 
ритилмагани воқеаларнинг кейинги оқи- 
мини тезлаштириб юборди. Ушбу сиё- 
сий воқеага жавобан 26 нобрь куни 
Қўқонда Ўлка мусулмонларининг фавқу- 
лодда IV қурултойи чақирилди.

Туркистон мухтор давлатининг 
тузилиши

Қурултойнинг биринчи куни ташкилот- 
чилардан бири Русия ва Туркистоннинг 
сиёсий ҳамда иқтисодий аҳволи тўғри- 
сида маъруза қилиб, сиёсий танглик би- 
лан бирга озиқ-овқат танқислигидан чи- 
қиш йўлларига ҳам тўхталди. Ушбу ма- 
сала бўйича бошқа нотиқлар ҳам кенг 
муҳокама юритдилар. Қурултойнинг ик- 
кичи куни, яъни 27 ноябрь кеч соат ол- 
тида эса “Туркистон ўлкасида бўлғон 
халқларнинг хоҳишлари бўйича, Буюк Ру- 
сия инқилоби тарафидан берилган асос- 
ларга биноан федерация асосига бино 
қилинган ҳолда Туркистонни ерлик мух- 
ториятли (яъни территориалний автоно- 
миялик) эълон қиладур” , деб ёзилган та- 
рихий баёнотнома қабул қилинди. Бу 
баёнотномага кўра, Туркистон ўлкасида 
яшовчи барча миллатларнинг ҳуқуқлари 
ҳар жиҳатдан таъминланиши ваъда этил- 
ган эди. 26 ноябрда Туркистон Миллат 
М аж л исининг очилиш и тў ғри си д аги  
қарор тасдиқланди. Шу куни Миллат 
Мажлиси аъзолари билан биргаликда 
Муҳаммаджон Тинишбой ўғли раисли- 
гида Туркистон Мухторияти ҳукуматининг 
қуй и д а ги  аъ зол а р и  ҳам та сд и қд а н  
ўтдилар:

Муҳаммаджон Тинишбой ўғяи — ҳуку- 
мат раиси ва Дохилия нозири.

Абдураҳмон Ўразай ўғли — Дохилия 
нозири муовини.

Убайдулла Хўжаев — Ҳарбий ва ми- 
лиция нозири.

Мустафо Чўқай ўғли — Хорижия но- 
зири.

Ислом Шоҳиаҳмад ўғли — Молия но- 
зири.

Обиджон Маҳмуд ўғли — Озиқ-овқат 
ишлари нозири.

Миродил — Нофия нозири.
Ҳидоятбек Юргили ота ўғли — Зиро- 

ат нозири.
Носирхон — Маориф нозири.
29 ноябрь куни қурултой Миллат 

Мажлиси ва ҳукумат аъзоларининг дахп- 
сизлиги ҳамда муҳофазаси ҳақида қарор 
қабул қилиб, уларнинг бирортасига нис- 
батан зўровонлик ўн миллионлик Тур- 
кистон халқларига нисбатан ҳақорат эка- 
нини эълон қилди. 30 ноябрь куни соат 

* учда эса Қўқонда мусулмонларнинг улуғ 
намойиши ўтказилиб, инқилоб самара- 
ларини сақлаш  ҳақида қасам ёд  қи- 
линди.

Шу тарзда ўзбек халқининг илғор қат- 
ламларида катта умид уйғотган Туркис- 
тон Мухтор давлати барпо этилди. Ўзбек 
миллий уйғониш ҳаракатининг фаолла- 
ридан бири  М аҳм удхўжа Б еҳбудий 
“Ҳуррият” газетасининг 1917 йил 19 де- 
кабрь  сонид а  бу тар и хи й  воқеани  
халққа бундай сўзлар билан етказди:

“27 ноябрда Ҳўқандда Туркистон Мух- 
торияти умумий мусулмон съезди эълон 
қилинди. Муборак ва хабарли бўлсин! 
Камина ҳам мажлисда бўлиши учун иф- 
тихор этаман. Яшасун Туркистон Мух- 
торияти!

... Бул бобдаги ўз билишимдан бир 
оз маълумот бериб ва ҳам мухторияти- 
мизнинг мухтасар тарихидан ёзмоқчи- 
ман. Чунки мухториятдан қўрқувға (уруш 
бўлур деб) тушган баъзилар кўринадур. 
Ай азиз мусулмон биродарлар! Ай Ов- 
рупо, ай ҳам ватандошлар! Билингки, 
ушбу сана апрель ойинда Тошкентда, 
бутун Туркистоннинг Рус ва мусулмон

ижроияси комитети аъзолари йиғилиб, 
иттифоқ ила ушбу қарорни бериб эди-
лар..."

Беҳбудийнинг бу сўзларидан кўрина- 
дики, Туркистон Мухторияти ғояси 1917 
йилнинг Февраль инқилобидан кейиноқ 
«Шўрои ислом”чилар даврасида туғил- 
ган.

Беҳбудий ўша йилнинг 22 декабрь 
куни “Ҳуррият” газетасида яна “Туркис- 
тон Мухторияти” номли давомли мақо- 
ласини  эълон қилиб , унда бундай 
сўзларни ёзди:

“Туркистоннинг ҳар тарафиндан 300 
қадар киши мунда бор эди. Яъни вако- 
лат ила юбориб эдиларким, бунинг кат- 
та бир қисми уламо ва машойих эди- 
лар. Рус, яҳудий ва арманлардан ҳам 
вакиллар бор эди. Биргина киши бўлсин, 
бу Мухториятга ҳеч бир фирқадан му- 
холифат этмади...

Хулоса, барча матфу эди. Бутун ва- 
киллар ижмоҳ этган эдилар ҳамда беш- 
ўн минг жамоат ила бирга Туркистон 
М ухторият ислом иясининг, қон ила 
бўлса ҳам, бутун мол ва жонларини 
фидо этиб, маҳкам тутмоқға, “ло илоҳа 
иллоллоҳ, М уҳаммадур расулуллоҳ” 
ёзилган қизил ва яшил, ой ва юлдузли 
илму саодат остинда йиғилиб, ахд эт- 
дилар ва бу ахдни “Аллоҳ Акҳар, Аллоҳ 
Акбар, лоала ила олло ва илла акҳар ва 
Алло ал-аҳмад” такбирини ўн минглар 
ила умут маҳмудия(с) арши аълоға етқу- 
руб, бутун уфқға ғулғула солганларидек, 
олам болони ҳам ва лулазор этдилар. 
Оқшомғача бутун Ҳўқанд кўчаларидан, 
мактаб ва мадрасаларидан такбир овоз- 
лари чиқур эди. Захи саодат!”

Беҳбудийнинг бу сўзларидан Туркис- 
тон М ухториятининг эълон қилиниши 
маҳаллий халқ ва турли вилоятлардан 
келган вакиллар учун катта миллий бай- 
рам бўлгани маълум бўлади. Чўлпон ҳам 
ана шу умумхалқ байрами таъсирида 
“ Оллоҳу Акбар” шеърини ёзган. Атоқли 
шоир бу шеъри билангина кифояланиб 
қолмай, яна “ Озод турк байрами" шеъ- 
рини ҳам яратди. Ўша йиллари Ўзбе- 
кистонда машҳур бўлган турк шарқия-

лари оҳангида ёзилган бу шеър юзлаб 
варақалар шаклида тарқатилиб, Мух- 
ториятнинг мадҳияси сифатида куйлан- 
ди:

Кўз очинг, б о қи н г ҳар ён, 
Қардош лар, қандай за м о н ! 
Ш одликка тўлди жаҳон,
Ф идо  б у кунларга  жон.

Чўлпоннинг шундай жўшқин сатрлар 
билан бошланувчи мадҳияси турли йиғин 
ва намойишларда янграб, янги давлат- 
га халқ ишончи ва меҳр-муҳаббатини 
уйғотди. Ўзбек халқининг тарихий тақ- 
дирида катта ўзгариш содир бўлганини 
сезган шоирлар Туркистон мухторияти- 
ни олқишлаб талай шеърлар яратдилар. 
Чунончи, Ҳамза Ҳакимзода Ниёзийнинг 
“Туркистон мухториятина” , Ҳайбатулла 
Алиевнинг “Туркистонга", “ Мухторият 
шодлиги” сингари шеърларида ана шу 
мавзу теран ёритилди.

Туркистон Мухториятининг раҳбарла- 
ридан бири ўз хотираларида бундай деб 
ёзган:

“ Биз у замондаги Мухториятни бун- 
дай тушунардик: Туркистоннинг ўзига 
махсус идора ва ижроия масалалари, 
яъни қонун ишлаб чиқарадиган парла- 
менти ва ишни юритадиган ҳукумати 
бўлиши эди. Ташқи сиёсат, молия, 
йўллар, ҳарбий ишлар Умумрусия фе- 
дерацияси ҳукуматининг иши деб тани- 
ларди . М аориф  иш лари , м аҳаллий 
йўллар масаласи, маҳаллий идоралар, 
адлия ҳамда ер масалаларининг ҳам- 
маси мухторият ҳукумат ишлари деб 
қараларди. Биз, хусусан, тупроқ-ер ма- 
саласига аҳамият берардик. Ўрду қу- 
рилиши масаласига ҳам бир қанча асос 
ўзгартмалар киритмоқчи эдик. Масалан, 
Умумрусия учун қурилган қўмондонлик 
назоратида бўлиш билан туркистонлик- 
ларнинг аскарий хизматларини Туркис- 
тонда кўриб, Туркистонда қолмоқлари 
биз учун муҳим бир масала эди.

Бизнинг у замонги асосий режамиз 
ана шундан иборат эди. Тафсилотга ки- 
ришмадик. Бизнинг энг муҳим уриниш- 
ларимиздан бири миллий кадрлар ма-

саласи эди. Исталган принципларни 
эълон этиш мумкин. Ҳар нарсани, кўкда- 
ги ойни исташ мумкин. Ф ақат керакли 
кадр бўлмаганда, керакли инсон кучи 
ва бошқа воситалар топилмаганда, бу- 
тун бу гўзал тилаклар қуруқ сўздан ибо- 
рат бўлиб қолади...”

Маълум бўлганидек, мухториятчилар 
Русиядан мутлақо ажралиб чиқиш ва 
ф ақат Т уркистон  м усулм онларининг 
манфаатларини кўзлайдиган давлатни 
барпо этиш вазифасини зиммаларига 
олмаганлар. Улар мавжуд ижгимоий ша- 
роит ва тарихий имкониятга асослан- 
ган ҳолда мустақил ўзбек давлатини 
барпо этиш йўлида дадил бир қадам 
ташлаганлар, холос. Лекин ана шу кам- 
тарона ҳаракат дастури ҳам юрагида 
мустамлакачилик қони гупуриб турган 
б о л ь ш е в и кл а р н и н г  Т у р к и с т о н д а ги  
“ҳаётий манфаатлари”га тамомила зид 
эди.

Қонга ботирилган мухторият

13 декабрь М уҳаммад салоллоҳи 
алайҳи вассаламнинг мавлуд куни эди. 
Эрта тонгдан Ш айхонтоҳур масжиди 
сари турли тарафдан одамлар оқиб кела 
бошлади. Соат ўн иккида бу ерда кўп 
минг кишилик йиғин бўлди. Унга ҳатто 
Янги шаҳардан ҳам “Туркистон ўлка- 
сига — мухторият!” сўзлари ёзилган бай- 
роқлар кўтарган вакиллар келди. Соат 
тўққиз яримда эса Ўрда кўприги ёнида 
икки-уч минг киш илик бошқа оломон 
пайдо бўлди ва бу оломон ҳам Шайхон- 
тоҳур масжидига бориб, митингчилар 
сафига қўшилди.Афтидан, бу оломон 
орасида иғвогарлар ҳам оз эмас эди. 
Улар саъй-ҳаракати билан митинг қат- 
нашчиларининг бир қисми Янги шаҳар- 
га йўл олиб, Москва кўчасида жойлаш- 
ган қамоқхонадан Муваққат ҳукумат Тур- 
кистон қўмитасининг ҳарбий комиссари 
Дорерни озод қилди. Ана шундай иғво- 
гарлик ҳаракати натижасида отишма 
бўлиб, Эски шаҳардан келган 16 киши 
ҳалок бўлд и . Бу тасо д и ф и й  воқеа  
бўлмай, Тош кентда ҳам мухториятни

эълон қилишга уринган кучларга қарши 
берилган онгли зарба эди.

Аммо мухториятчилар ўзлари сари 
келаётган хавф-хатар олдида пусиб 
қолмай, Қўқонда 26 декабрь куни чақи- 
рилган Ишчи ва солдат мусулмон но- 
ибларининг Фавқулодда I қурултойида 
халкдан шаҳодат олишга эришдилар. 
Қ ур ул той  Т у р ки с то н  М ухто р и яти ни  
қўл л аб -қувватл аш  тў ғр и си д а  қарор  
қабул қилгач, Владимир Ленин номига 
телеграмма билан мурожаат этиб, ун- 
дан ўлкага ҳокимлик даъвосидан воз ке- 
чиш ва бу ҳокимиятни Туркистон Мух- 
ториятининг муваққат ҳукуматига топши- 
риш ҳақида Туркистон Халқ Комиссар- 
лари Кенгаш ига  кўрсатм а бериш ни 
сўради. Мухториятчиларнинг эътироф 
ҳақидаги талабларини Умумрусия мусул- 
монлари миллий шўроси қўллаб-қувват- 
лади.

Вазият мухториятчилар фойдасига 
ўзгараётганини сезган большевиклар 
мухториятнинг, шунингдек, уни қўллаб- 
қувватлаган кишиларнинг шахсий ҳис-

обларидаги барча маблағни мусодара 
қилиш тўғрисида қарор чиқарди. 29 де- 
кабрда эса бутун ўлка бўйлаб қамал 
ҳолати эълон қилинди. Тошкент шўроси 
ва бошқа жойлардан Қўқон шўросига ти- 
нимсиз равишда ҳарбий мадад юбори- 
ла бош лади. М ухториятчилар билан 
большевиклар ўртасидаги кураш тобо- 
ра кескин ва муросасиз тус ола бошла- 
ди.

Мухториятчилар 11 февралдан 12 
февралга ўтар кечаси о қ гвардиячилар 
ёрдамида Қўқон қўрғонига ҳужум уюш- 
тирди. Уларнинг бошқа бир қуролланган 
қисми телефон станциясини эгаллаб 
олди. Аммо Қўқон ҳарбий инқилобий 
қўмитаси телеграф ва телефон алоқа- 
си узилгунга қадар содир бўлаётган 
воқеа тўғрисида Тошкентга хабар бе- 
риш ва ҳарбий ёрдам сўрашга улгур- 
ган эди. 13 февраль кечаси соат учда 
Фарғонадан тўртта замбарак ва тўртта 
пулемёт билан қуролланган 120 (айрим 
маълумотларга қараганда 146) кишилик 
ҳарбий қисм етиб келди. Шу туннинг

Мухториятиинг Қуқон шаҳридаги қароргоҳи тор мор 
этилганидан кейинги манзара

ўзидаёқ инқилобий қўмита Мухторият 
ҳукуматига талабнома йўллаб, кундузги 
соат учга қадар қурол-яроғни топши- 
риш, ваколатларидан воз кечиб, шўро 
ҳукуматини тан олиш шартини қўйди. 
Мухторият аъзолари большевикпар та- 
лабини жавобсиз қолдирдилар. Шуедан 
кейин инқилобий қўмита М ухторият 
ҳукум ати  аъ зол арини  ҳ и б сга  олиш  
тўғрисида қарор чиқарди.

“ 1917 йил. Хотира парчалари” кито- 
бида муаллиф ўша воқеани бундай эс- 
лайди: “ Қўқон шаҳри ўққа тутила бош- 
ланди. Ҳар томонда ўқ отишлари, қўл 
бомбаси эшитиларди, узокдан тўп гу- 
рилтуси келарди. Большевиклар бизга 
ўз вакилларини юборди ва менинг Қўқон 
ҳарбий инқилобий қўмитасига топшири- 
лишимни талаб этди... Қўқон ҳар тараф- 
дан ўраб олинган эди. Самарқақд, Тош- 
кент ва Фарғонадан большевик аскар- 
лари келди... Шунингдек, ҳар томондан 
бизнинг одамлар ҳам келди. Бироқ улар- 
нинг кўпчилиги узун таёқ, болта, буюк 
пичоқ каби нарсалар билан қуролланган 
эди...”

18 февралда “Уламо” жамияти та- 
шаббуси билан Мухториятда тўнтариш 
юз берди. Мустафо Чўқай ўғли бошчи- 
лигидаги ҳукумат маҳкамаси ағдарилиб, 
Эргаш қўрбоши Қўқон хони деб эълон 
қилинди.

18 февралдан 19 февралга ўтар ке- 
часи Тошкентдан ўлка ҳарбий комисса- 
ри Е .Л .П ер ф и л ьев  б о ш ч и л и ги д а ги  
замбаракпар билан қуролланган қўшин 
етиб келди. Парфильев шаҳарни уч та- 
рафдан ўраб олиб, 19 февраль куни эр- 
талаб соат ўндан ўн беш дақиқа ўтган- 
да Эргашга талабнома йўллади. Эргаш 
унинг талабларини бажаришдан бош 
тортгач, Перфильев Қўқонни 12 замба- 
ракдан ўққа тутди. Кундуз соат бирда 
бошланган ўқ ёмғири шомгача шаҳарни 
вайрон этиб ташлади. Аммо шунга қа- 
рамай, мухториятчилар таслим бўлмай, 
ҳар бир бинони, ҳар бир дўконни, ҳар 
бир карвонсаройни мардларча ҳимоя 
қиладилар.

Азиз Ниалло — Станишевский “ Қир-

ғизистон ва Ўрта Осиёда инқилоб ҳамда 
фуқаролар уруши тарихи очерклари” ки- 
тобида бундай маълумотни қайд этган: 
“Қўқон Мухторияти” ни тугатишда қўшин- 
ларга қўмондонлик қилган “сўл” эсер 
Профильев мухториятчиларга қарши ку- 
рашга даш ноқ дружиначиларни жалб 
этди, улар эса Эски шаҳарга бостириб 
кириб, ўғрилик ва мусулмон аҳлига зўра- 
вонлик қилиш билан шуғулланди. Бирин- 
чи навбатда, маълумки, шаҳарлик бева- 
бечораларга, шунингдек, Қўқондаги бе- 
ҳисоб ҳунарманд ва майда савдогар- 
ларга шикаст етказилди. Эски шаҳар- 
дан қишлоқлар сари талпинган қочоқлар 
оломони Фарғона вилоятининг қўшни 
уезд ларид аги  ғулғулани кучайтириб 
юборди” .

Қўқон уч кун машъала бўлиб ёнди. 
Уйлар, газлама омборлари, нон дўкон- 
лари куйиб кул бўлди. Инглиз развед- 
каси маълумотига кўра, шу фожиали 
воқеалар оқибатида уч минг киши ҳалок 
бўлган. Лекин маҳаллий манбалар бу 
ҳақца бошқача маълумот беради. Мух- 
торият тор-мор этилгандан кейин даш- 
ноқлар гуруҳи шўро дружинаси байроғи 
остида шаҳарни тўққиз кун давомида та- 
лаган ва ўн минг қўқонликнинг ёстиғини 
қуритган. Қўқон касалхонасида давола- 
наётган бемор ва ярадорлар бинога 
қўшиб ёқиб юборилган. Қўқон пахта то- 
залаш заводи ишчиларидан 50 нафари 
оиласи билан пичоқлаб ўлдирилган. 
Дашноқлар қўқонликларнинг қўл-оёқла- 
рини чопган, аёлларнинг кўкракларини 
кесган, болаларни эса беда қирқадиган 
жодидан ўтказган. Бундай ваҳшийлик- 
лар инсоният тарихида шу пайтгача 
бўлмаган эди.

Турор Рисқулов “Дашноқлар Ф арғо- 
нада нималар қилди?” деган мақоласи- 
да бундай сўзларни ёзган: “ Қўқонда 
отишма тўққиз кунча давом этди ва ҳар 
хил босқинчиликлар содир бўлди. Бой- 
ликка ўч бўлган дашноқлар дарҳол ўлжа 
излашга тушди. Шу мақсадда бутун ша- 
ҳар бош дан-оёқ тинтиб чиқилди. Биз- 
нинг зам онда  мўъжиза юз бериш и 
қийин, бироқ инқилоб бу ҳақиқатни ҳар

қадамда инкор қилмокда. Хусусан, даш- 
ноқлар Қўқонга кирганидан кейин бақ- 
қоллар, сартарошлар, вино сотувчилар- 
дан иборат бўлган армани аҳоли шу 
заҳотиёқ жанговар инқилобчига айлан- 
ди ва отрядга қўшилиб, шаҳарни вай- 
рон қилишда қатнашди. Дўконлар, рас- 
талар, умуман, нимаики вайрон қилиш 
мумкин бўлса, ҳаммаси вайрон қилин- 
ди... Оммавий қиргин бошланди. Бу во- 
қеадан сўнг халқ большевиклар, мухто- 
риятчилар айтганларидек, босқинчи, ху- 
досиз, мусулмонларнинг душмани эка- 
нига шубҳа қилмай қўйди” .

Туркистондаги большевик раҳбар- 
лардан бири Дмитрий Манжара хоти- 
раларида Қўқон воқеаларига тўхталиб: 
“ Биз мухториятчилар ўрнашиб олган 
Эски шаҳарни ўраб олиб, уларни тас- 
лим бўлиш га мажбур қилиш ўрнига 
Эски шаҳарга қарата замбаракдан ўт 
очдик, кейин қуролланган дашноқлар ва 
бошқа отрядларни юбордик” , деб боль- 
шевикпар йўл қўйган хатони эътироф 
этган. Аммо бу хатогина эмас, балки 
мухториятчилар ва уларга хайрихоҳ 
бўлган шаҳар аҳолисига нисбатан ҳам 
“большевикларча ғазаб ва нафрат” нинг 
(Л енин  и б о р а с и ) ам алий иф одаси  
эди.

Шўро даври тарихининг бу даҳшатли 
саҳифасини ўз кўзи билан кўрган киши- 
лардан бири мана бу сўзларни ёзган: 
“ Кенг юртимиз қурбон бўлган ўз бола- 
ларининг қони билан сувланиб, улар- 
нинг тани билан қопланди. Мингларча 
Туркистон йигитлари янги ниқоб кийиб 
чиққан эски мустамлакачиларга қарши 
курашда ўлдилар. Шу тариқа севинч, 
умидлар билан қарши олинган инқилоб 
умумий миллий ф ожиамиз ш аклини 
олди” .

Убайдулла Хўжаев орадан бир қанча 
вақг ўтиб — Туркистон Мухторияти ки- 
шилар хотирасидан ўча бошлаган пайт- 
да, бундай ёзган экан: “Туркистон Мух- 
торияти “ қалби” ни биз уч киши — мен, 
Мустафо Чўқай ва Ислом Шоҳиаҳмад 
ўғли билар эдик. Агар бизнинг режа- 
миздаги ишлар амалга ошса эди, Тур-

кистон тез орада улуғ бир давлат си- 
фатида қайта тирилган бўларди” .

Сўнгсўз ўрнида
Перфильев бошчилигида юритилган 

ҳарбий тадбирнинг ваҳшиёна натижала- 
ри Тошкент шўросининг 1918 йил 23 
февралида бўлган йиғилишида муҳока- 
ма этилди. Байналмилалчи меньшевик 
Х.Л.Вайнштейн бу хунрезликни текши- 
риш ва оддий аскардан то отряд ко- 
мандиригача — айбдорларнинг барча- 
сини жазолаш учун зудлик билан мах- 
сус ком иссия тузиш ни талаб қилди. 
Аммо ўзини Туркистоннинг Ленини деб 
атаган ўлкадаги большевик раҳбарлар- 
дан бири И.О.Тоболин бу талабни эъти- 
борсиз қолдирди.

Лекин Туркистонда мухторият маса- 
ласи кун тартибидан тушмади.

1918 йил апрелида Туркистон ўлкаси 
шўроларининг V қурултойи бўлиб ўтди. 
Қурултой қатнашчиларининг инқилобий 
ҳисоботига жавобан Ленин ва Сталин 
Тош кентга телеграмма йўллаб, унда 
“Халқ Комиссарлари Кенгаши ўлкангиз 
мухторияти шўролар асосида бўлишини 
қўллаб-қувватлайди", деган гапларни 
рақам этди.

30 апрель куни эса Туркистон ўлкаси 
шўроларининг қурултойи “ меҳнаткашлар 
оммасининг хоҳиш ва иродаси’’ни эъти- 
борга олиб, РСФСР таркибида Туркис- 
тон Автоном Совет Социалистик Рес- 
публикасини тузиш тўғрисида баёнот- 
нома қабул қилди. Шу тарзда шўролар 
андозаси асосида тузилган ўлка етмиш 
йилдан зиёд вақг давомида СССРнинг 
хомашё базаси — соғин сигири бўлиб 
келди.

Т у р ки с то н  М ухто р и я ти н и  эълон 
қилиб, мустақип ўзбек давлатига XX аср 
бошларида тамал тошини қўйган аждод- 
ларимизнинг эзгу орзу-умидлари, ниҳо- 
ят, бизнинг давримизга келиб амалга 
ошди. Бугун биз мустақил ва ҳур Ўзбе- 
кистоннинг мунаввар эртаси тўғрисида 
қайғурар ва шу йўлда меҳнат қилар 
эканм из, улар руҳи бизга мададкор 
бўлади, деб умид қиламиз.

ҚОР ҚУИНИДА пплл

Ҳамидулла БОЛТАБОЕВ

Афинадаги Дельфа ибодатхонасида етти 
ДОнишманднинг ҳикматлари ёзилган. Шулар- 
дан бири "Ўзингни англа" деган панддир. 
Инсон ўзини ўзи англаши, ўзининг жавҳари, 
руҳи ва моҳиятини тушуниб етиши лоэим 
бўлади. Агар у ўзининг ким ва нима эканини 

: Тўғри фаҳмлай билмаса, турмушдаги ҳар бир 
қадамини таҳлил этиб яшашдан ожиз қолса, 
дунёни тушуниши маҳол. Ўз ҳолини англа- 
маган, қалбида кечган ботиний туйғуларни 
бошқара билмайдиган, ҳеч бўлмаса кузата 
олмайдиган киши ўзгаларни тўғри англаб, 
барлиқ моҳияти ҳақида ҳаққоний фикр юри- 
тиши даргумон. Шунинг учун кишилар таби- 
атида ўрнашиб қолган бир хусусият, яъни 
ўзини боридан ортиқроқ кўрсатишга инти- 
лиш сезилади. Шу интилиш боис у ўзини 
кўрсатгандай бўла олмайди. Инсон ўзини 
тўғри англаб, ўзининг комил ва ноқис жи- 
ҳатларини идрок эта олгандагина ҳақиқатга 
яқинлашиши мумкин. Ҳаққа яқинлашмоқ эса 
— Инсоннинг азапий муроди.

Улуғ олим ва адиб Абдурауф Фитрат “Бе- 
дил” (Бир мажписда) номли бадиҳасининг 
аввалидаёқ, юқорида қайд этилганидек, “бо- 
шоғриги’' масаласини қўяди ва асар даво- 
мида китобхонни ўша муаммолар хусусида 
ўйлашга ундайди. Шу тариқа улкан маъри- 
фатчи олим инсонни ўзини англашга чақир- 
ган. Шунинг учун ёзадики, “Инсон ўзини 
бўлгани каби кўрсатсин ёки кўрсатгани каби 
бўлсин” .

Одамлар истагидан қатьи назар, табиат- 
да шакл ва моҳият (буни баъзан мундарижа 
ҳам дейдилар) мутаносиблиги деган аёвсиз 
ҳақиқат мавжудки, у ўзини бўлгандай кўрса- 
та олмаганларни ёки кўрсатгани каби бўла 
олмаганларни аёвсиз фош этади. Ўзини 
гўзал қилиб кўрсатишнинг минг бир усули

бўлса-да, ўзини англатишнинг усули битта, 
у ҳам бўлса, ўзини боридек кўрсатиш.Шун- 
дай экан, кишилик фалсафасидаги шакл ва 
моҳият бир-бирига мос келиб, бир-биридан 
яралиб (Ҳегел фалсафасича), бир-бирини 
тўлдириб, англатиб тургандагина ҳақиқатга, 
ўшанда ҳам нисбий ҳақиқатга яқинлашиш 
мумкин бўлар. Фитрат шакл ва моҳият но- 
мутаносиблиги ўртасида озор чеккан ана шу 
Ҳақиқатни асарининг бош қаҳрамони қилиб 
олди. Уни ўз тусида, ўз ҳолида кўрсатмакка 
интилганидан, асардаги талқинлар йўнапи- 
шини ҳам, қолипловчи қисса баёнини ҳам 
шунга кўра режалаштирган. Натижада асар- 
нинг мавжуд (модций) ҳаётий қаҳрамони Қуг- 
луғ маънавий қаҳрамон Ҳақиқатнинг ердаги 
соясига айланади, Унинг дўсти Рустам но- 
маълум персонаж “..."нинг гапини келтириб, 
Қутлуғнинг бундай юриши элнинг ихлосини 

биздан қайтаради Унга айтинг, Бухорода 
салла-чопон ки- 
йиб юрсин” , де- 
ган маслаҳатлар- 
га жавобан: "Сиз 
“ ..." жанобларига 
айтинг, элнинг 
ихлосини ўзла- 
ридан қайтармоқ 
и с т а м а с а л а р , 
унга фойда ет- 
карм оқ йўлини 
топсинлар. Элни 
ўзингизга ишон- 
тирмоқ учун унга 
с а л л а - ч о п о н  
эмас.фойда кўр- 
с а ти н ги з ” , дея 
рационал фикр 
б и л д и р а д и .

«Кўнгул китобидан англанган фикрлар»

Айрим кишилар кўнгиллари тиламаган ишни 
"афкори умумийга тўғри келмас”, “кўпчилик- 
нинг раъйига қаранг" қабилидаги ҳикматлар- 
га яширадилар, чунки бу каби ишпар асли- 
да кўпчиликнинг, яъни афкори умумийнинг 
эмас, балки ўша гап тарқатган шахснинг 
“раъйи"га тўғри келмайди. У ўз хоҳиш-иро- 
дасига қараб, ҳатто Ҳақиқатни ўз манфаати- 
га бўйсундирмоқ учун "афкори умумия”, яъни 
кўпчилик фикри деган андишани ўйлаб топ- 
гандир. Фитрат беандиша қаҳрамони тили- 
дан: "Элимизда афкори умумия йўқ. Бош- 
лиқларга эргашмоқ хусусияти бор. Бошпиқ- 
лари нима десалар, эл шунга ишонади... 
Жаннат, жаҳаннам каби фикрларни элимиз 
ўз фикри қилиб сингдириб олган эмас, бош- 
лиқларнинг сўзларига эргашибгина қабул 
қилганлар. Бизнинг элда жаннат, жаҳаннам 
каби фикрлар бўлса ҳам бу фикрлар учун 
(улар) жонлари нари турсин, нонларини-да 
бермайлар. Сен эсанг, менга салла-чопон 
кийгизмак савдосинда юрасан. Элни алдаб, 
қоринларини тўйдирганлар салла-чопон 
қилиб, тасбеҳ қайтараберсинлар. Менинг 
сўнг фикрим шу: инсон ўзини бўлгани каби 
кўрсатсин, ё кўрсатгани каби бўлсин” . Ҳақ 
сўэларни айтган қаҳрамон ёзувчи наздида 
"ҳақиқат пешвоси” эмас, балки ўз борлиғи- 
ни ўэ ҳолича намоён этувчи самимий шахс. 
Оврупо шаҳарларида таълим олиб, ўз ҳам- 
юртларининг "салла-чопон"га ўралашиб қол- 
ган тасаввурларини кенгайтирмак, янгила- 
мак мақсадида юрган зиёли. У — Оврупо- 
нинг юзаки тамаддунига миллатининг минг 
йиллик маданиятини осон алмаштирган юза- 
ки ғарбпараст эмас, халқининг ўтмиши ва 
бугунини яхши билган, эртанги кунини бу- 
гунгидан тўкисроқ кўришга орзуманд бўлган 
йигит, холос. Фитрат, қаҳрамони феълидаги 
ботиний руҳий қийноқларни юзага чиқариш 
учун бўлса керак, уни (шу баҳонада китоб- 
хонларни ҳам) Шарқ донишмандлигининг 
гўзал кўзгуси бўлган бедилхонлик анжума- 
нига бошлайди. Шаркда азалдан урф бўлган 
бундай назм мажлиси — ўзини зиёли сана- 
ган ҳар бир киши учун маънавий озиқ ман- 
баи. Шунинг учун уни адиб сифатида реал 
қаҳрамонлар ҳаётидаги можаролардан кўра, 
кишининг дид ва фаросатини ошкор қила- 
диган мана шундай анжуманлар кўпроқ қи- 
зиқтирган. Кишининг нимага қодиру нима- 
дан ожизлигини ҳам шу мажлислар ошкор 
этиб қўядики, бунда ўз бўлганини кўрсата 
олса яхши, бироқ ўзида бўлмаган сифат- 
ларни бўрттириб, шахсиятини юқори қўйса, 
сўнгра ўзи кўрсатгани каби бўлолмай, фоже

ҳолга тушиши ҳам мана шундай анжуман- 
ларда осонроқ кечади. Бундай мажлисларга 
маънавий озиқ истагида келганлар тўкин- 
сочин дастурхондаги ноз-неъматлардан эмас, 
балки кишилар феълида зуҳур бўлган ақлий 
ва ҳиссий "таом"лардан тановул қилиб, шах- 
сиятини камолот сари йўналтиришга ҳам им- 
коният топади. Шунинг учун бу даврада "би- 
ринчи зиёфат”ни мусиқачилар беради: “Тан- 
бур адабий, ишқий бир рўмон ўқир экан 
каби оғир муқаддимага киришди Унинг тит- 
рак товуши ёлғуз ҳавони эмас, нигизларни- 
да, юракларни-да титратиб, ойнинг соф, ти- 
ниқ нурига аралашиб йўқолар эди Чолнинг 
ўйноқи бармоқлари танбурнинг авж парда- 
ларига яқинлашгач, рўмоннинг ёниқ бўлими 
бошланди. Танбур ўзин бутунлай йўқотди. 
Қайнади, ингради, толпинди, ялинди. Ондан 
сўнг юқори пардаларга чиқди-да.ўз-ўзини 
бир оз овутди, сўнгра тўхтаб қолди. Букил- 
ган бошлар кўтарилди. Юмилган кўзлар 
очилди”. Бу каби гўзал руҳий манзара чи- 
зишдан адибнинг қалами қониқмай, яна ўз 
қаҳрамони тилидан қўшиб қўяди:”Шарқнинг 
қайғусинда виқор, виқоринда ҳасрат борли- 
гини бизга мусиқийси онглатадир”. Фитрат 
ўз қаҳрамонларини ва улар қаторида ўқув- 
чиларни ҳам "лутфан таклиф этган" анжу- 
мандан мурод фақатгина “Шарқ мусиқийси’’ 
билан озиқлантирмоқ эмас, балки ўша му- 
сиқада акс этган виқорли ҳасратга қайғудош 
қилмоқ ҳамдир.Бу гўзал “дебоча” китобхон 
ҳиссий оламига таъсир этиб, уни озиқлан- 
тиришга қанчапар орзуманд бўлмасин, бу 
“виқорли ҳасрат” таомин тотган ўқувчи ке- 
йинги бўлимда бошланажак ақлу тафаккур 
курашига ҳозирлик кўраётгандек бўлади. 
Келгусидаги аччиқ неъматлар бу “ширин" 
озиққа мазахўрак бўлиб қолганлар учун бир- 
данига тахир туюлишини сезган адиб қим- 
тинибгина изоҳ беради: "Бизнинг мажлис- 
нинг иккинчи бўлими... бедилхонликдир. Би- 
ласизким, Бедил — Шарқнинг энг буюк 
шоиридир. Бир ҳафтада бир кеча шунда 
тўпланиб, бир оз мусиқа тинглагандан ке- 
йин Бедил ўқиймиз. Сизга оғирлик қилгудек 
бўлса, айтингиз, бу кеча бедилхонликни 
қолдирамиз”.Бу икки дўстнинг суҳбати улар- 
нинг ўзаро илтифотли муносабатидан ташқа- 
ри, булар воситасида "бедилхонлик”ка ке- 
либ қўшилган китобхонлар оммасининг ҳам 
зеҳни назарда тутилиб, муаллифнинг шун- 
дай чекинишга боргани ошкор бўлади. 
Бедилшунос олим ва унинг қахрамонлари ке- 
тидан эргашиб, Бедилни журъатсизгина 
ўқий бошлаймиз:

«Кўнгул китобидан англанган фикрлар»

Ҳар гул ки дидам, об ила хун чакидааст,
ё  раб, чи хор, дар дили гулшан

шикастаанд?

Нафақат бу мураккаб шоҳбайтнинг талқи- 
нидан, бапки минг йиллар давомида қўшни 
яшаб тилини билмаганимиз, форсийдан бе- 
хабарлигимиз учун ҳам адиб унинг зоҳирий 
таржимасини беради: “Ҳар гули қон томиб 
турган бир ярадан бошқа нарса эмасдирки, 
бу боғчанинг юрагида қандай бир тикан синг- 
дирилган экан”.

Бу жўн, одми сўзлар қатидаги тасавву- 
фий маънини англашга ожизлик қилиб, асар 
сўэбошисига мурожаат этганимизда, бу ишга 
ўзини бурчли сезган “Дарвеш" тахаплусли 
Наэир Тўрақулов қуйидагича тушунтиради: 
“Шоир Бедилнинг шул чиройлик байти фай- 
ласуф Бедилга кўб келишадир: “ё раб, чи 
хор, дар дили гулшан шикастаанд?"деган но- 
ласида Бедилнинг исёнкорона кўтарилган 
олий руҳи жўш этиб, кейин “об ила хун" — 
бемор ва бетавон ерга тушадир... закоси- 
нинг қўйган саволига жавоб тополмай юраги 
қон бўладир. Осмонга ҳужум қилмоқчи, ер 
юзини торсинган умидвор кўнгли забт эт- 
моқчи. Унинг сирини фош этиб инсонни янги 
дунёга олиб чиқмоқчи. Унинг сезгичи бошқа 
дунёнинг борлигини сезадир. Бу риёкор 
шахслардан, бараҳманлардан қочиб, бу "ву- 
жуди адам олуд"ни ташлаб, ул "адами вужу- 
ди олуд"га учмоқ бўладир. Бироқ, афсуски, 
йўл йўқ. Табиийки, ул даврда бу тилсимни 
очмоққа йўл йўқ эди. Осмонга ҳужум қилмоқ 
учун лозим бўлган “асбоблар” ҳозир эмас 
эди. Шул сабабдан Шарқнинг бир улуғ ки- 
шиси йўл тополмай толпиниб, тасаввуфнинг 
қоронғу, эах ҳужрапарига кириб нобуд бўла- 
ди. Ҳиссиётга берилган бир хил дўстлари- 
миэ бу китобни ўқуб бўлиб, янглиш 
фикрларга кирмасунлар учун икки оғиз сўз 
Бедилнинг ижтимоий моҳиятидан қўшмоқчи 
бўламан...”

Ажаб, байтнинг ижтимоий моҳиятини 
эмас, оддий сатрларда зуҳур бўлмаган тасав- 
вуфий оташини "сеэгич”ларимиз имкони 
қадар англаб етолмай, кўмак ўтинган оли- 
мимиз Бедилдай туйғу ва фикри озод шоир- 
ни тасаввуфнинг “зах, қоронғу” ҳужралари- 
дан олиб чиқиб, бизнинг қаторимизга қўйиш 
ўрнига, уни ўша "зах, қоронғу” ҳужраларда 
қолдириб, етмиш йил давомида биэнинг қу- 
лоқпаримизни қоматга келтирган “ижтимоий 
моҳият"дан қўшмоқчи бўлади. Ҳолбуки, Бе- 
дилнинг фалсафий ғазал ва рубоийларини, 
насрини боридай англашга халақит берган

ўша ижтимоий моҳиятчилик орқапи яна уни 
"тасаввуф ҳужрасидан” тортмоқ мумкин 
бўлармикан? Ногаҳон давр тазйиқи ўз муҳ- 
рини босган бу талқиндан кўра, ўз фикри 
ожизимиз билан "сезгич”ларимизни ишга 
солган Бедил айтган байтнинг қисқа мазму- 
ни англашилади: “Одамларга эргаша-эрга- 
ша ҳақиқатдан узоқлашдинг, энди бошқаларга 
эргашмакни қўй, ҳақиқат шудир!” Кутилма- 
ган бу фикри солимдан нафақат биз, ҳатто 
Фитратнинг қаҳрамони (Рустам) ажабсиниб: 
“Бу қизиқ бўлди-ку! Ҳеч кимга ишонмасак, 
ҳеч кимга эргашмасак ёмон бўлмасми?!" Дар- 
воқе, Ҳақиқатга етишмоқни инсониятнинг эзгу 
тилаги билган эдик. Унинг йўлини топмоқ 
учун ўэни, ўэлигимиэни унутиб бўлса-да, "кат- 
талар”га маслаҳат солиб, йўл-йўриқ олай- 
лик, Бедилдай комил файласуф “бошқалар- 
га эргашмакни қўй, ҳақиқат шудир!" деса, 
Фитратдай зукко олим “элимизда афкори 
умумия йўқ, бошлиқларга эргашмоқ хусусияти 
бор, уларнинг сўзларига эргашгунча ўзинг 
ўз бошинг билан ўйлаб топ" деса, ушбу осон 
етишганимиз Ҳақиқатдан гарангсиб, яна Бе- 
дилнинг ўэига мурожаат қиламиз:

Инкор ғайр бош тасдиқин аст,
Во кард ба дили тавфиқин аст.
Табиати халқ аз х,ак,ат ботил кард,
Тарки таклид гир тахқик, ин аст.

Буни ўз бошимиз билан англаб, мағзини 
чаққунга қадар орага Овруподан ўқимишли 
бўлиб қайтган Фитрат қаҳрамони (Кутлуғ) су- 
қилиб, шундай шарҳ қилади: "Менинг онгла- 
ганим шул: Бедил тақлидга, яъни инсонлар- 
нинг ҳар масапада ўзларидан юқорироққа эр- 
гашиб борганларига қаршудир. Шунга ҳужум 
этмак истайдир. Айтадирким: инсонларнинг 
табиатларинда ерлашиб қолган бир-бирла- 
рига эргашмак — ҳақиқат йўлининг қароқ- 
чисидир, расм-одатларга бўйунсинмоқ эса 
тилакларнинг тўсуғидир Вақтларини тақлид 
орасинда йўқотмоқлари сабабли булар би- 
лан ҳақиқат орасинда шундай бир қалин де- 
вор тикилгандирким, тониб ёқапарини йирт- 
моқ билан унинг томонга йўл очолмайлар. 
Кўнгулнинг тинчгина тушуниши бу тақлидчи- 
ликлар орасиндан чекилмак шарти билан ҳар 
ким учун қулайдир. Бироқ бунлар билан бир- 
га юрганда бўлмайдир, чунки бунлардан ҳар 
бириси ўэ фикрига тортадир: "сув ҳўлла- 
макни ёқлайдир, олов эса ёндирмоққа ун- 
дайдир”. Дайрчилар ёғларига бош солмай 
(ўз бошинча тушунмай), қўнғироқ товушла- 
рига боқмокдадирлар. Мачитчилар ўз виж-

Ҳамидулла Б О Л Т А Б О Е В  

«Кўнгул китобидан

донлари билан санашмай, тасбеҳ санамоққа 
осилмоқдадирлар. Бараҳман теграсиндаги- 
ларга тақилиш зуннорини узмайдир. Ким та- 
биат ибодатхонасидаги қўнғироқнинг оҳанг- 
ларини тинглаб олсин? Шайх муридларнинг 
бориш-келиш балосиндан қутилмайдир. Ким 
кўнгул каъбасиндаги толпинишлардан чиқ- 
қан "лаббайк” товушпарининг ҳисобини онг- 
ласин? У билан-да гапурма, бундан-да қоч, 
ўзинг ўз виждонинг билан тушун. Мана шу 
вақт ҳақиқатга эришарсан”. Бу “маҳмадана” 
қаҳрамоннинг талқинлари кўнгилга бир оз 
тинчлик берса-да, барчага баравар маъқул 
келмаслиги мумкинки, яна Фитратга қайтиб, 
ундан аниқроқ бир гап эшитмакчи бўлганда, 
у Бедил рубоийсининг оддийгина таржима- 
сини бериш билан ўз бошини қутқарадир:

Ёпғизгина ўз йўлингга к,айт,
Бошқа ҳеч нарсани қабул этма.
Ҳаммасидан тон, сен учун
Тасдик,-да шул, тавфиқ-да шулГ
Хуллас, Бедилни ким қандай талқин эти- 

шидан қатъи назар, бизга унинг очиқ муд- 
даоси маълум бўлади: ўз бошинг билан ўзинг 
тушун. Яна турли андишаларга йўл бериб 
ўрганган бизлар "ҳар ким ўз бошича тушу- 
наверса, Бедилнинг асл байтларидан йи- 
роқлашиб кетмасмиканмиз? Бедилнинг ҳар 
сатридан юз ҳикмат кутган шоирдай, улар 
замиридаги ботиний тафаккурни ҳис этиб, 
туйғулар кўламини онглашга кучимиз етар- 
микан? Рус руҳшунос адиби Фёдор Досто- 
евский ёзадики: “Агар кучингиз етса ва 
кўзингиз ўтса, ҳаётнинг одций ҳақиқатида 
Шекспирда ҳам топилмайдиган теранликни 
кўришингиз мумкин. Лекин ҳамма гап ким- 
нинг кўзи ўтиши ва кимнинг кучи етишида” . 
Ҳеч бўлмаганда ўзимизни кўзи ўткир, тафак- 
кури кучли қилиб кўрсатиш учун (яна бори- 
миздан кўра яхшироқ кўрсатиш учун) умри- 
миз давомида йиққан кўз нуримизни, ақлу 
тафаккуримизни Бедилнинг ботиний дунёси- 
ни англашга "жалб” қилсак, дастлаб у сат- 
рлардаги кўз тушмаган оҳор, теша тегмаган 
сўзларни ҳис этамиз. Уларнинг мафтункор 
гўзаллигига алданиб, ботиний маъносига 
етолмай, зуҳурий фасоҳати олдида "оҳ, вой” 
қилиб, туйғуларимизни тўкамиз. Дарвеш ла- 
қабли устозимиз маслаҳат бермаган йўлнинг 
нарироғида бизни бошқа бир устозимиз — 
мавлоно Фитрат кутиб турган бўлади. У киши 
ҳозирги ҳолатимизни йиллар қаъридан куза- 
тиб, олдиндан бундай деб эслатган эди: “Ҳар 
нарсага юзадангина ҳукм қилгувчи бизлар 
бунга ҳам юзадангина қараймиз. Унинг (Бе-

англанган фикрлар»

дилнинг — Х,Б.) сўздаги усталикларига, ҳуна- 
рига, ўйунларига бериламиз. Бутун "вой.вой"- 
ларимизни, "офарин"ларимизни Бедилнинг 
сўзлари учунгина айтамиз. Унинг туб фикр- 
ларини эса ҳеч тушунмаймиз ё тушунмак ис- 
тамаймиз. Бедилнинг биз учун-да, ўзи учун- 
да муҳим бўлган фикрларини ажратмоқ, тор- 
тиб кўрмоқ, сараламоқ, муноқаша қилмоқни 
керак топмаймиз” . Ушбу сўзлар (агар кала- 
ванинг учини энди топгандай бўлсак) 
дастлабки сатрлардаги ҳақиқатнинг моҳияти- 
ни англаш сари ундайди. Бу йўлда адашиб, 
кимсасиз чўлда қолган бадавийдек тентира- 
маслигимиз учун Фитрат яна беминнат 
ёрдамга келади. У нафақат Бедил асарлари- 
ни, балки унинг ҳаётий маслаги, фалсафаси 
ва ақидасининг моҳияти билан ҳам бизни 
таништирмоқчи бўлади. Адибнинг"Бедил” 
(Бир мажлисда) бадиҳасини ўқиганимиз са- 
йин китобу фалсафа қолиб, бор (реал) ҳаёт- 
да ўзингиз англаб етаётган ёки калаванинг 
учини тополмай турганингиз ҳодисаларнинг 
ҳам мағзини чақа борасиз. Боя қайд этгани- 
миз рус руҳшунос адиби тўғри таъкидлага- 
нидек, энди асардан ҳаётга қайтиб, унинг 
кичик заррасидан ҳам Ҳақиқат ахтара бош- 
лайсиз. Бироқ, Фитрат асарида ёзилгани- 
дек, "Бедилнинг китоби катта бир денгиз- 
дир, ки ҳар ким ўз идишига яраша бундан 
сув кўтарадир” . Ушбу асар боис Бедилнинг 
денгиз қадар беҳудуд ва тўфонли дунёси 
сари қадам таш лар экан м и з, ночор 
"идиш"имиз тор келса, ё биз олган сув бу 

в улкан наҳрнинг таъмини бермаган бўлса, на 
Бедилдан, на-да унинг тафсирчиси Фитрат- 
дан гина қиламиз. Фақат пешонамиз урил- 
ган Ҳақиқатга дучор бўлиб, ўзимизни фикри 
ожизлигимизни тан олишга тўғри келади. Тан 
олармиканм’13? Чунки биз ўзимизни бўлга* 
нимиз каби кўрсатишдан ор қиламиз. Эски 
даврдаги кўникма сабаб агар ўзимизни 
боримиздай кўрсата олмасак, яхшиси, Фит- 
ратнинг “ё ."сига амал қилиб, кўрсатгани- 
миз каби бўлишга интилайлик, чунки буюк 
олим воситасида буюк шоирнинг “кўнгил ки- 
тобидан англанган фикрлар" билан ошно 
бўлишликни буюк тангримиз ҳар кимга ҳам 
насиб этавермас. Бу йўлда улуғ пиримиз ҳаз- 
рат Алишер Навоий қаҳрамони — ўттиз 
қуш каби (“Лисон ут-тайр” ) "Симурғ"ни из- 
лаб, ниҳоят, истиғфор водийсида ўзларининг 
си мурғ (яъни ўттиз қуш) эканини англагани 
каби, бизга ҳам ўзлигимизни англаб етишда 
Бедил фалсафаси мададкор, Фитратдай ша- 
ҳид олимнинг руҳи ҳамнафас бўлса ажаб 
эмас.

1866 йилда Петербургда бир шоҳ- 
... !Мот мансубаси эълон қилинди. Унга 
И м р  Темурнинг темир қафаси” деб 

сарлавҳа қўйилган эди. Ж ум боқнинг 
ёнида мухтасаргина ҳикоя ҳам берил- 
ган бўлиб, унда Соҳибқирон Амир Те- 
мурнинг ҳарбий ю риш ларида мудом 
иш тирок этган  бир  ш оҳм от устаси  
тўғрисида ҳикоя қилинади. Ул зот Со- 
ҳибқирон Амир Темурнинг султон Боя- 
зид устидан қозонган ғалабасига ба- 
ғишлаб бир шоҳмот мансубаси тузган 
экан. Ўн юришда ҳал бўладиган бу ман- 
суба “Амир Темурнинг темир қафаси” 
деб аталган экан. Мансуба чиндан ҳам 
ажойиб — унинг ечими хусусида ўйлар 
эканси з, олис ўтм иш даги  ш авкатли 
қўшин суронини, жанговар филлар наъ- 
расини, тиғ ва шамширлар жарангини, 
отлар кишнашини эшитгандек бўласиз. 
М ансуба бую к саркарданинг ҳарбий 
иқтидори нақадар ю кса к  бўлганига  
ишора қилаётгандек туюлади. Мана, 
Амир Темур қўшинлари Боязид лашка- 
рига қарш и аёвсиз ж анг бош лади. 
Унинг сипоҳлари бирин-кетин шаҳид

бўлиб, султон қароргоҳини эгаллашга 
уринади. Боязид сипоҳлари эса фидо- 
корлик билан султонни ҳамладан ҳимоя 
қиладилар. Нима бу? Соҳибқирон асл 
зобитларини нега аямай қурбон қил- 
япти? Бу таваккалчиликми ё ночорлик- 
дан қилинган шиддатли ҳужумми? Ва 
ёки душманни енгиш бобидаги юксак 
санъатми? Масала ўн юришдан сўнг 
ойдин бўлади. Мана, тахтанинг ўрта- 
сИда саккизта пиёда султонини қуршаб 
олган — унга етиб боришнинг иложи

а Ъ с й е Г д Ь  
Диаграмма 1.

йўкдек. Аммо пиёдалар сафи султонга 
паноҳ бўлолмади — улар Амир Темур- 
нинг ҳарбий санъати туфайли султо- 
нини ўраган темир қафасга айланди- 
лар. Амир Темур суворийси сўнгги зар- 
бага шайланади. У қафас ташқариси- 
дан туриб Боязидга ҳамла қилади. Сул- 
тон ночор аҳволда...

Эҳтимол, юксак шоҳмот санъати та- 
лаби билан ёндашилса, мансуба унча 
мукаммал эмасдир, лекин унда тари- 
хий воқеанинг моҳияти акс этган ва

а Ь с й е ^ е Ь  

Диаграмма 2.

Амир Темур шахсиятига зўр эҳтиром 
ифодасини топган. Мансуба муаллифи 
Петербург университетининг матема- 
тика профессори, таниқли шоҳмот на- 
зариётчиси К. Яниш эди.

Маълумки, ўтган асрда рус жамоат- 
чилиги ва зиёлилари ўртасида Шарқ 
халқлари ҳаётига, хусусан, мусулмон 
маданиятига қизиқиш анча кучайган. 
Масалан, 1825 йилда рус тилида аме- 
рика ёзувчиси Вашингтон Ирвингнинг 
“ Муҳаммаднинг ҳаёти” номли китоби 
чоп этилди. Қуръони каримдан парча- 
лар нашр этилди. Ана шу жараёнда 
Соҳибқирон Амир Темур шахсиятига 
доир анча-мунча асарлар ҳам пайдо 
бўлди. Бу қизиқиш ҳатто шоҳмот бо- 
расида ҳам ифода топгани эса ғоят иб- 
ратлидир.

С ўнгги  в а зи я т
Ечим:

1. 13 + &
2. е: Ғ 43 с(1
3. П 5  +
4. К е 6  + (1е
5. А 16 + е *

6. Ш 4 + е с 1
7. а8Ғ  + Ғгс15
8. Ғ: Ғ гв5  ей
9. Ғ ге5 +  /е
10. А$5х.

Я Мз 1ззие 15 (1ес11са1;е(1 4о 4Ье 54Ь апп1уегзагу  о£ Т1гЬек151;ап ’8
Л  1п(1ереп<1епсе апс1 8оЬ1Ьк1гоп А т 1г Т е т и г ‘з 6604Ь Ь1г1;Ь<1ау

се1еЬга1;1оп.

м  евиуШев <1ес11са1е<1 1о Аш1г Т ет и г ’ 5 66СН,Ь Ь1г<;Ьс1ау апхпуегзагу
_А. №еге ЬеМ 1Ь1з АргИ т  Раг15 ипйег 4Ье ае£15 о£ Х1МЕ8С0.

11гЬек151ап РгевШеп!; 1з1ат Кагйпоу, ҒгепсЬ РгезШеп!; ^ас^иез 
8Ь1гас, Х1МЕ8СО’з СЬ1е£ Б1гес1ог Ғес1ег1со Мауог раг41с1ра!;ес1 
т  <;Ье {езИуШеа. Асас1ет1с1ап ВипЬо1 А кЬ тейоу 1;а1кт0 луНЬ а 
Та£аккиг’з соггезропйеп!; "ЬеИз аЬои!; Ь15 1трге551опз оп 1Ье 
еуеп1.

/ I  г т г  Т е т и г ’5 1;гайШ опз соп1;1пие (;о с1еуе1ор 1;ос1ау т  а пе\у
■* ж £азЬ1оп 1п 112Ьек1з1;ап. Езрес1а11у, 1п 8ат а гк ап с1 ге§1оп §оос1

<1ее<15 аге Ь е т £  сагйес! ои!;. ТЬе а г й с 1е “ТЬе 8ку 1в БШегепй 
Оуег 8атагкап <1” 1;е115 аЬои^ Шеве йеейз.

си1р1;ог И к Ь о т  ^аЬЬог 15 1Ье йгв!; луЬо сгеа1;ес1 а т о п и т е п !  1о 
А У  А ппг Т е т и г . 1п Ь1з 1а 1к луИЬ рое1 81гоД<1сНп Каи£ Ье £еПз 

аЬои1; Ь1з 1оуе £ог аг!;, аЬои!; ресиНаг 31с1е5 о£ 1Ье 5си1р1;иге’5 
1;гас1е, 1;Ье ргосезз о£ А т 1г Т е т и г ’з т о п и т е п ! ;  сгеаМп^.

«О псе,» 5а1с1 Ье еШ п£ аЬои!; Ь1т 5е1£, “т  1Ье сНу I  5ис1с1еп1у Ьа<1 
вееп а  Ье<1§е 1П 4Ье зЬаре о£ а зрЬеге апс! а \уЬИе йоуе - а 
5у т Ь о 1 о£ реасе ри4 ЬевШе И. I с а т е  Ь о т е  апй р 1ап1е<1 а Ьей^е 
т  оиг соиг!;-уаг<1 ап<1 £ауе 1о П; а зрЬег1са1 зЬаре. ТЬеп I т а й е  
а йоуе о{ с1ау ап<1 р аш 1е<1 Н; \уИЬ Н т е . А п<1 £Ьеп а з1;гап§е 
4Ь т £  Ьаррепе<1: Оиг са!; 1Ьге\у И5е1£ оп £Ье <1оуе ав И Ц; \уаз а 
Пуш£ ргеу!”

Р ое! ап<1 Ь1з1;ог1ап КЬигзЬШ  Б аугоп  т  Мз агИ с1е “ \УЬо А т  I, 
СосГз 81ауе Т е т и г . . .” 1е11з аЬои1 А г т г  Т е т и г ’5 Ь и т а п  ^и а1Шез. 
“Тойау \уе г е т е т Ь е г  апс! у а1ие по!; 1;Ье \уогкз йопе Ьу А т 1г 
Т е т и г  \уП;Ь Ь1з з \уо гс1  Ьи<; 1Ье шопйегз Ье сгеа1;ес1 \уИЬ Ь1з 
т т й , ” мггНез |;Ье аи 1;Ьог.

IV

I

...I

Ь

А
V

Ьа1 угЬеге Ашхг Т е т и г ’з з1;а1;е з у т Ь о 1з? 1п <;Ье1г агИ с1е Е г к т  
Азнпоу апс! ҒакЬг1с1<1т  АзЬга£кЬо<Наеу *еП аЬои1 А т 1г Т е т и г ’з 
з !а1;е £1а§, соа* о£ а г т з ,  зеа1. “А т 1г Т е т и г ’з з1;а1;е Ьай а Ь у т п  
о! Нз о л у п ,”  \уп£е 1;Ье аи!;Ьогз. “ТЬ1з Ь у т п  \?аз “АИаег” луМсЬ 
т е а п з  1е1 А 11аЬ ас со тр ап у  уои, 1е1; АИаЬ Ье уоиг зиррог1;ег т  
еуегу йеес!.”

п 1;Ье й т е  о£ 1;Ье £ о гтег  1188К  Асас1е т 1с1ап 1ЬгокЬ1т  М и т т о у  
\уаз кЬе опе луЬо £ог 1;Ье й г з 1; 1;1т е  \уго1;е а ЬгосЬиге аЪоиЪ А т 1г 
Т е т и г  ап<1 £ауе Мз регзопаИ1;у ап оЬ]ес<;1Уе арргес1а1;1оп, 1;пес1 
4о ри1; Ь1з п а т е  т  ТГгЬек Епсус1оре(Иа. Рго£еззог Са1Ьи11окЬ 
Аз-8а1а т  луогкес! £ог т а п у  уеагз \уН;Ь асас1е т 1с1ап 1ЬгокЬ1т  
М и т т о у  апс! зЬагез Ь1з т е т о г 1ез аЬои1; М и т т о у ’з Н£е апс! 
регзопаИ1;у.

йео1о£у т е а п з  Ш п к т & . А  п а1;1опа1 1<1ео1о£у £Ьеп 13 а па1;1опа1 
£ Ь т к т § ,  па1;1опа1 £Ьои£Ь£. 1£ а т а п  13 а1г/е, Ье 1Ь т к з ,  тесИ Ш ез. 
Ғог Ье 13 т а п  Ьесаизе о£ Ш з ” /Ғ г о т  1Ье аг£1с1е Ьу Ь М о п ап  
А га т а *  21е “8о т е  ТЬои£Ь£з АЬои* ап Е ^иШ Ъ гш т К и 1е Ог а 
К а1;1опа1 1с1ео1о§у” . ТЬе аг1;1с1е ропйегз ироп 1;Ье ргоЬ1е т з  о£ 
сге а£ т£  а па£1опа1 1с1ео1о£ у /

Иегагу сгШ с 8 и1£аптигос1 О И т 1п Ь1з а гй с1е “Т е т и г  апй Мауо1у ” 
ге£1ес£з оп £Ье а££Н;ис1е 1п АИзЬег № ^о1у ’з сгеа^уе \Уогк £о\уаг<1з 
А т 1г Т е т и г , Т е т и г 1с1 с!езсепс1ап1;з, апс! ^епегаПу £о\уагс1 ги 1егз. 
“ ... £Ьгои§Ьои£ £Ье Ь1з£огу £Ьеге \уеге а1\^ауз т а п у  ги1егз- 
рое£з луЬо Нуей т  еш ш £у ог т  сопсогс!, ” \уг1£ез £Ье аи£Ьог. - 
8 о, 1£ 13 по£ £ог п о £ Ь т §  £Ьа£ т а п у  £геа£ Н£егагу \уогкз аге 
аЬои£ к т § з :  “ОесНриз К е х ” ,”К т §  Ьеаг” , “8 Ь аЬ по та’ , “8 ас1сН 
1зкапс1ег1у...”

т 1 г  Т е т и г ’з регзопаН£у а££гас£ей а££еп£1оп о£ т а п у  рое£з апс! 
\уг1£егз а11 оуег £Ье \ у о г М . ТЬе £атои з Кизз1ап \^г1£ег 1уап 
В и п т  \уаз опе о£ £Ь ет. В и п т ’з зЬог£ з£огу “8опё” 13 аЬои£ 
А т 1г Т е т и г . 1£ 13 риЬНзЬес! £ог £Ье £1гз£ £1т е  т  ИгЬек.

гЪек 8£а£е зуз£ет Ьаз а уегу 1оп£ Ь1з£огу. Оиг реор1е ипс!ег\уеп£ 
т а п у  огс!еа1з оп £Ье гоас! £о 1£з 1пс1ерепс1епсе. ТЬе Т и гк 1з£ап 
А и £ о п о ту  ргос1а1те с1 т  1917  оссир1ез ап 1трог£ап£ р1асе т  
£Ье Ь1з£огу о£ ТГ2Ьек1з£ап’з т с 1ерепс1епсе. Рго£еззог Майп К аг1т о у  
т  Ь1з аг£1с1е “А  Ш ^Ь Рг1се” £е11з аЪои£ с о т т £  т £ о  Ъ ет£  о£ 
£Ь1з А и £ о п о ту  апс! 1£з е Н т т а й о п .

‘4(Шафакку})"ннт т к сошарн э!су{налхота{ кўлта 
тегнб, (>и1ими, {ат-{ўАн йтан ўкув1т а{ жтиборипи 
то{та ботаган кеЗларда “Ъу фурпал (1дп1а кўркан, 
(>уп1а %уш()и1им, у  кайси хорю/сий манлакатда 1оп 
этнлади'?'' деб сў{аганла{ кўп бўлган эди. Ъундай 

саволлато з&нуЗ кулокка {алппий тфади.
Улар Замирида мамлакатимнЗнит (>ош матбаа 

ко{хонасн— “ЧЛа^к” наифивт-матбаа конуерни ишнга 
халкнннг йауоси, муносабати лшнрнн. (Негаки, 

“(Шафакку{” э{су{налн аАнан ана шу к/фхонада 1оп 
эттадн. Зе{>о, унинг халкка тантнши ва дов{уг 

бйитида ушйу муассасанинг хиЗмати йекибс. 
Му(>о{>ак ро) Шнда беш лт{> истиклолимиЗни камол 

топти{нш йўлида астойдт ме%нат к^яШган кадрдон 
“ сШ а{к "фам/)аснни э/су^нал иф)дко{>ла{)и ва ўк$йт а{и  

номндан муёо^акбод этамнЗ. %а{ ()и{ хонадонга 
маъ{ифат улашишдек кутлуг ишда ()а{ака ттапмнЗ!

ш ш ш ш

